
MACI 1:1

Utup Ulil Unuura
wi Maci apiituny

Utup ujuni

Ulibra wi uwo Utup Ulil
Unuura wi Maci apiitun.
Maciawoor nakobraar daasa
iYetu abiiy) adu adola ké akak
natasarul. Maci awo aloy ti
banjafian biki Yetu ajakupy
aji baya bado katup Utup Ulil
Unuura babot batooran pntuk
pi banfiyaaruy du dko di
bakyahar. Maci atup ti ulibra
wi jibi Yetu abukiin, na uko
wi adoluy ti umundu wi na
uko wi ajukanur) bafiaar), na
pket pi nul na pnata ti pket
pi nul. Yetu atup na bafiaay
na mntéy, ajeban bamaakal,
adook pntaayi, ado iko itum
maakan ifiorjarénaan ti kadun
ki bafaar). Maci atup Utup
Ulil Unuura wi pa bayitul
bayuday kadiimanaan baka
ké na manjoonan Yetu awoor
nabuuran bafiaar) i batupar
Nagibati batarun atiiniyaan ti
Ulibra wi Nasibati, ké iko yi
batupury ti a bti ji abi ado
kabi, idolanaa. Ul awooy
nasih ambiip awo i kabi.
Uko mént ukaarn ké bafiaay
babi bawut katimul adola
« Abuk Dayit », tiki Dayit
abiin awo nagih naweek i
bafiaay) biki Itrayel, bhanwoor
bafiaan) biki Nagibati. Ké wi
Yetu adoorn adiiman bafiaar
biki Itrayel uko wi Psih pi
Nasibati, baweek biki baka

MACI 1:5

badoon apok pok Yetu. Wi
Yetu aketur), badook batasarul
aneenan baka bakak baneej

du dko dfiehanaani di baka.
Bukal ké bagé waysér ti

umundu atup bafiaar) bti Utup
Ulil Unuura.

Hénk di ifah yi ulibra wi
iwoon:

1. Pntaali pi Yetu na

kabuka ki nul (1.1-2.23)
2. Yowan Nabattaar atup

uko unkluy kabi (3.1-12)
3. Batitmu bi Yetu na jibi
Fatana akdoorn na pguura
ajuban (3.13-4.11)
4. Yetu atup uko unkluy
kabi, ajeban bamaakal,
ado mlagre du Galilay

(4.12-18.35)
5. Yetu apénna Galilay pya

Yerutalem (19.1-20.34)
6. Kaném kabaafisaani

ki Yetu ti umundu wi,
pwayés pibawaysulun na
pketul (21.1-27.66)

7. Yetu anata ti pket (28.1-
20)

Pntaali pi Yetu

1 Pntaali pi Yetu Krittu,
anwoory abab *Dayit nasih
abot awo abab *Abraham
pii pi : 2 Abraham abuk
Itaak, Itaak abuk Yakob, Yakob
abuk Yuda na babuk asin™.
3 Yud abuk Peret na TFera.
Tamar®* awooy anin baka,
Peret abukur Hetron, Hetron
abuk Ram. 4 Ram abuk
Aminadab, Aminadab abuk
Naaton, Naaton abuk Talmon.

5 Talmon abuk Boot. Anin
Boot awo Rahab®. Boot abuk
Obed. Anin Obed awo Rut®.

* 1:2 Yuda na babuk asin : Biint ifieen na batéb biki bawo baweek biki kntaali ki

Ttrayel.
Natenan ti Rut.

© 1:3 Natenan (i Ujuni 38.27-30.

© 1:5 Natenanti Yotuwa2. ¥ 1:5

Obed abuk Yete ; 6 Yete abuk
Dayit nasih.

Dayit abuk Talomor), anin
Falomory abiiy awo ahar
Uriye®. 7 Falomor) abuk Robo-
ham, Roboham abuk Abiya,
Abiya abuk Ataf. 8 Ataf abuk

Yotafat, Yotafat abuk YoramT,
Yoram abuk Otiyat ; 9 Otiyat
abuk Yohatam, Yohatam abuk
Akat, Akat abuk Hetekiyat
; 10 Hetekiyat abuk Manate,
Manate abuk Amon, Amon
abuk Yotiyat ; 11 Yotiyat abuk
Yekoniya na babuk asin ti
wal wi bamobuy bafiaay
biki *Itrayel afioof utaak wi
Babilon.

12 Wi bamobury bafiaay
biki Itrayel ayaanaan Babilon,
Yekoniya abuk  Talatiyel,
Falatiyel abuk  Forobabel.
13 Forobabel abuk Abiyud,
Abiyud  abuk  Eliyakim,
Eliyakim abuk Ator. 14 Ator
abuk Tadok, Tadok abuk Akim.
Akim abuk Eliyud, 15 Eliyud
abuk Eleyatar, Eleyatar
abuk Mathan, Mathan abuk
Yakob?. 16 Yakob abuk Yotef,
ayin *Mariya, ambukuy Yetu
ibajaay badu Krittu.

17 Iwuuy injunun du
Abraham te Dayit iwo ifieen
na ibaakér ; injunuy du
Dayit te wal wi bamobuy
bayuday ayaanaan Babilon,
iwo iwuuy) ifieen na ibaakeér,
injunnuryy du wi bamobnuy
baka ayaanaan Babilon te
ubuka Krittu, iwo iwuuy
ifieen na ibaakér.

MACI 1:25

Kabuka ki Yetu
(Luk2.1-7)

18Yetu abuka hénk : Mariya
anin ajokar na Yotef. Ké, wi
bawooryy baandobi niimar,
ké Uhaas wi Nagibati usé do
ké Mariya awo na Kkayip.
19 Yotef anjokulur, anwoor
fiiin{ natool abot awo aanyal
ppeeta ti kadun ki bafiaar,
aji ti usalul agar baniw na a
bé aanktup bafiaan. 20 Jibi
awoory na usal wargn, ké
uwanjut wi Ajugun uloy ugé
pén awinana ti ntaafi aji na
a : « Yotef, abuk Dayit, kkali
pyeenk Mariya du katohu,
awo aharu. Uhaas wi Nasibati
ukaan ké awo na Kkayin.
21 Aluy kabuk napot fiiint, i
iktuun katim ki Yetu$, tiki ul
akluy kabuuran pntaali pi
nul ti ipekadu yi pa. »

22 Tko mént bti iyuuj ké uko
wi Ajugun abiiy atup atépna
ti *natuparul idolanaa, aji :
23 « Naat anwoon aamme fiiing
alun kawo na kayin, kabuk
napot fiiint, balun katu'a ka-
tim ki Emanuwel »* uwoor): «
Nasibati awo ti ptoofun. »

24 Wi Yotef atenuy, ado
jibi uwanjut ujakuluy: ajej
Mariya ké awo aharul 25 agé
wo aanwinar na a ké adoo
buk napot fiiint i atuun) katim
ki Yetu.

2

Bayaant banwoonun uma-
yar unuur babi pwin Yetu

% 1:6 Natenan ti 2 Famiyel 12. T 1:8 Yotafat abuk Yoram : Na manjoonan Yotafat

awo ateem agin Yoram.

i 1:15 Kajunna ti Torobabel te Yakob, Maci alut iwuury

itum. § 1:21 Yetu: dawoor: « Ajugun abuuran. » ¥ 1:23 Itayi 7.14.

1 Yetu abuka du ubeeka
wi *Betleyem du utaak wi

*Yuda, ti wal wi *Herod
awoorn nasih. Ti wal mént
wur, ké biint bame njah bagé
pénna umayar unuur aban
ti Yerutalem, 2 asé hepar aji :
« Tury) di di Nasih i bayuday
ambukiin awoory ba? Nwin
ujah wi nul du utaak wi nun,
asé bi pdémana. »

3 Wi Herod nasih atiinkun
uko warn, ayewlaa ukaay
ké bafaar biki Yerutalem bti
bakak ayewla. 4Ado *batenan
baweek na *bajukan Bgah
bti ké bayiti, asé hepar
baka dko di *Krittu awoor i

kabuknaana. 5 Ké bateema
aji : « Du Betleyem du utaak

wi Yuda, wan wi wi *Natupar

Nasibati apiitur):

8 “Iwi Betleyem, mbog mi utaak
wi Yuda

MACT 2:18

asé nat. 10 Wi bawinurg ujah
asé lilan maakan. 11 Baneej ti
katoh, awin napot na Mariya
anin, asé nup adémana.
Bahaabés wal mént nmafi i
baka apénan da uwuuru, na

mnkulan®™, na ukéra ujun ulil
PtékéR, atena. 12 Ké Nasibati
asé diiman baka i ntaafi ké
baanwo i kakak du Herod, wi
wi basaan) atépna bgah bloy
akak utaak wi baka.
Yotef na aharul bati na
abuk baka aya Ejiptu
13 Wi biint bame pyjah
bayaan, k& uwanjut wi
Ajugun usé pén awinana ti
ntaafi ti kadun ki Yotef ajina a
: « Natiin, ijej napot na anin,
nati naya Ejiptu, ito da te
wal wi nji kabiin katupu, tiki
Herod abi kado karab napot
pa pfina. » 14 K& Yotef anata

méntiwoon ufét umpo;e;aanuli)a Utejan, ajej napog na anin

tiYuda;
tiiwi di nasih akpennuU
ul akwoony nayafan
i Itrayel, pntaali pi
naan.”@ »

7 Wal mént ké Herod agé
bop adu biint bame njah, ado
ké batupa bnuura wal wi ujah
ujaan upén. 8Wiwi asaar ado
baka ké baya du Betleyem, aji
na baka : « Nayaan nahepar
bnuura ti uko wi napot mént,
woli naya wina, nabi katupén,
nhilna kak nya ndémana.
» 9 Wi nasih ajakun hap,
ké basé ya ; wi wi ujah wi
babiin awin usaar) apén, awo
ti kadun ki baka, te adoo ya
ataan) na dko di napot awoor

9 2:6 Mike 5.2.

ké baya Ejiptu. 15>Baya to da
te wal wi *Herod aketuy). Uko
mént uyuuj ké uko wi Ajugun
abiin atup atépna ti *natuparul
udolana : « Du Ejiptu di di
nduunun abuk naan »*

16 Wi Herod ammeern ké
bame njah baguura, adeebat
maakan. Ayil wal mént du
Betleyem na ti nfé{ nanfioguy
da bti aji bafiy bapot biint
bti banwoor baampel nsubal
ntéb, tiki bame pyjah batupa
wal winapot abukiin. 17 Hénk
didiukowiYeremiya Natupar
Nasibati abiin atup udolaniin:
18 « Pdiim pi faat alon

patiinkana du ubeeka wi
Rama,

* 2:11 Mnkulan : Manwo pfiaak pi mnko, pi bajaar) bakayan.
Udu wi pa ulil ptékéfi. Pfiaak mént patam maakan.

© 2:15 Hotey 11.1.

nwooni na mntég mweek :
Rakel akwooniirun babukul ;

asé nooran pyompan,
tiki baketi. »*

Yotef awoona Ejiptu abi
afét ti Nataret
19 Wi *Herod aketur), ké
uwanjut wi Ajugun usé pén
awinana ti kadun ki Yotef
ti ntaafi du Ejiptu. 20 Uji na
a : « Natiin, ijej napot na
anin, nakak utaak wi *Itrayel
: banpaluy pfiy napot bake‘gl
» 21 Ké Yotef anata ajej napot
na anin, akak Itrayel. 22 Ké wi
ameer) ké *Arkelayut ahiijuy
utask wi *Yuda wi Herod
asin aketur, ké asé ti pya da.
Nasibati ayuuja ti ntaafi ké
awo i kaya utaak wi *Galilay.
23 Aya afét du ubeeka ulog
wi bajaary badu *Nataret,
hénk uko wi *batupar Nagibati
bajakurn udolanaa : « Alup
kadu'ana fiiint i Nataret. »

3

Yowan Nabattaar aji na
bafiaan bawut pjuban batélés
nbida

(Markut 1.1-8; Luk 3.1-18;
Yowan 1.19-28)

1 Wi nsubal ntum natépuy,
ké *Yowan Nabattaar asé pén
awinana, atup du *pndiis
pi *Yuda 2 aji na bafiaan:
« Nawutan pjuban, natélés
nbida, tiki *Psih pi Bati pafiogi.
» 3 Uko wi nul wi wi *Itayi
*Natupar Nagibati atiiniyaanul)
aji:

« Pdiim plon pahuuran du
pndiis aji :

© 2:18 Yeremiya 31.15.

nagih. ¥ 3:3 Itayi 40.3.

4

“Nabomaan bgah bi Ajugun
aklun katépna,
nadolana ilél itool.” »*

4 Yowan awohara kamisa
ki babomanuy na pfaal pi
untaam wi pnkunkaali agé
tan katél ti blank ; aji de
pguul na mnob. 5 Wal mént
ké bafiaary biki ubeeka wi
Yerutalem na utaak wi Yuda
bti, na utaak wi bdék bi
Yordan bti basé ya du a. 8 Baji
babi katup ipekadu yi baka
kasé do *babattaar baka ti
bdék bi Yordan.

7 Wi Yowan awinun ké
*bafaritay na *bataduk batum
ké bakbi pyeenk batitmu ti
a, ké asé ji na baka : « An,
nawo pntuni pi gnfunan! In
ahoopatanay aji nati udeeb
wi Nagibati unkmbiiy ba?

8 Nadoon kado keeri iko
inkyuujuy ké nawut pjuban

abot atélés nbida. 9 Nawutan

kasal kaji : “Nwo biki psini
pi Abraham!” Dtupan,
Nagibati ahilan kakakan

mnlaak mi babuk Abraham.
10 ptibi padobi békan békan

ti mnko uteeh, bko banwoor

baankbuk mnko mnuura
bafal kafél du bdoo.

11 « Nji, dji kabattaaran
na meel kadiimanaan ké
nawut pjuban atélés nbida ;
ké ansaay abi ti kafet naan
asé dém apelén maakan,

méndoo fioom floom kamébana
isapaat ; ul alun kabattaaran

na Uhaas wi Nagibati na bdoo.
12 Awo na kajet ti ifien, aweey
kapatés ptiij na pléfar. Aya
katoor ptiij ti pnkuti kagé

T 2:20 Utaak wi Galilay : Dul di di ata Arkelayut awoor

kafél pléfar dubdoo banwoor
baankjémsa. »

Batitmu bi Yetu
22)(Markuf 1.9-11; Luk 3.21-

13 Wal mént ké Yetu asé
pénna utaak wi *Galilay, abi
bdék bi Yordan, *Yowan
ahilna abattaara. 14 Ké Yowan
asé pok, aji na a : « Nji
dwoory) kayeenkna batitmu
ti iwi, ké isé bi ti nji! »
15 Ké Yetu asé teema aji : «
Duni idinan uko mént. Aa,
hénk di di nwoor i kado uko
bti wi Nasibati apaluy. »
Ké Yowan_ adinanii. 16 Wi
Yetu ayeenkar) yeenk batitmu
apén ti meel, ké bati basgé
haabésa ti dko mént{. Awin
*Uhaas wi Nasibati ké uwala
ti a ji ubalab ufaatal. 17 Ké
pdiim plorn pasé pénna bati
aji : « Iwi iwoor) abuk naan,
dyalu maakan, dmaganu. »

4

Untaayi Uweek ula pguur
Yetu du pndiis
13)(Markut 1.12-13; Luk 4.1-

1 Wi Yetu apénan pén du
meel ké Uhaas wi Nagibati ugé
floota du *pndiis, ké *Untaayi
Uweek ukdo na pguura ado
butaan. 2 Ato nnuur na ytejan
ifieen nbaakér bé aandee, wi
natépur), ké ubon usé de'a.
3 *Naguuru ké asé fioga aji
: « Woli iwo Abuk Nagsibati,
jakan na mnlaak mi mankak
ipoom. » 4Ké ateema aji: «
Upiitana aji :
© 4:4 Plesan8.3.
6.13.

5

9 4:6 Kafiaam 91.11-12.

“Mént uko ude tail umébanun

ubida wi fiaan
Ntup bti nankpénun ti mn-
tum mi Nagibati na.”* »

5 Ké Untaayi Uweek ukak
afloota du Yerutalem ubeeka
uyimanaan, apayana du btuk
bi *Katoh Kaweek ki Nagibati
duut 6asé jinaa: « Woli iwo
Abuk Nasibati, klut kajot. Ké
hénk di di upiitur) ti Ulibra wi
Nagsibati aji :

“Ké Nasibati alun kaji na
nwanjut i nul

Najeju ti iflen

katiihubta ti plaak plon.”> »

7Ké Yetu aji na wa : « Ukak
apiitana aji:

“Ilinwo kado katen me Ajugun
Nagsibatiinu ahinan pdo
uko wi ajakun.” »

8 Untaayi ukak apayana du
pnkuy ploy pweek maakan
asé diimana ntaak bti i
umundu na mndém mi 1a,
9aséjinaa: « Dwuluiko yibti
woli inup adémanaan. » 10 Wal
mént ké Yetu agé ji na wa :
«*Fatana, tépan iya! Upiitana
aji:

“Ajugun, Nagibati i nu taft i i
iwoon kadéman,

ké ul tafi i i iwoon kado
kalempar.”= »

11 Wi wi untaayi usaar) aya
aduka. Ké nwanjut nasé bi
afioga, alempara.

Yetu awugsa akak Galilay
5)(Markut 1.14-15; Luk 4.14-

12 Batup Yetu aji bawat
*Yowan nabattaar ukalabus.
Wi atiinkur) uko war), awugsa

© 4:7 Plesan6.16. ¥ 4:10 Plesan

wal mént akak du utaak wi
*Galilay. 13 Apén du ubeeka
wi *Nataret aya afét du wi
Kapernawum. Uwo du
kabar ki bdék, kafiog ntaak ni
Fabulon na Neftaliya. 14 Uko
mént uyuuj ké uko wi *Itayi
*Natupar Nagibati abiin atup
udolanaa :
15 « An, ntaak ni Fabulon na Nef-
taliya,
nafifiogung bdék bi Galilay
du plut pi Yordan,
nanwoony du Galilay
di banwoon baanwo
bayuday bafétun!
16 Pntaali panwoon ti bdém
pawin bjeehi bweek,
bjeehi bweek bapén
ajeehan bafiaan banwoon
du dko di bdém bi pket.

»E
17’ Wal méntan war ké Yetu
asé jun pjukan aji : « Nawu-
tan pjuban, natélés nbida, tiki
*Psih pi Nasibati pafiog pii pi.
»

Yetu adu

babaakér bateek
11)(Markuf 1.16-20; Luk 5.1-

batasarul

18 Unuur ulon, Yetu apos
ti kabay ki *bdék bi Galilay,
asé win biintbatéb bantaarur,
TFimor) andu'aniin) Piyeer, na
Andre, ké bakfél bridiya du
bdék, bawo batuh. 19 Aji na
baka : « Natagaan, dkakanan
batuh bafiaayp. » 20 Ti dko
mént ké babi duk duk iridiya,
atasa.

21 Aya alow btiisu akak
awin  batéb  bantaaruy,
*Yakob na *Yowan babuk
fiiint alony anwoor katim ki
¥ 4:16 Itayi9.1-2.

Tebede. Bawo ti bteem na asin
baka, awo ti ppboman iridiya,
ké asé du baka. 22 Ti dko
mént, ké baduk asin baka na
bteem, atasa.

Yetu ajukan akut ajeban
bariaan

(Markut 1.39; Luk 4.44;
6.17-18)

23 Yetu aji flaay na utaak
wi *Galilay bti kajukan ti
itoh ifiehanaani, kabot Kkatup
*Utup Ulil Unuura wi *Psgih
pi Bati, kajeban mmaak
bti na ptakém bti ti bafaay.
24 Katimul kapénala i utaak
wi Tiri bti, ké basgé ji batija
bamaakal bti na biki iko ilog
iknooranui: banwoorn na
Intaayi, bankjotur kako, na
banyojuy ifieen na ihot ké aji
jeban baka. 25 Bafiaan) batum
maakan baji babi Kkatasa,
kawoona Galilay, utaak wi
Nbeeka Ifieen, ubeeka wi

Yerutalem na utaak wi *Yuda
bti na utaak unwooy du plut

pi Yordan.

)

Pjukan du Pnkun
(Luk 6.20-23)

1 Wi Yetu awinurn bafiaag
batum asé paya du pnkupy,
ato. Batasarul babi afioga, 2 ké
asé jun pjukan baka aji:

3 « Baflaayy bannumiig
Nasibati ti nhaas i baka
banuurandéni

tiki *Psih pi Bati pawo pi
baka.

4 Bafiaan) banwoor ti nwooni
banuurandéni

tiki Nagibati alun kay-
ompan baka!

5 Bafiaay) banjoobury bkow

banuurandéni
tiki umundu bti uluy

kawo wi baka.

6 Bafiaary banklaan pdo iko
yi Nasibati ajakun na
nhaas nibaka bti, banu-
urandéni

tiki Nagibati aluy kawul
baka kakésan uko wi
baklaar.

7 Bafiaar) bankfiagiiny banuu-
randéni,

tiki Nagibati aluyy kafiaga
baka.

8 Bafiaar) banwoor) na nhaas
pjint, banuurandéni

tiki balur kawin Nagibati.

9 Bafiaan) banktijuny btiinkar
banuurandéni

tiki Nagibati alun Kkaji
bawo babukul.

10 Bafiaar biki bakhajanuy aji
batas Nasibati, banuu-
randéni,

tiki Psih pi Bati pawo pi
baka.

1« Nanuurandéni
woli babenan, ahajanan,

atilandéran tiki naji natasén.
12 Nalilaan, nawo ti mntar,
tiki baluk bweek bayoonkan
du bati. Nalegan ké hénk
di bahajanun kak *batupar
Nasibati biki tfa.

Pnam na bjeehi bi umundu
35)(Markuf 9.50; Luk 14.34-

13 Yetu akak aji : « Nawo
pnam pi umundu. Ké
pnam pasé doona we woli
payasi ba? Nahilan kakakan
kataabare ki pa i? Pawaay
udooni, paji pafél du bdig,
bafiaan kapos pa.
© 5:21 Ppén 20.13.

14 « Nawo Dbjeehi bi
umundu ji ubeeka unwoor
du pnkun duut wi bafiaarg
bti bajaay bawin. 15 Naag
aanji tehan unkaniya kasé
fét wa na kakana! Naay aji
tép tép katu wa du bko duut
ujeehan bafiaar bti banwoor
ti katoh. 16 Hénk, nawo
kawut udo wi nan unuura
udo kajeehan ji unkaniya pa
bafiaayy bti bawin, andolur
ahilna adéman Nagibati Asinan
anwooy) du bati. »

Pjukan ti uko wi Bgah bi
Moyit

17 Yetu akak aji na baka :
« Nawutan kasal kaji dbi bi
pbana*Bgah bi Moyit, na uko
wi *batupar Nasibati bajakun.
Mémbi bi ppénan wa, dbi bi
uko mént uhilna udolana.
18 Dtupan, manjoonan ma :
Ji mbos na bati nado kaba,
nin uko umpotétaanur) ti Bgah
uunkpén bé iko yi bajakuy
bti iindolanaa. 19 Hénk di
uwoor), fiaar) anwoor) aanktas
uko umpotétaanury) ti iko yi
Bgah bajakurn, asé jukan
bafiaan) bado ji a, uy) méntan
akwoonur) ampotétaanuy du
*Psih pi Bati. K& ansaar) ado
iko yi Bgah bajakuy akut
ajukan ya bafiaar, urn) méntan
alun kawo naweek du Psih pi
Bati. 20 Dtupan, woli naantas
uko wi Nagibati apel *bajukan
Bgah na *bafaritay, naankhil
pneej du Psih pi Bati. »

Pjukan ti uko wiudeeb
59)(Markut 11.25; Luk 12.57-

21 Yetu akak atiini aji : «
Natiink uko wi bajakuy na
bateeman tfa: “Tinkfin flaan”*;
faar) ankfinuy aténtul aya
kahepna du uruha. 22 Ké
nji ngé tupan : Naar andee-
batéruy aténtul aluy kateem
ti uko wan du nawayés.
Naarp anjakun na aténtul
awo nayila alur kahepna ti
uko war du *uruha uweek.
Naany anjakun na aténtul
awo nawaar udooni awo i
kafélana du bdoo bi infernu.
23 Keeri woli iya pdo btenan
du *bliit bi mngur pa Nasibati,
asé les ké aténtu adeebatéru,
24 dukan iko yi ibiinaanuy
ti kadun ki bliit bi mngur
idun iya ikak ti ploolan na
aténtu, isé iwugsa ikak ibi
iwul Nagibati b{enjan bi nu.

25 « Woli itool pya uruha na
flaar) 1 nakaar uhok, taraan
ikak ti ploolan na a, wi
nahojur ti bgah, ji abi afiootu
du nawayés, nawayés aji na
nalemparul awatu ukalabus.
26 Dtupu, manjoonan ma :
Iinkpén da bé iinluk uko
wi iteetury te du pataka
pbaafisaani. »

Pjukan ti uko pjuban pi pi-
int

(Maci
9.43,47-48)

27 Yetu akak aji : « Natiink

uko wi bajakur) na bateeman
tfa: “Tinkpiint na ahar fiaan.”*
28 Nji ké ngé tupan : Naar an-
tenuy ahar fiaan) na usal wi
ppiint na a, adobi piin{ piint
na a ti usalul. 29 Woli pkés
¥ 5:27 Ppén20.14. ¥ 5:31 Plesan24.1.
23.22-24.

18.8-9;  Markut

pi nu pdeenu patu'u ijuban,
looksén pa ifél du kalowan :
uhokan iwaar) dko dloolan di

uleefu ké diifélana du infernu
na uleefu bti. 30 Ké woli kafien
kadeenu ki nu katu'u pjuban,

falan ka ifél du kalowan :
uhokan iwaar) dko dloolan di

uleefu ké diifélana duinfernu
na uleefu bti.

31 « Ulibra wi Nasibati
ukak aji : “Naany ankdookun
aharul awo kawula kakaarta
kankyuujun ke bniim
babaa.”® 32 Ké nji ngé tupan

Naan) andookur aharul
anwoory aampiint na nin
faar) alory nampati atu aharul
mént pjuban pi piint woli ani-
imar na fiint alor ; ké fiaay
anniimur fiaat i badookur
ti bniim, ajuban pjuban pi
piint. »

Pjukan ti uko wi pmehna

33 Yetu akak ajukan aji

: « Nakak atiink kak uko
wi bajakuy na bateemun

linkgar pmehna pi nu,
iwo kado uko wi ihonuy ti
kadun ki Ajugun®. 34 Ké
nji ngé jakan nawutan
kamehna nin : nawutan
kamehna ti bati, tiki dul di
di Nasibati ajaan ato kasihna ;
35 nawutan kamehna ti mbos
tiki manwooryy dko dpafni
ihot di nul ; nakmehna
ti Yerutalem, tiki dawoory
ubeeka wi *Andémur)
Maakan. 36 Kmehna kak ti
bkowu, tiki iinhina kakakan

kawel kaloolan ki ba kakak
kafaat kéme kajén. 37 Pdinan

pi nan pawoon pdinan na
% 5:33 Bgah 19.12; Mnfén 30.3; Plesan

manjoonan, ké ppok pi nan
pawoon ppok na manjoonan.
Uko umpafuy ti ntup mént
uwoona du *Untaayi Uweek.”
»

Pjukan ti uko wi plukan

38 Yetu akak aji na baka
: « Natiink uko wi bajakur
tfa : “Woli fiaan alooksu pkés
; looksana pi nul, woli akitu
pfiiin, kitana pi nul®” 39 Ké
nji ngé jakan, nawutan Kka-
neenan uleefan fiaar) annaluy
pdolan butaan. Natépén
tép nadoki woli fiaar) akobu
kafien ti kajeem kadeenu,
kdeka kundu. 40 Woli anal
piiootu uruha kayeenknu
kamisa, doon iwula kak
bayeti bi nu. 4! Woli fiaay
atu'u ppos dko danlowun,
posan na a dko dampelur) dko
mént nyaas 1téb. 42 Woli fiaay)
afiehanu, tenana ; woli faay
anal pteetu, wutan kadeka fet.
»

Nanalan basooradan

(Luk 6.27-28,32-36)

43 Yetu akak ajukan aji
« Natiink uko wi ba-

jakuI] tfa :  “Nalan aténtu®
ipok nasooradu.” 44 Keé
nji ngé jakan : Nagalan

basooradan nakut nafiehandér
bankfépanary Nasibati awul
baka bnuura, nado kado
bampokanary bnuura.
Nakaan nado  kafiehan
Nasibati pa banktupury uko
wi nan butaan, pa bankha-
jananar. 45 Nadiiman hénk,
ké nawo babuk Nasibati
Asinan anwooy du bati. Ul
andooyy bnuur ké baktér

* 5:37 Untaayi Uweek kéme : “butaan”.
19.21. ¥ 5:43 Bgah 19.18.

pa bado butaan na bado
bnuura, abot ado ugsubal ké
ukjot ti batool na ti banwoor)
baanwo batool. 46 Woli nanal
bannalanay tafi, ubeeb uhog
wi wi nakaar ba? Bakobraar
daasa badoo ji bado har.
47 Woli bayitan tafi biki na-
jaan nawul mbos, nado uko
uloy) undémuy i? Banwoor
baanfiyaar Nasibati badoo ji
bado hag. 48 Nawoon bajint
batool jibi Asinan anwoor) du
bati awoor) najint natool ti iko
bti. »

6

Pjukan ti uko wi pténk ban-
waanurn

1Yetu akak aji na baka : «
Nataafaraan kayuuj ti kadun
ki bafiaary ké natas uko wi
Nasibati ajakury kahilna tafi
kawinana ti baka. Woli nado
hary naankluy kayeenk baluk
bi Asinan anwoor) bati. 2 Woli
iténk keeri fiaar) anwaanun,
wutan kado kapiitar. Hénk
di balagare bajaan bado

du_*itoh ifiehanaani na du
igah, bafiaar) bahilna bado

kadéman baka. Na manjoo-
nan, dtupan, badobi yeenk
yeenk baluk bi baka. 3 Ké iwi,
woli iténk faar) anwaanuy,
kafienu kamayu kaanwo

kame uko wi kadeenu kawu-
lup, 4 uten wi nu uhilna uwo

uunkmeetana. Woli ido hapy,
Nagibati Saas anjaar awin
iko yi bafiaan) bawoor) baanji
bawin, aluy kaluku. »

% 5:38 Ppén 21.24; Bgah 24.20; Plesan

Pjukan ti uko wi pfiehan
Nasibati
(Luk11.2-4)

5Yetu akak ajukan aji: « Ké
woli nafiehan Nagibati, nawu-
tan kado ji balagare : woli
bafiehan Nagibati, baji bayal
kanat du *itoh ifiehanaani na
du ppat bgah bafiaar) bahilna
bawin baka. Dtupan, na man-
joonan, badobi yeenk yeenk
baluk bi baka. 6 Ké iwi,
woli ifiehan Nasibati, neejan
du meet di nu, idét bgah,
ifiehan Nagibati Saas, awo da
na iwi tafi. Saag anjaar awin
iko yi bafiaar) bawoor) baanji
bawin, aluy kaluku.

7 « Woli nafiehan Nasibatji,
nawutan kado katup iko
itum kakalés ji banwoory
baanfiyaar Nagibati : basal
aji woli batum btup, Nasibati
katiink baka. 8 Nawutan kado
ji baka, Asinan ame bnuura
uko winanumiir jinabinado
kahepara wa.

9 « An, keeri, woli nafiehan
Nagsibati najaan naji:

Asinun inwoor) du bati,
bafiaar) bti badinan ké iya-

mani,
10 psihu pabi,
uko wi inalur) udolana
ti mbos ji du bati.
11 Tenun nta uko ude wi
numiiI).
12 Miirun pjuban pi nun
jibi un nkaan aji ymiir
banjubanuy un.
13 Kwutun ndo butaan woli
baguurun
isé ibuuranun i *Untaayi
Uweek.”

*
6:13 Untaayi Uweek kéme : “butaan”.

[Iwooy ajug psih, mnhina, na
*mndém te mnto. Uwo
hag.]

14 « Enhén, woli namiir
bafiaay banjubananar,
Asinan anwooy bati akak
kamiiran ; 15 ké woli naanji
namiir banjubananar,
Asinan kak aankmiir pjuban
pinan. »

Pjukan ti uko wi pyiman

16 Yetu akak aji na baka

« Woli nayimanii, nawu-
tan kajootan jibi balagare ba-
jaan bado : baji batofiaran
kaara, bafiaar) bahilna bawin
ké bayimani. Na manjoonan,
dtupan, badobi yeenk yeenk
baluk bi baka. 17 Ké iwi,
woli iyiman, kéran uleef na
ukéra ulil ptékén ibot ifiow
kés, 18 bafiaan) bawutna kame
ké iyimani, Nagibati Saas tafi
anwooy da aji win iko im-
meniin, amee. Saas anjaay
awin iko yi bafiaan) bawoor
baanji bawin aluy kaluku. »

Pyok pi bati
(Luk 12.33-34)

19 Yetu akak atiini aji :
Nawutan kado kala pyok ti
umundu wi, wi jbob na gjof
Dajaan) 1atok iko, wi bakiij ba-
jaan bajip. 20 Natépén tép
nado kala pyok pi bati, ban-
woor) baanwo na njbob na njof
nanktoki bka bi nan, bawoor)
baanwo na bakiij bankjipi.
21 Dko di bka bi nu bawoop,
dul didikatéb kinu kakwoor.
»

«

Pkés pawoon bjeehi bi uleef
(Luk 11.34-36)

22 Yetu akak aji : « Kés
kawooy unkaniya wi uleef ;
woli késu kawo kjeb, uleefu
bti uwo ti bjeehi. 23 Ké woli
késu kaféli, uleefu bti uwo ti
bdém. Woli bjeehi banwoor
tiiwibawo bdém, ikeer awo ti
bdém bweek! »

Nasibati na itaka
(Luk16.13)

24 Ké Yetu akak aji : « Nin
fiaar) aanhil kalempar basih
batéb : apok aloy kanal undu,
kéme améban alor), kasé beeh

undu. Naanhinan kalem-
par Nasibati kabot kalempar

itaka. »

Nahatan Nasibati

(Luk 12.22-31)

25 Yetu akak ajukan aji : «
Uko warn ukaarn ké njakan,
nawut kataaf uko ude [na
udaan] wi nanumiinp pa
ubida, kéme iko iwohara yi
nanumiir) pa uleef wi nan.
Ubida uumpel uko ude i?
Ké uleef, uumpel imisa i?
26 Natenan nkat: aanji natepi,
naanji 1akit, Yaanji nahank ti
inkuti, ké Asinan anwoor) bati
asé ji wul ga uko ude! Mént
annapelun nai? 27 Ahon tian
ahilanuy {i mantaaf kahotalés
unuur uloolan tafi ti ubida
wi nul? 28 Ké we uwoorq
ptaaf uko uwohara? Natenan
iteefi yi ugof wi uteeh jibi
ijaan idém : iinji ilemp, iinji
isiir. 29 K€ nsé jakan, Falomor
nasih, ti pdém pi nul bt
aambaar) kafiégi'aara ji kalor
ti ya. 30 Ujaagal uwo nta
du uteeh, faan balurn bafél
wa du bdoo, ké Nasibati asé
ji woharana woharan wa

iko inuura. An, nanwoor
naanfiyaar akésan, nameen
na manjoonan ké aluy
kawoharénan kak kapelan.
31 An kak, nakhaajala, nakbi
kaduka duka ti pla uko ude
kéme uko udaan, kéme uko
uwohara. 32 Iko yan yi yi
banwoor baanfiyaar Nagibati
bajaay babi wo wo ti bla, ké
an, Asinan anwoor du bati
ame ké nanuma iko mént
bti. 33 Nawo i katép tép duna
kala pneej du Psih pi nul na
pdo uko wi ajakur) uwo utool,
kagé kayeenk kak iko mént
bti. 34 Nawutan keeri kataaf
uko wi faan : faan dawo di

Nagibati. Unuur unjinti na
unoor wiwa. »
7
Nawutan  kado katen
butaan di baténtan

1Yetu akak aji na baka : «
Nawutan kabi kaduka duka
ti pten butaan bi baténtan,
Nasibati awutna katen bi nan.
2]Jibi naktenur baténtan, hénk
di di Nagibati aklury katenan
; ké kaniibi ki nakniibnuy,
kul ki ki baklun kaniibnan.
3 Ibaa tenar we katémal kan-
woor ti pkés pi aténtu, agé
duk pmul panwoorn ti pi nu?
We ukaar) ba? 4 Hum di di
ihinanur kaji na aténtu, “ayit
naan, biin mpénanu katémal {i
pkés” asé duk pmul panwoor
ti pi nu? 5 Iwi nataaki, duni
ipénan pmul panwoor) ti pkés
pi nu! Woli ipénan pa kbaa
hil kawin bnuura, kapénan
katémal kanwoor ti pkés pi
aténtu!

6 « Nakwul nbus uko unyi-
manuy), kati nakakaran nadum
; nakfél wuuru wi nan ti ihot
yinkuma kati njabi napos posan
wa. »

Nariehaan Nasibati Aginan
(Luk 11.9-13)

7 Yetu akak ajukan aji : «
Nafiehaan, naluy Kkayeenk,
nalaan, nalury) kawin, nakob
kobaan, balury kahaabésan.
8 Hénk di uwoorn, fiaag
afifiehanuryy aka, anklaay
awin ; ké ankob kobanuy,
bahaabésa.

9 « Ahoy ti an i i abukul
akfiehanur) kapoom agé wula
plaak? 10 Kéme afiehana utéb
asé wula upula ba? 11 Woli
an nandoor awo bado butaan
name pwul babukan iko in-
uura, nasalanur) yaas hum ni
ni Asinan ibati ahilanur katen
bankfiehanulur) iko inuura?

12 Ké hénk di di nawoor
kado bafiaary uko bti wi
nanalun badolan. Uko way
wi wi *Bgah bi Moyit na
*batupar Nagibati bajukanun.
»

Pléman pamminun
(Luk13.24)

13 Yetu atiini na baka aji: «
Natamaan naneejna pléman
pamminur. Pléman na bgah
injaay ifioot fiaar) du dko di
akyaar) katoknaana ihaani, ké
batum baji batépna ya. 14 Ké
pléman na bgah ingaan aji
ifioof fiaar) du dko di akkaani
ubida igsé min, ké bafiaay
bantiinku bajaary bawin ya
katépna ya.

15 « Nalipariin bandaarur
aji bawo *batupar Nasibati.

Baji babi ti an kawo ji pkaneel
asé wo du phaas yi baka
pfiiin panjootuny. 16 Naluy
kayikrénaan baka ti mnwo
mi baka. Naay aanhilan
kamar mbut ti byuw, kéme
mnjaak ti btémpél. 17 Bko bjeb
baji bawul mbuk mnuura,
ké bko bmaakal baji bawul
mbuk mnwutaan. 18 Bko
bjeb baanhil pwul mbuk
mwutaan, ké bko bmaakal
baanhil pwul mbuk mnuura.
19Bko banwoorn baanji bawul
mbuk mnuura baji bafal

kafél dubdoo. 20Ké hénk di di
naklurny kayikrénaan bafiaar

mént ti mnwo mi baka.

21 Mént bafiaay) bti bank-
jaknuy “Ajugun, Ajugun”
bakneejury du *Psih pi Bati,
ankdoluy tafi uko wi Paapa
i bati apaluy akneejun da.
22 Unuur mént batum balurg
kajakén : “Ajugun, Ajugun,
jém ti katim ki nu ki ki
Dtupnury Utup wi Nagibati
i, adook pntaayi abot ado
mlagre mntum i?” 23 Wal
mént, dji na baka : “Mémbaar
kame'aaran ; nalowaan, an
nanwoor naanji natas Bgah
bi Nasibati.” »

Itoh itéb
(Luk 6.47-49)

24 Yetu akak aji : « Hénk,
woli fiaar) atiink ntup ni naan
pi, abot atas na, awo wo ji
faan natit anniwur katohul,
apaf ka ti mnlaak. 25 Usubal
ubii, ké meel mampaari,
uyook ké unata akék ; ké
kaanjoti, tiki kajip adiilén,
apaf ti mnlaak. 26 Ké angaar
atiink ntup 1ni naan ni asé

wo aanktas na awo ji fiaay
anwoor aantiti, anniwug
katoh ti pyiw. 27 Usubal ubii,
ké meel mampaari, ké uyook
unata akék, ké kajot atoka bti.

»

28 Wi Yetu atiiniir) har aba,
bafiaar) bafionar pjukan pi
nul, 29 tiki aanji jukan ji
*bajukan Bgah biki baka, aji

jukan na pdiim pi nagih.
8
Yetu ajeban fiint am-

maakun bdoo
14)(Markuf 1.40-44; Luk 5.12-

1 Yetu awala du pnkup,
ké bafiaar) batum bagé wo ti
ptasa. 2 Niint alon) ammaakur
bdoo abi, afioga, asé jot ti
ihotul, afét kaara ti mbos aji
na a : « Naweek, woli inali,
ihinan kajebanaan, nkak
njint. » 3 Yetu atar kafien
abana, asé ji : « Aa, dpali,
kakan ijint. » Ti dko mént ké
pmaak pi bdoo pabi pén pén
tia. 4Ké agéjinaa: « Wutan
katup nin alony uko untépu,
duniiyaiwinana du *natenan
Nasibati ibot ido btepan bi
Moyit ajakury pa bafiow bi nu
kadiimanaan bafiaayy bti ké
ijebi. »

5 Yetu aneej ubeeka wi
Kapernawum, ké naweek i
bangoli ifieen-week alor) agé bi
afioga akoota 6 aji : « Naweek,
nalempar naan amaak apiint
du katoh, ayoj ifieen na ihot,
ahaj maakan. » 7 Yetu ateema
aji : « Nya, dya kajebana. »
8Naweekibangoliké agéjina
a: « Naweek, dpot paibiineej
ti katoh naan, bé isale tup

MACI 8:17

utup uloolan tafi, nalempar
naan kabi jeb jeb. 9 Nji kak
dka angihnuy, abot awo na
bangoli biki ngihur, woli dji
na alog ti baka : “Yaani” aya,
aji na undu “Biini” abi. Woli
dkak aji na nalempar naan :

“Dolan uko wi!” Ado wa. »
10 Wi Yetu atiinkur) uko war

asé mat naweek i bangoli
maakan, aji na banktasuluy:
« Dtupan na manjoonan, ti
Itrayel bti, mémbaar) kawina
faan) aloy anfiyaari ji i. »
11 Dtupan, batum baluy ka-
woona ptaak bti i umundu,
kato kade du Psih pi Bati na
*Abraham, *Itaak, na *Yakob
bateemun. 12Ké bafiaar) bam-
biiy) aka na pneej du Psih pi
Bati, bagé félana bdig, du dko
di bdém, dul di bakluy ka-
wooni, kadeebat kadohrén.
13 Ké Yetu agé ji na naweek
i bangoli : « Tiisan! Nasibati
ajeban namaakal i nu, tiki
ifiyaar aji ado hay. » Ké
nalemp ajeb ti dko mént.

Yetu ajeban bamaakal

batum
41)(Markut 1.29-34; Luk 4.38-

14 Yetu aya du uko Fimory
Piyeer, agsé ténk ké anin
aharul apiinti, ké uleef uyik
na a. 15 Abana ti kafien, ké
pmaak papén ti a, ké anata
awul baka pde.

16 Wi wutaakal ubanup,
batija bafiaay batum biki
Intaayi nakyewlénur, ké ado
pdiim ploolan adook nntaayi
abot ajeban bamaakal bti,
17 Hénk di uko wi *Itayi
*Natupar Nagibati ajakur
udolaniin:

“Ajej ptakém pi nun abot
akuna mmaak mi nun.»”

Natagar Yetu awo kawul
uleeful bti

(Luk 9.57-62)

18 Wi Yetu awinuy ké
bafiaan) batumi ké agé ji na
batasarul baya bdék umbary
wundu. 19 Wal mént, ké
*najukan Bgah alory asé ji

na a : « Najukan, dko di
ikyahay, dtasu da. » 20 Ké
Yetu asé teema aji : « Nnf€s

naka ihér, ké pkat naka intany,
ké *Abuk Niint agé wo aanka
dko dpafni bkow. »

21 Aloy kak ti batasarul aji
na a: « Naweek, duni tenén
te umoyén Paapa. » 22Ke Yetu
ajina a : « Tagaan, iwut baket
baya bamoy baket biki baka.
»

Yetu atafian ukék
5)(Markuf 4.35-41; Luk 8.22-

23 Yetu apaya wal mént
ti bteem, ké batasarul bakak
apaya na a ti ba aya.
24 Ukék uweek umara mara
anata, ké nmaaror) nado wun
bteem. Yetu ké asé yoyént.
25 Batasarul bafioga ahuma
asé huuran aji : « Ajugun,
buuranun, gket! » 26 Ké Yetu
asé ji na baka : « we ukaay
ké naklénk ba, an nanwoory
naanfiyaar akésan? » Anata
wal mént, ayjoman na uyook
na meel mi bdék ké dko
dayompandéri. 27 Bafionar
maakan asé ji : « Naar i awo
ahor, ké uyook na meel nado
jipatiinka? »

14 MACI 9:2

Yetu ajeban biint batéb biki
Intaayi naneejul)
39)(Markut 5.1-20; Luk 8.26-

28 Wi Yetu abanur du plut,
du utaak wi Bagenaterer,
ké biint batéb banwoor
na Intaayi basé pénna du
pnguran abi ayit na a. Bajoot
maakan ké nin faar aloy
aando fioom floom ptépna
bgah mént. 29 Biint mént
bawo ti phuuran aji : « In-
umi'un we ba, abuk Nasibati?
Ibi bi pyewlénun ji unuur wi
pwayés ubi udo kaban i? »

30 Batani bweek bi nnkuma
blor bawo ti kafiog dko mént,
asuufl. 31 Wi wi nntaayi nasaar
akoot Yetu aji na a : « Woli
inal pdookun, kdolun 1neej
ti batani bi pnkuma ni. »
32 Ké aji na na naya, ké napén
aya neej du gkuma. Ti dko
mént, ké batani bti basé wor
woran du pnkun aneej du
meel ayoora. 33 Bayafan ba-
jug batani bajir) na pti asé ya
kakalés ubeeka uko untépury
bti na uko undolur biint biki
Intaayi Dabiiy) aneej. 34 Ké
bafiaar bti banfétuy ti ubeeka
basé tool pya du Yetu. Wi
bawinaaruluy win asé koota
apén ti utaak wi baka.

9

Yetu ajeban fiiint anyojun
ithot

(Markut 2.1-12; Luk 5.17-
26)

1 Yetu apaya ti bteem,

amuur bdék agé ya du ubeeka
wi nul. 2 Ké bafiaary baloy

© 8:17 Natenan {i Itayi 53.4; na {i 1 Piyeer 2.21-24.



MACI9:3 15

bagé tija fiint alory anyojur
ihot, ampiintuy ti kajiifi. Wi
Yetu awinury) pfiyaar pi baka,
asé ji na fiiint natakmaan : «
Niintu, hatan, ipekadu yi nu
ipénanaa. »

3 Ké *bajukan Bgah balor
bagé hoopatér aji : « Niint i
akar Nasibati! » 4 Ké Yetu,
ammeer nsal ni baka asé ji
na baka : « we ukaan ké
nawo na nsal nwutaan narg
ba? 3 We uyojnug ba : pji
na fiint i : “Ipekadu yi nu
ipénanaa” kéme “Natiin ipog”?
6 Natenan, nabaarn ame ké
Abuk Niint aka mnhina mi
Ppénan ipekadu ti mbos.
» Wi wi asgaay aji na fiint
natakmaan : « Natiin, ijej
kajiifi ki nu, itiis katohu! »
7 Niint anata ti dko mént, atiis
katohul. 8 Wi pntuk pi bafiaay
pawinurn uko mént, palénk
maakan, asé wo ti pbeeb
Nagibati ti uko wi awuluy
bafiaar) mnhina mntént mi.

Yetu adu Maci
2)(Markuf 2.13-17; Luk 5.27-

9Wi Yetu apénur), awin fiiint
alor) anwoor katim ki Maci
ké ato du dko di aklempnur,
aji kobraar daasa. Ké aséjina
a: « Tagaan! » ké Maci anata
atasa. 10 Yetu aya to ade du
katoh ki Maci, ké bakobraar
daasa batum na bafiaay balor
batum biki bajaan badu bado
butaan bagé wo da, bawo
ti pde na a, ul na batasarul.
11 *Bafaritay bawin uko mént
asé ji na batasar Yetu : «
we ukaarn ké najukan i nan
% 9:13 Hotey 6.6.

akde na bakobraar daasa na
bado butaan ba? » 12 Ké
Yetu antiinkury baka agé ji

« Mént bafiaary banwoor
bajeb banumiiy nakuraar,
bamaakal banumi'ulun.
13 Nayaan najuk uko wi
utup wi ujakun: “MAaga mi
mi nnumiin, mént pfaak pi
nntaam pi pi nnumiin.”® Yetu
akak aji na baka : Mémbi
bi pdu bafiaan bansalur aji
bawo batool, dbi bhi pdu
bandinanuy aji bawo bado
butaan. »

Yetu atiiniyaan pyiman

14 Batasar Yowan bafiog
Yetu asé ji na a : « we ukaan
ké un na bafaritay nji nyiman
ké batasaru basé wo baanji
bado hap? » 15 Ké Yetu
asé teem baka aji : « Ti
unuur wi bniim, fiaarj ahilan
kado bafiaar) bambiiny bniim
bajootan ji bawo na puum
i wal wi naniim ahumuy
da? Ké wal usé bi wi naniim
akjejaniin. Bayiman ti nnuur
mént. 16 Naan aanji jej
kalémént kahalu kabamna
kamisa kataf, woli fiaarjy ado
hary kalémént kahalu Kkaji
kapul ital yi ubamna, dko
dantowiiny dabaa haan haan
maakan!

17 « Nin fiaay) aloy kak aanji
tu poot phalu ti nbuuli ytaf,
ado le hagy poot phalu pur
pafom nbuuli, poot katula i
mbos, nbuuli katoka. Ké fiaarn
asé wo katu poot phalu ti
nbuuli nhalu, poot na nbuuli
nasé wo njeb. »

Yetu ajeban fiaat alon akut
anatan poonu abuk Jayirut ti
pket

6)(Marku£ 5.21-43; Luk 8.40-

18 Yetu ahum Kkatiini,
ké naweek aloy i *katoh
kafiehanaani ki bayuday asé
bi afioga anup ti kadunul agé
ji © « Abuk naan abaa ket
ket hénkur). Biin ipafa kafien
ajebna. » 19 Ké Yetu anata na
batasarul atasa.

20 Wal mént ké fiaat aloy
anwoo1r na pmaak pi ptula
pfiaak ysubal ifieen na fjtéb agé
fiog Yetu ti kafet, aban kambi-
int ki kamisa ki nul, 21 asé ji
ti usalul : « Woli dhinan tafi
aban kamiga ki nul kajeb. »

22 Yetu akok awina asé ji :
« Hatan fiaatu, pfiyaar pi nu
pajebanu. » Ti dko mént ké
fiaat abi jeb jeb.

23 Wi babanun du uko
naweek i katoh kafiehanaani
ké Yetu agé win bateen puum”™
na bafiaary banyewliiny asé
jl © 24 « Napénan : Poonu
aanketi, anoyént noyént. »
Ké bafiaar) basé bena. 25 Wi
wi adolur) bafiaar ké bapéni,
asé méban poonu ti kafien ké
anata. 26 Uko mént upénala ti
utaak mént bti.

Yetu ajeban bakuul batéb

27 Yetu atool pya, ké bakuul
batéb basé wo ti ptasa asé
huuran aji : « Abuk Dayit
fagi'un! »

28 Wi abanurg du katoh, ké
bakuul bukur basé bi afioga,
ké agé ji na baka : « Nasal

aji dhil pdo uko wi nakhep-
araanuy i? » Ké bateema aji
: « Naweek, ihili. » 29 Ké asé
ban baka kés wal mént aji :
« Uwoon jibi nafiyaaruy. »
30Kés ki baka ké kasé haabsa.
Yetu abég baka wal mént aji
: « Nataafaraan katup faag! »
31 Ké bukal, wi bapénur), asé
tup bafiaar) bti ti utaak.

Yetu ajeban fiiint ambiisun
btup
(Luk 11.14-15)

32 Wi Yetu na batasarul
bakpénury, ké basé tija fiint
alon ambiisuny Dbtup tiki
untaayi ulor) uneej ti a. 33 Yetu
adook untaayi, ké fiint agé
bi jun jun btup. Bafiaay
bafionar agé ji: « Nin nnémbaar
kawinara uko utént wi {i
*Ttrayel!l » 34 Ké *bafaritay
bagé ji : « Uweek wi nntaayi
uwululuy) mnhina mi pdook
Intaayi. »

Yetu afiaga pntuk pi bafiaan

35 Yetu aji tép ti nbeeka
na pfét bti, kajukan du
itoh ifiehanaani, katup Utup
Ulil Unuura wi Psih pi Bati
kabot kajeban mmaak bti na
ptakém bti mi bawoonaanuy.
36 Wi Yetu awinun pntuk
pi bafiaan) agé flaga pa, tiki
banoor baamme uko wi bak-
dolun awo ji pkaneel nanwoor)
naanka nayafan. 37 Wal mént
ké asé ji na batasarul : «
Kakit kadémi, ké balemp bagé
tiinkét ; 38 nakootan ajug kakit
ado balemp babi kakit. »

* 9:23 Bateen puum : Bayuday woli fiaax) aketa ket baji babi kateen teen.

10

Banjafian ifieen na batéb
biki Yetu
; 6)(Mar‘kuf 3.13-19; Luk 6.12-

1Yetuadu batasarul ifieenna
batéb asé wul baka mnhina
mi pdook nntaayi, na mi
pjeban mmaak bti na ptakém
bti. 2Itim yi banjafian ifieen
na batéb mént yii yi : Timoy i
bajaay badu Piyeer na Andre
ata'ul ; Yakob na Yowan
babuk Tebede ; 3 Filip na
Bartelemi ; Tooma na Maci
nakobraar daasa ; Tade na
Yakob abuk Alfe ; 4 Fimor) i
bajaar badunagutar utaakna
Yuda Itkariyot, ambiiny adek
Yetu kafet.

5 Banjaflan ifieen na batéb
mént, Yetu ayil baka aji na
baka : « Nawutan kaya du
banwoory baanwo bayuday
na du nbeeka yi utaak wi
*Famariya. 6 Nayaan du
bafiaary biki Itrayel, ban-
wooy ji nkaneel nanneemur.
7 Nayaan natup baka ké Psih
piBati pafiogi. 8 Najebaan ba-
maakal, nanataan banketur,
najintaan bammaakur bdoo,
nadookan pntaayi. Nayeenk
bé naanluk nin ukoolan,
nawulan nawut kado kasal
baluk. 9 Naktij nin uwuuru,
nin untaam, nin pataka {ti
nmbootu 1i nan pa pnugna
uko ulon. 10 Naktij nin umain
pa bayaas, nawutan kaya na
kamisa kalorn na isapaat iloy
na panduk. Nalemp aka na
pluka ujénk winul. »

10:15 Natenan ti Ujuni 19.24-28.

11 Yetu akak aji na baka

« Ubeeka kéme ufét wi
nakbanaar, nadolan bayuu-
jan flaap anwooln nanuura,
naya naheta da te wal wi
nakyaan. 12 Woli naneej ti
katoh, nawulan baka mbos
naji : “Bnuura bawo ti an.”
13 Woli bafiaary biki katoh
mént bawo banuura, bnuura
bi nafiehanuy baya ti baka
; woli baanwo banuura,

bnuura bi nan kakak du an.
14 Ké woli baanyeenkan abot

awo baantiinkan, napénan ti
katoh mént kéme ti ubeeka
mént nabot nadan danan
pdépalén ti ihot yi nan nadi-
imanaan ké bado butaan.
15 Na manjoonan dfupan, ti
unuur wi pwayés uko wi
Nasibati akluny kado ubeeka
mént utam kapel wi biki
ptaak i Todom na Gomora.
16 Natenan, dyilan ji gkaneel
{i ptoof pi phiin ; nadoon
kalipara keeri ji npula nabot
najint nhaas ji nbalab yfaatal. »

Mnhaj mankmbiin
(Markut 13.9-13; Luk
21.12-17)

17 Yetu akak aji na *ban-
jaflan : « Nalipariin bafaan:
baluy katijan du nruha kabot
kakoban du *itoh ifiechanaani ;
18 balury kafiootan du kadun
ki bantuna na ki basih tiki
nafiyaarén. Wal meént,
nahilna natup ti kadun ki
baka na ki ptaak bti uko wi
nameer) ti nji. 19 Ké woli
batijan uruha, nakhaajala
kado kala uko wi nakyaay
katup kéme jibi nakyaay

katup : uko wi nakyaar katup
ubi ti bkowan wal mént.
20 Mént an nakyaay Kkatiini,
*Uhaas wi Nagibati Asinan
uklurn katépna ti an katiini.

21 « Naar alun kakeegaar
abuk asin kado bafina. Asin
napot alury kakeegaar abukul
kado bafina ; bapot banatara
bajug baka kado bafin) baka.
22 Bafiaan) bti basooran tiki
nafiyaarén ; k& ansaay
améban kaliintan te kaban,

abuur. 23 Woli badookan
du ubeeka uloy, nanatiin

naya du ulory umpati. Na
manjoonan, dtupan, naankba
nbeeka ni Itrayel bti bé *Abuk
Niint aambi.

24 Yetu akak aji : « Baan-
hil kaméban bnuura najuk
kapelan najukan, kéme
nalemp kapelan i aklem-
parun. 25 Basale méban
najuk alinan na najukan,
uko mént kakés, ké uwoha
han pa nalemp na ajugul.
Wi bajakun ajug katoh awo
*Beltebul, we wi bawoorg
baanktup ti biki katoh ba? »

Iniifaan awoon kado kati
(Luk 12.2-7)

26 Yetu aji na baka : «
Nakdo kati nin fiaar). Uko bti
unhankur uluy kapén kaw-
inana, ké uko bti ummeniin
ulun kameetana. 27 Uko wi nji
katupanary du bdém, natupan
wa na pnak ; uko wi nji ka-
hoopatanar, natupan wa du
itoh duut.

28 « Nakdo kati banhilanury
pfin uleef asé wo baanhilan
pfin uhaas ; natépan tép nado
kati Nasibati ankaar mnhina

mi ptok uleef na uhaas bti
du infernu. 29 Baanji bawaa-
par ytiiru ntéb ktaka kntiinku
i? Ké nin uloy ti na usé wo
uunji ujot bé Nasibati Asinan
aammee! 30 Ké an, uwel wi

bkow bi nan bti udoo fénana.
31 Naklénk keeri nin ukoolan,

nadém apel pntuni pi ntiiru. »

Pdinan kéme ppok Yetu
(Luk 12.8-9)

32 Yetu aji na baka : «
Naan ankdinanun ti kadun
ki bafiaar) ké awo natasaraan,
dlun kadinan ti kadun ki
Paapa anwoor) du bati kaji
awo natasaraan. 33 Ké faay
angaar) apokén ti kadun ki
bafiaar), dluy kapoka ti kadun
ki Paapa anwoor du bati. »

Pfiyaar Yetu pagar bafiaan
(Luk 12.51-53; 14.26-27)

34Yetu akak aji: « Nawutan
kasal kaji dbi bi ptij btiinkar
ti umundu ; dbi bi ptij ugut.
35 Dbi pnaakrén flaan na asin,
flaat na anin, flaat na anin ay-
inul. 36 Bafiaan biki katoh ki
flaan bakwoon basooradul.

37 « Naar annaluy asin na
anin apelanaan, aantaar) na
pwo na nji. Annalur abukul
apelanaan aantaar) na pwo
na nji. 38 Naag anwoor
aankurna krut ki nul kadinan
phaj ji nji, kapos ti kafet ki
naan udole wo pket, aantaar
na pwo na nji. 39 Naayg
anklaayy pbuuran ubida wi
nul aluy kawaary wa, ké
anwaanur ubida wi nul pa
nji aluy kayeenk wa. »

Anyeenkun natasar Yetu,
Yetuiiayeenkun

(Markut 9.37,41; Luk 9.48;
10.16; Natenan ti Yowan
13.20)

40 Yetu akak atiini aji : «
Naan) anyeenkanan nji i i
ayeenkurn, ké anyeenknun,
anyilnuyp i i ayeenkun.
41 Naar) anyeenkur *Natupar
Nagibati tiki awo Natupar
Nasibati, ayeenk baluk ban-
linun na bi Natupar Nagibati
; ké anyeenkur fiaar natool
tiki awo natool, ayeenk baluk
banlinun na bi fiaar) natool.
42 Naan) anktenury aloy ti
bampotétaanuyy (i batasar
naan biki adaan, wudole
wo kakoopa kaloolan ki
meel mnjoob ka, tiki awo
natasaraan, dfupan na manjoo-

nan, aankwaar baluk bi nul.
»

1 Wi Yetu atupur) batasarul
ifieen na batéb uko wi ba-
woor) i pdo aba asé tool aya
pjukan na ptup Utup Ulil Un-
uura du nbeeka 1i dko mént.

Yetu ateem bayili biki
Yowan Nabattaar

(Luk 7.18-35)

2 Wi *Yowan Nabattaar

awooy ukalabus atiink ké
baktiiniyaan iko yi *Krittu
adolun. Ayil wal mént
batagarul ké bahepar Yetu aji :
3 « Iwoor) anwoor) i pbi, kéme
nwo biki kayoonk aloy kak? »

4Yetu ké asé teem baka aji :
« Nayaan nakakalés Yowan
uko wi nakwinuy akut

atiink hénk : 5 Bakuul bakak
awin, bantakmury bapos,
bammaakury bdoo bajebi
ké bandénémuny baktiink,
banketury banata ti pket,
Utup Ulil Unuura utiinkana ti
bawaarn. 6 Anwoorn aampok
pfiyvaarén anuurandéni. »

7 Wi Dbatasar Yowan
batoolur) pya ké Yetu asé tiini
na pntuk pi bafiaay ti uko wi
Yowan aji: « we wiwinayaarn
pten du *pndiis ba? Bmaaj
bi uyook uksintur) ba i? 8 Ké
we wiwinagaar) aya pten ba?
Niin{ anfiégiiny a i? Bankaar
iko inuura bawo du itoh yi
basih i? 9 Ké we wi wi nayaar
pten ba? *Natupar Nagibati a
i? Aa dtupan, nawin ampelur
Natupar Nasibati,. 10 Ul i i
upiituy tia aji:

“Tenan, nayili naan awun ti

nu
abomanu bgah.”*

11 « Na manjoonan, dtupan,
ti bafiaan) bambukiiy ti kayin
ki baat, nin alor aampel pel
Yowan ; ké fiaay anwoonur)
nampoti du *Psih pi Bati asé
pela. 12 Du wal wi Yowan
Nabattaar te hénkur), bafiaay
baji bagutar Psih pi Bati, ké
bantamanuy bajaan baneej
ti pa™. 13 Batupar Nasibati bti
na Bgah bi Moyit abi ban
te du Yowan batup ubi wi
Psih pi Bati. 14 Yowan awoor
Naarn) i Natupar Nasibati abiiy
atiiniyaan wi ajakur *Eli alug
kabi kak. Nafiyaar uko méng
i? 15 Ankaan ibat itiinki,
atiinkan! »

% 11:10 Malaki 3.1. * 11:12 Bafiaarn baji bagutar Psih pi Bati, ké bantamanur
bajaar baneej ti pa kéme : bafiaar) banatara Psih pi Bati, ké bafiaan) banjootun bakdo

na pyeenk pa.

16Yetu akak aji : « Ké bahory
biki mbaay anaamntén na
bafiaay biki kawuun ki?
Bawo ji bapot bantoorn du
ufeeru asé télsér na batént

baka 17 aji : “Nteeni ké
naankii! Nyeeh iyeeh vyi
pjootan ké naanwoonii!”

18 Yowan Nabattaar abii,
aandee, aandaan poot, ké
baji : “Awo na untaayi!”
19 *Abuk Niint ké abii, ade
abot adaan poot, ké baji :
“Awo nafeer, nakuj, awo
nanoh bakobraar daasa na
bado butaan!” Ké basé ji
bayikrén ké fiaar) awo na usal
untuna wi Nagibati ti iko yi
ajaay ado. »

Nbeeka

pfiyaar
(Luk 10.12-15)

20 Wal mént ké Yetu agé
Wwo ti pnyoman na biki nbeeka
ni adoluy mlagre mntum tiki
baantélés nybida ni baka awut
pjuban. 21 Aji na baka : «
Nawutani, an biki ubeeka wi
Koratim, nawutani an biki
ubeeka wi Bettayida. Woli
mlagre mandolaniin du an
mandolaniiyy lah du nbeeka
ni Tir na Fidon®, banfétun da
badobi wohara undiimaan
nsaaku kadiimanaan ké barnal
ptélés nbida i baka. 22 Ukaary
ké nji katupan, ti unuur wi
pwayés, uko wi Nagibati
akdolanay uluy katam kapel
wi biki Tir na Fidoy. 23 Ké an
biki Kapernawum, nanuyj aji
nalur kadeenana te du bati i?
Nabaa tép tép kawalana te du

Hanwool)

Naandi

© 11:21 Natenan {i Itayi 23.1-18.

infernu. Woli mlagre man-
dolaniin ti an mandolana lah
du ubeeka wi Fodom® uwoha
da te hénkury. 24 Ukaar ké nji
katupan, ti unuur wi pwaysés,
uko wi Nagibati akdolanar
uluy katam kapel wi hiki
Fodom. »

Pnoorfén pi bannoorun
(Luk 10.21-22)

25 Wal mént Yetu akak atup
na baka aji: « Paap, Ajug bati
na mbos, dbeebu wi imenuy
iko yi bantohi na bammeer),
asé diiman ya bapot bampoti.
26 Yoow Paap, war uwooi
uko wi inalur). 27 Paapa awul-
nuy) iko bti. Nin fiaar) aamme
nji Abukul uko wi nwoor) bé
mén{ Paapa a ; ké nin fiaar
aamme uko wi Paapa awoor
bé mént nji Abukul a, na biki
ndatury adiiman baka a.

28 « Nabiin ti nji an bti
nankhajuy abot anoor pkuy,
nji dhetanan.

29 « Nadoon uko wi
ntu'anar), nado kajuk ti nji,
phaas ni nan yalur) kanoorfén
tiki djoob bkow akut awalan
bkow naan. 30 Ulemp wi nji
katu'anan) uuntami, ké pkuny
Pi nji katu'anany pakak awo
paanditi. »

12

Yetu na unuur wi pnoorfén
) (Markut 2.23-28; Luk 6.1-

1 Ti wal mént, Yetu awo
ti pmuur nteeh i ndeey ti
*unuur ulor) wi pnoorfén wi
bayuday, ké batasarul ban-
woor na ubon basé wuur na

% 11:23 Natenan ti Ujuni 19.24-27.



MACI 12:2 21

adoh 2 Bafaritay balon bawin
baka agé ji na a : « Tenan,
batagaru bado uko wi Bgah
baneenanury pdo ti unuur wi
pnoorfén. » 3 Ké Yetu agé
teem baka aji : « Naanleyiir
uko wi *Dayit abiiny ado i,
wi ubon ukde'uluy ul na
baténtul? 4 Aya aneej du
katoh ki Nasibati, ajej ipoom
yi badolury pa *btenan bi
Nagibati ade. Ipoom yi ul na
baténtul bawoory baanwo i
kade, batenan tafi bakaar na
pde ya. 35 Naankak aleyiir
ti ulibra wi *Bgah bi Moyit
ké ti unuur wi pnoorfén
batenan du *Katoh Kaweek
ki Nasibati baanji banoorfén
jibi Bgah bajakuy, ké uunji
uwo pjuban pa baka. 6 Ké
nsé tupan, alon™ awo i
ampeli Katoh Kaweek ki
Nasibati. 7 Nasibati atup ti
ulibra wi nul aji : “MnAaga
mi mi nnumiin, mént uflaakan
wa”’* woli nate lah uko wi
mént naanktapar bafiaar biki
btup, banwoor baanjubani.
8 *Abuk Niin{ awoor Ajug
unuur wi pnoorfén. »

Niint antakmun kafien

(Markut 3.1-6; Luk 6.6-11)

9 Yetu awoona da, asé ya
du *katoh kafiehanaani. 10 Ké
fiiint alor) antakmury ti kafien
asé wo da. Bafaritay baloy
bapal katapar Yetu btup agé
hepara aji : « Bgah bi nun
badinan fiaany ajeban ti un-
uur wi pnoorfén i? » 11 Ké
Yetu agé teem baka aji : «
Ahoy ti an i i unkaneel wi

nul ukjotury ti bhér ti un-
uur wi pnoorfén bé aankyaar
wa kapénan? 12 Ké fiaan) asé
pel unkaneel maakan! Hénk,
faarn ahil kado bnuura ti un-
uur wi pnoorfén. »

13 Wi wi asaay aji na fiint;
« Taran kafien. » K& atar ka
ké kajebi, akak ji kandukiin.
14 Wi bafaritay bapénurn agé
latar jibi bakdoli kadoo kafin
Yetu.

Yetu
Nasibati
15 Yetu ame uko mént asé
pén da. Bafiaar) batum batasa,
ké ajeban baka bti, 16 agé 1ébar
na baka aji bawut katup fiaay
i awo i. 17 Uko mént uyuuj
ké uko wi *Itayi *Natupar
Nasibati abiirn) atup udolanaa,
hénk, uko mént wii wi:
18 « I awoon nalempar naan i
nji ndatun,
i npalun maakan, i mma-
ganun,
dlun katu Uhaas winaan tia
asé tup baflaan  biki
umundu ké Nagibati

akakan baka batool.
19 Aankpnom na nin flaan

aankdo kanaat
baankdo katiink pdiimul i
igah
20 Jibi awoon aanklun kakit

bmaaj bandoon abi
naay naay

kéme kajémsén pmul
pankduhun, hénk kak di
di aklun kafiaga bafiaan
bannoorun
te wal wi aklun kakakan iko
bti iwo itool ti kés ki
Nasibati :

awo  Nalempar

* 12:6 Alor awo ti ampeli Katoh Kaweek ki Nasibati kéme : Uko ulory uwo ti umpeli

Katoh Kaweek ki Nasibati.

% 12:7 Hotey 6.6.

21 Hénk ntaak bti nalun katu
mnhat minatia. »

Yetu na Beltebul
(Markut 3.22-30; Luk
11.14-23)

22 Unuur uloy batij Yetu
fiiin{ alor) i untaayi uneejun.
Awo nakuul abot biis btup ;
ajebana, ké akak atiini akut
awin. 23 Bafiaar) bafionjar fut
aséji: «I awoor *abuk Dayit
i? » 24 Wi bafaritay batiinkur
uko mént, asé ji : «*Beltebul
uweek wi nntaayi uwululuy
mnhina mi pdook nntaayi. »

25 Yetu ame jsal ni baka
asé ji : « Woli bafiaar biki
utaak uloolan bagut, batok
utaak di ; ké woli biki ubeeka
uloolan, kéme katoh kaloolan
bagut, ubeeka mént kéme
katoh mént kaankhil kanat.

26 Ké woli *Tatana adook
Fatana, agut na uleeful :

uwole hay hum di di psihul
paknatuy) ba? 27 Nasalanuy
kak i! Woli nji ddookna lah
nntaayi ti katim ki Beltebul,
banktasanar) badookna na ti
katim ki in ba? Ukaan ké
bukal ti gleef i baka bakluy
kadiiman ké naanfani. 28 Bé
woli Uhaas wi Nagibati wi wi
nji kadooknury nntaayi, *Psih
pi Nasibati padobi ban ban ti
an keeri.

29 « Hum di di fiaary ahi-
lanurn kaneej du katoh ki fiiint
ammégatun) kajej bka bi nul
bé aandun atana? Wal mént
wi wi akhiluy kajej bka bi
nul.

30 « Anwoor aanwo na nji
asoorén, anwoor aanktonkrén
na nji agar. 31 Ukaan ké
njakan, Nagibati alury kamiir

bafiaayy pekadu na butaan
bi baktupun ti a ; ké faag
ankkarun Uhaas wi Nagibati,
aankmiira. 32 Ké woli fiaay
atup butaan ti *Abuk Niint,
Nagibati aluy kamiira wa,
bé woli atup butaan ti Uhaas
wi Nasibati, aankluy kamiira
wa ti umundu wi na du
unkmbiir). »

Bko na mbuk mi ba
5)(Maci 7.16-17; Luk 6.43-

33 Yetu akak aji : « Bko
bjeb baji babuk mnko
mnuura, ké bko bmaakal baji
babuk mnko mnwutaan. Iji
kyikrénaan bko ti mbuk mi
ba. 34 An, pntuni pi pfunan,
hum di di nahilanur katup
utup unuura te nawo bado
butaan?  Uko untumup {i
katéb ki faan ujaan upén i
mntumul. 35 Naar) nanuura
aji pénanaan bnuura bi nul
ti katéb ki nul ; ké faay
nawutaan aji pénanaan butaan
binul ti katéb ki nul. 36 Ké ngé
tupan : Ti unuur wi pwaysés,
bafiaar) balury kahepna {i
ntup nwutaan bti i batupun.
37Ti ptup ni nu ni ni baklury
kawaye§aanu katen me iwo
natool kéme iduknaanaa. »

Baji na Yetu adiiman ké

awoona du Nasibati
(Markut 8.11-12; Luk
11.29-32)

38 Wal mént ké *bajukan
Bgah balorp na bafaritay
balony basé ji na Yetu :
« Najukan, npal ido uko
ulony unkdiimanuy ké iwo i
Nagibati. » 39 Ké ateem baka
aji : « An kawuury kawutaan



MACI 12:40

ki, kandekuny Nasibati kafet,
nawo ti phepar uko unkdi-
imanurn ké dwo i Nasibati,
naankwin nin uko wuloy
umpatina wiYonat* *Natupar
Nagibati adiimanur. 40 Jibi
Yonat awoorn Qnuur Iywajant
na ntejan pwajant ti kayiy
ki utéb uweek, hénk di di
*Abuk Niint aklur kado nnuur
Jwajan{ na ntejan Iwajant ti
bhér du mbos. 41 Ti unuur wi
pwayés bafiaar) biki Niniwe
baluy kanata na bafaay
biki kawuun ki, kadiiman
baka ké baduknaana, tiki
bawut pjuban wi batiinkuy
utup wi Yonat! Ké alory agé
wo ti ampelur) Yonat! 42 Ti
unuur wi pwayeés, nasih fiaat
i utaak wi Taba aluy kanata
na bafiaar) biki kawuun ki
kayuuj ké baduknaanaa, tiki
awoona du kabarn ki umundu
pbi Kkatiink utup untuna wi
*Falomor) nasih, ké alon agé
wo ti ampelur Falomon)! »

Untaayi ukak du katoh ki
wa

(Luk 11.24-26)

43 Yetu akak aji : « Untaayi
upénle ti faar) i ubiin awo,
uji ufiaay du *pndiis kala dko
dneej. Woli uunwini, 44 usé
ji: “Dkak du katoh ki naan,
ki mpénnuy.” Wi ukakup,
uunji uténk da nin uko ulop,
kaji kawetana kajint, kabo-
man bnuura. 45 Wal méng
ujiuyaar nntaayi paaj na uloy
nanwutul apel wa ; nabi kafét
da. Naan mént kasé kak wal
mént kawutén kapel kateeku.

© 12:39 Natenan {i Yonat.

Ké hénk di di ukwooyn pa
kawuury kawutaan ki. »

Bayit Yetu biki mnfatan
21 (Markut 3.31-35; Luk 8.19-

46 Jibi Yetu ahumur Kkatiini
na bafiaay, ké anin na bata'ul
basé bi du bdig agal ptiini na
a. 47 Ké fiaar) alor asé bi aji
na Yetu: « Naannabata'ubuk
bukuyn du bdig, bagnal ptiini
na iwi. » 48 Ké Yetu agé
teema aji : « In awooy ni?
Bahor) bawoor) bata naan? »
49 Wi wi agaar) atar kafien adi-
iman batasarul agé ji : « Na-
tenan, ni na bata naan biki
biki. 50 Naay ankdolur uko
wi Nagibati Paapa anwoor) du
bati apalur), uy) méntan awoor)
atanaan kéme ni. »

13

Uhoft wi nagur ndeey
(Markut 4.1-9; Luk 8.4-8)

1 Unuur mént Yetu apén ti
katoh asé to du kabarn ki bdék.
2 Bafiaary batum babi wal
mént afioga, ké adoo paya i
bteem blor ato ; ké bafiaar) bti
baduka du pkay, atiinka. 3 Ké
asé tépna ti uhof atup baka
ntup Ytum. Aji na baka : «
Najaar apén pgur ndeey. 4 Wi
akgurur), ndeey ylon ké naya
ajot ti bgah ; ké nkat nabi ade
na bti. 5 Nlon) ké najot ti dko
di mnlaak, danwoor daanwo
na mbos, anata ti dko mént
tiki mbos maantumi. ¢ Ké wi
bnuur banati'aay nata asé
tér pa, ké jibi nawoor naanka
intaafi abi kay kay. 7 Nlog
najot ti dko di iyiw, ké iyiw

idém afiiklén na. 8 Nloy ké
najot ti mbos mnuura, awul
nydeey. Bloy baji bawul mbuk
ifieen-week, bloy ifieen paaj,
blon) kak mbuk ifieen nywajant.
9 Ankaar ibat itiinki, atiinkan!
»
We ukaan ké Yetu aji hofi?

10)(Markuf 4.10-12; Luk 8.9-

10 Batasar Yetu babi afioga
asé hepara aji : « we ukaay
ké iji khofi na bafiaary ba?
» 11 Ké agé ji na baka : «
An, batenan ké name iko
injoonanuy yi *Psih pi Bati
inwoory iimmeetanaa, Kké
bandukiiny, baanten baka
wa. 12 Naan) ankaar, baluy
katena ado pelan, ké anwoory
aanka, badoo yeenka uko
wi akaar 13 Uko mént ukaar
ké nji kahofi na baka : tiki
baji baten, baanji bawin,
baji batiink, baanji Dbate,
baanji bame uko wi bajakur.
14 Hénk uko wi *Itayi *Natupar
Nasibati abiiny atup udolana
pa baka, aji:

“Woli natiink, naankteha te,
woli naten, naankwina

win.
15 Bafiaan biki pntaali pi
badénét nhaas
batuh ibat yi baka, adét
keés,
kati kés ki baka kawin
ibat yi baka ikut itiink
usal wi baka ute
bakakna bafiyaar
nsé njeban baka.”

16 Ké an nasé nuurandén,
kés ki nan kawin, ké ibat yi
nan iktiink. 17 D{upan, na
manjoonan, batupar Nasibati
batum na batool batum babi

pal pwin uko wi nakwinurg
bé baanwin wa, akut apyal
ptiink uko wi naktiinkur bé
baantiink wa! »

Yetu apiban uhofi wi nagur

ndeey
15)(Markut 4.13-20; Luk 8.11-

18Yetu akak aji: « Natiinkan,
uko wi uhofi ujakuy wii wi
: 19 Naan antiinkur) Utup wi
Psih pi Bati, agé wo aamme
uko wi ujakur Tatana aji bi
kapénan Utup wi batepiin ti
katéb ki nul. Awo ji bgah
bi utup ujotuy. 20 Ké aloy
awo dko di mnlaak di ndeey
najotur), ayeenk ti dko mént
utup na mnlilan, 21 agé wo
aanka intaafi, aanji tijan
kaliintan. Wi Utup uktu'ayn
tu bajun pnoorana kéme
phajana aji bi wutan wutan.
22 Anwoor) dko di iyiw, ajaarn
atiink Utup, ké mantaaf, pyok
panjaan pafooyan bkow, na
pfieebar iko itum 1nasé fiiklén
Utup aneenan wa pbuk.
23 Anwoory mbos mnuura,
ajaayn atiink Utup, kate wa,
kasé buk ndeey. Aloy aji buk
n)deey ifieen week, alor) njdeey
ifieen paaj, alor) ifieen nwajant.
»

Uhofi wiumbiilu
24 Yetu akak ahofi na baka
aji : « Natenan uko wi *Psih
pi Bati panaamuy: Pawo ji
fiin{ antepiin) 1deey Innuura
du uteehul. 25 Wi bafiaar) bti
bakpoyéntury, ké nasooradul
asé bi, agur umbiilu ti ptoof
pi ndeey asé ya na bgahul
26 Wi ndeey panatiiyy, alumén

ké ugof ukak apén.



MACI 13:27

27Balemparul babi aji na a
: “Naweek, mént jdeey nnuura
ni 1i itepiin) du uteeh i? K&
hum di di ujaagal uwoory da
ba?” 28 Ké ateem baka aji

“Nasooradaan adolury uko
mént.”

Ké balemparul basé hep-
ara aji : “Inal nyya ypénan wa
i7? 29 Ké ateem baka aji : “A-
a, nahilan woli naléb ujaagal
kapénan ndeey. 30 Nawutan
nanata nul bti te wal wi kakit ;
ti wal mént dluy kaji na bakit
: Naduniin napénan ujaagal
natan nado idaaj natér wa ;
nasé najej ndeey nahank du
pnkuti.” »

Uhofiwipbuk pmpotinawi
uko utaajanaan pson

(Markut 4.30-32;
13.18-21)

31 Yetu akak ahofi na baka
aji: «*psih pi Bati panaam na
pbuk pmpoti pi fiaan) ajejuy
atepi du uteehul. 32 Pawoonur
pmpoti ti mbuk, pasale
nata, pajaary pakak bgof
bandémnuy ti ugof untepiin
ti unkintaar, nkat nadoo ji nabi
kado intar ti inah yi ba. »

33 Yetu akak atup na baka
ti uhofl aji : « Psih pi Bati
panaam na bko bntiinku bi
flaat ajejun) anaakrén na pson
ptum, ké pataaj bti. »

Luk

Uko unkayi ké Yetu aji hoft

(Markut 4.33-34)

34 Yetu atup iko yun bti
pntuk pi bafiaany na uhofj,
aanjitiinina bakabé aanhofii.
35 Hénk, ayuuj ké uko wi
Natupar Nagibati ajakuy
udolanaa, aji:

« Dlun kahaabés mntum ka-

hon . . .

dlun katup iko immeeniin
undiimaan wi umundu
upasaniin. »

Yetu apiban uhofi wi umbi-

ilu

36 Wal mént Yetu aduk
bafiaan) asé kak katoh ; ké
batasarul bagé bi ajina a: «
Pibaan un uhofi wi umbiilu
du uteeh. » 37 Ké ateem
baka aji : « Antepiin) ndeey
nnuura awoor *Abuk Niing
; 38 uteeh uwoor umundu ;
njdeey nnuura jawoor) bafiaar
biki Psih pi Bati ; umbiilu
uwoor) banjaar batas Nagu-
uru. 39 Nasoorad anjaary
atepi umbiilu, awoor) Untaayi
Uweek, kakit kawoor uba
umundu ké bakit basé wo
pwanjut. 40 Ké jibi bajaay
bajej umbiilu kaya tér, hénk
di uba umundu ukwohar
; 41 *Abuk Niint alun kayil
nwanjut i nul, yalury kadook
bafiaar) bti bankdolur) balor
bapén ti bgah na bafiaan bti
bankdolurny butaan ti Psih pi
nul. 42 Nwanjut nafél baka
du bdoo banyikury maakan
: dko mént dawo na nwooni
na udeeb wi pdohrén ifiiin.
43 Wal mént, banwoor batool
ti kés ki Nasibati balur) kajeeh
ji bnuur du Psih pi Nagibati
Asin baka. Ankaar ibaf itiinki
atiinkan! »

Uhofi wi uwuuru wi ba-

menun na wi mnlaak manta-
murn prees

44 Yetu akak aji : «*Psih pi
Bati pawo ji uwuuru wi fiiint
alony awinur ké bamen du
uteeh. Akak amen wa agé ya

na mnlilan awaap bka bi nul
bti, aya nug uteeh mént.

45 « Psih pi Bati pakak
anaam na nawaap anklaay
mlaak mantamur prees.
46 Wi awinuy ploy pnuura,

aya awaap bka bi nul bti aya
anug pa. »

Uhoft wi bridiya

47Yetu ajinabaka: «*Psih pi
Bati pakak anaam na bridiya
bi baféluny du bdék ké batij
ntéb ntum. 48 Wi batumur,
batuh ké bapul ba du pkay
asé to ajej pannuuriiy atu ti
icah asé fél nanwoor) naanuura.
49 Ké hénk di di ukwoor
ti uba umundu : pwanjut
nalun kabi kapatés bawutaan
na banwoor batool, 50 kafél
bawutaan du bdoo banyikuy
maakan : dko mént dawo na
nwooni na udeeb wi pdohrén
ifiiin). »

51 Yetu ahepar batasarul aji
: « Nateha iko yi ntupanar bti
i? » Ké bateem aji: « Aa, ntee.
» 52Keé asé ji na baka : « Ké
hénk *najukan Bgah anjukur
uko wi Psih pi Bati abot atas
uko wiujakuy anaam na ajug
katoh anjaary ajejna ti bka bi
nul uko uhalu na ujon. »

Bariaan biki Nataret baan-
fiyaar Yetu

(Markut 6.1-6; Luk 4.16-
30)

53 Wi Yetu ahofiun na baka
hay asé tool aya. 54 Aya
du dko di akugnaaniiyy agé
jukan bafiaayy du *katoh
kafiehanaani ki baka, ké
badoo fionar aji : « Tuy di
di akaanurn usal untuna wi?
Hum di di ahilur) ado mlagre

26 MACI 14:8

mi bti ba? 351 méntan, aanwo
abuk natukan i? Mént Mariya
awoor) anin i, ké bi Yakob,
Yotef, Timor) na Yuda bawo
bata'ul? 56 Ké baat bata'ul,
baanwo bti ti na un i? K&
tun di ameenurn keeri iko yi
bti? » 57 Ké uko war uneenan
baka pfiyaara. Ké asé ji na
baka : «*Natupar Nagibati ti
utaakul, na ti katohul meet tafi
di di bafiaay) bawoor baanji
bamébana bnuura. » 58 Yetu
aando da mlagre mntum tiki
baanfiyaari.

14

Pket pi Yowan Nabattaar
) (Markut 6.14-29; Luk 9.7-

1 Wal mént, *Herod
nantuna i *Galilay atiink ké
baktiiniyaan uko wi Yetu. 2 Aji
na balemparul : « Yowan
Nabattaar a! Anata ti pket!
Ukaarg ké aka mnhina mi pdo
mlagre! »

3-4Herod asal hay tiki abi jej
Herodiyana, ahar Filip abuk
asin anhumur) najeb aniim.
Ké Yowan agé ji na a aanka
na pjej Herodiyana kaniim.
Herod ké asé do ké bamoba,
atan na mnkorentu afél du
ukalabus. 5 Abi nal pfina, agé
ti bafiaary tiki basal aji awo
*Natupar Nagibati.

6 Ké unuur ulony) wi Herod
akdoony ufettu unkleganurg
unuur wi abukiin, poonu
abuk Herodiyana ké asé ki
ti kadun ki bafiaan) ké ulil
Herod, 7 ké adoo mehna aji
awula uko wi akheparulur.
8 Anin awuuka, ké aji na
Herod : « Wulaan bkow bi

Yowan Nabattaar i praata.
» 9 Nasih ajootani, pmehna
pi nul ti kadun ki bafiaay
biki aduuy ufettu patu ké ado
ké aji batija ba. 10 Ayil wal
mént baya bafaal Yowan du
ukalabus. 11 Batij bkow ti
praata awul poonu, ké afioot
ba anin. 12 Batasar Yowan
babi ajej puum amoy ; asé ya
atup Yetu.

Yetu ade de'an pntuk pi
bafiaan

(Markut 6.30-44; Luk 9.10-
17; Natenan ti Yowan 6.1-14)

13 Wi Yetu ameer uko
untépurn, ajej bteem aya du
dko dangaaguny ; bafiaan
wi bamehan me agé tasa,
apénna nbeeka apos aya du
a. 14 Wi awaliiy ti bteem asé
win bafiaar) batum afiaga baka
akut ajeban bammaakuy).

15 Wi utaakal ubanup,
batasarul babi afioga agé ji na
a : « Unuur udobi yob yob,
ké dko di ywoor) di dagé gaag,
dolan bafiaan) baya du pfég
bahilna banug uko ude. »
16 Ké Yetu asé teem baka aji
: « Bayaar we ba? Nawulan
baka anbdidi'anbade. » 17Ké
bagé ji na a : « Nkaha ipoom
kafieen na ntéb ntéb. » 18 Ke
aji na baka batija ya. 19 Wi
wi agaar) aji na bafiaay) bato ti
ujaagal, asé jej ipoom kafieen
yur) na ntéb ntéb, akat kés
du bati, abeeb Nagsibati asé
kités ipoom, awul batasarul
ké bawul bafiaar.

20 Bafiaay) bti bade ayok,
ké bajejént iko indukiin. Iko
mént itum kkaar ifieen na
ktéb. 21 Ti bandeen bukur,

biint bawo ifieen-week 1yaas
ifieen kafieen (5000) atu na
baat na bapot.

Yetu apos ti bdék duut
(Markut 6.45-52; Yowan
6.15-21)

22 Wi bafiaary babaharn ba
pde, Yetu ado ké batasarul
bapaya ti bteem ajota kadun,
pya umbarg wundu, ul ké agé
duka atiisan bafiaan. 23 Wi
adolury ké bafaan batiisi,
apaya du pnkuy duut agaag
afiehan Nagibati. Wi utejan
ubanuy, ké awoha da ul
aloolan. 24 Wal mént bteem
badobi low low pkay, ké
Imaarol1) njaksint Sintan ba tiki
uyook uunkyook ataar) na
umbar wi bakyaar.

25Kaya uhaan nguk, ké asé
bi ti baka apos pos ti bdék.
26 Wi batasarul bawinuluy ké
akpos ti bdék, bafionar fut asé
ji: «Ujurte wa » asé jun pnajar
tiki balénki. 27 Ti dko mént,
ké Yetu asé tiini na baka aji
: « Nawutan kahaajala, nji a,
nawutan kalénk. »

28 Piyeer ké asé ji na a wal
mént: « Ajugun, woli iwi a na
manjoonan, jakaan mpos ti
meel mbi du iwi. » 29 Ké Yetu
ajina a: «Biini. » Ké Piyeer
awala ti bteem, apos ti meel
atool pya du Yetu. 30 Ké, wi
atiinkun) uyook asé 1énk, ajun
pneej ti meel asé huuran aji

« Ajugun, buuranaan! »
31 Ti dko mént, ké Yetu asé
tar kafien amébana asé ji na
a : « Iwi inwooy iinfiyaar
akésan, we ukaarn ké iwo na
nsal ntéb ba? » 32 Wi bapayiin
ti bteem ké uyook ugé tafian.

33 Banwooy ti bteem banup
adéman Yetu asé ji: « Naman-
joonan, iwo Abuk Nasibati. »

Yetu ajeban bamaakal du
utaak wi bagenateren
(Markut 6.53-56)

34 Wi Yetu na batasarul
bamuurury, asé ban du pkay
du utaak wi bagenaterer.
35 Bafiaar) biki dko mént
bayikréna agé yil ké batup
ti utaak bti aji abii, ké basé
tija bafiaay) bti bammaakun.
36 Baji bakoota kaji na a awut
baka baban tafi kambiint ki
bayeti bi nul, ké bambanuy
ka bti bajebi.

15

Pjukan pi bantohi bayuday
(Markut 7.1-13)

1 Ti nnuur mént, *bafaritay
na *bajukan Bgah baloy
bapénna Yerutalem abi afiog
Yetu asé hepara aji : 2 « we
ukaany ké batasaru baanji
batas udolade wi bajon,
babaa ji bade bé baanji
bafiow ifien™? »

3 Ké Yetu ateem baka aji :
« Ké an, we ukaar ké naanji
natas uko wi Nasibati ajakur,
kagé katas udolade wi nan
ba? 4 Nasibati aji : “Mébaan
§aag na naan bnuura” ké
“Naan) ankkarur agin kéme
anin, pket pakwoory baluk
bi nul.” * 5 K& an, nasé ji
woli flaar) aji na asin kéme
anin : “uko wi nhilanuy lah
katénknu uwo wi Nagibati”
6 ahilan keeri kawut pméban
asin na anin. Hénk diudolade

wi nakjukanun utuun Kké
nagar Utup wi Nagibati. 7 An
balagare, *Itayi *Natupar
Nasibati afary) wi atupuy ti an
aji:
8 “Pntaali pi paji padémanaan
na mntum tafi
ké uhaas wipa ugé lowén.
9 Btenan bi baka baanjakeén nin
uko ulon
iko yi bakjukanun iwo
udolade wi bafiaan tafi.”
»

Iko injaan itu flaan atop ti
kés ki Nagibati
(Markut 7.14-23)

10 Wi wi Yetu akaan adu
pntuk pi bafiaan aji na baka
: « Natiinkan nabot name!
11 Mént uko unjaarn uneejna
ti mntum ujaar utopan fiaay
ti kés ki Nasibati, uko un-
kpénnuy ti mntum mi nul wa.
»

12 Batasarul bafioga wal
mént agé ji na a : « Imeha
ké *bafaritay badeebat jibi
iktiiniin hénk i? » 13 Ké
asé teem baka aji : « Bko hi
Paapa anwoor du batiawoor
aantepii baluny  kalébana.

14 Nawutan baka : bawo
bakuul bankntorjury bakuul.

Nakuul atonle atentul nakuul,
bukal batéb bti baya jot du
bhér. »

15 Piyeer ayeenk btup asé ji
naa: « Pibanun uko wi itupuy
hénk. » 16 Ké aji na baka :
« An kak, hénk di nawaanuy
psal te hénkuny? 17 Naamme
ké uko bti unneejury ti mntum
mi flaay) uji utép du kayip,
kapén du bnteeh, 18 bé uko

*
15:2 Bé baafifiow ifien : Bafaritay baji bafiow ifien katasna udolade wi baka.

© 15:4 Ppén 21.27; 20.12.

umpénurn) ti mntum uwoona
du uhaas meet. Wur méntan
ujaan utopan faarn ti kés ki
Nasibati. 19 Du uhaas meet di
di iko itént yi ijaar iwoona
: nsal gwutaan, bfinar, ppiing
na ahar fiaar) kéme ayin faar,
pjuban pi piint, kakiij, ptilan
na ptup butaan ti bafiaay, bku-
utar. 20 ko mént ijaar itopan
faar), ké pde bé iififiow ifien
paanji patopan fiaanT. »

Pfiyaar pi faat anwoon
aanwo nayuday

(Markut 7.24-30)

21 Wi Yetu apénur) da asé ya
du ntaak ni Tir na Fidor) 22 Ké
faat aloy i utaak wi Kanaan
anwoor) du utaak mént agé
pén ahuuran aji : « Naweek,
*abuk Dayit, fiagi'aan! Untaayi
unooran poonu abuk naan

maakan. » 23 Yetu aanteema
nin uko ulorn. Batasarul ké

bagé foga akoota ajina a : «
Dookana, anooranun na phu-
uran pinul. »

24 Ké Yetu ateem aji : «
Nasibati ayilén tafi pa npkaneel
i *Itrayel nanneemur). » 25 Ké
flaat asé baan anup ti kadun ki
Yetu aji na a : « Naweek, biin
iténkén! »

26 Ké aji na a : « Uunuura
bajej pde pibapot bawul pbus
I)mpoi;ii. »

27 Ké ateem aji : « Naweek,
ifani, ké npbus nympoti nasé
doo ji nade ituk inkjotnur du
umeesa wibajug na. »

28 Wiwi Yetuasaarjajinaa:
« Naatu, pfiyaar pi nu padémi!

Uwoon jibi inaluy! » Wal
mént ké abukul agé bi jeb jeb.

Yetu
batum

29 Yetu apén da agé
ya umbay wi *bdék bi
Galilay. Apaya du pnkur
ato. 30 Barfiaan batum babi ti
a, atij bankjiinkury, bakuul,
bantakmur, babiis btup, na
bamaakal batum kak, abékan
ti ithot yi Yetu ; ké ajeban
baka. 31 Bafiaar) bafionar wi
bawinur banwoor baanhil
btup ké baktup, bantakmu
ké bajebi, ké bankjiinkur) ké
bakpos bnuura, ké bakuul
bakwin. Badéman wal méng
Nagibatii *Itrayel.

ajeban bamaakal

Yetu akak ade de'an bafiaan

batum
(Markut8.1-10)

32 Yetu adu batasarul wal
mént asé ji na baka : « Diiaga
bafiaay biki, ynuur nwajant i
ni, i bawo i na nji ké baanka
uko ude. Ménnal batiis na
ubon : bahilan kaya kajot ti
bgah. » 33 Keé batasarul bagé ji
na a: « Ti dko dangaaguy di,
tun di gkkaanur) uko de unkhi-
lanurn kayokan bafiaar) batum
biki? »

34 Ké aji na baka : « Nawo
na ipoom hum? »

Ké bateem aji « Ipoom paaj
na kalor) na ntéb nlorn nmpoti.
» 35 K@ Yetu asé ji na bafiaarn
bato ti mbos ; 36 asé jej ipoom
paaj na kalony yun na ptéb
nuy, abeeb Nasibati, akités ya
asé wul batasarul, ké bafas

T 15:20 Patopan : Yetu aanktiiniyaan ti dko di uko wi pjint, bafaritay baji bafiow

ifien katagna udolade wibaka.
banwoor baanwo bayuday bawo njbus.

15:26 Nbus nmpoti: Wal mént bayuday baji baji

bafiaan. 37 Bade bti adoo yok.
Batasar Yetu ké batuman kkaar
paaj na plor na iko induksiin.
38 Bafiaan) bandeer) bawo bi-
int ifieen-week nbaakér nyyaas
ifieen (4000), atu na baat na
bapot. 39 Wi Yetu adoluy
bafiaar) ké batiisi, wi wi agaar
apaya ti bteem aya utaak wi
Magadan.

16

Bafaritay bahepar Yetu uko
unkdiimanun ké awo i Nagibati

(Markut 8.11-13; Luk
12.54-56)

1 *Bafaritay na *bataduk
babi ti Yetu wal mént, ala
ptaawana agé hepara uko
unkdiimanur ké awo fiaay i
Nagibati. 2 K& Yetu asé teem
baka aji : « Woli unuur uya
pjotké batibajeenkinajinaji:
“Dko daluy kajeeh faan.” 3Ké
na nfa kub, bati bajénle naji :
“Usubal usub nta.” Naji name
uko wi iko yi bati ijakup,
asé wo naanhil pyikrén uko
wi Nagibati akdolun nta di.
4 An bafiaar) bawutaan biki,
nandekury Nagibati kafet,
nahepar uko unkyuujuy ké
dwo i Nagibati. Naankwin
uko ulory) umpatina wi Yonat®
*Natupar Nasibati adiimanuy).
» Wiwi Yetu agaar) aduk baka
da, aya na bgahul.

Uko utaajanaani pson wi
bafaritay na bataduk

5 Yetu na batasarul baya
bdék umbayny wundu. Ké
batagarul basé tilma ptjj
ipoom. 6 Ké Yetu asé
ji na baka : « Natenan

© 16:4 Natenan {i Yonat.

bnuura, nalipariin uko utaa-
janaani pson wi *bafaritay na
*bataduk. 7 Batasarul ké bagé
tiini bukal bukal aji : « Atiini
harn tiki néntij ipoom. »

8 Ké Yetu ammeen uko
wi  baktiiniyaanuyy aji na
baka : « An, nanwoor
naanfiyaar akésan, we ukaar
ké naktiiniyaan pwo naantjij
ipoom ba? 9 Naandobi
yikréna te hénkuny iko yi
nawinuy i? Naanles wi
nkitsur) ipoom Kkafieen pa
biint ifieen-week-kafieen 1yaas
ifieen (5000) i? Ké kkaar
hum kantumur ipoom ki ki
nayaanaanurn ba? 10 Ké wi
nkitsur) ipoom paaj-na-kalor
pa biint ifieen-week-nbaakér
n)yaa$ ifieen (4000)? Ké kkaar
hum kantumur) ipoom ki ki
nayaanaanun? 11 Ké hum
di di nawoor naamme ké
méntiiniyaan ipoom? Dji
nalipara uko utaajanaani

pson wi bafaritay na bataduk.
»

12 Batasar Yetu bayikrén
wal mént ké aji na baka
balipara pjukan pi bafaritay
na bataduk, mént{ uko utaa-
janaani pson wi bajaay
badolna ipoom wa.

Piyeer aji Yetu awoon
Krittu
21)(Markuf 8.27-30; Luk 9.18-

13 Yetu aya na batasarul du
utaak ufifiogu) ubeeka wi
Fetare-Filip agé hepar baka aji

« Bafiaar) basal aji *Abuk
Niin{ awo in ba? » 14 Ké
bateem aji : « Baloy baji
iwo *Yowan Nabattaar ; ké

balonyy baji iwo *Eli Natupar
Nasibati ké balony kak baji
iwo Yeremiya kéme alon ti
*batupar Nasibati bandukiin.
»

15 Ké asé ji na baka : «
Ké ti an, nji dwo in ba? »
16 Fimor) Piyeer ké ateema aji
: « Iwo *Krittu, Abuk Nagibati
ajug ubida. » 17 Ké Yetu asé
jina a: « Inuurandéni iwi
Fimor) abuk Yonat. Mént fiaarn
najén atupiiy manjoonan
mar), Paapa anwooy du bati
a. 18Kéngé jaku: Iwo Piyeer”,
pnduba panjaay paméban
katoh, iluy kaméban bank-
fiyaarnug. Pket paankhilan
kanat ti kadun ki baka.
19 Dluy kawulu iniigsaani yi
Bati : uko wi ikpokur ti mbos
uluy kapokana du bati, ké
uko wi ikdinanuy ti mbos,
uluy kadinana du bati. »
20 Wi wi agookur) batasarul aji
nabaka bawutkatup nin fiaay
ké ul awoor) Krittu.

Yetu atup aji alun kaket
kabot kanata ti pa
27)(Markuf 8.31-33; Luk 9.22-

21 Unuur mént wi wi Yetu
ajunurny pdiiman batasarul
ké awo i pya Yerutalem,
kahaj da maakan ti ifien yi
bantohi, *batenjan baweek na
*bajukan Bgah. Baluy kado
bafina, unuur uwajantén agé
nata ti pket. 22 Piyeer apula
ké bagaagi asé jun pyoman
na a aji : « Ajugun, dfiehan
Nasibati abuuranu uko wap!
Nin ukoolan uunkdolu! »

31 MACI17:3

23 Ké Yetu asé wugsa aji na
Piyeer: « Lowaan, iwi Fatanal
Inat ti bgah aneenanaan
ptép. Iinji kla uko wi Nasibati
analur, iji kla uko wi bafiaay
banalur). »

24 Ké wi wi Yetu ajakun na
batagarul bti : « Woli fiaay
anal katasén, awo Kkatilma
uleeful kakupa krut ki nul
kadinan phaj ji nji kasé
katagén woli ado aket. 25 Naar
anksalury) pbuuran ubida wi
nul aluny kawaan wa ; ké
ankluy kawaary ubida wi
nul pa nji alury kabuuran
wa. 26 We uwoor fiaan) aka
pyok pi umundu bti, woli
aneemandén uhaas wi nul?
We wi faar) ahilanuy kawul
kabuuranaan uhaas wi nul.
27 *Abuk Niint aban ti pbi na
mndém mi Asin na ywanjut
pi nul. Wal mént awayés
flaay) andoli ti mnwo mi
nul. 28 Dtupan na manjoonan
: baloy ti banwoon nta ti
baankket bé baanwin Abuk
Niint ké abi ji nasih. »

17

Uleefwi Yetu bti utélsaa
36)(Markut 9.2-13; Luk 9.28-

1 Wi pnuur paaj natépuy
ké Yetu agé jej bi Piyeer na
Yakob na Yowan ata Yakob
aya na baka du pnkuy pweek
ké bagaagi. 2 Uleef wi nul ké
usé télsa ti kadun ki baka :
kaara di nul dajeeh ji unuur,
ké imisa yi nul ikak afaat feh.
3 Ti dko mént, ké batasar Yetu

* 16:18 Piyeer : Dawoor) pnduba kéme plaak.

bagé win *Moyit na *Eli ké
baktiini na a.

4 Wal mént ké Piyeer asé ji
na Yetu : « Ajugun, unuura
nwo ti dko di. Inal le katar
iloona iwajant: kaloy kawo
ki nu, kalony ki Moyit, kan-
dukiin kawo ki Eli. »

5 Ahum Kkatiini, ké kanféluy
kalon kanknuuruy kagé
mara mara abi awun baka,
ké pdiim plor) pasé pénnatika
aji : « Iwi iwoor) abuk naan,
dpgalu maakan, dmaganu!
Nadoon katiinka! »

6 Wi batasar Yetu batiinkur
pdiim mént asé 1énk maakan
ajot afét kés ti mbos. 7 Ké
Yetu agé fiog aban baka asé ji
: « Nanatiin, nawutan kalénk.
» 8 Wi bakatur kés, baankak
awin nin alon, ké Yetu tafi
awohary da.

9 Wi bakwaliiny pnkuy, ké
Yetu asé ji na baka : « Naktup
nin fiaar) alon) uko wi naw-
inun, te wal wi *Abuk Niint
akluy kanata ti pket. »

10 Batasar Yetu bahepara aji
: « we ukaay ké *bajukan
Bgah baji Eli awo i kaduna
kabi ji *Krittu ado kabi. »

11 Ké ateem baka aji :
Na manjoonan Eli awo i
kabi, kakakan iko bti ti bgah.
12 Ké nsé tupan, Eli adobi bi,
ké baanyikréna, bahajana,
adola jibi bayaluy). Hénk kak
di di Abuk Niint aklur kahaj
ti iflen yi baka. » 13 Wal
mént, ké batasarul bagé yikrén
ké awo ti ptiiniyaan *Yowan
Nabattaar.

«

Yetu ajeban napot i untaayi
ukyewlénun

(Markut 9.14-29; Luk 9.37-
43a)

14 Wi Yetu na bi Piyeer,
Yakob na Yowan bakakur) du
dko di pntuk pi bafiaan pa-
woor), ké fiint alor asé bi
ti Yetu agup ti kadunul aji
na a : 15 « Naweek, fiagiin
abuk naan. Aji jot kako, ahaj
maakan : nyaas ntum aji jot ti
bdoo, ulor kak aji jot i meel.
16 Dtija batagaru ké baanhilan
ajebana. »

17 K€ asé teem aji : « Nawo
bafiaany bawutaan, banwoor
baanfiyaari! Dwo kato na

an te lum ba? Dwo kado
kamiiran te lum ba? Natijaan

napot ti. » 18 K€ Yetu asé 1ébar
na untaayi ké upén tinapot, ké
ajeb ti dko mént.

19 Batasar Yetu bagaag na a
asé hepara aji : « we ukaary
ké un, nénhilan adook untaayi
mént? »

20 Ké ateem baka aji : «
Naanfiyaar akésan. Dtupan
na manjoonan, woli naka
lah pfiyaar panlinun na pbuk
pi maaj, najile na pnkupy
pi : Pénan ti, papén da.
Uunkka nin uko ulon wi
nawoory naankhinan pdo.
21 [Ké untaayi utént wup,
piichan Nasgibati na pyiman
tafi pahilanuy pdook wa.]

Yetu atup pket pi nul uyaas
utébantén
(Markut
9.43b-45)
22Yetuna batasarul bawo bti
du *Galilay, ké agé ji na baka
: «*Abuk Niin{ abi kawulana

9.30-32;  Luk

du bafiaan, 23 balun kafina,
unuur uwajantén asé nata ti
pket. » Ké bagé jootan
maakan.

Yetu na Piyeer baluk daasa
di Katoh Kaweek ki Nasibati

24 Yetu na batasarul baban
ubeeka wi Kapernawum. Ké
bakobraar daasa di *Katoh
Kaweek ki Nasibati bagé bi
ti Fimor) Piyeer ahepara aji
: « ]Jém najukan i nan aji
luk daasa di Katoh Kaweek ki
Nasibati i? »

25 Ké ateem baka aji : « Aa.
Ajiluk da. »

Wi aneejar neej ti katoh ké
Yetu asé ji na a : « TFimon,
we wi isaluy ti uko wi ba?
In awoorn kaluk basih biki
umundu wi daasa ba? Babuk
baka kéme balor) bampati. »

26 Ké ateem aji : « Bafiaag
bampati baka. »

Ké Yetu agé ji na a : «
Babuk bagih keeri baanwo
i kaluk. 27 Ké un nsé wo
nénnal ptij btup. Yaan du
bdék, ifél kabuuti, utéb uteek
wi ikpénanury), haabésan wa
mntum : iténk pataka da
pankkésury pluk daasa di
naan na di nu. Jejan pa iya
iluk daasa di nja batéb. »

18

In adémnun ti an?
8)(Markuf 9.33-37; Luk 9.46-

1 Batasar Yetu babi ti a wal
mént asé hepara aji : « In
adémnur) du *Psih pi Bati
ba? 2Keé asé du napot aloy
atu'a ti ptoof pi baka, 3 agé

ji: « Na manjoonan dfupan,
wolinaankak anaam ji bapot,
nin naankneej du Psih pi
Bati. 4 Ukaan) ké ankwoor
naweek du Psih pi Bati awoor
ankwalanur uleeful kakak ji
napot i. 5 Ké fiaar) anyeenkur
napot jii ti katim naan, nji ti
uleef naan iiayeenkur. »

Nataafaraan kawuuk
bafiaan bajuban

(Markut 9.42-48; Luk 17.1-

6 Yetu akak aji : « Naay
ankdolury alor) ti bapot biki™,
banfiyaarnur ajot ti pjuban,
uhokan pa a batana plaak
pweek bayoorana du bdék.
7Bafiaar) banwoor ti umundu
bawutani tiki iko inhinanurg
kado baka bajuban itumi. Iko
mént iinhinan kawaana, ké
Naar) angaan) atij ya asé wutan!

8 « Woli kafien ki nu, kéme
kahot ki nu itu ké ikjuban,
falan ya ifél du kalowan.
Uhokan iya bati na kafien
kéme kahot kammuksiiy,
ké di iya infernu du bdoo
bawoor) baankjémsa na ifien
itéb na ihot itéb. 9 Ké woli
pkés pi nu patu'u ké ikjuban,
looksan pa ifél du kalowan.
Uhokan iya bati na pkés
ploolan, ké di bafélu du bdoo
bi infernu na kés ktéb.

10 « Nataafaraan kabeeh
aloy ti bapotbiki. Na manjoo-
nan, ywanjut 1ji baka njaji nanat
walundoli dukadun ki Paapa
anwoor) du bati. 11 [*Abuk
Niint abi bi pbuuran bambiir
aneem.] »

* 186 Bapot biki : Yetu atiiniyaan {i banfiyaarur, bukal bakakur ji bapot.



MACI 18:12

Uhofi wi unkaneel un-
neemun
(Luk 15.3-7)

12 Yetu ahofi aji : « we
wi nasaluy ti uko wi ba?
Woli faary aloy aka nkaneel
ifieen-week ké ulor) usé neem,
aankduk nkaneel 1andukiiy
du pnkuy kaya pla uloolan
unneemun i? 13 Dtupan,
woli awin wa, aji lilandér
unkaneel uloolan wur kapel
njandukiin anwoor) fjaanneemi.
14 Ké hénk kak di di Asinan
anwoor bati awoory aanyal
alory ti bampoti biki aneem. »

Pmiir aténtul

15 Yetu aji kak : « Woli
aténtu anfiyaarun ajubanu,
yaan iwina, itiini na a, an

batéb tafi. Woli atiinku,
kéme ké ika'a. 16 Ké woli
aandi ptiinku, duun faay

alony kéme batéb, nahilna
nado jibi *Ulibra wi Nasibati
ujakuy: naboman uko bti ti

kadun ki bamaar batéb kéme
bawajant®» 17 Akak le wo

aandi ptiink baka, ktup pntuk
pi banfiyaaruy ; woli apok
ptiink baka, jejana ji fiaay
anwoor) aanfiyaar Nagibati
kéme ji nakobraar daasaf.
18 Dtupan, na manjoonan : iko
bti yi nakpokury ti mbos iluy
kapokana du bati, ké iko bti
yi nakdinanuy ti mbos iluy
kadinana du bati.

19 « Na manjoonan dkak
atupan, woli bafiaar) batéb ti
an ti mbos batiinkar afiehan
uko ulon wi bapalur, Paapa
anwoory) du bati ado wa pa

% 18:16 Plegan 19.15.

baka. 20 Aa, dko di bafiaay
batéb kéme bawajant bayitur
ti katim naan, dji kawo {i
ptoof pi baka. »

Nadoon kamiir baténtan

21 Timor) Piyeer afiog Yetu
wal mént asé hepara aji :
« Ajugun, nyaas hum ni ni
nwoor Kkamiir atént naan
woli ajubanaan? Dwo kamiir
te nyaas paaj na ulor i? »

22 Ké Yetu ateema aji: « A-a,
ménkjaku nyaas paaj na ulory
tafi, nyaas ni iwoor) i kamiira
njawo kaban ifieen-paaj-na-uloy
(70) nyaas paaj-na-ulor).

23 « Hénk di *Psih pi Bati
pawoor): pawo ji uko winasih
annaluy) pten jibi balemparul
badolury na itaka yi nul
24 Ajun pten, ké basé tija
alon anteetulury itaka intumur)
ptum payn. 25 Niin{ mént
aanka uko uluki itaka mént
; ké nasih agé ji bawaapa
ul na aharul, na babukul
na iko bti yi akaar, bahilna
bakakan uko wi ateetun.
26 Nalemparul un ké asé gup
ti kadun ki nasih aji na a
: “Miiraan, dlun kaluku ya
bti!” 27 Nasih afiagi'a asé
wutara itaka yi ateetuluy
awuta ké ayaa.

28 « Nalemp mént apén
asé yit na aténtul aloy i
bawooy ti ulemp anteetuluy
ktaka kntiinku. Atiika adoo
kak i pfiikléna asé jaka :
“Lukaan uko wi iteetnuny!”
29 Aténtul ké anup akoota
aji na a : “Miiraan, dluy
kaluku!” 30 Ké undu agé

T 18:17 Bakobraar daasa : Bayuday bajej baka ji bado

butaan banwoor baanwo biki pntaali pi Nagibat;i.

pok, ado ké bawata ukalabus
ayoonkna aluy aluk uko
wi ateetury. 31 Wi balemp
bandukiiy bawinuyy uko
untépun, bajootan maakan
asé ya akakalés wa bti nasih.

32 « Ké nasih ado ké batija
nalemp mént asé ji na a :
“Iwinalemp nawutan i! Dwu-
taru itaka bti yi iteetnuy tiki
ikootén aji ndo harn ; 33iwo i
lah kak kafiaga aténtu jibi nji
fagi'iin.” 34 Adeebat maakan
asé wula banjaay bahajan
bafiaary) te wi akluy kaluk uko
bti wi ateetun). »

35 Ké Yetu agé kak aji : «
Hénk di di Paapa anwoor) du
bati aklun kado andoli ti an,
woli naammiir baténtan na
manjoonan ti itéb yi nan. »

19

Yetu atiiniyaan uko wi bniim
(Markut 10.1-12)

1 Wi Yetu atupuryy iko yag
aba, asé pén ti utaak wi
*Galilay aya umbarn wi*Yuda
unwoor du plut pi *Yordan.
2 Bafiaar) batum batasa da ké
abot ajeban bamaakal.

3 *Bafaritay balon banal
Ptaawana, asé fioga ahepara
aji : « Bgah bi nun badinan
faar) abubara adook aharul i
bniim i? »

4Keé Yetu ateem baka aji : «
Naanleyiir uko wi Ulibra wi
Nasibati ujakur i ké du ujuni
Nasibati apas bafiaan) ké bawo
fiin{ na flaat® » Sagé ji: «“Wang
ukaan ké fiint aklun kaduk
asin na anin kawo na aharul,
bakak fiaan aloolan.”® 6 Hénk,

% 19:4 Ujuni1.27. ¥ 19:5 Ujuni2.24.

baankak awo bafiaan batéb,
bawo fiaan) aloolan. Naapy
awutan keeri kagar uko wi
Nasibati anaakrénur). »
7 Bafaritay bahepara aji
« Keeri we ukaan ké
*Moyit aji fiaar) awo i kapiit
faat kakaarta kankyuujug
ké Dbniim babaa, kabaa
kadooka? »

8 Ké ateem aji : « Mndéném
mi nhaas ni nan mantuur ké
Moyitadinanan uko mént. Ké
usé wo uunwo har du ujuni.
9 Dtupan, woli fiaary adook
aharul anwoory aampiint na
fiaan) alon) nampati, agé niim
aloy, ajuban pjuban pi piint.
»

10 Batasarul bajaka aji : «
Woli hénk di uwoor kawo pa
fiiint na aharul, uhokan pwut
bniim. »

11 Ké Yetu ateem baka aji :
« Mént bafiaay) bti bahilanur
kadinan pjukan pi mént, biki
Nagibati atenury ké bahilani
tafi bahilanur. 12 Iko itum ihi-
nan kaneenan biint baniim
: balory baanhilan bniim tiki
babuka buka har, balor tiki
bakas baka, balor) kak psih pi
Bati paji patu baanji baniim.
Naar anhinanur pte uko wi,
ateen wa! »

Yetu ayeenk bapot bnuura

(Markut 10.13-16; Luk
18.15-17)

13 Bafiaan) batij Yetu bapot
pa apaf baka ifien, abot
afiehandér baka, ké batasarul
bagé noman na baka. 14 Ké
Yetu agé ji: « Nawutan bapot
babi ti nji, nakneenan baka,
tiki *Psih pi Bati pawo pi

banwooy ji baka. » 15 Wi wi
asaar) apaf baka ifien asé ya
na bgahul.

Yetu na fiiint nayok
(Markut 10.17-31;
18.18-30)

16 Niint alor abi afiog Yetu
asé hepara aji : « Najukan,
we wi nwoor) kado unuura
kakaana ubida wi mnto? »

17 Ké ateema aji : « we
ukaan ké ikheparaan uko
unuura wi flaayy awoory i
kado? Aloolan tafi annuuriir,
Nagibati a. Wolli injal kayeenk
ubida wi mnto kdo kado uko
wi Bgah bajakur). »

18 Ké akak ahepara aji : «
Iko ihoy? »

Ké ateema aji : « linkfiy
flaan), iinkpiint na ahar faay
kéme ayin faar, iinkkiij,
wutan katapar fiaary uko wi
awoory aandoo, 19 mébaan
§aas na naan bnuura, palan
aténtu jibi inalury uleefu. »

20 Ké natasa ur) ateema aji :
« Tko mént bti ddo ya. We wi
nkaar aduka pdo? »

21 Ké Yetu aji na a : « Woli
inal kawo faay anjaar ado
uko bti unlilur) Nasibati, kya,
kawaap iko yi ikaar bti kagé
jej itaka mént katen bajuuk,
kka pyok du bati. Wal mént
ksé bi katagén. » 22 Wi natasa
uy) atiinkur) uko mént, asé ya
na pjootan, tiki ayok maakan.

23 Wi wi Yetu asaan aji na
batagarul : « Dtupan na man-
joonan pneej du *Psih pi Bati
patam nayok maakan. 24 Aa,
dtupan kak uko wi : Uyoj apel

Luk

pa untaam wi pnkunkaali un-
eej ti bhér bi kaguja ké di
nayok aneej du Psih pi Bati. »

25 Wi batasarul batiinkun
uko war bafionar fut agé ji: «
Ké in ahilanury keeri kabuur?
»

26 K€ Yetu asé jaban baka
kés agé ji : « Bafiaan) bajén
baanhilan pbuuran yleef ni
baka, ké Nasibati agé wo aam-
biigna biigna nin uko uloy. »

27 Piyeer aji na a wal mént:
« Tenan, nduk iko bti atasu.
We wi pklur) kayeenk ba? »

28 Ké Yetu aji na baka :
« Dtupan na manjoonan :
woli umundu uhalu ubii, ké
*Abuk Niin{ aneejan psih na
mndém, an batagaraan ifieen
na batéb nantasnurn nakak ato
na nji kasih, kawayés kntaali
ifieen na ktéb ki Itrayel. 29 Ké
biki katim naan katuuy ké
baduk itoh yi baka, kéme
babukbasinbaka, basinbaka,
banin baka, babuk baka,
nteeh ni baka, baluy kayeenk
uko wi badukur nyaas ifieen-
week kagé kayeenk ubida wi
mnto. 30 Ké batum banwoor
hénkuy bateek baluy kawo
babaafisaani, batum banwoor

babaafisaani baluy kawo
bateek. »
20
Uhofi wi bajaar biki

baduun ulemp

1 Yetu akak aji ti uko wan:
«*psih pi Nasibati pawo wo ji
uko wi ajug uteeh ampénur
na nfa kub ala balemp pa
uteeh wi nul. 2 Atiinkar na
balemp aji aluk baka itaka
inlinuy na baluk bi unuur

asé do baka ké baya uteeh.
3 Ato ado uko ji nwoori ywajant
apén awin balemp balon ké
bawo du bayiti baanka uko
udo, 4 ké asé ji na baka : “An
kak, nayaan uteeh ; dlukan
bnuura.” 5 Ké bayaa.

« Ajug uteeh apén na mnde
ilant, akak apén na pnak
awin baloy, akak ado jibi
adoluy na bukundi. 6 Wi
unuur uteehiin, akak apén
awin balemp baloy ké banat
da agé hepar baka aji : “we
ukaarn ké nawo ti, unuur bti
bé naankdo uko uloy”? 7Ké
bateem aji nin alon aanjej jej
baka ulemp.

« Ké aji na baka : “An kak,
nayaan uteeh.”

8 « Wiutaakal ubanur, ajug
uteeh ké agé ji na namali i
nul : “Duun balemp iwul an-
doli baluk binul, ijunna bam-
baafisaanur) pbiiséido kayate
du bateek.”

9 « Biki bajejuy ti uteeha
unuur ké babii, ayeenk
andoli baluk bi unuur upéb.
10 Bateek babi kak agé sal aji
bayeenk baluk bampelurn bi
bambaafisaanur) pbi, ké bagé

wula baka andoli baluk bi
unuur. 11 Wi bakyeenkur

itaka asé noman ti uko wi ajug
uteeh adolun 12 aji : “Bam-
baafisaanury pbi balempa
uwoori uloolan, ké isé luk
baka alinan na un, plempuy
unuur bti ti bnuur”

13 « Ké Ajug uteeh agé teem
alon ti baka aji : “Nanoh,
méndolu nin butaan bloy:
Mént itaka yi, yi ntiinkaruy
i? 14Jejan uko wi ntiinkarur,
iya na bgahu. Ulilén lil

ké nwul ambaafisaanuryy pbi
uko unlinuy na wi nwuliin.
15 Ménka na pdo uko unlilnur

na bka bi naan i? Kéme iwo i
kadeebat tiki djoob bkow?” »

16 Yetu akak aji : « Ké hénk
di di banwoor) babaafisaani
bakluy kawo bateek, bateek
bagé bawo bambaafisaani. »

Uyaas uwajantén wi Yetu
aktupun pketul na pnata pi nul
{ipket

(Markut 10.32-34;
18.31-34)

17 Yetu aya Yerutalem agé
du batasarul ifieen na batéb
ké bagaagi, asé tiini na baka
wi bawoory ti bgah aji :
18 « Natenan, nya Yerutalem,
ké bagsé lup kawul *Abuk
Niin{ *batenan baweek na
*bajukan Bgah. Balun kaji
aduknaanaa, pduknaana pi
pket. 19 Bawula banwoon
baanwo bayuday bahilna
babena, bakoba na itintél,
bapana ti krut. Unuur
uwajantén asé nata ti pket. »

20 Wal mént ké anin babuk
Febede agé bi afioga, ul na
babukul, anup ti kadunul pa
phepara uko uloy). 21 Ké Yetu
aséjinaa: « wewiinalug ba?

Luk

Ké ajina a : « Dolan babuk
naan batéb biki balury bato
alog ti kadeenu ki nu, aloy ti
kamayu, woli iluy) ato asih. »

22 Yetu ateema aji : «

Naamme uko winakfiehanaanur.

Nahinan kadaan ti pnkalame

pinjikayaan kadaan, kahaj ji
njii?

Ké bateema aji: « Nhinani. »

23 Ké Yetu asé ji na baka

« Aa, naluyny kadaan ti

pnkalame pi naan ; ké uko
unwoor wi pto ti kafien naan
kadeenu na kamayu, mént
nji dwoory kadat banwoory
biki pto da, biki Paapa ajakuy
aji bawo biki kato da, bukal
bakluy kato da. »

24 Wi batagarul ifieen ban-
dukiiny batiinkuy uko wap,
asé deebatér batéb bukundi.
25 Wi wi Yetu asaar atiini na
baka bukal bti aji : « Nawin
jibi basih biki ptaak bajaay
bayuuj mndém mi baka,
baweek biki ntaak karnoonkna
baflaayp. 26 Uunwo kawo
hang pa an. Annaluy pwo
naweek ti an awo i kawo
nalempar baténtul. 27 Ké
woli faar) apal pwo nateek
ti an, awalaan bkowul ado
kalempar baténtul. 28 Ké
hénk, *Abuk Niin{ aambi
bi pa bado kalempara, abi
pdo kalempar bafiaar kabot
kawul ubida wi nul, uwo
baluk bankbuuranur) bafiaar

batum maakan.

Bakuul batéb biki Yetu aje-
banun

(Markut 10.46-52; Luk
18.35-43)

29 Yetu na batasarul bapén ti
ubeeka wi Yeriko, ké bafiaay
batum basé tasa. 30 Bakuul
batéb bato wal mént ti kabay
ki bgah, ké wi batiinkur) ké
Yetu aktépun asé huuran aji

« Naweek, *Abuk Dayit,
fagi'un! »

31 Ké bafiaary batum ban-
woor) da bawo ti pyoman na
baka aji bayomp, ké basé

* 21:1 Pnkun pi Mnoliwera :
Olives.” ¥ 21:5 Fakariya 9.9.

huuranaara huuran maakan
aji : « Naweek, Abuk Dayif,

fagi'un! »
32Yetu anat adu baka asé ji

: « We wi nanalury) ndolan ba?
»

33 Ké bateema aji : «
Naweek, dolan pdo kawin! »

34 Aflaga baka asé ban baka
kés ké bakak awin ti dko
mént, asé tasa na bgah.

21

Uneej Yetu ti Yerutalem

(Markut 11.1-11; Luk
19.28-40; natenan ti Yowan

12.12-19)

! Yetu na batasarul bafiog
Yerutalem aten ubeeka wi
Betfage du umbaI) wi Pnkury
pi Mnoliwera®. Ké agé yil
batasarul batéb, 2 aji na baka
: « Nayaan du ufét unwoor
ti kadunan ; uneejaran neej
nawin batan ubuuru na ubuk
wa ; nafénsan na natijén.
3Woli baheparan uko unkayi,
nateem Kkaji Ajugun anuma
na. Ti dko mént bawutan
nayanana.

4 Uko mént uwoo, uko wi
Natupar Nasibati abiin atup
uhilna udolana :

5 “Nagjakan na ubeeka wi
*Fiyon
Nasihinuabitiiwi;
awalan bkowul, adapa ubu-
uru,
na ubuuru umpoti, ubuk
untaam ulempni”

6 Batasar Yetu baya, ado jibi
ajakuy na baka, 7 atij ubuuru
na ubuk wa. Wi wi basaar
ajej imisa yi baka agur ti nga
ké Yetu asé paya. 8 Bafiaan

“Mont des Oliviers, Monti de Oliveira, Mount of

batum maakan bawo ti bgah
wal mént, ajej iyeti yi baka
aseef ti bgah ; ké balor batib
inah yi mnko aseef. 9 Bafiaan
batum bankposuy ti kadunul
na banktasuluyy bahuuran aji

« Hotana,T iwi *Abuk Dayit
Bnuura nuura ti ankmbiin ti
katim ki Ajugun
Hotana! Nagsibati adém du bati

duut! »*

100 Wi Yetu aneejuy ti
Yerutalem, bafiaayy  biki
ubeeka bti bafionar fut agé
hepar aji : « I abaa wo wo
ahoy ba? »

11 Ké bafiaar) basé teem aji :
« Yetu Natupar Nasibati a, awo
i Nataret du Galilay. »

Yetu na bawaap du Katoh
Kaweek ki Nagibati

(Markut 11.15-19; Luk
19.45-48; natenan ti Yowan
2.13-22)

12 Yetu aya neej du *Ka-
toh Kaweek ki Nasibati
asé jun pdook bawaap na
banknuguy bti banwooy
da. Awat ymeesa i batélés
itaka, na itij yi bawaap
pbalab. 13 Wi wi asaan aji
na baka : « Nagibati atup ti
Ulibra wi nul aji : “Katoh
naan kalun kadu'ana *katoh
kafiehanaani”* ké an, nagé
kakan ka dko dmennaani di
bakiij!= »

14 Bakuul baloy na bankn-
jiinkury babi afioga da, ké
ajeban baka. 15 *Batenan
baweek na *bajukan Bgah
bawin iko ifioparénaan yi

adoluy abot atiink bapot ké

bakhuuran du Katoh Kaweek
ki Nasibati aji : « Hotana, iwi

*Abuk Dayit » asé deebat.
16 Bajaka wal mént: « Itiink
uko wi bapot biki bakjakur
i?»

Ké Yetu ajina baka : « Dtiink
bnuura di; naambaar kaleyi-
ira ti Ulibra wi Nasibati dko
danjakun:

“Ido ké bapot bampoti
na bambaan abuka buka
ké bakdémanu.” »¢

17 Yetu aduk baka tuy, apén
tiubeeka, aya Betani diayaar
aférna.

Bko bi Yetu afépun
(Markut 11.12-14,20-24)

18 Na nfa, wi Yetu akkakun
ubeeka wi Yerutalem, ké ubon
usé de a. 19 Awin bko bloy bi
bajaay bado bfig ti kaban ki
bgah, abi afiog ba, asé ténka
itoh toh. Aji wal mént na
bko bun: « Nin iinkak abuk!
» Ti dko mént, ké bko babi
kay kay. 20 Batasarul bawin
uko mént asé fonar maakan.
Bahepar Yetu aji : « hum di
di bko bi bahilur akay hénk ti
dko mént? »

21 Ké Yetu ateem baka aji
: « Dtupan, manjoonan ma,
woli nahat Nagibati abot awo
naanka nsal ntéb, ménjakan
nahil pdo bfig bi bakay,
nadoo hilan kaji na pnkur pi
: “Pénan ti, iya ijot du bdék,”
uko mént udolana. 22 Woli
nahati, uko bti wi nafiehanur
Nasibati, adolan wa. »

T 21:9 Hotana Ti uhebéré dawo « Buuran » asé bi kak utup unjaarn udémanaan

Nasgibati, © 21:9 Kafiaam 118.26.
7.11. ¥ 21:16 Kafiaam 8.2.

% 21:13 Itayi 56.7.

% 21:13 Yeremiya

In atuun Yetu pdo iko yi ak-
dolun

(Markut 11.27-33;
20.1-8)

23 Yetu aneej du *Katoh
Kaweek ki Nagibati agé
jun pjukan. Wal mént ké
*batenjan baweek na *ban-
tohi bayuday basé bi afioga
ahepara aji : « Mnhina
mnhor mi mi ikdolnur) iko yi
ba? In ajakiin ké ihilan kado
ya? »

24 Ké Yetu asé teem baka aji:
«Njikak, dyal kaheparan uko
uloolan tafi ; woli nateemén,
kasé tupan wal mént mnhina
mi nji kadolni iko yi. 251In
ayiluy *Yowan pbattaar ba?
Nasibati a, kéme bafiaar) baka?
»

Luk

Ké bagé wo ti platar ti ptoof
pi baka aji : « Woli nteem aji
Nagibati ayiluluy, aheparun
uko unkaan Lké pénfiyaara?
26 Ké woli nteema aji bafiaarg
bayilulurn, nwo i kati bafiaay
bti babi banatara'un, tiki
bafiyaar ké Yowan awo
Natupar Nagibati. »

27 Bateem Yetu wal mént aji
baamme anyilulur. Ké agé ji
na baka : « Nji kak ménktupan
mnhina mi nji kadolnur iko
yi. »

Uhofi wi ajug katoh na

babukul batéb
28 Yetu akak aji na baka :

« Ké we wi nasaluyy ti uko
wi? Niint alor abi ka bapot
batéb. Atiini na nateek aji na
a : “Abuk naan, yaan ilemp
nta du uteeh.” 29 Ké abukul
uy ateema aji: “A-a, ménkya
;7 ato aban tun asal, anata
aya uteeh. 30 Asin baka akak

atiini na natébantén. Ké ateem
aji : “Aa, Paap dya” asé hi
wo aanya. 31 Ahoy ti batéb
bukun adoluy uko wi asin
baka analugp? »

Ké bateem aji: « Nateek. »

Ké Yetu asé ji na baka
wal mént: « Dtupan, man-
joonan ma, bakobraar daasa
na baat batuunk babanan
uteek du *Psih pi Nagibati.
32 Hénk di uwoory, *Yowan
Nabattaar abi ti adiimanan
bgah btool ké naanfiyaara ;
ké bakobraar daasa na baat
batuunk ké bagsé fiyaara. Ké
wi nadoor awin uko mént
naantélsa télés nhaas ni nan
afiyaara. »

Uhon wi

uwoo
19)(Markut 12.1-12; Luk 20.9-

balemp biki

33 Yetu akak ahofl aji : «
Nakaan natiink uhofi wi :
Niint alony abi tepi uwoorta
wi mnko manjaar) mandolna
ubifiu, asé biig wa afooyan.
Ajip bhér ado dko dpoofini,
abot akiin bliit bi mnlaak
bkuuptaan pa bayern, asé
dukar wa bafiaary baloy pa
badoki bapoofile bawula
kafah ki nul, agé ya bayaas.
34 Wal wi upoofi ubanun, ké
asé yil balemparul du bafiaary
banwoor du uwoorta pa py-
eenk kafah ki nul. 35 Bafiaan
mént bamob balemparul,
akob alom, afin natébantén,
akak atap nawajantén mn-
laak afina. 36 Ajug uwoorta
akak ayil balemparul baloy,
bantumur) apel bateek, ké
bafiaan) banwoor du uwoorta
badola baka ji bateek. 37 Ké

abaafisaan ayil abukul, asal
aji: “Bayakakali abuk naan.”
38 Ké wi biki adukarupg
uwoorta bawinuy abukul,
asé latar aji : “I, akdukiin na
iko yi asin. Najoh pfina, nsé
nduka na ya!” 39 Bamoba,
apénan ti uwoorta afin. »

40 Ké Yetu asé hepar baka
aji: « Ké we wi ajug uwoorta
akeeri bi kado bafiaary mént
wi akbiin? »

41 Ké bateema aji : « Pfiy
pi akfinun bafiaary bawutaan
biki uwoorta mént pawut.
Ajej uwoorta kawul balop,
bankwululuyy kafah ki nul
upoofi ubanle. »

42 Yetu aji na baka wal
mént: « Naambaar kaleyiira
uko umpiitur) ti Ulibra wi
Nasgibati i?

“Pnduba pi baniw bapokun
pakakun améban katoh

uko mént uwo udo wi Ajugun
unuura abot awo
ufionarénaan ti kés ki

nun.” »<
43 Yetu akak aji na baka
« Ukaarny ké nji katupan :
Nagibati aluny kajej *Psih pi
nul kawul pa bafiaan) baloy
bankdolury uko unnuuriiy ti
kés ki Nagibati. 44 Naar ankjo-
tuy ti pnduba mént, akita, ké
flaay) 1 pakjotnur, panantéla.

»

45 *Batenan baweek na
bafaritay bayikrén ké bukal
bakaan ké Yetu akhofi har.
46 Bado na pmoba wal méng
aseé ti bafaarn bangalur aji Yetu
awo *Natupar Nagibati.
® 21:42 Kafiaam 118.22-23.

Uhori wi bampokun pbi py-
oban
(Luk 14.15-24)

1 Yetu akak ahofi na baka
aji: « 2*Psih pi Bati panaam ji
uko wi nasih anduur) bafiaarn
pyoban ti bniim bi abukul.
3 Ayil balemparul pa baya
badu biki aduuy pyoban ké
basé wo baanal pbi. ¢ Ké
akak ayil baloy aji na baka
: “Najakan na biki nduuy
pyoban ké djuy pde, afiy
ngit nkas i naan na Intaam
Nannuurnaaniiy ti ni naan,
iko bti ibékani, babi ti dko di
bniim.”

5 « Ké biki baduurn basé
wo bhaando to to aten uko
mént, andoli atool kaya pdo
kanuma ki nul : baloy baya
nteeh, balon pjula. 6 Ké
bandukiiy bamob balempar
nasih, ahajan Dbaka afin.
7 Nasih adeebati, asé do
bangoli biki nul ké bafig
balat mént abot atér ubeeka
wi baka. & Wi wi asaay aji
na balemparul : “Pde pabaa
ké biki mbii adu pyoban
basé wo baantaan) na pde pa.
9 Nayaan du ypat bgah nadu
bafiaan) bti biki nakwinur).”
10 Ké balemparul baya ti
igah, adu biki bawinuy bt,
bawutaan na banuura, ké dko
di bniim datumi.

11 « Nagih aneej wal mént

pten bambiiny pyoban agé
win da fiint alon anwoory
aanwoh imisa yi ufettu. 12 Ké
aséjinaa: “Nanoh,humdidi
idoluy adoo neej ti, bé iinwoh
imisa yi ufettu ba”? K& upg

mént ayompi. 13 Nasih ké agé
jinabalemparul : “Natanana
ihot na ifien naféla bdig du
bdém, dul di akyaan kawooni
kabot kadeebat kadohrén.”
» 14 Ké Yetu agé akak aji : «
Bafiaa) batum badu'anaa ké
bantiinku bakdataniir. »

Pluk Tetar daasa
(Markut 12.13-17;
20.20-26)
15Wi uko mént utépun, *ba-
faritay baya ayitiir wal mént
katen jibi bakdoli pa ptaawan
Yetu ti btup. 18 Wi wi bayiluy
batasar baka baloy na baloy
biki *Herod ké baji na a : «
Najukan, nme ké iwo faar i
manjoonan, abot aji kjukan
bgah bi Nasibati na manjoo-
nan. Iinji kti nin faan tiki
iinji kten uko wi fiaay) awoor).
17 Tupun keeri, we wi igalun?
Nwoikaluk *Fetar nagih daasa
kéme nénwo i kaluka da? »

18 Ké Yetu ammeen psal
nwutaan i baka asé teem baka
aji: « Anbalagare! We ukaary
ké nakdo na ptaawanaan ba?
19 Nadiimanaan pataka pi
najaarn nalukna daasa. »

Ké badiimana pa, 20 ké asé
ji na baka : « Kaara di in
dawoorn ti pa? Ké katim ki in
kawoon ti pa? »

Ké bateem 21 aji: « Tetar a. »

Wi wi asaany aji na baka
.« Nakeerin nakakan Tetar
uko unwoorn wi Tetar, nagé
nakakan Nagibati uko un-
woorn wi Nagibati. » 22 Wi
ajakur har ké bagé fionar fut
aduka, aya.
© 22:32 Ppén 3.6.

Luk

Pnata ti pket
(Markut 12.18-27;
20.27-40)

23 Unuur mént, *bataduk
baloy babi afiog Yetu — bukal
bajaan baji pnata ti pket
paanwoo — 24 asé ji na a

« Najukan, *Moyit apiit
pa un aji : “Woli fiaan aket
bé aanka napot, abuk asin
awo kayeenk aharul, kahilna
kabukara bapot.” 25 Ké usé
bi ka ti un biint paaj na aloyg
bantaarur. Nateek aniim
Naat asé waana bé aambuki,
adukar abuk asgin aharul.
26 Ké natébantén akak aket
aduk faat bé aambuki, ké
uwoha har pa nawajantén
kak, awoha har pa bukal
paaj na aloy bti. 27 Wi bukal
bti baketur, ké faat akak
aket. 28 Ké hénkurn woli
bafiaan) balun anata ti pket,
in akwoor ayin fiaat mént,
wi bukal paaj na alor bti
baniimulup? »

Luk

29 Ké Yetu agé teem baka
aji : « Naneemi, naamme
Ulibra wi Nasibati abot awo

naamme mnhina mi nul.
30 Hénk di uwoon, woli

bafiaan) baluy anata ti pket,
biint baankniim, ké baat
baankniima, balurn kawo ji
nwanjut du bati. 31 Ké ti uko
wi pnata ti pket, naambaarn
kaleyiira uko wi Nasgibati
ajakuy i?  Aji : 32 “Dwo
Nasibati i Abraham, i Itaak, na i
Yakob.” »®

Yetu akak aji na baka :
« Nagibati awo i bafiaary ba-
jeb, aanwo i banketun. »

33 Bafiaary banktiinkulur) bti
bafionar ti pjukan pinul.

Uko undémnun ti iko yi
bgah bajakun

(Markut 12.28-34; Luk
10.25-28)

34 *Bafaritay batiink ké Yetu
ateem *bataduk ké bawaar
utup asé yitiir. 35 Ké alog
ti baka, anwoory *najukan
Bgah asé nal ptaawan Yetu agé
hepara aji : 36 « Najukan, ti
iko yi bgah bajakuy, uhopy
udémnur) dém ba? »

37 Ké asé teema aji : «
Nalan Ajugun Nagibati i nu
na katébu bti, na uhaasu bti,
na usalu bti. 38 Uko wary
udémnuy) ti iko yi bgah ba-
jakuy. 39 Ké uko unyeenkur
ti wa abot adém kak wii wi :
Nalan aténtujibi inalur) uleefu.
40 Tko itéb yuy itonkrén *Bgah
bi Moyit bti na pjukan pi
*batupar Nagibati. »

Krittu na Dayit
(Markut 12.35-37;
20.41-44)
417ibi *bafaritay bayitiiruy,
ké Yetu agé hepar baka aji : «
42we wi nagaluy ti *Krittu ba?
Awo abukin ba? »
Ké bateema aji :
*abuk Dayit. »
43 Ké Yetu asé ji na baka
« Ké hum di di *Uhaas
wi Nagibati utuuy) Dayit ké aji
du'a Ajugun ba? Ul, antiiniiy
aji:
44 “Nasibati Ajugun aji na Aju-
gun:

Toon ti kafien
kadeenu

Luk

« Awo

naan

43

te ndoo ndo basooradu
ido kapafna baka ihot.”*
»

45 Yetu akak aji : « Keeri,
woli Dayif aji du Krittu
Ajugun, hum di di ahilanug
kawo kak Abuk Dayit? »
46 Nin aloy ti baka aanhinan
ateema. Kapéna unuur meéng

nin alon aankak afioom
phepara uko ulon.
23
Ptaafara bajukan Bgah na
bafaritay

(Markut 12.37-40; Luk

11.39-52;20.45-47)

1 Ké Yetu agé tiini na pntuk
pi bafiaay na batasarul aji
na baka : 2 «*Bajukan Bgah
na *bafaritay bato ti ptjj
pi *Moyit. 3 Nadoon kado
nabot nado katas iko bti yi
baktupanar, nasé nawut pdo
kado uko wi bajaan bado :
tiki baji batup kasé wo baanji
bado uko wi batupur. 4 Baji
batan idaaj idit katu bafiaay
pkuna ya, bukal ti nleef ni
baka basé pok pdeen pkofi
ploolan tafi pténk baka. 5 Ti
iko bti yi bakdoluy baji bala
pwinana ti bafiaary ukaary
ké kako ki bajaay batu Utup
wi Nagibati katan ti bkow
na ifien yi baka kaji kadém.
Ifien yi imigsa yi baka ikak
aji ihaan maakan®. 6 Baji
banal pto ti itij innuurnaaniir
woli bawo du dko di ufettu
kabot kanal pto kadun du
*itoh ifiehanaani. 7 Baji bagal
bafaany banohntén baka ti

© 22:44 Kafiaam 110.1. * 235 Bayuday baji bado iko iloy yi bapiitur) Utup wi
Nagibati kalesna wa. Ital iniilu inwoor ti ifien yi imisa yi baka ikak aji ilegan baka

Utup wi Nagibati.

dko di bafiaar) kabot kapal
bafiaayy bado Lkadu baka
“Najukan”.

8 « Ké an, nawutan kado
bafiaary bado kadu'an “Na-
jukan”; an bti nataari abot
akaha najukan aloolan tafi.
9 Nawutan kado kado fiaan
along kaji Asinan ti mbos
;  nakaha Asinan aloolan,
anwoor du bati. 10 Nawutan

44

kado badoo badu'an
“Nayafan”; nakaha nayafan
aloolan, anwoor *Krittu.

11 Anwoonuryy naweek i
an akluy kawo nalempar
baténtul. 12 Naar) ankdémanur
bkowul balury kawalana, ké
flaay) ankwalanuy bkowul
balur kadémana. »

Pwutan pi bafaritay

13Yetu akak aji: « Nawutani
an *bajukan Bgah na an *ba-
faritay an nanwoor) balagare,
nanjaan naneenan bafiaay
pneej du *Psih pi Bati. Naanji
naneej da an ti yleefan ké
naanji nawut bannalur) pneej
baneej! 14 [Nawutani an
bajukan Bgah na an bafaritay
balagare, naji nade bka bti
bi baat bayot kabot kajon ti
pfiehan Nasgibati pa pwinana.
Ukaary ké Nagibati akluy
kakoban kakob kandémnuy
maakan.]

15 « Nawutani an bajukan
Bgah na an bafaritay, an
nanwoor balagare, an biki
pkakan fiaary aloolan {i
udolade wi nan pajaar patu
namuur idék na ntaak. Woli
naka'a, naji nadola ataag
na pneej infernu nyaas ntéb
kapelan.

16 « Nawutani, an bayuuj
bgah banwoor bakuul, nan-
jaan naji : “Woli faay ajej
*Katoh Kaweek ki Nagibati
amehnaana, uunwo ukoolan
; bé woli fiaar) amehna ti uwu-
uru wi katoh ki Nasibati, awo
i kado uko wi ajakuy.”

17 « An bawaarg psal, an
bakuul! we udémnur: uwu-
uru wa kéme katoh ki Nagibati
kandolury ké uwuuru mént
uyimani? 18 Nakak aji naji :
“Woli fiaan) amehna ti *bliit
bi mngur, uunwo ukoolan,
bé woli fiaary amehna ti iko
intenanuy) ti ba, awo i kado
uko wi ajakuy.” 19 An bakuul,
we udémnur): iko inteyanun ti
bliit bi mngur kéme bliit bi
mngur bankakanur iko mént
ké iyimani? 20 Pmehna ti
bliit bi mngur pawo pmehna
ti ba na ti iko bti inwoor) {ti
ba. 21 Ké pjej Katoh Kaweek
ki Nasibati kamehnaana
pawo pmehna ti ka na ti
anféfun ka. 22 Pmehna ti bati
pawo pmehna ti ptij psihni pi
Nasibati na ti antoon ti pa.

23 « Nawutani an bajukan
Bgah na an bafaritay, an
nanwoor) balagare, nanjaar
nawul kafah ki Nagibati ti
iko bti yi nakjaarurn kadoo
wul impotétaanu) maakan
asé wo naanji nado uko
unkaanuy udooni ti iko yi
bgah bajakun: pwo natool,
pflaga, na pfiyaar Nasibati.
Yay yi yi nawoor i kado lah
kagé kawut katilma indukiin
24 An bayuuj bgah banwoor
bakuul, nanjaar naténtan
poot pi nan pa ppénan

uwu kagé yoor untaam wi
pnkunkaali.

25 « Nawutani an bajukan
Bgah na bafaritay an nan-
woor) balagare, naji nawent
ikoopayinannairaatayinan
bnuura ti bdig, meet dasé tum
na iko yi kakiij na kafeer.
26 Twi nafaritay nakuul,
duniin iwent kakoopa na
praata meet, bdig bahilna
bajint.

27 « Nawutani an bajukan
Bgah na an bafaritay an
nanwoo1 balagare nanjaary
nawo ji ihér yi babomanun:
iji inuura ti bdig, meet kasé
tum na imoh na iko imputur.
28 Ké hénk di di nawoor), naji
nawo wo ji bafiaary batool ti
kadun ki bafiaar), asé tum na

kalafare na butaan ti nhaagan
meet.

29 « Nawutani an bajukan
Bgah na an bafaritay an
nanwoo1 balagare, nan-
jaan naniw ihér yi *batupar
Nasibati kabot kaboman ihér
yi batool, 30 kasé kaji ti usal
: “Woli nwo laalan da ti wal
wi basinun, 1nénknaakiir na
baka katul pfiaak pi batupar
Nagsibati.” 31 Hénk naji
nadinan ké& nawo_ babuk
bambiiy afin) batupar Nasibati.
32 Nabaafiés uko wi basinan
babiiy ajun.

33 « An 7pula, pntuni pi
nnfunan! Hum di di nakhi-
nanuy kabuur kakob, kawo
naankneej infernu? 34 War
ukaan ké nji kayil batupar
Nagibati, bafiaay) banwoorg
na usal untuna, na bajukan
: naluy kafiy balor, kaparg
ti krut, naluygy kafud baloy

45

itintél du *itoh ifiehanaani yi
nan, kabot kadookar na baka
na nbeeka. 35 Hénk, pfiaak bti
pi bafiaan batool pi natuluy
ti mbos pahilna pakak ti an,
du pket pi Abel natool te du
pi Takariya, abuk Baraki, i
bafinuny ti dko danwoorn {i
ptoof pi umeesa wi bteran
na *dko dyimanaan di Katoh
Kaweek ki Nagibati. 36 Dtupan
na manjoonan, kawuuy ki
kayeenk kakob ki iko mént
bti iktijuy. »

Yetu atégara Yerutalem

(Luk 13.34-35)
37 Yetu akak aji : «
Yerutalem, Yerutalem, iwi

injaay kfin *batupar Nasibati
kabot katap biki ayiluy) ti iwi
mnlaak, nyaas ntum ddo na
ptonkrén babuku jibi uguk
ujaany uboof nbuk wa, ké
ipoki. 3% Hénkur, Nasibati
asaany adukaran katohan.
39 Dtupan, naankak awinén te
unuur wi nakluy kaji : “Naar
ankmbiiy ti katim ki Ajugun
anuurandéni !” »

24

Utoka Katoh Kaweek ki

Nasibati
7) (Markut 13.1-4; Luk 21.5-

1 Yetu apén ti *Katoh
Kaweek ki Nagibati, ké
batasarul bagé fioga pa pdi-
imana jibi kadémi akut
anuura. 2Keé asé teem baka aji
: « Jém nawin iko yi bti i? Na
manjoonan dtupan, nin plaak
paankduka kapafti ptént pafti
bé paankfoma kajot ti mbos.
»

Nnuur ni mnhaj
. 9)(Markuf 13.5-13; Luk 21.8-

46

3Yetu ato du pnkuy pi mno-
liwera, ké batasarul basé bi
agaag na a, ahepara aji : «
Tupun, lum di di uko war uk-
woor), na uko unkyuujurg un
ubi'u na uba umundu? »

4Ke ateem aji: « Nataafaraan
baguuran, 5 tiki bafiaan batum
balur) kabi na katim ki naan,
kaji bukal bawoor *Kritty,
kaguur bafiaan batum. 6 Woli
naluy atiink ngut, abot atiink
ké baktiiniyaan ngut, nawutan
kalénk : iko mént iwo i
kawo. Keé nagé wo i kame

ké uundobi wo uba umundu.
7 Utaak unata ugut na utaak

uloy, psih pagut na plor.
Ubon ulun kawo ti ntaak gloy,
mbos mando kasintar. 8 Iko
mént bti ikwoory ujuni wi
mnhaj mnweek, ji mnhaj mi
fiaat ankyaar kabuk.

9 « Wal mént baluy
kamoban kawul bahajanan
bafiy ; katim ki naan kaluy
katu ntaak bti pasooran.
10 Bafiaayy batum baankak
afiyaarén, bado kawaapar
kabot kasoorad. 11 Batum
baluy katilan kaji bawo
*batupar Nagibati kaguur
bafiaay batum. 12 Butaan
dadém maakan bafiaay
badoo bakak baankak analad.
13 Ké fiaar) angaar) améban ti
nji aliint nnuur bti, uy) méntan
alun kabuur. 14 Baluy katup
*Utup Ulil Unuura wi *Psih pi
Bati wi ti umundu bti, bafiaay

bti bahilna batiink wa. Wal
méntan wi wi uba umundu

ukbiiy. »

Unoor uweek
(Markut 13.14-23; Luk
21.20-24)
15 Yetu akak aji : « Woli

nawin uko uwutaan maakan
unjaarn utopan, wi *Daniyel
*Natupar Nasibati atiiniyaanur
ké uwo ti *dko dyimanaan du
Katoh Kaweek ki Nagibati —
ankleyiirurn awo i kayikrén —
16 hafiaar) bankwoor) du utaak
wi *Yuda bakeeriin bati baya
du inkuy iweek. 17 Antoorq
du ugaala awutan kaneejar
uko ulon. 18 Anwoon du
uteeh, awutan kakakar bayeti
bi nul! 19 Nnuur mént,
baat bankwoorny na iyip,
na bankbootanury bawutan.
20 Nafiehaan pti mént pawut
kawo ti wal wi ugubal na
mpoj kéme ti *unuur wi
pnoorfén. 21 Nnuur mént nawo
pnuur 1ni mnhaj mnweek.
Mnhaj manwoor maam-
baay kawohara wi umundu
uwoonuy ; ké mnhaj mntént
ma maankak alur) kawo nin
uyaas ulor) kak. 22 Ké woli
Nasibati aantiink{én lah nnuur
mént, nin flaary aankduka
duka kado kahefént ; ké
bafiaan biki adatuy basé tu
ké atiinkntén na.

23 « Wal mént, woli fiaag
ajakan : “*Krittu awi!” kéme:
“Awi mor !” Nin nakfiyaara.
24 Bafiaany balun kanata
katilan kaji bawoor Krittu
na *batupar Nasibati. Bado
mlagre na iko ifionarénaan
pa woli bahilani bado naabar
du baka biki Nasibati ajokur.
25 Aa, dtupan nawo bame ji
uko mént ubi udo kaban.

26 « Woli bajakan keeri
“Krittu awi du *pndiig”
nawutan kaya da ; kéme
woli bajakan : “Awi amena
moy” nakfiyaar uko méng
nin. 27 Jibi kaliik liik kajaan
kawoona kabar kalor ki batj,
kajeehan bati bti, hénk di
di ubi wi *Abuk Niint ukluy
kawo. 28 Dko di untaam
uketnuy) dul di njugude najaary
Nayit. »
Ubi wi Abuk Niint
(Markut 13.24-27; Luk
.25-28)
29 Yetu akak aji : « Woli
Inuur 1)i UNOOT 1jul) atépa (Ep,
“Unuur uunkak ado katér,
pli paankak ado katér,
njah yajot,

21

mnhinamibati mangintar®.

30 Wal mént, iko inkyuujury
ké *Abuk Niint abi, iwinana
du bati, kntaali ki umundu
bti kaluny kayewla ; kawin
Abuk Niint abi ti inféluy yi
bati na mnhina na mndém
mweek. 31 Aluy kayil gwanjut
ni nul nabi na plul pweek,
nayitrén bafiaar) biki adatuy
banwoonur ytaak bti kapéna
du kabar kaloy ki umundu te
kaloy.

Uhofi wi mnko
(Markut 13.28-32;
21.29-33)

32 Yetu akak atiini na baka
aji : « Natenan ti mnko. Wi
inah ijunarg jun pluuman, ké
itoh ipéni, naji name ké pti
pafiogi. 33 Ké hénk, woli nalury
awin iko mént bti, nameen
ké ubi wi *Abuk Niint ufiogi,
awurn tun) pléman. 34 Na
T 24:29 Ttayi 13.10; 34.4.

Luk

manjoonan, dtupan kawuur
ki kaanktép bé iko mént bti
iinwinanaa. 35 Bati na mbos
njaba, ké ntup ni naan fasé wo
Naankba. »

Nawoon bten

36 Yetu akak aji : « K& ti
uko wi unuur mént na woori
mént, nin aloy) aammee, nin
nwanjut du bati, nin nji Abuk
Nagibati ; Paapa tafi ameer.
37 Jibi ubiin awo ti wal wi
*Nowe, hénk di ukluyy kawo
kak ti wal wi *Abuk Niint
akbiin. 3% Hénk di uwoon
tfa ji meel mambi mando
kapar awun umundu bt
bafiaary bade, adaan, aniim,
aniimandén babuk baka te
unuur wi Nowe aneejurn fti
upuur, 39 ké bafiaar) baansal
aji uko uloy ubi, te ké meel
mando par aba baka bti.
Hénk di ukwooy ti ubi wi
Abuk Niint. 40 Biin{ batéb
bawo du uteeh, aloy ajejana,
alonp aduka. 41 Baat batéb
bawo ti pson, aloy ajejana,
alor) aduka.

42 « Nawoon bten, naamme
unuur wi Ajugun akbiin.
43 Nameen bnuura uko wi
: woli ajug katoh ame wal
wi nakiij akbiiny na utejan,
awo bten aankdinan baluyan
uniw wi katohul. 44 Ukaan
ké an kak, nawo kawo bten,
tiki Abuk Niint abi ti wal wi
nawoor naankyoonka. »

Nalemp natool na nalemp
anwoon aanwo natool
(Luk 12.42-46)

45Yetu akak aji: «In awoor
nalemp natool natit i ajug ka-
toh aktuuy ti kadun ki balemp
biki nul, ado kawul baka
kafah ki ndeey ki baka uwoori
ubanle? 46 Nalemp i ajug
katoh akténkun ti ulemp wi
atu'u lun) wal wi akkakury), ug
mént anuurandéni. 47 Dtupan
na manjoonan, ajug katoh

ahankana bka bi nul bti. 48 Bé
woli nalemp awo nawutaan,

aji ti usalul ké ajugul ajon
ubi, 49 agé nata akob balemp
baténtul, ade adaan na bakuj,
50 ajug nalemp mént alug
kabi ti unuur wi awooy
aankyoonka, na wal wi
awoor) aammee. 51 Ahajana
bnuura kabot kadola jibi
bajaan bado balagare : dul
di bakluny) kawooni, kadeebat
kadohrén.

25

Uhofi wi beegani ifieen

1 Yetu akak aji na
bankntiinkulur: « K& hénk,
*Psih pi Bati palu kawo
ji uko wi beegani ifieen
banwoorn na nkaniya pya
kakit naniim. 2Kafieen ti baka
baanklipara, ké kafieen ban-
dukiiy baklipara. 3 Banwoor)
baanklipara bukuy bajej
nkaniya nji baka agsé wo baantij
ungaant ulory kak ; 4 ké
banklipariin) bagé tij ungaant
ti gmpoban na nkaniya. 5 Jibi
naniim ajonur ubi, ké basé
noyént bukal bti.

6 « Na utejan mnjel, ké
pdiim ploy pagé liir aji
: “Naniim abi! Napénan

nakita.” 7 Ké beegani bti

bagé nata aboman pkaniya pi
baka. 8 Ké beegani banwoon
baanklipara bukuny basgé ji
na banklipariin: “Natenun ti
ungaant wi nan, nkaniya 1i
nun najémsaa.”

9 « Ké basé teem baka aji
: “Nin, wi uundo kés kés
pfaagér. Nayaan du bajula
nanug wi nan.” 10 Batool pya
pnug ungaant, ké naniim agé
bi. Bambomandérur aba ké
baneej na a du dko di bniim,
ké bgah badéti.

11 « Banwoor) baanklipara
wi badukiiny abi, asé ji :
“Naweek, naweek, haabésun
bgah!”

12 « Ké asé teem baka aji

“Na manjoonan, dtupan,
mémme an !” »

13Ké Yetu agé ji: « Nawoon
bten keeri, naamme unuur
kéme uwoori wi *Abuk Niint
akbiin. »

Uhofi  wi
bawulun itaka
(Luk 19.12-27)

14 Yetu akak ahofi na
baka aji : «*Psih pi Bati
palun kawo ji uko wi fiint
ankyaar bayaas, asé du
balemparul adukar baka bka
bi nul. 15 Awul baka itaka,
andoli inlinuy na ulemp
wi ahinanury kado na ya.
Awul aloy inlinun na baluk
bi nsubal kafieen, awul alog
inlinun na baluk bi psubal
ntéb, awul nawajantén bi
usubal uloolan, agé tool ti dko
mént aya pyaant.

16 « Nalemp i bawuluy
baluk bi psubal kafieen abi
jun jun plemp na itaka fti

balemp biki

dko mént aka itaka impeluy
uko wi bawululur nyaas ntéb.
17Ké i bawulur bi gsubal ntéb
akak ado ji nateek, aka uko wi
bawululuy nyaas ntéb. 18 Ké
i bawuluy baluk bi usubal
uloolan agé jip bhér amen
ktaka ki ajugul awululur.

19 « Wi ajug balemp ayaar
ajon, ase tiis, adu balemparul
babi batupa jibi baduki ado
na itaka. 20 Nalemp i bawu-
luy baluk bi ngubal kafieen abi
atij itaka aji na a : “Naweek,
iwulén itaka inlinur na baluk
bi ngubal kafieen aji nlemp,
ké nduk aka uko wi iwulnuy
N)yaas 1)téb, yii yi.”

21 « Naweek ké aji na a
: “Ido bnuura, iwi nanuura
natam ulemp. Ilemp bnuura
na uko umpoti wi nwuliin.
Dwulu umpelury wa maakan.
Biin iwo ti mnlilan na nji.”

22 « Ké natébantén i bawu-
luny itaka inlinury na baluk
bi nsubal ntéb abi aji na a
: “Naweek, iwulén itaka in-
linun na baluk bi psubal ftéb,
ké nduk aka uko wi iwulnuy
nyaa$ ntéb, yii yi.”

23 « Ké naweek aji na a
: “Ido bnuura, iwi nanuura
natam ulemp. Ilemp bnuura
na uko umpoti wi nwuliiy,
dwulu umpelury wa maakan,
biin iwo ti mnlilan na nji.”

24 « Ké nawajantén i
bawuluy itaka inlinun na
baluk bi usubal uloolan asé
bi, aji : “Naweek, dme ké
iwo fiaar) anjootury anjaay
akit du dko di awoor) aantepii
kabot kakaaw dko di awoory
aanjaari. 25Dti'u ti, ukaar ké

njip amoy ya ; itaka yi nu yii
yl.”

26 « Ké ajugul ateema aji
“Iwi nalemp nawutaan,
nangabér! Ime ké dwo faar
anjaar akit du dko di awoor
aantepii kabot kakaaw dko
di awoor aanjaari ; 27 ké
we ukaan keeri ké iinjej
itaka yi nwuliiy ahankan
du nateetan ba? Ingaar
kabuk uko uloy woli dyaar
ya. 28 Najejan itaka mént
nawul ankaar baluk bi psubal
ifieen.” 29 Bawul ankaar, asé
tumandén, ké anwoor) aankaa
badoo yeenk yeenk uko wi
adukanaaniin). 30 Hénkur,
nafélan nalemp nawaag
udooni i du bdém, dul di
bakluy kawooni, kadeebat
kadohrén. »

Unuur wi pwayés

31 Yetu akak aji : « Woli
*Abuk Niint alury abi na
mndém mi nul agakandér
na nwanjut bti, ato ti ptij pi
psih na mndém. 32 Bafiaay
biki nptaak bti i mbos bayit
ti kadunul, asé patés baka
jibi nayafan ajaany apatés
pkaneel na npi. 33 Atu pkaneel
ti kafien kadeenu, kasé katu
ppi ti kamayu. 34 Wal mént
wi wi nasih asaan aji na
banwoor ti kafienul kadeenu

“Nabiini, an biki Paapa
awuluy bnuura bi nul,
naneejan ti Psih pi Bati pi
Nasgibati abomananan wi
umundu upasnuy. 35 Ubon
ubi de'én ké natenén ké ndee,
ké udaan utijén ké natenén
ké ndaani, dbi wo nayaant,
ké nayeenkeén, 36 awo ménwo

na imisa, ké nawoharénén,
amaak ké nabi pwinén, awo
ukalabus ké nabi pwinén.”

37 « Batool banwoon ti
kadeenu bahepara wal mént
kaji : “Ajugun, lum di di
nwiniiny k€ iwo na ubon ké
nwulu uko ude, anal udaan
ké nwulu ké idaani, 38 awo
nayaant ké pyyeenku, awo
iinwo na imisa, ké nwoharénu,
39 amaak kéme awo ukalabus
ké nbi pwinu?”

40 « Nasih ateem baka wal
mént kaji : “Na manjoonan,
dtupan, uko wi nadolur pa
aloy) ampotétaanury ti bayit
naan biki, njiiinadolun wa.”

41 « Wi wi agaar aji na ban-
woor) ti kamayu : “Nalowaan,
an nanfépaniiy naya du
bdoo banwooy baankjémsa
bi babomanuy pa Untaayi
Uweek na ntasar wa. 42 Ubon
ubi de'én, ké napok ptenén
nde, ké wudaan utijén bé
naantenén ndaan, 43 dbi wo
nayaant ké naanyeenkén,
awo ménwo na imisa Kké
naanwoharénén, amaak abot
awo du ukalabus ké naambi
pwinén.”

44 « Bukun méntan bakak
ahepara wal mént kaji: “Aju-
gun, lum di di nwiniin ké iwo
na ubon, apal udaan, awo
nayaant, awo iinwoh imisa
amaak kéme awo ukalabus ké
nénténku?”

45 « Ateem baka wal mént
kaji: “Na manjoonan, dtupan,
uko wi nawoory naando pa
aloy ti bampotétaanur biki,
njiiinawoorn naando wa.”

46 « Ké hénk di di bakluy
kaya, balor) du mnhaj mi mn-
dani, banwoor batool baka
ubida wi mnto. »

26

Uko wi batiinkarun aji bado
Yetu
(Markut 14.1-2; Luk 22.1-
2; natenan ti Yowan 11.47-53)
1'Wi Yetu atupury uko war
bti asé ji na batasarul : 2 «
Name ké *Ufettu wi Mbuur
uduka ynuur 1téb, ké baklurg
kawul *Abuk Niint bahilna
bapana. »

3 *Batenjan baweek na ban-
tohi ké bagsé yit wal mént du
uko *nasih i batenan i katim
kawoor Kayif. 4 Batiinkar aji
bado mntit kamob Yetu kabot
kafina, 5 agé wo baanal pdo
uko mént ti wal wi ufettu tiki
bati ubeeka ubi usintar.

Naat alon ajees Yetu ukéra
ujun ulil ptékén

6 Yetu awo du uko Fimor) i
bajaay badu namaak bdoo
du ubeeka wi Betani. 7 Wi
awoor) ti pde, ké fiaat aloy
asé bi afioga, awo na ptukar
pmpoti pi banugnuy itaka
itum. Pawo na ukéra ujur ulil
ptékéni untamurn maakan.
Ajees ukéra mént ti bkow bi
Yetu. 8 Wi batasarul bawinury
uko wi fiaat adolur) badeebat
aji : « we uwoorny kalat

ki? 9 Ukéra wi uhilan lah
kawaapana itaka itum, kajej

ya katen bajuuk. »

10 Ké Yetu ammeer) uko wi
bajakuy asé ji : « we ukaarg
ké naknooran fiaat i ba? Uko
unuura wi wi adolur hénk pa

nji. 11 Na manjoonan, ba-
juuk bawo na an pnuur bt
ké nji, ménkwo na an nnuur
bti. 12 Ajeesén jees ukéra
ujun ulil ptékén wi ti uleef pa
umoy winaan. 13Na manjoo-
nan dtupan, dko di baktupnuy
*Utup Ulil Unuura wi, bakak
atup uko wi faat i adolupy,
kalegna'a.

Yudat anwaapun Yetu

14 Wal mént, aloy ti batasar
Yetu ifileen na batéb an-
woory Yudat Itkariyot, aya du
batenan baweek, 15 aji na
baka : « we wi nakwulnuy
ngé wulan Yetu ba? » Ké
bukuny bawula ktaka ifieen
nwajant ki batakun na untaam.
16Wiwi ajunur plajibi akdoli
kadoo kawula baka.

Pde pbaafisaani

17 Batasar Yetu babi afioga
ti unuur uteek wi *ufettu wi
ipoom indat asé hepara aji :
« Tuy di di igaluy nya njuna
pde pi *Ufettu wi Mbuur ba?
»

18 Ké ateem baka aji
« Nayaan ubeeka du uko
ase najaka : “Najukan aji
: Wal wi naan ubani, du
katohu di di nji kadolnuy
ufettu na batasar naan.” »
19 Ké batasarul bado jibi Yetu
ajakuy na baka, aboman pde
pi ufettu.

20 Wi utaakal ubanur, ké
Yetu asé to na batasarul ifieen
na batéb pa pde. 21 Bawo ti
pde, ké agé ji : « Dtupan, na
manjoonan, aloy ti an aluy
kawaapén. »

22 Bajootan maakan andoli
kahepara kaji : « Ajugun,
woon njiai? »

23 Ké ateem aji : « Anktuuy
kafien na nji ti praata, uy
méntan akwulnug! 24 Aa,
*Abuk Niint awo i kaket jibi
upiitaniiyy ti a ti Ulibra wi
Nagibati, ké angsaay) awula
asé wutan! Uhokan lah awo
aankbuka. »

25 Ké Yudat, anwaapuluy
asé hepara aji : « Najukan,
woon njiai? »

Ké Yetu ateema aji : « Ijakuy
harg. »

26 Wi bawooy ti pde, ké
Yetu agé jej kapoom, abeeb
Nagibati, akités ka awul
batasarul agé ji : « Nayeenkan
nade, uleef naan wii wi. »
27 Akak ajej pnkalame pi
poot, abeeb Nasibati, awul
baka asé ji : « Nadaanan
ti pa an bti, 28 pfiaak naan
pii pi, pakntenanurn bhonpar,
pul paktuliiny Nagibati ahilna
amiir bafiaary batum pjuban
pi baka. 29 Ké nsé tupan,
ménkak adaan poot pi te
unuur wi nji kalun kadaan
pa phalu na an, du Psih pi
Paapa. » 30Bayeeh aflaamarén
Nasibati, asé pén atool pya du
Pnkur pi Mnoliwera™.

Yetu atup ké Piyeer alunm
kapok kaji aamme'a

(Markut 14.26-31; Luk
22.31-34; natenan ti Yowan
13.37-38)

31 Yetu aji na baka : « Uko
wi bakluny kadolén ti utejan
wi nta wi utu an bti nadukén.

*
26:30 Pnkurn pi mnoliwera : “Mont des Oliviers, Monti di Oliveira, Mount of

Olives.”

Ké hénk di di upiitun) ti Uli-
bra wi Nagibati aji : “Dkob
nayafan kafin, nkaneel ni batani
nasé nawaysér.”* 32 Woli dluy
anata ti pket, kajotan kadun
du Galilay. »

33 Piyeer atiini na a wal
mént aji : « Woli uko wi
bakdoliiyy utu ké bafiaany) bti
baduku, nji ménkduku. »

34 Ké Yetu agé teema aji :
« Na manjoonan dtupu, ji
uguk udo kahaan nta di, ipok
pme'én nyaas nwajant. »

35 Piyeer ké asé ji na a :
« Udole wo pket ket na iwi,
ménkpok kaji mémme'u. » Ké
batasarul bti bakak aji har.

Pfichan pi  Yetu du
Gettemaniya

(Markut 14.32-42; Luk
22.40-46)

36 Wal mént ké Yetu asé ban
na batasarul du dko dloy di
bajaan bado Gettemaniya agé
ji na baka : « Natoon ti, dya
du kadun kafiehan Nagibati. »
37 Ajej na a Piyeer, na babuk
Tebede batéb, asé jun ptiink
pjootan na mnhaj ti uhaas wi
nul. 38 Aji na baka wal mént;
« Uhaas wi naan ujootani,
pjootan mént padit{ maakan
ké ndoo kita. Nadukiin i
nawo bten. »

39 Ké wi ajohariin aya low
btiisu asé jot afét kaara fti
mbos afiehan Nagibati aji :
« Paap, woli uhinan kawo,
lowaan pnkalame pi mnhaj
mi ti nji, ugé uwut kawo jibi
nnaluy, uwoon jibi inaluy.
» 40 Akak asé ténk batasarul
ké baknoyént, ké asé ji na
% 26:31 TFakariya13.7.

Piyeer : « Naandoo hilan awo
bten na nji uwoori uloolan
tafi! 41 Nawoon bten nado
kafiehan nawutna Kkajot {i
kaguuru. Nhaas ni nan pagal

maakan pdo bnuura, ké
nleefan 1jasé biigna. »
42 Akak aya uyaas

utébantén alow baka afiehan
Nasibati aji : « Paap, woli
pnkalame pi mnhaj pi
paanhilan ptép bé ménkdaan
pa, uko wi inalury ukeeriin
udolana! » 43 Akak kak, aténk
batagarul ké baknoyént, tiki
kés ki baka kadit brjoy.

44 Akak aduk baka aya
uyaas uwajantén pfiehan
Nagibati, akakalés uko wi
ajakuy. 45 Akak wal mént
du batagarul asé ji na baka

« Nahuma kanoyént
abot anoorfén? Wal wi
*Abuk Niint akwulaniin ti
ifien yi bado butaan ufiogi.
46 Nanatiin nya! Natenan,
ankwulnur awii wi. »

Yetu amobanaa
(Markut 14.43-50; Luk
22.47-53; natenan ti Yowan

18.2-11)

47Yetu ahum Kkatiini, ké Yu-
dat, anwoor) alor ti banjafian
ifieen na bhatéb, asé wuj na
pntuk pi bafiaay banwoor
na ikej na induk. *Batenan
baweek na bantohi bayiluy
baka. 48 Yudat anwaapuluy
aji na baka hénk di di bak-
meenur faar) ménf: « I nji
kamookury, ul a, namobana.
» 49 Wi abanaarn ban afiog
Yetu, asé ji na a : « Dwulu
mbos, najukan » agé mooka.

50 K& Yetu agé jina a : «
Nanoh, doon uko wi ibiiy
pdof. » Ké bukundu basé
dépa ti a amoba. 5! Alog) ti
bangakandérur na Yetu atoot
kakej abi fal fal kabat ki
nalempar *nasih i batenan.
52 Ké Yetu agé ji na a : «
Kakaan kakej ki nu ; bafiaay
bti bankjejun ikej baluy
kaketna kakej. 53 Isal aji
ménhil kadu Paapa i, awulén
ti dko mént uko umpeluy
nwanjut ifieen-week-ifieen
Nyaas ifieen-ntéb? 54 Woli
ddo hag, hum di di uko wi
bapiituy) ti Ulibra wi Nagibati
uhilanur kadolana Kkeeri?
Wul ujakuy aji uko méntuwo
kadolana. »

55 Wi wi Yetu asaan aji na
pntuk pi bafiaan pun: « Dwo
nado butaan i, ké nado bi
pmobén na ikej na induk?
Nnuur bti dji kato du *ka-
toh ki Nasibati kajukan, ké
naammobén, 36 Ké iko bti
inkdolaniiyy hénk iwo iko yi
*batupar Nasibati bajakuy ti
Ulibra wi nul. » Batasarul bti
bati aduka.

Yetu du uruha wi bayuday

(Markut 14.53-65; Luk
22.54-55,63-71; natenan ti

Yowan 18.12-24)
57Bammobur) Yetu bafioota
du uko Kayif *nasih i batenjan
di *bajukan Bgah na bantohi
bayituy. 58 Ké Piyeer asé wo
du kalowan atasa te da ; aneej
ti blay asé to na balemp aten
jibi uko ukbiirn kabaafisaan.

T 26:50 Doon ulemp wi nu : Npiit plor) naji : we ukaar ké ibii?

59 *Baterjan baweek na biki
*uruha bti bala uko uloy
utapar Yetu kadolna aket.
60 Bafiaar) batum badoo bi at-
apara iko ilor ké iinkésa kés.
Ké batéb balor) babaafisaanur
pbi, 61 asé ji : « Niint i aji
ahilan kafom *Katoh Kaweek
ki Nagsibati kabot kaniw ka ti
Inuur Nwajant. »

62 Ké nasih i batenan asé
nata aji na a : « linkteem i?
Iintiink uko wi bafiaayy biki
baktupur ti iwi i? » 63 Ké Yetu
ayompa yomp.

Ké akak aji na a : «
Dfiehanu, ti katim ki Nagibati
ajug ubida, tupun me iwoor
*Krittu Abuk Nasibati. »

64 Ké ateema aji : « Iji
hay. Dtupan kak, hénkun,
nawin *Abuk Niint ato du
kafien kadeenu ki Nagibati an-
hiniiy iko bti ; nawina kak abi
na inféluy yi bati. »

65 Wal mént, ké nasih i
batenan asé tow imisa y i nulf
asé ji: « Akar Nasibati! Nkak
anuma uko uloy i? Natiinka
hénkuny ké akar Nagibati.
66 We wi nasaluy ti uko warg
ba? »

Ké bateem aji : « Aduk-
naanaa, awo i kaket. » 67 Wi
wi bagaar) atéfjéra ti kaara,
asuuka abot akoba ifien ti
ijeem 68 agé ji na a : « Iinji
iwo Krittu Natupar Nasibati i?
Tupan fiaar) ankobiin keeri. »

Piyeer apok aji aamme

Yetu
(Markut 14.66-72; Luk
22.56-62; natenan ti Yowan

I 26:65 Prow

imisa: Ado do hary ayuujna ké ti ul uko wi Yetu ajakun uwo butaan bweek maakan.

18.15-18,25-27)

69 Piyeer ato wal mént ti
blay du bhdig, ké nalemp faat
alor afioga aséji: «Iwikakibi
wo na Yetu i utaak wi *Galilay.
»

70 Ké Piyeer asé pok ti
kadun ki bafiaary bti aji
aamme uko wi faat aktupuy
hénk. 71 Akak apén aya
umban wi pléman ké faat
nalemp aloy akak awina agé
ji na bafiaary banwoor) da : «

Abi wo na Yetu i ubeeka wi
Nataret. »

72 Ké akak apok, ado
mehna. Ajina baka : « Méndo
me me fiing i. »

73 Bakak ato ntiinku, ké
baloy ti banwoor da bagé bi
afioga agé ji : « Iwo na baka
na manjoonan, idoo tup tup ji
biki Galilay. »

74 Ké asé mehna aji na
Nagibati afépa woli aanktup
manjoonan, awo ti pji «
Mémme fiin{ i. » Ti dko
meént, ké uguk usé haan. 75Ké
Piyeer agé les uko wi Yetu
abiin ajaka : « Ji uguk udo
kahaan, ipok yyaas nwajant
kaji iimme én. » Apén bdig
asé wooni maakan.

27

Pket pi Yudat
(Markut 15.1-2; Luk 22.66;
natenan ti Yowan 18.28)

1 Na nfa kub, *batenan
baweek na bantohi bayuday
bti bayiti, atiinkar aji bafin
Yetu. 2 Wi wi basaan atana,
asé fioota awul *Pilat nantuna
i utaak mént,

3 Yudat anwaapuy Yetu
awin wal mént ké baya
kafina, agé t(éga akakan
*batenan baweek na ban-
tohi ktaka ifieen 1wajant
ki bataknuny untaam. ¢ Aji
na baka : « Djubani, wi
nwulanary flaay anwoor
aando nin ukoolan. »

Ké bagé teema aji : «
Némmee, utenu. » 35 Afél
wal mént itaka ti *Katoh
Kaweek ki Nasibati asé pén
aya ayuuladiir.

6 Batenan baweek bajej
itaka yuy asé ji : « Bgah
bi nun baneenan ptu itaka
yi du dko dhankni itaka di
Katoh ki Nagibati tiki iwo yi
pfiaak. » 7 Batiini atiinkar agé
nug na itaka mént « uteeh
wi naniw idunk » ado dko
dmoyni bayaant. 8 Ukaapg
ké te hénkur) baji badu uteeh
mént « uteeh wi pfiaak. » 9Wal
mént wi wi uko wi Yeremiya
*Natupar Nasibati abiin atup
udolaniin:  « Bafaany biki
*Itrayel baji ktaka ifieen nwajant
ki bataknun untaam ki ki
baknugnulun. 10 Bajej ya
anugna uteeh wi naniw idunk
Jibi Ajugun ajaknun. »%

Yetu du kadun ki Pilat

(Markut 15.2-5; Luk 23.3-

5; natenan ti Yowan 18.33-38)

11 Yetu anat du kadun ki
*Pilat nantura, ké asé hepara
: « Iwi, iwoor) nasih i *bayu-
dayi? »

Ké ateema aji: « [jakur han.
»

12*Batenjan baweek na ban-
tohi bawo ti ptapara iko itum,
ké aanteem baka.

© 27:10 TFakariya 11.12-13; Yeremiya 32.6-9.

13 Ké Pilat asé ji na a : «
Iintiink iko yi baktapariiy bti
i? »

14Ké aanteema teem, ké Pilat
adoo fionar maakan.

15 *Ufettu wi mnjeeh
undoli, nantuna aji wutan
nakalabus, 1 bafiaar) bayaluy
awutan. 16 Ké usé ka wal
mént nakalabus i1 katim
kapénaliin i bajaay bado
Barabaat. 17 Wi wi Pilat asaay
aji na pntuk panyituy da :
« Ahory ti baka i i napaluy
nwutanan ba, Barabaat kéme
Yetu i bajaan bado *Krittu? »
18 Ame bnuura ké banwuluy
Yetu bakuja kuj ukaay ké
batija a.

19 Ké wal wi atoory du
*uruha awayés, ké aharul agé
yil ké baji na a, awut kaneej ti
btup bi fiiint natool uy, tiki atu
nta ké anoor maakan ti ntaafi.

20 Batenan baweek na
bantohi bawuuk pntuk paji
bawutan Barabaat basé bado
bafin Yetu. 21 Ké nantunja akak
ayeenk btup ahepar baka aji
: « Ahoy ti baka i i nanalury
nwutanan? »

Ké bateem aji : « Barabaat.
»

22 Akak ahepar baka aji : «
Ké we wimbaar ado keerina
Yetu i bajaay bado Krittu ba?
»

Keé baji bukal bti : « Panana.

»

23 Ké akak ahepar baka : «
Butaan bhoy bi bi adolur) ba?

» Ké bakhuuranaara huuran
maakan aji: « Panana! »

24 Wi Pilat awinun ké
aankak ahil pdo uko ulor, ké
bafiaar) babot ahuuranaara

huuran maakan, ké asé jej
meel afiow ifien ti kadun
ki bafiaar) bukuy asé ji : «
Dpénan bkow naan ti pfiaak
pifiiint i. An nakmeer). »

25 Ké bafiaar bti bateem aji :
« Pfiaak pi nul pakakan ti un,
na ti babukun. » 26 Wal mént,
awutan baka Barabaat asé do

ké bakob Yetu na itintél abaa
wula baya bapana ti krut.

Bangoli baben Yetu

(Markut 15.16-20; natenan
ti Yowan 19.2-3)
biki

27 Bangoli *Pilat
nantunja bafioot wal mént
Yetu du blay bi katoh ki
nantuna asé du Dbatént
baka bti ké babi afooya.
28 Bawohésa imisa asé tu'a
bayeti bjeenkal. 2% Wi wi
bagaany asiir ukél wi iyiw
afuutana, abot ajej pmul
plon atu'a ti kafien kadeenu™.
Banup wal mént ti kadunul
asé bena aji na a : « Nwulu
mbos, iwi nagih i *bayuday!
» 30 Batéfjéra akut ajej pmul
pun akoba ti bkow. 31 Wi
babenulun akésan, bawohésa
bayeti akakana imisa yi nul
asé foota pya kapay du krut.

Yetu du krut

(Markut 15.21-32; Luk
23.26-43; natenan ti Yowan

19.16-24)

32 Wi bakpénurn, bayit na
fiint alon i ubeeka wi Firen
anwoony katim ki Fimon,
asé tu'a pkupa krut di Yetu.
33 Baban dko di bajaan bado
Golgota uwoory « dko di

kaheem ki bkow. » 34 Bawul
Yetu poot pannaakrénur na

* 27:29 Ti utaak mént basih baji bafuuta kabot kaméban pmul ti kafien.

bko btaaktaan, ké afiem pa agé
pok pdaan. 35 Bapana ti krut
abot ado kanugn na mnlaak
ahilna afaasiir imisa yi nul.
36 Wi wi basaan ato ayena.
37 Bapiit ti bkowul duut uko
unkaar ké batu'a pket aji: «1I,
awoor) Yetu nasih i *bayuday.
» 38 Bakak apar balat batéb,
alory ti kadeenu ki nul, undu
du kamayu.

39 Banktépur bawo ti pkara
abot abét bétan ikow aji :
40 « Iwi inhinanur katok *Ka-
toh Kaweek ki Nasibati kagé
kaniw ka ti nnuur nwajant, bu-
uraan uleefu. Woli iwo Abuk
Nagsibati heliin ti krut! »

41 *Batenan baweek na
*pbajukan Bgah na bantohi
bakak abena aji : 42 « Abuu-
ran balor asé wo aanhinan
pbuuran uleeful! Aji awoory
nasih i *Itrayel, aheliin keeri
ti krut, nsé nfiyaara! 43 Aanhat
Nasibati i? Akeeri buurana,
woli anala. Mént ul ajakuy
aji awo Abuk Nagibati i? »
44 Balat biki bapanun na a
bado kak akara har.

Pket pi Yetu

(Markut 15.33-39; Luk
23.44-48; natenan ti Yowan

19.28-30)

45 Ti udiiny unuur, unuur
umara mara awunana, ké
bdém bawala ti umundu bti,
ado pwoori nwajant. 46 Wi
udoor uko ji nwoori nwajant,
Yetu ké agé do pdiim aji : «
Eloy, Eloy, lama tabaktanif »
uwoor: « Nagibati, Nasibatj,
we ukaay ké iwutén? »

47 Balor ti banwoor da wi
batiinkulur) agé ji « Awo ti pdu
*Eli *Natupar Nagibati. »

48 Ti dko mént, ké aloy
ti baka asé ti ajej kalémént
atoop ti poot ptaaktaan atan
ka ti pmul awula adaan.
49 Bandukiiny ké basé ji na
a: « Wutan! Nten me Eli

abi kabuurana! » 50 Wi
wi Yetu akaarn ado pdiim

pweek asé jémsa. 51 Wal
mént, blaafi bkém maakan
banjaay baneenan bafiaay
pneej du *dko dyimanaan
maakan di Katoh Kaweek ki
Nagibati batowa ti ptoof. Ké
mbos mankut agintar, mnlaak
mnweek mantowaa, 5% ké
ihér ihaabgaa, banfiyaarurg
Nasibati batum banketur ké
banataa. 33 Bapén ti ihér yi
baka, ké wi Yetu anatiin ti
pket ké basé neej ti Yerutalem
ubeeka uyimanaan, di
bafiaar batum bawinur) baka.

54 Wi naweek i bangoli
ifieen-week  baromer na
bangoli bankyenun Yetu
bawinur ké mbos manksintar
abot awin uko unktépun,
balénk maakan asé ji : «
Na manjoonan, i awo Abuk
Nagibati. »

55 Baat batum bantasnuy
Yetu du *Galilay aténka banat
alow aten. 56 Bi Mariya i utaak
wi Magdala, na Mariya anin
bi Yakob na Yotef, na anin
babuk TFebede bawo ti baat
mént.

Umoy wi Yetu

(Markut 15.42-47; Luk
23.50-56; natenan ti Yowan

T 27:46 Eloy, Eloy, lama tabaktani Kafiaam 22.

19.38-42)

57 Wi utaakal ubanug, ké
fiiint alor) nayok i ubeeka wi
Arimati agé bi. Katimul kawo
Yotef, awo kak natagsar Yetu.
58 Aya awin *Pilat, asé hep-
ara puum pi Yetu. Ké Pilat
ado ké bawula pa. 59 Yotef
ajej puum, abootan ti blaafi
bfaatal feh 60 agé tu pa ti bhér
bi nul bi abaary ado do ké
bajipa ti kaban ki plaak. Wi
wi asaar) ado ké bakél plaak
pweek atuhna ba asé tool.
61 Mariya i ubeeka wi Mag-
dala na Mariya natébantén
bawo da wal mént, ato ataar
na bhér.

Bariaan bankyenun bhér

62 Unuur ujinti, unuur
mén{ uwoor untaanuy wi
pbomandér pa *unuur wi
pnoorfén, *batenan baweek
na *bhafaritay bayitiir aya
du *Pilat, 63 aji na a : «
Naweek, ples ké natilan i
atup wi ahumur) najeb aji ti
nnuur nwajant anata ti pket
kakak najeb! 64 Doon bado
kayer) bhér bnuura te unuur
uwajantén, kati batasarul babi
bakiij puum basé baji na
bafiaar) anata ti pket. Ntilan
mént nadém kapel yteek. »

65 Pilat ké ateem baka aji

« Naka bangoli. Natuun
baka bayerq jibi nagnaluy. »
66 Ké baya do ké bakyer bhér:
baniw plaak pantuhnuy bhér
asé do bayer ké banati.

28

Pnata ti pket pi Yetu
(Markut 16.1-10; Luk 24.1-
12; natenan ti Yowan 20.1-10)

MACI 28:12

1 Wi unuur wi pnoorfén
utépur), ti unuur uteek wi
kaném na nfa kub, bi Mariya
i ubeeka wi Magdala na
Mariya natébantén ké basé ya
pten bhér. 2 Ti dko mént, ké
mbos mangé sintar maakan,
ké uwanjut uloy wi Ajugun
usé walnaana bati abi akél
plaak asé to ti pa. 3 Ujeeh
ji kaliik liik ké imisa yi wa
ibot awo ifaatal feh. 4 Bayer
balénk maakan akat Kkat.
Bawo ji banketur.

5 Ké uwanjut usé ji na baat
bukuy: « An, nawutan kalénk
: dme ké nala Yetu i bapanun.
6 Aanwo ti, anata ti pket jibi
abiin atup. Nabiin naten dko
di abiin apiintna. 7 Nataraan
naya natup batasarul ké anata
ti pket, ajotan kadun aya
*Galilay ; dul di nakyaay
kawinna. Warn wi winwoor) i
katupan. »

8 Bataran pduk dko di bhér,
balénk abot awo na mnlilan
mweek, ati pya katup batagar
Yetu uko untépun. 9 Ké ti dko
mént, ké Yetu asé pén aw-
inana ti kadun ki baka aji : «
Dwulan mbos. » Ké baat bagé
foga ajot ti ihotul, adémana.
10Keé asé ji na baka : « Nawu-
tan kalénk. Nayaan naji na
bayit naan baya Galilay, dul
di di bakyaan kawinnén. »

Ntilan ni baweek biki bayu-
day

11 Wi baat bakyaan na
bgah, ké balory ti bayery
basé neej ti ubeeka akakalés
*batenan baweek uko bti
untépurn. 12 Ké bukurn basé
yit na bantohi atiinkar awul

bangoli itaka itum, 13 agé jina
baka baji: « Batasarul babi na
utejan akiij puum wi nwoor) ti
bryoy. » 14Bakak aji na baka
woli nantunja amee, bukal
katiini na a awut kanooran
baka. 15 Bangoli bayeenk
itaka yury abot ado uko wi
bajakuy na baka, ké hénk di
baktiiniyaanuy) uko mént te
hénkuy ti *bayuday.

Yetu ti kadun ki batasarul

(Markut 16.14-18; Luk
24.36-49; natenan ti Yowan

20.19-23; Ulemp wi Banjafian
1.6-8)

16 Batasar Yetu ifieen na alorg
baya *Galilay, du pnkuy pi
Yetu ajakun na baka baya
kayit. 17 Ké wi bawinuluy,
asé nup adémana ; ké baloy
basé woha na pysal ntéb.
18 Yetu afiog, asé ji na baka :
« Nagibati awulén mnhina bti
du bati na mbos. 19 Nayaan
keeri, nado bafiaary biki
umundu bti bado katagén,
nabattaarén baka ti katim
ki Asin naan, ki Abukul
na ki *Uhaas wi Nasibati,
20najukan baka pdo katas iko
bti yi njakanan nado kado.
Natenan: dwonaannannuur
bti te uba umundu. »

Utup Ulil Unuura

wi Markut
apiituy

Utup ujuni

Ulibra wi uwo Utup Ulil
Unuura wi Markut apiitur.
Markut aambi wo natasar
Yetu, asé bi gakandér na
Pawulu, abi lemp kak na
Piyeer. Aka ptiinkna iko yi
apiitun) ti Piyeer anjaarn abi
katup bafiaan) iko yi Yetu
adoluy ti mbos. Apiit wa pa
banwoory baanwo bayuday,

kadiimanaan baka ké na
manjoonan Yetuawoor) Abuk

Nagibati. Markut atup ti ulibra
wi iko yi Yetu adoluy na
yi ajukanurn bafiaan, akak
atiiniyaan pketul na pnata ti
pket pi nul. Yetu ajukan
bafiaar) na mnhina, ajeban
bamaakal, adook nntaayi
akut ado iko ifiorjarénaan.
Yetu aambi bi pwin biki
bakjuuknténuy ti ulemp, abi
bi pjuukét, kawul katutul
kalukna, bafiaary  batum
bahilna babuur. Baweek biki
bayuday bapoka adoo do ké
bafina. Naar andoli anktasur
Yetu awo kabomandér mn-
haj, ti ubaafisaani alun) kawo
ti mnlilan. »
Hénk di ifah yi ulibra wi
iwoon:
1. Yowan Nabattaar atup
uko unklur kabi (1.1-8)
2. Batitmu bi Yetu na jibi
Fatana akdoorn na pguura
ajuban (1.9-13)

* 1:1 Abuk Nagibat;i :
Itayi 40.3.

Npiit i naanwo ti glibra glox).

MARKUT 1.7

3. Ulemp wi Yetu du Galilay

(1.14-9.50) .
4. Yetu apénna Galilay pya

Yerutalem (10.1-52)
5. Kaném kabaafisaani

ki Yetu ti umundu wi,
pwayés pibawaysulun na
pketul (11.1-15.47)
6. Yetu anata ti pket (16.1-8)
7. Yetu apén awinana ti
kadun ki batasarul (16.9-
20)

Yowan Nabattaar atup uko
unklun kabi
(Maci3.1; Luk 3.1-6,15-18)
1Ujuni wi Utup Ulil Unuura
untiiniyaanuy) uko wi Yetu
Krittu Abuk Nasibati™ wii wi.
2 Jibi Nasibati atupur ti ulibra
wi Itayi natuparul apiitur):
« Tenan, dlun kayil nalempar
naan ti kadunu,
abomanu bgah.*
3 Pdiim ploy pahuuran du
*pndiis aji :
“Nabomaan bgah bi Ajugun
aklun katépna,
nadolana ilél itool.”* »
Hénk di di Yowan
nabattaar apénury awinana
du pndiis aji : « Nawutan
pjuban, natélés nbida, nado
batitmu, Nasibati asé pénanan
ipekadu. » 5 Bafiaan bti

biki ubeeka wi Yerutalem
na utaak wi Yuda bti baya

du a, atup ipekadu yi baka,
ado ké babattaar baka ti

bdék bi Yordan. 6 Yowan
awohara kamisa ki babo-

manur na pfaal pi untaam
wi pnkunkaali agé tan katél
ti blank ; aji de yguul na
mnob. 7 Aji tup Kaji : « Naar

% 1:2 Malaki3.1. % 1:3

ankmbiiy ti kafet naan adém
apelén maakan, ké méndoo
floom foom kanup pfénésa
isapaat. 8 Nji dbattaaran
na meel, ké ul asé luy
kabattaaran na Uhaas wi
Nasibati. »
Batitmu bi Yetu
2)(Maci 3.13-17; Luk 3.21-

9 Wal méntan war, Yetu
apénna ubeeka wi Nataret du
Galilay abi yeenk batitmu ti

kafien ki Yowan du bdék bi
Yordan. 10 Wal wi akpénuy

ti meel asé win bati ké
bahaabsaa, ké Uhaas wi
Nasibati usé wala ti a awo ji
ubalab ufaatal. 11 Ké pdiim
plon pasé pénna bati aji : «
Iwi, iwoor) Abuk naan, dnalu
maakan, dmaganu. »

Tatana ala pguur Yetu du
pndiis

(Maci4.1-11; Luk4.1-13)

12 Wi uko war utépay tép,

ké Uhaas wi Nagibati usé ya
na Yetu du *pndiis. 13 Awo da
Nnuur ifieen nbaakér ké Fatana
akdo na pguura ado butaan.
Yetu awo da taii na pko yi
uteeh, ké nwanjut nakténka.

Yetu ajun pjukan

14 Wi uko warn utépur,
bamob Yowan, ké Yetu agé
ya Galilay atiiniyaan Utup Ulil
Unuura wi Nagibati. 15 Atiini
aji : « Unuur ubani, Psih
pi Nasgibati pafiogi, nawutan
pjuban, natélés pbida, nakak
nafiyaar Utup Ulil Unuura. »

Yetu adu batuh babaakér
16 Unuur uloy wi Yetu

akposun ti kaban ki bdék
bi Galilay, asé win Timor

MARKUT 1:27

na Andre ata'ul ké bakfél
bridiya dubdék: bawo batuh.
17 Ké Yetu asé ji na baka :
« Natasaan, dkakanan batuh
bafiaar). » 18 Ti dko mént, ké
babi duk duk iridiya yi baka
atasa.

19 Wi ayaarn alow btiisu,
awin Yakob na Yowan babuk
fiint alor) i katim ki Febede, ké
bawo ti bteem aboman iridiya
yi baka. 20 Adu baka ti dko
mént, ké baduk Tebede asin

baka ti bteem na balemparul,
atasa.

Yetu ajukan du Kaper-
nawum abot ajeban fiiint i
untaayi uneejun

(Luk4.31-37)

21 Yetu na batasarul baya
du ubeeka wi Kapernawum.
Ti *unuur wi pnoorfén wi
bayuday ké agé ya aneej du
*katoh kafiehanaani ajukan.
22 Bafiaary  banktiinkuluy
bafionar ti pjukan pi nul,
ajukan na pdiim pi nasih,
aankdo ji *bajukan bgah bi
*Moyit.

23 Wal mént, ti dko di ba-
woor fiint alor) i untaayi un-
eejun awo da ; ahuuran aji :
24 « Ay, iwi Yetu i Nataret we
wi pkaarur) ba? Ibi bi ptokun
i? Dme faan i iwoon: iwo
Naar) nayimanaan i Nagibati
ayilurp. » 25 Ké Yetu asé
lébar na wa aji : « Yompaan
mntum, pénan ti fiiint i. »
26 Ké untaayi usé sén sénan
maakan fiint i uneejuy, asé
wuuk pdiim pweek apén i
a. 27Bammaarui) bti bafionar
fut asé tiinina baténtbaka aji:
« We wi? Pjukan phalu pii pi,

panwoorn) ji pi nagih! Aji tiini
na Intaayi natiinka! » 28 Ti dko
mént, ké katim ki Yetu kagé
Pénala aniink Galilay.

Yetu ajeban anin ahar
Fimon
29Wi bapénar pén ti *katoh
kafiehanaani ki bayuday ké
Yetu agé gakandér na Yakob
na Yowan aya uko bi Fimor
na Andre. 30 Naat anin ahar
TFimor) apiinti, ké uleef uyik
naamaakan. WiYetuabanar
ban ké basé tupa. 31 Yetu
abi afioga, amébana ti kafien,
anatana, ké uleef ubi joobét
joobét na a, ké anata awul
baka iko ide. 32 Na utaakal,
wi unuur ujotur, ké basé tij
Yetu bamaakal bti na biki
Intaayi Ijaneejur). 33 Ubeeka
bti uyitiir ti pléman pi ka-
toh. 34 Ajeban bamaakal bti,
bantumi abot apat mmaak.
Adook kak pntaayi ntum, asé
wo aandinan 1na patup, tiki
aannal nayuuj uko wi awooy).

Yetu amena apén ti Kaper-
nawum asé Aaay na Galilay
ajukan

35 Na nfa kub, wi bdém

bahumuny nwoo, ké Yetu
asé nata apén. Aya du
dko dangaaguy  afiehan
Nagibati. 36 Fimoryy na biki

bagakandérur) ké basé pén
pla‘a. 37 Wi bawinulur asé
jlna a : « Bahaar bti bala'u.
» 38 K@ agé ji na baka : «
Nabiin ya du nntanka nmpati
nafifioguryy dko di, dwo i katjj
baka kak Utup Ulil Unuura :
Ptup Utup Ulil Unuura pakaay

61 MARKUT 2:2

ké mbii. » 39 Ké asé tép
ti Galilay bti atup Utup Ulil
Unuura tiitoh ifiehanaani abot
adook nntaayi.

Yetu ajeban namaak bdoo
(Maci8.1-4; Luk 5.12-16)
40 Unuur ulon, namaak
bdoo aloy abi ti Yetu akoota,
anup aji na a : « Woli inali,
ihinan kakakanaan njintf.
» 41 Yetu ké agé fiagi'a, atar
kafien abana agé ji : « Aa,
dnali, kakan ijint. » 42 Ti
dko mént ké pmaak pi bdoo
papén ti a ké akak ajint.
43 Yetu aji na a atiis asé
lébar na a aji : 44 « Wutan
katup nin fiaar) uko untépur,
taraan iya iwinana du natenan
Nagibati ibot ido btepan bi
Moyit ajakuy) pa bafiow binu,
kadiimanaan bafiaan) bti ké
ijebi. » 45 K& ul, wi apénan
Pén asé jun ptup bafiaar bti
uko undoluluy, aniinkan
uko untépun dko bti, ké Yetu
aando hil ppén kawinana
ti pbeeka. Aji pén kaya du
dko dangaagur, bafiaar) bagé
kapénna dko bti kabi ti a.

2

Yetu ajeban fiiint natakmaan
apénana ipekadu
(Maci 9.1-8; Luk 5.17-26)
1'Wi nnuur nlon natépur ké
Yetu asé kak du ubeeka wi
Kapernawum. Ké bafiaay
basgé tiink ké abii, awo du
katoh. 2 Pntuk pi bafiaan
payitiir da atum ké dko dnat
daando wo ti pléman. Ké Yetu
asé tup baka Utup wi Nasibati.

T 1:40 Ti bgah bi bayuday, namaak bdoo atop ti kadun ki Nagibati.

3 Batija fiiin{ natakmaan i biing
babaakér bamébanur). 4 Ké
basé wo baanhil ptija te du
Yetu tiki bafiaan) batumi, asé
paya du usarn aboolés dko
dantaanun na di Yetu awoor,
asé walan Kkajiii ki iint
natakmaan apiintur. 5 Wi Yetu
awinury pfiyaar pi bafiaay
bukur bafiyaaruluy, aséjina
natakmaan : « Niintu, ipekadu
yinu ipéni. »

6 Ké *bajukan Bgah balor
basé to du dko mént asé sal aji
: 7« Hum di di fiiint i afioomur)
atiini hénk? Akar Nagibati!
In ahilanury kamiir faay
ipekadu bé mént Nasibati a
tafl? »

8 Ti dko mént, ké Yetu
ammeern) nsal ni baka agé
ji na baka : « we ukaarg
ké naksal hénk ba? 9 We
uyojnur ba, pji na natakmaan
“Ipekadu yi nu ipéni” kéme
“Natiin ijej kajiifi ki nu ipos”?
10 Natenan, nabaay ame
ké *Abuk Niint{ aka mnhina
mi ppénan ipekadu ti mbos.
» Wal mént ké Yetu asé ji
na fiiin{ antakmur: 11 « Dji
inata, ijej kajiifi ki nu, itiis
katohu. » 12Ti dko mént ké
fiiint anata ajej kajiifi ki nul
asé pén ti kadun ki bafiaay
bti. Bafiaan bti bafionari agé
déman Nagibati aji: « Némbaar)
kawinara iko itént yi. »

Yetu adu Lewi
(Maci9.9-13; Luk 5.27-32)

13 Uyaas ulon kak Yetu
aya du umbarg wi bdék. Ké
bafiaan) batum basé ji baya
du a, ajukan baka. 14 Wi
aktépun, awin Lewiabuk Alfe

ké ato du dko dlukni daasa
di aklempnur, agé jinaa: «
Tasaan » ké Lewi anata atasa.

15 Yetu awo ti pde du uko
Lewi, ké bakobraar daasa
batum na bafiaar) balor) batum
biki bajaary badu bado butaan
basé wo da ade na a, ul na
batasarul ; hénk di bajaap
batum katasa. 16 *Bajukan
Bgah banwoor ti pntuk pi
bafaritay wi bawinur ké Yetu
akde na bakobraar daasa na
biki bajaarny bado bawutaan
asé ji na batasarul : « we
ukaar ké akde na bakobraar
daasana bado butaan? »

17 Yetu ké asé tiink utup wi
baka agé ji : « Mént bafiaay
banwoor bajeb banumiiy
nakuraar, bamaakal ban-
umi'uluy. Mémbi bi pdu
bansgalury) aji bawo batool, dbi
pdu bado butaan. »

Yetu atiiniyaan pyiman
38)(Maci 9.14-17; Luk 5.33-

18 Batasar Yowan na biki ba-
faritay bawo ti pyiman, ké
bafiaan) balor basé bi aji na
Yetu : « Batasar Yowan na
biki bafaritay baji bayiman,
ké we ukaay ké biki nu bagé
wo baanji bayiman ba? »
19 Ké Yetu asé teem baka aji :
« Banoh naniim baanhil kay-
iman wi naniim ahumur) na
baka di? Nnuur bti ni naniim
akwoor) na baka, baankhil
pyiman. 20 Nnuur naluy ka-
ban, wi naniim akjejaniiy,
pnuur mént bayiman. 21 Nin
Naar aanji bam kamisa kataf
na kalémént kahalu, woli ado
hay kalémént kahalu katow

kataf, dko dantowiiry dabaa
haan haan maakan. 22 Ké
nin faar) aanji tu poot phalu
ti gbuuli ytaf, woli fiaary ado
hay poot kafom ybuuli, poot
na nbuuli natoka. Naay aji
wo katu poot phalu ti gbuuli
nhalu! »

Yetu awoon Ajug unuur wi
pnoorfén
(Maci12.1-8; Luk 6.1-5)

23 Unuur uloy wi pnoorfén
Yetu amuur nteeh 1i ndeey,
ké batasarul basé wuur na
kadoh. 24 Ké bafaritay balor
basé ji na a : « Tenan, we
ukaan ké baji bado uko wi
bgah baneenanur pdo ti un-
uur wi pnoorfén ba? »

25 Yetu ateem baka aji :
« Naambaar kaleyiira uko
wi Dayif adoluy wi ul na
baténtul bawooy ti kanuma
ké ubon ubot ade baka i?
26 Jibi aneejury du katoh ki
Nasibati* ti wal wi Abiyatar
awoorn nasih i batenan, ajej
ipoom ade abot awul ban-
woor) na a ké badee. Ipoom
mént yi badoluy pa btepan
bi Nagibati, yi batepan taf
bakaarn na pde. » 27 Ké Yetu
asé kak aji na baka : « Unuur
wi pnoorfén udolana pa
flaar), mént faar) adolaniin pa
unuur wi pnoorfén. 28 Hénk,
*Abuk Niint awo Ajug unuur
wi pnoorfén. »

3

Yetu ajeban fiiint antakmun
kafien

1Yetu akak aneej du *katoh
kafiehanaani, ké fiin{ alopy
antakmi kafien agé wo da.
2 Bafiaar) baten Yetu bnuura
me ajeban ti unuur wi
pnoorfén, basé baka wal
mént uko utapara. 3 Yetu ké
asé jina fiin{ antakmur kafien
: « Natiin inat ti ptoof. »

4 Ahepar baka aji: « We wi
bgah bajakury) fiaay) ado ti un-
uur wi pnoorfén ba? Bnuura
kéme butaan? Pbuuran fiaay
kéme pfina? » Ké bagé yomp.

5 Yetu aten baka ayitan
asé deebat abot ajootan tiki
baanji bafiaga. Wi wi agaay
aji na fiint: « Taran kafien »
ké atar ka, kafien ké kajeb na
a. Wi bafaritay bapénar pén
asé yitiir na batasar Herod
baloy alatar jibi bakdoli
kadoo kafiy Yetu.

Yetu adat banjafian ifieen na
batéb

7 Yetu apén aya agaag na
batasarul du umbarn wi bdék.
Pntuk pweek patasa: Bapénna
utaak wi Galilay, na wi Yuda,
8 ubeeka wi Yerutalem, utaak
wi Idume, ntaak yi umbay
wundu wi bdék bi Yordan na
Intanka 1)i ymbar) ni nbeeka yi
Tir na Fidor). Babi bti ti a tiki
batiink uko wi adolur).

910 Jibi Yetu akjebanuy
bafiaary batum, bamaakal bti
ké bagé wuukar ala pbana, ké
asé ji na batasarul babomana
bteem, bafiaay bawutna
kapém pémana. 11 Bafiaar) biki
Intaayi I)aneejur) baji wonti
bawina, basé jot kanup ti

* 2:26 Ti wal wi Dayit, kaloona kajaan) kadiiman ké Nasibati awo da. Kul ki ki

bajaarn bado katoh ki Nasibati.

kadunul kahuuran kaji : «
Iwo Abuk Nagibati! » 12 Ké
asé jilébar na nakaneenan na
Pptup Haay i awoor.

13 Yetu apaya du pnkupy
asé du biki adaturn, ké babi
ti a. 14 Ti baka adat bafiaay
ifieen na batéb pa bawo na
a, abot aluy ayil baka ptup
Utup wi Nagibati. 15 Akak
awul baka phina pi pdook
I)ntaayi. 16 Bafiaan) ifieen
na batéb biki Yetu adatupy
biki biki : TFimor i atuuy
katim ki Piyeer, 17 Yakob na

Yowan babuk Tebede biki
awuluy katim ki Bowarneget

uwoor) babuk kamparantant
; 18 Andre, Filip, Bartolomi,
Maci, Tooma, Yakob abuk
Alfe, Tade, Timoy i bajaarg
badu nagutar utaak, 19 na
Yuda Itkariyot ambiin adek
Yetu kafet.

Yetu ateem banklatulun

20 Yetu akak du katoh ké
bafiaan) batum kak babi ayit,

ul na batasarul baando hilan
pde. 21 Wi bayitul batiinkur
uko méntan wary, asé biirada,
tiki baji ayilaa.

22 Ké “*bajukan Bgah
bampénnuy Yerutalem bakji
: « Beltebul aneej ti a, mnhina
mi uweek wi nntaayi mi mi
ajaan adookna nntaayi. »

23 Ké Yetu asé du baka
ahofi na baka aji : « Hum
di di Fatana ahilun kadook
uleeful? 24 Woli bafiaan biki
psih banom apulad, psih mént
paanhilan kanaf. 25 Woli
bafiaany biki katoh kaloolan
banom apulad, katoh mént
kaankhil kanat. 26 Ké woli

Fatana agut lah na bkowul,
apulad, aanhil kanat, wi nul
ubaa. 27 Ké nin fiaar agé
wo aanhil pneej du katoh
ki fiiint ammégatuy, Kkajej
bka bi nul ké aandun atana.
Woli ado hary asé jej bka bi
katohul. 28 Na manjoonan,
dtupan, Nasibati ahilan kamiir
bafiaar) ipekadu na ptup
nwutaan 1i baktupur ti a, woli
nadoo tum. 29 K& fiaar) asale tup
butaan ti Uhaas wi Nasibati
nin Nagibati aankmiira
ajuban pjuban panwoor
paankba. » 30 Aji na baka hay
tiki baji untaayi uwo tia.

Bayit Yetu biki mnfatan
(Markut 3.31-33; Maci
12.46-50; Luk 8.19-21)

31 Anin na bata Yetu banat
du bdig asé do ké badu'a.
32 Bafiaan) batum bato afooya,
kébagéjinaa: « Tenan,naan
na bata'u bawo bdig, bala'u. »

33 Ké agé teem baka aji : «
In awooq ni na batanaan ba?
» 34 Aten bafiaar) bantoor) ayi-
tan, aséji: « Annawoornina
bata naan. 35 Naar ankdolur
uko wi Nasibati agjalur) awoor
abuk paapa na ni. »

4

Uhoft wi nagur ndeey
(Maci 13.1-9; Luk 8.4-8)

1 Byaas blon kak Yetu
awo ti pjukan du kakab
bdék. Bafiaar) batum ké basé
yit afioga, batum ptum papy
ké adoo paya ato ti bteem
banwoor ti bdék. Bafiaar) bti
bawo du pkay. 2 Ké asé tépna
ti uhofi atup baka iko itum. Ti
pjukan pi nul aji na baka : 3 «

Natiinkan. Najaar apén pgur
ndeey. 4 Wi akgurun ndeey
ké nlon nasé jot ti bgah ; ké
nkat nabi ade na bti. 5 Ké gloy
najot du dko di mnlaak di
mbos manwoor maantumi.
Ké nanata ti dko mént tiki
mbos maankés da. ¢ Wi
bnuur banatiiy atér na, jibi
njawool) Jaanwo Nna intaafi, ké
nalewi. 7 Nloy pajot ti dko di
iyiw, ké iyiw idém afiiklén
pa ké naambuki. 8 Nlon ké
pajot ti mbos mnuura, anata
adém, awul ndeey. Blorn baji
bawul mbuk ifieen nwajant,
bloy kawul mbuk ifieen paaj,
blony) kak mbuk ifieen week. »
9Yetu akak aji: « Ankaar) ibat
itiinki, atiinkan! »

We ukaan ké Yetu aji hofi?
10 Wi Yetu apénur agaag,
banfooyulury na banjafian
ifleen na batéb bawo i
phepara ti uhofi wi ajaay
ahofi. 11 Ké asé ji na baka :
« An, batenan ké name uko
ummeniin wi Pgih pi Nasibati.
Keé pa biki bdig ti uhofi wi wi
nji katupur) na baka. 12 Hénk,
woli badoo ten baankwin,
woli badoo tiink, baankte
hénk baanktélés nbida,
Nasibati agé wo aankmiir
baka ipekadu. »*

13 Yetu aji na baka
Naamme uko wi uhofi wi
ujakuy? Ké hum di di

nakmeery uhofi bti wi nji
kalun kahofi ba? 14 Nagur
ndeey, Utup wi Nasibati wi
wi aktepiip. 15 Bafiaarg
balory bawo ji bgah bi Utup
ujotur), wi bantiinkar) tiink
¥ 4:12 Ttayi 6.9-10.

Utup, ké Tatana asé ban
apénan utup wi batepiin ti
baka. 16 Ké balon bawo
ji dko di mnlaak di ndeey
najotur), bayeenk ti dko mént
Utup na mnlilan, 17 agé wo
baanka intaafi, baanji batijan
kaliintan. Wi Utup uktu'an
tfu bajun pnooran baka
kéme phajan baka baji babi
wutan wutan. 18 Banwoon
dko di iyiw, bajaan batiink
Utup, 19 ké mantaaf, pyok
panjaay pafooyan bkow, na
pfieebar iko itum 1asé fiiklén
Utup kaneenan wa pbuk.
20 Banwoory mbos mnuura,
bajaarn batiink utup, kadinan
wa, kasé buk ndeey. Alor aji
buk ndeey ifieen nwajant, aloy
ndeey ifieen paaj, aloy ifieen
week.

Uhofi wi unkaniya
(Luk 8.16-18)

21 Yetu akak aji na baka

« Baji batehan unkaniya
kagé fét wa na kakana kéme
katu wa i kalisa uteeh i?
Mént ti bko duut di di bajaay
batu wa i? 22 Uunka nin
uko uloy ummeniiy) unwoor)
uunkmeetana, unhankaniir
unwoor)  uunkpén  bdig
kameetana. 23 Ankaarn ibat
itiinki atiinkan! »

24 Akak aji na baka «
Nadoon kasalntén bnuura
uko wi naktiinkuy, baluy
kaniiban na kaniibi ki najaar
naniibna kadoo Kkapelan.
25 Bawul ankaar), ké anwoor
aankaa, bateh uko wi adoor
aka. »

Uhofi  wi

nanata bdi dinja

26 Yetu akak aji : « Hénk di
Psih pi Nasibati pawoor): woli
flaar) agur ndeey, 27 anoyéntle
na utejan Kkéme anata na
nfa, ndeey naji nakub kadém
bé aanji me jibi yadoli do.
28 Mbos ti uleef wi ma
manji manjun kabuk ujaagal,
kabaa wul ibéb, ndeey nagé
pén ti ya. 29 Wi pdeey rjakayar
kay bagé jun pkaaw pa, tiki
kakit kabani. »

Uhont wi pbuk pmpoti
] 9)(Maci 13.31-32; Luk 13.18-

ndeey nanjaan

30 Yetu akak aji na baka
: « We wi péknaamnténur
na Psih pi Nasibati kéme na
uhofi uhorny wi pkyuujnuy
pa? 31 Panaam ji pbuk
pampotétaanuy i mbuk mi
mbos bti. 32 Woli batepi
pa, paji panata, kawo bgof
bandémnur) ti ugof untepiin ti
unkintaar, inah yi ba iji idém,
ké ykat nado ji nahil pdo intay
yipatiblifi. »

33 Yetu aji tup iko itum
itént yurn ti uhofi, katupna na
bafiaar) bahilna bawat ibat ti
uko wi akjakur. 34 Aji tiini na
baka ti uhofi tafi asale gaag na
batagarul aji piban baka wa
bti.

Yetu atafian ukeék
25)(Maci 8.18,23-27; Luk 8.22-

35 Utaakal wi unuur mént
Yetu aji na batasarul : « Na-
joh yya bdék umbarny wundu.
» 36 Batasarul baya na a i
bteem bi awoor) aduk pntuk
pi bafiaany. Iteem ilory ikak

awo na baka. 37 Ké ukék
uweek usé nata ké nmaaror)

nafél meel du bteem, ké bado
jun ptum. 38 Ké Yetu agé
noyént wal mént ti kafet ki
bteem apaf bkow ti pbulja. Ké
bagé huma aji : « Ajugun,
iindo haajala, pket? » 39 Ké
asé ten, alébar na uyook akut
ajinabdék: « Yompan, tiiman.
» Uyook ké unati, ké dko
dayompandéri. 40 Yetu ké agé
ji na baka : « we ukaan ké
nalénk hénk ba? We ukaar ké
naanfiyaari ba? » 41 Ké basé
lénk maakan asgé tupar aji : «
In awi ba, ké uyook na meel
nadoo ji atiinka? »

5

Yetu ajeban fiiint i nntaayi
Naneejul)

(Maci 8.28-34; Luk 8.26-
39)

1 Baban bdék umban
wundu, du utaak wi
Genateret. 2Wi Yetu awaliyar
wala ti bteem, ké fiiin{ aloy
ampénnuy) du pnguran i
Untaayi uneejun asé bi {i
kadunul. 3 Pnguran pawoor
katohul, ké nin alory aanhil
ptana udole wo na mnko-
rentu ma. 4 Nyaas ntum aji
wo na ifeeru ti ihot babot
katana na mnkorentu, ké asé
ji marana maran ma kabot
kakit ya, ké nin aloyy aanhil
pkakana adoom. 3 Aji bi duka
duka du pnguran na inkup,
kawuuhar, kapiharén uleef
na mnlaak.

6 Wi awinupg Yetu du
kalowan, agé ti, abi anup ti
kadunul 7 asé huuran na
pdiim pweek aji : « We

wi pkaaruny ba, Yetu Abuk
Nasibati *Andémur) Maakan?
Dkootu koot tenan ti Nasibati,
khajanaan. » 8 Aji hay tiki
Yetu aji na untaayi upén ti
fiiing.

9 Yetu akak ahepara aji :

« Katimu kawo hum? » Ké
ateem aji : « Pntuni pawoor

katim naan, ntumi. » 10Ke
nasé Lkoota maakan awut
kadook na njalow utaak.

11Ké usé ka ti pnkuy batani
bweek bi nnkuma yanksufiur).
12 Ké nntaayi nasé koot Yetu aji
: « Wutun nya nneej ti nkuma
nun. » 13 Ké adinan na. Ké
Napén, aneej ti nkuma. Batani
ké bagé pénna du pnkuy ajot
du bdék. Nkuma nawo ifieen-
week I)yaas ifieen 1téb (2000).
Nayoora bti.

14 Bayen nkuma ké basé ti
aniinkan uko wi bawinuyg du
ubeeka na nntanka. Bafiaan
ké baya pten uko untépur.
15 Babi ti Yetu asé win fiint
1 pntuni pi nntaayi paneejur
ké ato awohara, akak fiaap,
ké bagé 1énk. 16 Banwinuy
uko untépury bakakalés uko
undolun fiinf mént na uko
wi nkuma. 17 Wal mént ké
bagé koot Yetu apén ti utaak wi
baka.

18 Jibi Yetu akpayiin i
bteem, ambiin aneeja ké agé
koota pa pduka na a. 19 Yetu
aandinana wa asé ji na a
: « Kakan katohu, yaan du
bayitu itup baka uko bti wi
Ajugun adooy pa iwi, jibi
afiagi'iin. » 20 Ké aya niinkan
uko wi Yetu adolur pa a ti
Utaak wi Nbeeka Ifieen. Ké
bafiaar) bti basé fionar.

Yetu anatan abuk Jayirut ti
pket abot ajeban fiaat alon
56)(Maci 9.18-26; Luk 8.40-

21Yetu akak umbarn wundu
na bteem. Ké bafiaayg
batum bakak ayit afioga {i
kakab bdék. 22 Hénk, ké
naweek alon ti biki *katoh
kafiehanaani ki bayuday i
katim kawoor Jayirut asé bi.
Wi awinuy Yetu, abi ajot ti
ihot yi nul, 23 akoota maakan
aji: « Abuk naan fiaat amaak
adoo flogan pket, biin ipafa
ifien ahilna ajeb awut kaket. »
24 Yetu agakandér na a, pntuk
pweek ké pasé tasa, apém
pémana.

25 Ké fiaat alon) anwoon na
pmaak pi ptula pfiaak nsubal
ifieen na ntéb asé wo na baka.
26 Ahaj maakan ti ifien yi
bakuraar batum, atok bka bi

nul bti bé aanwin nin uko
ulon, ké pmaak pabaa dém

dém pya. 27 Wi atiinkuyy ké
baktiiniyaan uko wi Yetu, ké
asé bi neej ti pntuk, abi ti
kafet ki Yetu aban kambiint ki
kamisa ki nul. 28 Aji ti usalul
woli adoo hil aban kamisa ki
nul, abijeb jeb. 29 Wi abanur
kamisa ki Yetu, ké pfiaak pabi
tafl tafi, ké atiink ti uleeful ké
ajebi.

30 Wal mént kak ké Yetu
asé tiink phina plorn ké papén
ti a. Awugsa ti pntuk asé ji
: « In abannuy imisa? »
31 Batasarul baji na a : « Iwin
ké pntuk pakpém pémanu, ké
ibaa hepar fiaary) ambaniin? »

32Ul ké asé ten ayitan, ala
fiaang ambanulun. 33 Naat
alénk akat kat, tiki ame uko

untépun. Abi ajot ti kadun
ki Yetu atup manjoonan bti.
34 Ké Yetu agé jina a : « Naatu,
pfivaar pi nu pajebanu.
Yaan bnuura, pmaak pagé
pawutanu. » 35 Ahum
katiini ké bafiaar) balor) bagé
pénna du uko naweek i katoh
kafiehanaani asé ji na Jayirut:
« Abuku aneemi, wutan
kanooran kak najukan. »
36 Yetu ké asé pok ptiink
btup bi bafiaar) bukur), aji na
naweek i katoh kafiehanaani

« Klénk, fiyaaran tafi. »
37Piyeer, Yakob na Yowan ata
Yakob tafi batasuluy) aanwut
nin bafiaary balory kak ké
batasa. 38 Wi babanur du uko
naweek i katoh Kkafiehanaani,
Yetu kasé win dko ké dayewla
maakan, bafiaary) bawooni
abot awuuhar. 39 Aneej agé
ji na baka : « we ukaarn ké
naknaat awooni ba? Napot
aanketi, anoyént noyént. »
40 Bafiaay) bawo wal mént ti
pber Yetu.

Ké asé do ké bafaay

bti  bapéni, ajeja asin
na anin napot na biki
agakandéraanuy, aneej du

dko di napot awoor. 41 Ajej
kafien ki napot agéjinaa: «
Talita kum » uwoor): « Poon,
djaku inata! » 42 Ti dko mént
ké anata, apos, ké bafaay
bagé fionar maakan. Napot
aka wal mént njsubal ifieen na
ntéb. 43 Yetu ké asé sook baka
aji bawut kado aloy ame, asé
do ké bawul napot ké adee.

6

MARKUT 6:10
Yetu aya Nataret
(Maci 13.53-58; Luk
4.16,22,24)

1 Yetu apénna da, aya
ubeeka wi akugnaaniir), ké
batasarul bagakandér na
a. 2Ti unuur wi pnoorfén,
awo ti pjukan du *katoh
kafiehanaani. Bafiaa) batum
banktiinkulur) bafionari, agé ji
: « Tuy di di i mént ameenur)
iko yi? In awululuy usal
untuna wi, ké adoo ji do
mlagre mntént mi na ifien
yi nul? 3 Mént natukan abuk
Mariya ai? Méntabuk anin bi
Yakob, Yotet, Yuda na Fimon
a i? Keé bata'ul baat, baanwo
{i na un i? » K& uko wapy
uneenan baka pfiyaara.

4Yetuajinabaka: « Natupar
Nasibati, ti ubeeka wi nul, {i
ptoof pi bayitul na ti katohul
meet tafi di di bafiaary bawoor
baanji bamébana bnuura.
» 5 Mlagre mi adolury tafi
manwoha pjeban bamaakal
balon) wi apafun baka ifien.
6 Afiogar ti uko wi bawoor
baanfiyaari.

Yetu ayil banjafian ifieen na

batéb

(Maci 9.35; 10.1,5-14; Luk
9.1-6)

Yetu aya du pntanka

nafifiogury da atup Utup Ulil
Unuura wi Psih pi Nagibati.
7 Ado ké banjafian ifieen na
batéb babii. Ké agé yilna
baka batéb batéb, awul baka
mnhina mi pdook pntaayi.
8 Aji na baka baji fiaan katij
pjuuti tafi, basé bawut katij
uko ude, umafi, itaka. 9 Aji
na baka bawoha na isapaat
na imisa yi batuun. 10 Yetu

aji na baka : « Woli naban
ti dko, natoon ti katoh ki
bakyeenkanary te unuur
wi nakpénun ti dko ménf.
11 Woli naban ti dko dlog
ké baanyeenkan abot awo
baantiinkan, woli napén,
nadan danaan pdépalén ti
ihot yi nan : hénk nayuuj
baka ké bado butaan. »

12 Wi banjafian bayaar,
batup bafiaay ké bawo i
kawut pjuban kabot katélés
nbida. 13 Badook nntaayi ntum

abot akér bamaakal bhatum
ukéra ti bkow ajeban baka.

Herod na Yetu

(Maci 14.1-2; Luk 9.7-9)

14 Herod nasih atiink ké
bafiaar) baktiiniyaan uko wi
Yetu tiki katimul kapénalaa.
Baji : « Yowan Nabattaar
anatiin ti pket ukaarn ké awo
na mnhina mi pdo mlagre. »
15 Balog ké bakji *Eli a, baloyg
kak baji Natupar Nasibati
a, annaamui na batupar
Nasibati bajon. 16 Wi Herod
atiinkuy) ntup yuy asé ji : «
Yowan i ndoorny ké bhafaali
anatiin ti pket! »

Pket pi Yowan Nabattaar
20)(Maci 14.3-12; Luk 3.19-

17-18 Herod nasih abi jej
Herodiyana, ahar Filip
abuk asin aniim, ké Yowan
Nabattaar asé jina a : « Bgah
bi nja baneenan faan ajej
ahar abuk agin aniim. » Uko
warn utuury ké Herod ado
ké bamoba awat ukalabus

abot atana na mnkorentu.
19 Herodiyana asoor Yowan

abot anal pdo bafina, agé wo

aanhilani, 20 {iki Herod ati
Yowan wi ameen ké awo
faar natool abot ayiman, aji
yenana. Herod aji nal pdo
katiinka, asé ji woli atiinka
aanji me uko usal. 2! Unuur
uloy ké Herodiyana asé ka
uko udooni bafi Yowan.
Unuur mént Herod ado
ufettu unklesanury unuur wi
abukiiny, adu baweek biki
dko, baweek biki bangoli,
na bafiaar) bantiinkanii {i
Galilay. 22 Poonu abuk
Herodiyana mént aneej uki,
Herod na biki aduuy ti ufettu
bti ké basé lilandéra. K&
Herod nasih asé ji na poonu
un: « Heparaan uko wi
inaluy, dwulu wa. » 23 Abot
amehna aji : « Uko bti wi
ikheparaanuy dwulu wa,
woli idoo nal kakib utaak wi
naan ti ptoof kawulu umbay
uloy). »

24 Napot ké asé pén ahepar
anin aji : « we wi mbaay
ahepara ba? » Ké ateema aji :

« Bkow bi Yowan Nabattaar. »
25Poonu ataran akak du nasih

asé ji na a : « Dnal iwulén
hénkuy ti praata, bkow bi
Yowan Nabattaar. »

26 Nasih ajootani, ké
pmehna pi nul na bafiaay
biki aduurn ufettu basé tu
ké aanhil ppok. 27 Aji na
nayer ti dko mén{ aya atij
bkow bi Yowan. Nayern ké
aya faala du ukalabus, 28 atij
bkow ti praata awul napot
fiaat, ké aya awul anin. 29 Wi
batasar Yowan batiinkury uko
untépury), babi ajej puum pi
nul aya moy.

Yetu ade de'an pntuk pi
bafiaan

(Maci 14.13-21; Luk 9.10-
17; natenan ti Yowan 6.5-13)

30 Banjafian bakak asé bi
ayit ti Yetu, atupa uko bti wi
badolury na wi bajukanuy.
31 Ké asé ji na baka : «
Nabiin na nji du dko dan-
gaagur nanoorfén ntiinku. »
Atiini han tiki bafiaar) batum
baya abi, ké baando hilan
ade.

32 Ké basé ya na bteem
du dko dangaaguy. 33 Wi
bafiaary bawinuny baka ké
bakya, batum bame uko wi
bakdolur. Wal mént wi wi
bapénnur) nbeeka bti ati aya
du dko mént aban baka da
uteek.

34 Wi Yetu akwaliin ti bteem
awin pntuk pweek pi bafiaary,
asé fNaga baka, bawo wo
ji pkaneel pyanwoor) raanka
nayafan. Wi wi asaan) awo
ti pjukan baka iko itum.
35 Jibi unuur ukyaar pjot, ké
batagarul basé bi afioga, aji
na a : « Dko di dagaagi ké
unuur ubot alow ; 36 dolan
baka baya du nfét na nntanka
nafifiogury dko di, bahilna
baka uko ude. »

37Ke Yetu asé teem baka aji:
« An, Nawulan baka bade bdi
di'an. » Ké bajina a: « Njejna
tuy itaka™ iliina yar kahilna
kanug uko ude pa bafiaar) biki
bti? » 38 Yetu aji na baka :
« Nawo na ipoom hum ba?
Nayaan naten. »

Ké baya aten, abi ajina a:
« Nkahaipoom kafieen na njtéb

ntéb. »

39 Wi wi asaan aji na baka
bado bafiaay bato ti ujaagal
bado kntuk. 40 Batoona kntuk
ki bafiaay ifieen-week, na ki
ifieen kafieen. 4! Yetu ajej wal
mént ipoom kafieen yu1 na
ntéb ntéb, akat kés du bati agé
beeb Nasgibati ti iko ide yuy,
akités ipoom awul batagarul
bawul bafiaay). Akak ado
ké bafas baka bti ntéb nun.
42 Bafiaar) bti bade ayok, 43 ké
batij kkaar ifieen na ktéb ki
ipoom na ntéb nandukiin. 44 Ti
bandeery bukur, biint bawo
ifieen-week 1)yaag ifieen kafieen
(5000).

Yetu apos ti bdék duut
(Maci 14.22-32; natenan ti
Yowan 6.15-21)

45 Wi bafiaan) baba'an ba
pde, Yetu ado ké batasarul ba-
paya ti bteem ajota kadun,
baya umbar wi Bettayida du
bdék umbarn wury, ul ké agé
duka atiisan bafiaan. 46 Wi
adoluy bafiaan bti ké batiisi,
asé paya du pnkuy afiehan
Nagibati. 47 Wi unuur uy-
obuy, bteem bawo ti ptoof pi
bdék, ul ké asé wo aloolan du
pkay. 48 Awin baka ké banoor
na ppaat wi uyook uwoor
uunkyook ataary) na umbarn wi
bakyaar. Kaya utejan mnjel,
ké asé pos ti bdék duut abi
adoo la ptép baka.t 49 Wi
batasarul bawinulur ké akpos
ti bdék duut, banury aji ujurte
wa, agé fuut idiim, 50 bawina
bukal bti agé 1énk. Ul, ké agé
tiini na baka ti dko mént aji

* 6:37 Itaka: Itaka méntiwo baluk bi nnuur ifieen-week yaas njtéb. T 6:48 Adoo

la ptép baka kéme aya du baka.

: « Nawutan kahaajala, nji a,
nawutan kalénk. » 51 Wi wi
asaar apaya du baka ti bteem,
uyook ké ugé tafian. Bafionar
maakan, 52 na manjoonan,
baamme jibi Yetu adoor mla-
gre mi ipoom, ké itéb yi baka
ikak awo ti bdém.

Yetu ajeban bamaakal du

utaak wi Genateret
(Maci 14.34-36; natenan ti

Yowan 6.22-25)

53 Wi bamuurury, aban
du pkay du utaak wi bage-
naterer), bakaban bteem ti
kaban. 54 Wi baheli'ay
hela ké bafiaan) basé yikrén
Yetu. 55 Baya i utaak bti
dko di batiinkuyy aji awoo.
56 Dko bti di aneejun, du
Intanka, n)beeka, nfét, baji batij
bamaakal du bayiti, kakoota

awut babana woli udoo wo
kambiint ki ulankory wi nul ;

ké bambanur ka bti bajebi.
7

Udolade wi bajon
(Maci 15.1-20)

1 *Bafaritay na *bajukan
Bgah balo bampénnuy
Yerutalem babi ayit afiog Yetu.
2Bawin ké batasar Yetu baloyg
kébakde bé baafifiow ifien jibi
udolade ujakun. 3 Hénk di
uwoor), bafaritay ji bayuday
bti baanji bade ké baafifiow
ifien yi baka bnuura. Baji
bado hary pa pméban udolade
wi bajon. 4 Babot awo baanji
bade woli bapénna bayiti bé
baantul tulan yleefyi baka na
meel. Bakak améban idolade

7.7 Ttayi 29.13.

% 7:10 Ppén 20.12.

itum yi bajon, ji pfiow ikoopa,
idunk, na iraata. 5 Ukaar ké
bafaritay na bajukan bgah
bahepar Yetu aji: « we ukaar
ké Dbatasaru baanji batas
udolade wi bajon, babaa ji
bade de bé baafifiow ifien? »

6 Ateem baka aji : « Itayi
afan) wi atiiniyaanury uko wi
nan, an balagare, Nasibati aji
ti ulibra wi Itayi :

“Pntaali pi paji padémanaan na
mntum tafl,
ké uhaas wipa ugé lowén.
7 Pfichan na btenan bi baka iin-
jakén nin uko ulon
iko yi bakjukanun iwo
udolade wi bafiaan
bajén tafi.”*

8 Naji naduk uko wi
Nasibati ajakun kasé méban
udolade wi bafiaan) bajén. »

9 Akak aji na baka : «
Naji napok bnuura uko wi
Nagibati ajakur kasé Kkatas
udolade wi nan. 10 Moyit
aji “Mébaan saas na
naan bnuura®” akak aji :
“Ankkarurn asin kéme anin,
pket pakwoor baluk bi nul.”=
11 An, nasé ji : Woli fiaay aji
na agin kéme anin : “uko wi
nhilanur lah katénknu uwo
‘korban’ (uwoor: uwo wi
Nasibati.)” 12 Naji nadinana
keeri awut kado nin uko
ulony kak pa asin kéme anin.
13 Hénk di nagarun utup
wi Nagibati na udolade wi
nakjukanurn. Nabot aji nado
iko itum itént yun kak. »

14 Wi wi Yetu akaan adu
pntuk pibafiaar ajinabaka: «
Natiinkan an bti nabot name.

% 7:10 Ppén21.17.

15 Nin uko ulory unwoonur
bdig uunhilan katopan fiaay ti
kés ki Nasibati, wal wi uknee-
juy ti a. Uko unjaarn upénna
ti a ujaan utopana ti kés ki
Nagibati. [ 16 Ankaan ibat
itiinki atiinkan ! ] »

17 Wi Yetu aneejuny du
katoh alow pntuk, batasarul
bahepara wuko wi uhoni
ukjukanur. 18 Ké aji na
baka : « An kak hénk di di
nawaanuy nsal i? Naamme
me ké nin uko uloy wi bdig
unkneejuy ti flaayy) uunhilan
katopana ti kés ki Nasibati i?
19 Uunji uneej ti uhaas wi
nul, ti kayigul di di ujaag
uneej, aya kapénan wa du
bnteeh. » Hénk ti ntup nuy,
Yetu adiiman ké iko ide bti
inuura.

20 Aji kak : « Uko unjaarg
upén ti Naar ujaar ukakana
atop ti kadun ki Nasgibati.
21 Hénk di uwoor), du nhaas
meet 1i baflaay) di di psal
nwutaan Ijajaal) Napénna, nsal
Nanjaal) natij pjuban pi piing,
kakiij, pfin), 22 ppiint na ahar
Naar) kéme ayin faai), pfieebar
iko, mnyot, kaguuru, ptuunk,
pnal uko wi aténtu, bkuutar,
bbeehar, bpén. 23 Tko iwutaan
yuy) bti iji ipénna ti fiaar) meet
yul ijaay itu fiaar) katop ti kés
ki Nagibati. »

Pfiyaar pi faat anwoon
aanwo nayuday

(Maci15.21-28)

24 Yetu apén da, asé ya
umbay wi ubeeka wi Tir.
Aneej du katoh kalor) agé wo
aannal bame, ké bafiaar) bagé

mehaara me. 25 Uunjoni, ké
faat alon i untaayi uneejuy
ti abukul faat agé tiink ké
batiiniyaan uko wi nul asé bi
ajot ti ihot yi nul. 26 Naat
mén{ aanwo nayuday, awo
nafiniter) i utaak wi Firi. Akoot
Yetu aji na a adook untaayi,
upén ti abukul.

27 Yetu ké aji na a : « Wu-
tan duna bapot bade bayok,
uunnuura bajej pde pi bapot
bawul nbus nmpoti*. » 28 Naat
ateema aji: « Ajugun, ifani, ké
nbus ympoti nasé ji yade ituk
yi bapot bawatuy ti umeesa
uteeh. » 29Wiwi Yetu asaay aji
naa: « Utup wi, utu ké untaayi
upén ti abukuy, yaani. »

30 Naat mént akak katohul
aténk ké napot apiint ti kalisa,
ké untaayi upéntia.

Yetu ajeban nadénémaan
(Maci 15.29-31)

31 Yetu apén du umbarn wi
ubeeka wi Tir atépna wi Fidor
amuur utaak wi Nbeeka Ifieen
asé ya umbay wi bdék bi
Galilay. 32 Batija nadénémaan
ankaar aji noor na btup, agé
koota apafa ifien.

33 Yetu ajeja ké balow
bafiaan, aya agaag. Atu'a
ikofi ti ibat, atéféj, abana
pndemént, 34 agé kat kés du
bati, awuuk uhefént asé ji
na fiint: « Efata » uwoory «
haabsiin. » 35 Ti dko mént,
ibat ihaabsaa, ké pndemént
pabot afénésa, ké aktiini
bnuura.

36 Ké Yetu agé ji na bafiaay
bawut katup nin fiaan) uko

* 7:27 Nbus nmpoti: Wal mént bayuday baji baji banwoor baanwo bayuday bawo

nbus.



MARKU¥ 7:37

untépun. Jibi akneenanur
baka, ké babaa tiiniyaan
tiiniyaan maakan uko wi
adoluy. 37 Bafionar pfionar
pweek maakan asé ji : «
Ado iko bti bnuura, adoo do
ké bandénémurny baktiink, ké
babiis btup baktiini. »

8

Yetu ade de'an bafiaan
ifieen-week nbaakér nyaas ifieen

(Maci 15.32-39; Markut
6.30-44)

1 Ti nnuur mént bafiaan
batuma tum agé wo baanka
uko ude, ukaar ké Yetu adu
batasarul aji na baka : 2 «
Dfiaga bafiaary biki, nnuur
nwajant nii ni, Hi bawoor na
nji abot awo baanka uko ude.
3 Woli dji na baka batiis, ké
baya na ubon, baya jot du
bgah te baloy ti baka bapénna
dko dlow. »

4 Batasarul bahepara aji :
« Tup di di pkkaanury ipoom
iwulbakabade badoo bayok?
Dko di ngwoor) di dagaagi. »

5 Ahepar baka aji: « Nawo
na ipoom hum bha? » K&

bateema aji : « Paaj na kalon.
»

6 Ado bafiaayy ké bato ti
mbos, asé jej ipoom paaj na
kalon yuy, abeeb Nasibati,
akités asé wul batasarul
bawul bafiaar). Ké bawul
ya baka. 7 Bakak awo na
ntéb plon ympoti. Yetu akak
abeeb Nagibati ti ntéb nuy,
asé wul na batasarul ké bawul
bafiaar). 8 Bafiaar) bade ayok,
ké indukiiy itum kkaar paaj
na ploy. 9 Bafiaar) banwoor
da bawo uko ji ifieen-week

MARKUT 8:19

nbaakér nyyaas ifieen (4000), ké
Yetu asé do baka ké batiisi.
10 Ti dko mént ké agé paya ti
bteem na batagarul aya utaak
wi Dalmanuta.

Bafaritay bahepar Yetu
uko unkndiimanun ké awo i
Nasibati

(Maci 6.14; 12.38-39; Luk
11.16,29)

11 Bafaritay babi, awo ti
ptiini na Yetu, bala ptaawana,
asé hepara uko uloy un-
kndiimanury) ké awo fiaay
i Nasibati. 12 Yetu awuuk
uhefént asé ji : « we ukaany
ké kawuur ki kakhepar uko
unkndiimanur ké dwo fiaar
i Nasibati ba? Dtupan, na
manjoonan, nin meénkdiiman
kawuuy ki uko uloy. »
13 Aduk baka aya apaya
kak du bteem asé ya umbary
wundu.

14 Batasar Yetu batilma
ptij ipoom asé wohaara na
kaloolan tafi. 15 Yetu aji na
baka: « Natafaraan, nalipariin
uko utaajanaani pgson Wwi
bafaritay na wi Herod. »
16 Bawo ti ptiiniyaan uko wi
bawaanur ipoom.

17 Yetu ammeery uko wi
baktiiniyaanuy) aji na baka :
« we ukaarn ké naktiiniyaan
uko wi nawaanuy ipoom ba?
Naanji nawin kabot kayikrén
i? 18 Itéb yi nan idénéti i?
Nawo na kés asé wo naanji
nawin, nawo na ibat asé wo
naanji nate. Naanles 19 wi
nkitsur) ipoom Kkafieen pa
biint ifieen-week kafieen 1jyaas
ifieen (5000) i? Ké kkaar hum
kantumury na ipoom ki ki

nayaanaanur ba? » Bateem
aji: « Ifieen na ktéb. »

20 « Ké wi nkitsuyy ipoom
paaj na kalorny pa bafaay
ifieen-week  npbaakér 1yaas
ifieen (4000), kkaar hum
kantumury na ipoom ki ki
nayaanaanun? » Ké baji: «
Paaj na ploy. » 21Ké asé jina
baka : « Naandobi yikrénaara
ha? »

Yetu ajeban nakuul

22 Yetu na batasarul baban
ufét wi Bettayida, ké basé tija
nakuul aloy, akoota abana.
23 Amébanati kafien,apénnaa
ti ufét. Atu'aisuyj ti kés, apafa
ifien agé hepara aji : « Iwin
uko ulog) i? »

24 Wi akompésur asé ji: «
Dwin bafiaar), bawo ji mnko
mankposur). »

25 Yetu ké akak atu'a ifien
ti kés, ké wi atenur), asé jeb
ahil ayikrén iko bti apatés ya.
26 Yetu ké asé ji na a atiis asé
wut kaneej ti ufét.

Piyeer aji Yetu awoon

Krittu
(Maci 16.13-16; Luk 9.18-
22)

27 Yetu aya na batasarul du
Intanka njafifiogur) du ubeeka
wi Fetare-Filip. Wi bawoor) ti
bgah ké asé hepar baka aji
: « Bafiaar) basal aji dwo in
ba? » 28 Bateema aji : « Baloy
baji iwo Yowan Nabattaar, ké
balon baji iwo Eli, ké baloy
kak baji iwo aloy ti batupar
Nasibati. »

29Yetu ké agé hepar baka aji
: « Ké ti an, nji dwo in ba? »
Keé Piyeer agé teema aji: « Iwo
Krittu. » 30 Ké asé sook baka

aji na baka bawut katup nin
faar uko winul.

31 Yetu ajun ptup baka ké
*Abuk Niinf awo i kahaj
maakan, kabot kapokana ti
bantohi, ti batenan baweek
na ti *bajukan Bgah. Baluy
kado bafina, unuur uwa-
jantén asé nata ti pket. 32 Wi
aktupuy uko war aankhof,
atiini ajintan. Ké Piyeer asé
pula ké bagaagi asé jun
pnoman na a ti uko wi ajakun.
33 Yetu awugsa aten batasarul
asé noman na Piyeer aji : «
Lowaan, iwi Fatana, tiki iinji
kla uko wi Nasibati analur, iji
kla wi bafiaar) banalur). »

Hum di di fiaan awoon
katas Yetu?

(Maci 16.24-28; Luk 9.23-
27)

34Yetu ado pntuk pi bafiaan
na batasarul ké babii, agé ji
na baka : « Woli fiaar) anyal
katasén, awo katilma uleeful,
kakuna krut ki nul kadinan
phaj ji nji kabot katagén,
udole wo ti pket. 35 Hénk
di uwoor, annaluy) pbuuran
ubida wi nul aluy kawaary
wa. Ké fiaar) i nji Yetu na Utup
Ulil Unuura pktuuny awaapg
ubida wi nul aluy) kabuuran
wa. 36 We uwoor flaan) aka
pyok pi umundu bti woli
aneemandén ubida unkm-
biin. 37 We wi flaay) ahilanuy
pwul unklinun na uhaas wi
nul. 38 Woli fiaary akowara
nji na ntup pi naan ti kadun
ki bafiaay) biki umundu wi,
bandekurn Nagibati kafet abot
awo bajuban, nji *Abuk Niint
kaluny kakowara baka woli

dbi na nwanjut fyimanaan na
mndém mi Paapa. »

9

1 Yetu akak aji na baka
« Dtupan na manjoonan,
baloy ti bafiaay) banwoor nta
ti baankket bé baanwin Psih
piNasibati pabi na mnhina. »

Elina Moyit bapén atiini na

Yetu
(Maci 17.1-9; Luk 9.28-36)

2 Wi gnuur paaj natépun,
Yetu ajej Piyeer, Yakob na
Yowan ké baya agaag du
pnkurn pweek. Ké uleeful ugé
télsa ti kadun ki baka, ké awo
ji flaan) nampati. 3 Imisa yi
nul ikak ji unuur abot afaat
pfaat piimeen nin nanaj aloy
ti umundu aanhil pwul imisa
pfaat ptént pun. 4Eli na Moyit
ké basé winana ti kadun ki
baka, awo ti ptiini na Yetu.

5 Piyeer aji na Yetu : « Na-
jukan, uwo bnuura, jibi nja
nwooy ti : 7ntan iloona iwa-
jant, kaloy) kawo ki nu, kalor
kawo ki *Moyit, kandukiin ki
*Eli. » 6 Batasar Yetu balénk
palénk pay ké Piyeer aando
me uko wi aktupun).

7Kanfélur kabi awun baka,
ké pdiim ploy pasé pénnatika
aji : « I, awoory Abuk naan,
dyala maakan, natiinkana. »

8 Ti dko mént, batasarul
baten dko di bawoor) afooyan
asé wo baanwin nin aloy,
Yetu tafi awoor) na baka. 9 Wi
bapénuy ti pnkur ahela, Yetu
ké asé ji na baka bawut katup
nin faarg uko wi bawinuy
te wi *Abuk Niint aknatiin
ti pket. 10 Baméban uko wi

ajakury na baka, asé tiini
jibi bawoor, ala pme uko
wi apaluy pji wi ajakun: «
Pnata ti pket. » 11 Batasarul
bahepara aji : « we ukaar ké
*bajukan Bgah baji Eli awo
i kaduna kabi ji Krittu ado

kabi? » .
12 Yetu ateem baka aji : «

Na manjoonan, Eli awo i
kadun kabi kakakan iko bti
ti bgah. Nasal aji babubara
apiit aji Abuk Niint awo i
kahaj maakan, kapokana i?
13 Ké ngé tupan, Eli adobi bi
ké badola uko bti wi banaluy,
jibi bapiitury ti a. »
Yetu ajeban napot annee-
jiin
3)(Maci 17.14-18; Luk 9.37-
14 Wi Yetu, Piyeer Yakob na
Yowan babanuy du batasar
Yetu bandukiin, asé win
pntuk pweek pi bafiaary na
*bajukan Bgah ké baktiini na
baka. 15 Wi bafiaan) bawinar
win Yetu, asé lénkara bt
atiira pwula mbos. 16 Ahepar
baka uko wi baktiiniyaanuy.
17 Niint alox) ké asé teemna du
pntuk aji : « Naweek, dtiju
abuk naan, awo na untaayi
umbiiganulur) btup. 18 Dko di
uyaar) amobna, uji uwata ti
mbos, napot kayiih, katibrén
ifiiin), uleeful uji ukak kataat.
Dkoot batasaru badook wa ké

baanhilani. »
19Yetu aji na baka : « Nawo

bafiaar) bawutaan, banwoor
baanfiyaari! Dwo kato na

an te lum ba? Dwo kado
kamiiran te lum ba? Natijaan

napot. » 20 Ké batija'a. Wi
untaayi uwinaarurn win Yetu,

asé jun psén sénan napot ké
ajot ti mbos, akélénk, ayiih.
21Yetuahepar asin napot aji
: « Lum di di ujunuy pwata
hénk ba? » K& ateem aji :
« Wi awoor) napot nampoti
te hénkun). 22 Nyaas ntum uji
uwata du bdoo na du meel
kado na pfina. Ké isale hil pdo

uko ulor, kténkun, fiagi'un. »

23 Yetu ateem aji : « Iji
ngale hil... Naar anfiyaarun,
Nasibati ahil pdo iko bti pa a.
» 24Ti dko mént ajug napot ké
asé pajar aji : « Dfiyaari, biin
iténkén, nhilna nkak nfiyaar
maakan. »

25 Wi Yetu awinupg ke
bafiaary batum bakti abi ayit
ké asé 1ébar na untaayi aji : «
Iwi untaayi, injaan kdénéman
kabot kabiigan btup, dji ipén ti
napot i, igé iwut kalun kakak
tia. »

260 Wi untaayi ukpénuy,
ké napot asé pajar alétar
maakan. Napot awo ji faay
anketun, ké bafiaar) btibado ji
aketi. 27 Yetu ké agé mébana ti
kafien anatana ké anati. 28 Wi
Yetu atiisur) katoh, agaag na
batasarul, ké basé hepara aji
: « we ukaan ké un, nénhil
lah adook untaayi ba? » 29Ké
asé teem baka aji : « Untaayi
utént wur, pfiechan Nagibati
tafi pahilanuy pdook wa. »

Uyaas utébantén wi Yetu
aktupun pket na pnata ti pket
pinul

(Luk 9.44-45)

30 Wi bapénuy ti dko dup,
asé muur utaak wi Galilay.
Keé Yetu asé nal bafiaar) bawut
kame. 31 Awo ti pjukan

batasarul aji : «*Abuk Niint
awulana du bafiaan, bafina,
unuur uwajantén asé nata ti
pket. » 32 Ké batasarul bagé
wo baamme uko wi aktupury
abot ati phepar apiban baka
wa.

Ahon awoonun naweek?
(Maci 18.1-5; Luk 9.46-48)

33 Yetu na batasarul batool
aya Kapernawum. Wi ba-
banuy du katoh ké Yetu agé
hepar baka aji : « We wi
naktiiniyaanury lah du bgah
ba? » 34 Ké basé yomp, tiki
du bgah bawo ti platar ala
andémnur ti baka.

35 Yetu ato asé du batasarul
ifieen na btéb, aji na baka :
« Woli alory) anal pwo nateek,
akakan awo kafet ki baténtul,
awo nalempar baka. »

36 Ajej napot aloy atu'a ti
ptoof pi baka, amooka, asé ji
: 37 « Naan) anyeenkur napot
atént i ti katim ki naan, nji
ti uleef naan i i flaar) méng
ayeenkurn, ké anyeenknur,
mént nji i ayeenkurn, anyil-
nug a. »

Anwoon aampokun, awo

naun
(Luk 9.49-50)

38 Yowan aji na Yetu : «
Naweek, ynwin alon ké ak-
dook nntaayi ti katimu, ké
Dneenana, tiki aanji tasun. »
39 Yetu ateema aji : « Nawu-
tan kaneenana : Nin fiaay
aanhilan kado mlagre ti ka-
tim ki naan kabot katup uko
uwutaan ti nji ti dko mént.
40 Anwoor aampok nja, awo
na nja. 41 Ké ankwulanarg
kakoopa ki meel nadaan tiki

nawo i Krittu, aluy kayeenk
baluk bi awoor) i kayeenk. »

Nalipariin

(Maci18.6-11; Luk 17.1-2)

42 Yetu akak aji «
Ankdolu aloy) ti bapot biki*
ajottipjuban, uhokan batana
ti katut plaak pweek bagé
baféla du bdék. 43 Woli kafien
ki nu katu ké ikjuban, falan
ka, uhokan iya bati na kafien
kammuksiin ké di pya du
infernu na ifieen itéb du bdoo
banwoor baankjémsa 44 [di
ubob uwoor uunji uket, ké
bdoo baanji bajémsa]. 45 Woli
kahot ki nu katu'u ké ikjuban,
falan ka, uhokan iya bati
na kahot kammuksiin), ké di
pya na ihot itéb du infernu
46 [di ubob uwoor uunji uket,
ké bdoo baanji bajémsal.
47 Woli pkés pi nu patu'u ké
ikjuban, looksan pa. Uhokan
ineej du Psih pi Nagibati na
pkés ploolan ké di bafélu du
infernu na kés ktéb, 48 di ubob
uwoon uunji uket, ké bdoo
baanji bajémsa. 49 Baluy katu
bafiaany bti bdoo jibi bajaay
batu pnam ti mnde. 50 Pnam
pawo uko unuura. Pasale yas,

nakakanaan we kataabare ki
pa? Nawoon na pnam ti uleef

wi nan nabot natiinkar na
baténtan.

10

Yetu atiiniyaan uko wi bniim
(Maci 19.1-9; Luk 16.18)

1Wal mént ké Yetu asé nata

ti dko duy, aya umban wi

Yuda, amuur bdék bi Yordan.

Bafiaay) batum bakak ayit

afioga, ké awo ti pjukan baka
jibi ajonur) kado. 2 Bafaritay
babi afioga, banal ptaawana
asé hepara me bgah bi Moyit
badinan fiaary adook aharul ti
bniim.

3 Ké asé teem baka aji :
4 « We wi Moyit ajakuy ti
uko mént? » K& baji : «
Moyit adinan fiiint apiit fiaat
kakaarta kankyuujuy ké
bniim babaa, kabaa dooka.
» 5 Yetu ké asé ji na baka :
« Mndéném mi nhaas i nan
mantuur) ké Moyit atup uko
mént. 8 Ti ujuni, wi Nasibati
atakury) umundu, ado baka ké
bawo fiiin{ na fiaat. 7 Ukaar
ké fiiint akluy kaduk asin na
anin, 8 kaya kawo na aharul,
bukal batéb bti basé bakak
Naar aloolan. Hénk, baankwo
bafiaan batéb, bawo aloolan.
9 Naary awutan keeri kagar
uko wi Nagibati anaakrénur.
»

10 Wi bakakurn katoh, ké
batasarul bagé kak ahepara ti
uko wi ajakun. 11 Ké Yetu aji
na baka : « Woli fiaar) adook
aharul agé niim aloy), ajuban
pjuban pi piin{. 12 Ké fiaat
akale duk ayinul asé niimar
na fiint alon, ajuban pjuban
Ppi piint.

Yetu na bapot
7)(Maci 19.13-15; Luk 18.15-

13 Bafiaar) batij Yetu bapot
pa aban baka, ké batasarul
basé noman na baka. 14 Wi
Yetu awinuy uko mént asé
deebat, aji na baka : «
Nawutan bapot babi ti nji,

* 942 Bapot biki Yetu atiiniyaan ti banfiyaarur, bukal bakakuy ji bapot.

nakneenan baka tiki Psih pi
Nasibati pawo pi banwoor
ji baka. 15 Na manjoonan,
dtupan, annalurn pneej ti Psih
pi Nasibati awo kanaam na
napot. » 16 Yetu ajej baka,
amook abot apaf baka ifien,
afiechandér baka Nasibati.

Yetu na fiiint nayok
30)(Maci 19.16-30; Luk 18.18-

17 Wi akpénur) pya, ké fiiint
alor) agé ti, abi ajot ti ihot yi
nul agé hepara aji: « Najukan
nanuura, we wi nwoor) kado
kayeenkna ubida wi mnto
ba? » 18 Yetu ké asé teema
aji : « Imeha ké Nagibati tafi
anuuriin, ukaan ké ikdu'én
nanuura i?* 19 Ime uko
wi bgah bi Moyit bajakun:
Iinkfin fiaay, iinkpiint na ayin
Naar) kéme ahar faar), iinkKkiij,
wutan katapar fiaar) uko wi
awoory aandoo, kjej nin uko
wi faan) ti kaguuru, mébaan
gaas na naan bnuura. »

20 Niint ké asé teema aji :
« Najukan, iko mént djun
ptas ya wi nhumur hum te
hénkuyy. » 21 Yetu atena
asé magana, aji na a : «
Uko uloolan uduki'iin: Yaan
iwaap iko yi ikaarn bti, iwul
itaka bawaar, wal mént ika
pyok du bati, isé ibi itagén. »

22 Ké ul, wi atiinkury uko
war, asé ya na pjootan tiki
ayok maakan. 23 Yetu aten
bafiaan) ayitan agé ji na
batagsarul : « Uluyg katam
maakan pa bayok baneej du
Psih pi Nasibati. » 24 Batasarul

bafionar maakan ti ntup pi
nul. Ké Yetu akak aji na
baka : « An bayit naan, utam
maakan fiaan) aneej du Psih
pi Nasibati! 25 Uyoj apel pa
untaam wi pnkunkaali uneej
ti bhér bi kaguja ké di nayok
aneej du Psih pi Nagibati. »

26 Batasarul babaa fiopar
fonar maakan agé ji : « Ké
in ahilanun Kkeeri kabuur?
» 27 Ké Yetu asé jaban
baka kés asé ji : « Bafiaay
bajén baanhilan pbuuran
nleef yi baka, ké Nasibati
asé hil pbuuran baka, tiki
aambiigna biisna nin uko
uloy. » 28 Piyeer ké asé ji na
a wal mént: « Un, nduk iko
bti atasu. » 29 Yetu ateema aji

« Na manjoonan, dtupan,
nin faar aankduk katohul,
babuk asin, anin, asin, bapot,
kéme yteehul pa nji na Utup
Ulil Unuura, 30 bé aankyeenk
tinwal niwoon) pinyaas ifieen-
week itoh, babuk asin, banin,
bapot na nteeh. Iko mént
bti igakandér na mnhaj. Ké
du umundu unkmbiin, aka
ubida wi mnto. 3! Batum
ti banwoory bateek hénkuny
balun kawo babaafisaani ké
banwoor) babaafisaani balury
kawo bateek.

Uyaas uwajantén wi Yetu
aktupun pket na pnata ti pket pi

nul
(Maci 20.17-19; Luk 18.35-
43)

32 Yetu na batagarul bawo
ti bgah aya ubeeka wi
Yerutalem, ké Yetu ajotuy
kadun. Batasarul bahaajala

*
10:18 Kéme : We ukaar ké ikdu'én nanuura ba? Nasibati tafi anuuriin) nin alor

kak annuura nuura.

maakan, ké banktasur baka
babot awo na palénk. Yetu ké
asé jej kak na a batasarul ifieen
na batéb, awo ti ptup baka
uko unkmbiin) kadola. 33 Aji
: « Natenan, un biki biki aya
Yerutalem ké basé luy kawul
*Abuk Niint{ batenjan baweek
na *bajukan Bgah, balury kaji
aduknaanaa, pduknaana pi
pket kasé kawula banwoory
baanwo bayuday. 34 Babena,
katéfjéra, kakoba na itintél,
kafina. Unuur uwajantén agé
nata ti pket. »

Nawoon
baténtan
(Maci20.20-28)

35 Yakob na Yowan babuk
Tebede baya fiog Yetu agé ji na
a: «Najukan, gnalidolun uko
wi nkhepariir). » 36 Ké Yetu
ahepar baka uko wi banaluy
ado pa baka. 37 Ké baseé ji

« Tenun nyluy yto aloy ti
kadeenu ki nu, undu ti ka-
mayu ki nuwal wiikyeenkuy
psih. »

38 Yetu aji na baka : «
Naamme uko winakfiehanur.
Nahilan kahajt ji nji i, kéme
kayeenk batitmu bi nji kay-
eenkur) i? » 39 Bateem aji: «
Nhili. »

Yetu ké asé ji na baka :
« Pnkalame pi nji kadaan-
nuy, nadaanna pa, batitmu bi
nji kayeenkur, nayeenk ba.
40 Ké uko wi pto ti kadeenu
kéme ti kamayu ki naan méng
nji dwoor) kadat bafiaar) ban-
woor) pto da, bankaar na pto
da baluy kato da.

balempar

41 Wi Dbanjafian ifieen
bandukiiny batiinkuryy uko wi
Yakob na Yowan bajakuy,
asé deebatér baka. 42 Yetu
adu baka agé ji na baka
: « Nawini, banjakuy aji
bawo basih biki ntaak baji
basih na mnnot, baweek
biki ntaak kanoonkna bafiaan.
43 Uunwo kawo hay pa
an. Annalun) pwo naweek
ti an awo katép tép kawo
nalempar baténtul. 44 Ké
woli faar) anal pwo nateek
ti an, awalaan bkowul ado
kalempar baténtul. 45 *Abuk
Niin{ ti uleeful aambi bi
pa bado kalempara, abi
pdo kalempar bafiaary kabot
kawul ubida wi nul, uwo
baluk bankbuuranury bafiaay
batum maakan.

Yetu ajeban nakuul du

ubeeka wi Yeriko
(Maci20.29; Luk 18.35-43)

46 Yetu na batasarul baban
ubeeka wi Yeriko, ké wi
bakpénur) da na pntuk pweek
pi bafiaan, Bartime nakuul
abuk Time ato ti kabarn bgah
awo ti bfiehan. 47 Wi atiinku
ké Yetu i Nataret aktépun
asé jun phuuran aji : « Yetu
abuk Dayit, fiagi'aan » 48 Ké
wi bafiaan) batum bawoory ti
pnoman na a ayomp, ké abaa
huuran huuran maakan aji :
« Abuk Dayit fiagi'aan » 49 Yetu
ké asé nat aji : « Nadu'ana.
» Badu nakuul aji na a : «
Wutan kalénk, natiin, adu'u.
» S0 Keé agé fél umanta, alut
anata aya du umbar wi Yetu.
51Yetuajinaa: « we wiinalun

T 10:38 Nahilan kadaan ti pnkalame pi nji kadaannun.

ndolu ba? » Nakuul ké aji : «
Najukan i naan, dolaan nkak
ndo kawin. » 52 Yetu ké asé ji
na a : « Yaani, pfiyaar pi nu
pabuuranu. » Ti dko mént ké
asé kak awin ; asé tas Yetu na
bgah.

11

Yetu aneej ti Yerutalem ji
nasih

(Maci 21.1-9; Luk 19.29-
34)

1 Yetu na batasarul bafiog
Yerutalem kakab pbeeka pi
Betfage na Betani du umbary

wi Pnkuy pi Mnoliwera™®
ké Yetu asé yil batéb {i
batasarul. 2 Aji na baka : «
Nayaan du untanka unwoor
ti kadunan : uneejan, nawin
batan ubuuru umpoti wi
nin flaary awoor aambaay
kadapi'aara. Nafénésan wa
natij. 3 Woli baheparan uko
unkayi ké nakfénés ubuuru,
nateem kaji Ajugun anuma

wa, woli abaa, ado wa ukak.
»

4 Batasar Yetu baya aténk
ké batan ubuuru umpoti ti
pléman plorn kakab bgah, agé
fénés wa. 5 Baloy ti banwoor
da bahepar batasar Yetu uko
unkaar) ké bafénés wa. 6 Ké
bateem baka jibi Yetu ajakuy

na baka. Ké bawut baka ké
bayaa. 7Batij ubuuru du Yetu,

apénan iyeti yi baka, agur ti
wa, ké Yetu asé paya ti wa.
8 Bafiaan) batum baseef iyeti ti
bgah, balorn) ké bagseef ikén yi

* 11:1 Pnkupn pi mnoliwera :

umbaabu “Mont des Oliviers, Monti di Olivera, Mount of Olives.”
Tiuhebéré dawoor « Buuran » agé bikak utup unjaar udémanaan Nasibati.

Kafiaam 118.25,26.

mnjaak yi batibnuy du uteeh.
9 Bankposuy ti kadun ki nul
na banktasulun bahuuran aji

« HotanaTbnuura nuura ti
Ankmbiin ti katim ki
Nagsibati Ajugun!=

10 Bnuura nuura ti psih
pankmbiin hénk, psih pi
Dayit ateemun!

Hotana, Nasibati adém du bati
duut. »

11 Yetu aneej du Yerutalem
aya du *Katoh Kaweek ki
Nagsibati meet. Wi atenur dko
bti ayitén, asé pén pya Betani,
ul na batagarul ifieen na batéb
tiki utaakal ubani.

Yetu afép bko bi bajaan
badu bfig
(Maci21.18-19)

12 Unuur utébantén, wi
bakpénnur Betani ké ubon
ugé de Yetu. 13 Awin bko bi
bajaar bado bfig du kalowan,
asé ya pten me aténk da mnko
mnloy kade. Wi agaar afiog
asé ténka itoh taf, tiki wal wi
kabuk ki ba uundobi ban.
14 Wi wi asaar) atiini na bko
aji : « Nin fiaan) aankak ade
mnko mi nu. » Batasarul ké
batiinka.

Yetu adook bawaap du ka-
toh ki Nasibati
(Maci 21.12-17; Luk 19.45-
47; natenan ti Yowan 2.13-22)
15 Yetu na batasarul baban
Yerutalem, ké wi baneejury ti
Katoh Kaweek ki Nagibati, ké
Yetu agé jun pdook bankwaa-
puy na banknuguy da. Awat

Dawoorn katim ki pnkun pi bajaary bado na

11:9 Hotana:
% 11:9

nmeesa ni batorkaar itakaf,
na itij yi bawaap nbalab.
16 Abot aneenan bafiaay
bankuniin bado Kkatépna
ti Katoh ki Nagibati meet.
17 Ajukan baka aji : « Mént
uko wi upiitaniiy ti Ulibra
wi Nagibati i : katoh ki naan
kadu'ana *katoh kafiehanaani
pa ntaak bti*? An ké nasé do
ka dko dmennaani di bakiij.
» 18 Batenan baweek na
*bajukan Bgah batiink uko wi
Yetu adoluy, asé la jibi bak-
dolun kadoo kafina ; bati'a,
tiki pntuk bti pamat pjukan
pi nul maakan. 19 Utaakal
ubanle, Yetu na batagarul baji
bapén ti ubeeka katiis.

Bko bi bajaan bado bfig

bankayi
(Maci21.20-22)

200 Wi Yetu na batasarul
baktépuy na nfa, bawin
bko bi bajaan bado bfig ké
bakay te du intaafi. 21 Piyeer
ales uko untépur, asé ji na
Yetu : « Najukan, tenan,
bko bhi ifépury bakay sat. »
22 Ké Yetu asé teem aji : «
Nafiyaaran Nasibati. 23 Na
manjoonan, dtupan, woli
faan aji na pnkurn pi pénan
ti iya ijot du bdék, woli
aanwo nansal itéb, agé fiyaar
ké uko wi ajakur udolana,
Nagibati kado uko mént pa
a. 24 Ukaany ké nji kajakan,
uko bti wi nakheparuy woli
nafiehan Nasibati, nafiyaaran
ké nadobi yeenk yeenk wa.
Hénk Nasibati ado uko mént

pa an. 25 Woli nafiehan,
asé kaar uko ulon na faar,
namiirana, Aginan anwoor)
bati ahilna amiiran kak
ipekadu yi nan. 26 [Ké woli
naankmiir, Aginan anwoor)
bati aankmiiran kak ipekadu
yinan.] »

Bahepar Yetu flaan
antu'ulun pdo iko yi akdolun
(Maci 21.23-27; Luk 20.1-

27 Yetu na batasarul bakak
Yerutalem, ké wi Yetu awoor)
du Katoh Kaweek ki Nasibati
apos, batenan baweek, *ba-
jukan Bgah na bantohi ké
bagé bi afioga. 28 Bahepara
aji : « Mhina mhorn mi mi
ikdolnuy iko yi ba? In ajakiiy
ké ihilan kado ya? » 29 Yetu
ké agé teem baka aji : « Nji,
dheparan uko uloolan ftaf,
nateemaan, Ngé ntupan mn-
hina mi nji kadolnuy iko yi.
30 In ayilur) Yowan pbattaar
ba? Nagibati a kéme bafiaay
baka? Nateemaan. » 31 Ké
basé wo ti platar jibi bawoon,
aji : « Woli pteem aji Nagibati
ayiluluy, aheparun kaji, we
ukaan ké nénfiyaara. 32 Ké
woli 1ji bafiaary bayiluluy...
hee! » Bati bafiaay tiki
bafiaan bti bafiyaar ké Yowan
awo na manjoonan Natupar
Nasibati. 33 Ké bagé teem Yetu
aji baamme anyiluluy. » Ké
Yetu asé ji na baka : « Nji
kak, ménktupan mnhina mi
nji kadolnuy iko yi. »

i 11:15 Batorkaar itaka baji batorkaar bayuday banwoonur ntaak nloy itaka yi
baka bahilna banug iko idolni btenan babot baluk Katoh Kaweek ki Nagibati daasa.

© 11:17 Itayi 56.7.

12

Uhoii  wi
uwoorta
19)(Maci 21.33-46; Luk 20.9-

balemp biki

1Yetu abot awo ti phofi na
bafiaayy banwoorn ti Katoh
Kaweek ki Nagibati aji : «
Niin{ alory abi tepi uwoorta
wi mnko manjaar mandolna
ubifiu, agé bhiig wa afooyan.
Ajip bhér ado dko dpoofini,
abot akiin bliit bi mnlaak
bkuuntaan pa bayeyn, asé
dukar wa bafiaar) balor pa
badoki bapoofile bawula
kafah ki nul, agé ya bayaas.
2 Wi wal wi upoofl ubanuy,
ké asé yil nalemparul aloy
du bafiaayy banwoory du
uwoorta pa pyeenk kafah ki
nul. 3 Bafiaar) bukur mént
bamob nayili akob, adooka
ké akak ifieen ijinf. 4 Ké
fiiint ajug uwoorta ké akak
ayil du baka nalemparul
alor) kak. Bakoba ti bkow,
abot akowandéna. 5 Ayil
nawajantén ké bafina. Ayil
kak balemparul batum baloy
ké bakob balor, afin) balor.

6 Ké abukul i amaganur
tafi aduki'aaruy, ul i ayiluy
uyaas ubaafisaani du baka agé
ji: « Baya kakali abuk naan. »
7Ké wi bafiaar) biki adukarurg
uwoorta bawinuy abuk ajug
uwoorta asé latar aji : « I,
akdukiin na iko yi asin, na-
joh nfina, nsé nduka na ya. »
8 Bamoba, afina, ajej puum
apénan ti uwoorta afél. 9 Ké
we wi ajug uwoorta akdoor
ba? Abi, kafin balemp biki

9 12:11 Kafiaam 118.22-23.

atuuy ti uwoorta, kajej wa,
kawul baloy. 10 Naanleyiir
uko umpiituy ti Ulibra wi
Nagibati i?
“Pnduba pi baniw bapokun
pakakun améban katoh ;
11 Uko mént uwo udo wi Aju-
gun
unuura abot awo
ufionarénaan ti kés ki
nun.”#

12 Batenan baweek, *ba-
jukan Bgah na bantohi
bayikrén ké bukal bakaary
ké Yetu akhofi han. Bado na
pmoba wal mént asé ti pntuk.
Baduka, aya.

Uko wi pluk Tetar daasa
26)(Maci 22.15-22; Luk 20.20-

13 Wi uko mént utépun,
bayil du Yetu baloy ti ba-
faritay na batas Herod baloy
pa ptup tupana katenna me
bahil kataawana. 14 Babi aji
na a: « Najukan, nme ké iwo
flaar) 1 manjoonan anwoor
aanji ti nin fiaar) abot awo
iinji kten uko wi fiaar) awoor.
Iji kjukan Bgah bi Nasibati
jibi bawoory na manjoonan.
Tupun, bgah bi nun badinan
pluk Tetar nasih najeenkal
daasa i? Nwo kaluka da kéme
nénwo i kaluka da? » 15 Yety,
ame nsal i kalagare 1i baka,
asé ji na baka : « we ukaay
ké nakdo na ptaawanaan ba?
Natijaan pataka nten pa. »
16 Ké batij pataka plory. Ké
asé ji na baka : « Kaara di
in, na katim ki in iwoorg

da? » Keé bateem aji : «
Tetar. » 17 Ké asé ji na
baka : « Nakeerin nakakan



MARKUT 12:18

Fetar uko unwoorn wi Tetar,
nasé nakakan Nagibati uko
unwoorn wi Nagibati. » K&
bagé fionar bti i uko wi Yetu
ajakur.

Pnata ti pket
39)(Maci 22.23-33; Luk 20.22-

18 Unuur mént, *Bataduk
balory babi ti Yetu, bukal
bajaan baji pnata ti pket
paanwoo. Baji na a : 19 «
Najukan, Moyit apiit pa un
aji : Woli fiaayy aka abuk
asin ké aketi, asé duk faat
anwoor) aambuki, ayeenkan
ahar abuk asin mént ahilna
abukara bapot. 20Ké usé bika
biint paaj na alon) bantaarur).
Nateek aniim fiaat agé ket bé
aambuki. 21 Natébantén ké
aniim flaat mént akak aket
ké aambuki. Ké uwo hay pa
nawajantén. 22 Ké nin aloy ti
biint paaj na alony bantaaruy
bukuy aanduk napot. Wi
baketur) bti, faat ké akak aket.
23 Ké hénkur, woli bafiaayg
baluy anata ti pket, awo ahar
in ti baka, wi bukal paaj na
alon bti baniimuluy? »

24 Yetu ateem baka aji : «
Mént ppaam ntup ni Ulibra
wi Nagibati na mnhina mi
nul pakaay ké nakneem
i? 25 Hénk di uwoor, woli
bafiaar) baluny anata ti pket,
biint baankdo kajej baat, ké
baat baankniima : bawo
wal mént ji ywanjut ni bati.
26 Ké ti uko wi pnata ti pket,
naanleyiir Ulibra wi Moyit ti
dko danktiiniyaanuyy uko wi
bgof bankyikur, jibi Nasibati

© 12:26 Ppén 3.6.

© 12:30 Plegan 6.4-5.

ajakun) na Moyit aji : “Dwo
Nagibati i Abraham, i Itaak,
na i Yakob”? »* 27 Yetu
akak aji : « Nagibati aanwo
keeriibanketun, awo i bajeb.
Naneem bnuura. »

Uko undémnun ti iko yi
bgah bajakun

(Maci 22.24-40; natenan ti
Luk 10.25-28)

28 Aloyy ti *bajukan Bgah
antiinkur) baka awin ké Yetu
ateem bnuura, abi afiog ahep-
ara aji : « Ti iko yi bgah
bajakury, uhor udémnur) dém
ba? » 29 Yetu ateem aji

« Undémnuryy dém wii wi
“Fiinkan, iwi Itrayel : Ajugun
Nasibati i nun awoha aloolan
taft. 30 Iwo kanal Ajugun,
Nasibati i nu, na katébu bti
na uhaasu bti, na usalu bti, na
uforta wi nu bti*” 31 Uko
unyeenkur ti wa wii wi :
“Iwo kanal atentu jibi inalun
uleefu.*” Nin uko uloy ti bgah
uumpel pel iko yi. »

32 Najukan Bgah aji na a :
« Uwo bnuura Najukan, itup
manjoonan : Nagibati awoha
aloolan tafi, uunkak aka alory
kak. 33 Ké pnala na katéb
bti na usalu bti, na uforta wi
nu bti, na pnal aténtu jibi
inaluy) uleefu upel itenan bti
yi batenanur na yi bafinarurg
Nagibati.

34Yetu awin ké atiini na mn-
tit asé jina a: « Iinlow Psih pi
Nasibati. » Nin aloy aankak
afioom phepara uko ulor.

% 12:31 Bgah 19.18.

Hum di di Krittu ahinanun
kawo abuk Dayit

(Maci 22.41 —23.7; Luk
20.41-47)

35 Yetu ajej btup awo f{i
pjukan du Katoh Kaweek ki
Nasibati aji : « Hum di di
*bajukan Bgah bahilanuy
kaji Krittu awo abuk Dayit
ba? 36 Dayit ul, Uhaas wi
Nasibati udola ké atup ti uko
wi Krittu aji :

Nasibati Ajugun aji na Ajugun

Toon ti kaflen naan
kadeenu
te ndoo ndo basooradu
ido kapafna baka ihot.

37 Dayit ul, ti uleeful, aji du
Krittu kaji Ajugun, hum di di
ahinanuy keeri kawo Abuk
Dayit? » Pntuk pweek pawo
ti ptiinka agé lilan maakan.

Nadoon kalipara bajukan
Bgah

(Maci 23.1-36; Luk 20.45-
47)

38 Yetu aji na baka ti pjukan
pi nul aji : « Nalipariin *ba-
jukan Bgah, bukal banjaar
banal pfiaay na imisa iyul,
kagal banohntén baka ti dko
di bafiaan batum, 39 kanal pto
ti kadun ti itoh ifiehanaani
na ti itij inuura ti pfettu.
40 Baji bade bka bti bi baat
bayot, kabot kadaar kajon ti
pfiehan Nasgibati pa pwinana.
Nasibati alury kakob baka

kakob kandémnury maakan.
»

Uten wi flaat nayot najuuk
(Luk21.1-4)
41 Yetu ato ataar) na dko di
bajaay bawatna itaka pa Ka-
toh Kaweek ki Nagibati. Aten

84 MARKUT 13:6

jibi bafiaarn) bakwatuy itaka
da. Bayok batum bawat itaka
itum. 42 Naat alon nayot na-
juuk ké asé bi awata ktak-
ktéb tafi.

43 Ké Yetu asé du batasarul
ajinabaka: « Dtupan na man-
joonan, faat nayot najuuk i
awul apelan bafiaar bti ban-
wuluy itaka. 44 Banwuluy
bukuy bti bawul itaka yi
bawoorn) baanumaa, ké ul ti
bwaay bi nul agé wul itaka
bti yi anumiir) pa pde. »

13

Yetu atup pjot pi katoh ki
Nasibati

(Maci24.1-3; Luk 21.5-7)

1Wi Yetu akpénur ti Katoh

Kaweek ki Nasibati, ké aloy
ti batasarul asé jina a: « Na-
jukan, tenan knduba kweek
na nniw Znuura 1i babo-
manaanuy Katoh Kaweek ki
Nagibati. » 2 Yetu ateema aji : «
Iwin nniw yweek 1i? Nin plaak
paankduka kapaf ti ptént pa,
mangarandér bti. »

3 Yetu na batasarul baban
du *pnkury pi mnoliwera, ké
Yetu asé to ataar) na Katoh
Kaweek ki Nagibati. Wi bi Piy-
eer, Yakob, Yowan na Andre
bagaagurn na a, agé hepara aji
: 4« Tupun, lum di di uko war
ukwoor), ké we ukyuujuy ké
iko mént bti ifiogan ti pban. »

Wal wi mnhaj mnweek
mankjunun
9)(Maci 24.4-14; Luk 21.8-

5Yetu awo ti pji na batasarul
: « Natafaraan alory aguuran.
6 Batum balun kabi na katim

ki naan kaji bawoor Krittu,
kaguur bafiaan batum. 7 Woli
naluy atiink ngut, abot atiink
ké baktiiniyaan uko wingutna
pgarandér, nawutan kalénk :
iko méntiwoikawo. Nameen

ké uundobi wo uba umundu.
8 Utaak unata ugut na utaak

uloy), psih pagut na plorn. Du
nmbar) ntum, mbos manluy
kagintar, ubon uweek ubot
uwo. ko mént bti ikwoor
ujuni wi mnhaj mnweek,
ji mnhaj mi fiaat ankyaar
kabuk.

9 Natafaraan an ti yleefan ;
bafiootan du nruha, kakoban
na itintél du itoh ifiehanaani,
kafiootan du kadun ki
bantuna na ki basih, tiki
nafiyaarén. Wal mént natup
baka uko wi nameer ti nji.
10 Utup Ulil Unuura uwo i
duna katupana ti ptaak bti.
11 Woli bamoban afioot du
uruha, nakdo kataaf uko wi
nakyaary katup, uko unkyaar
kabi ti bkowan wal mént
natupan wa, tiki mént an
nakdoon Kkatiini, Uhaas wi
Nasgibati wa. 12 Naap alug
kakeegaar abuk asin kado
bafina. Asin napot alun ka-
keesaar abukul kado bafina,
bapot banatara bajug baka
kado bafinp baka. 13 Katim
ki naan katu bafiaary bti
bagooran. Ké angaan) améban
kaliint te kaban, abuur. »

Mnhaj mnweek
24)(Maci 24.15-22; Luk 21.20-

14 Yetu akak aji : « Woli
nawin uko uwutaan maakan
unjaan utopan” k& uwo ti
dko di uwoory uunwo kawo
— Iwi inkleyiirurn yikrénén.
Bafiaay) bankwoory du utaak
wi Yuda bakeeriin bati baya
du inkun iweek. 15 Antooy
du usaala awutan kaneejar
uko uloy. 16 Anwooy du
nteeh awutan kakakar bayeti
bi nul du katoh. 17 Nnuur
mént, baat bankwoor naiyin,
na bankbootanuy bawutan.
18 Nafiehaan uko mént{ uwut
kaban ti wal wi usubal na
mpoj. 19 Nnuur mént rawo
pnuur 1i mnhaj. Mnhaj
manwoor maambaarn Kka-
wohara wi Nasibati atakuny
umundu ; ké mnhaj mntént
mur maankak alun) kawo nin
uyaas ulor) kak. 20 Ké woli
Ajugun aantinktén lah nnuur
mént, nin faar) aankduka
duka kado kahefént ; ké
bafiaan biki adatuy basé tu
ké atiinkntén nja. 21 Woli aloy
ajakan : “Natenan, Krittu
awo du dko dan” kéme : “Awo
du dko dimoy” nakfiyaara.
22 Bafiaar) baluny kanata
katilan kaji bawoor) Krittu na
batupar Nasgibati. Bado mlagre
na iko ifionarénaan pa woli
bahilani baguur biki Nagibati
adatun. 23 Natafaraan keeri,
ddobi tupan iko bti inkluy
kabi. »

Ubi wi Abuk Niint
(Maci 24.29-31; Luk 21.25-
28)

* 13:14 Batiiniyaan ti uko wi kaduny ki untor) wi bagrek wi batuury du Katoh
Kaweek ki Nagibati ; natenan ti Daniyel 9.27; 11.31; 12.11.

24 « Tinnuur mént, wimnhaj
manktépur, unuur ujémsa,
pli paankak anuur, 25 pjah
Najotna bati. Iko bti yi bati
igintar. 26 Wal mént, bagé
bawin *Abuk Niint ado kabi
ti infélun, awo na mnhina
mnweek maakan na mndém.
27 Ayil wal mént gwanjut naya
dko bti ti umundu, naya du
kabar ki bati na ki umundu
natonkrén biki adatur).

Pjukan pi mnko
33)(Maci 24.32-35; Luk 21.29-

28 « Natenan ti mnko : Wi
inah ijunay jun pluuman ké
itoh ikpén naji nayikrén ké
pti pafiogani. 29 Hénk di uk-
wohary pa an kak : woli
naluy awin iko yar) ké ibani,
nameen ké Abuk Niint afiogi,
awo ti pléman. 30 Na man-
joonan, dtupan, kawuunT ki
kaanktép bé iko yi bti iin-
winanaa. 31 Bati na mbos
njaba, ké ntup ni naan nasé wo
paankba. 32 Ké unuur wi iko
mént bti ikbiin, kéme woori
mént, nin faan alon) aamme
me wa, mént nwanjut i bati,
mént nji Abukul a, Nasibati
Paapa tafi ameer wa.

Nawoon bten
36)(Maci 24.36-51; Luk 21.34-

33 « Natafaraan, nawoon
bten, naamme wal wi uko
mént ukbanur. 34 Uwo
ji fiint ankyaay bayaas
asé dukar balemp katoh,
andoli na ulemp wi nul,
aji na nayeny bgah awo
T 13:30 Kéme Umundu wi njwoor) wi.
ifieen-week nyaas nwajant.

bten. 35 Nawoon keeri bten,
naamme woori wi ajug katoh
akbiin, naamme me abi na
utaakal kéme na utejan mnjel,
kéme uhaan nguk kéme na
nfa. 36 Nalipariin akur kur
aban asé ténkan nawo ti byoy.
37 Uko wi nji katupana), dtup
wa bafiaan bti, nawoon bten.

14

Bala pfin Yetu
(Maci26.2-5; Luk 22.1-2)

1 Ufettu wi ipoom indat
na *Ufettu wi Mbuur naduka
pnuur ntéb, ké batepan
baweek na *bajukan Bgah
basé la jibi bakdoli mntit
kadoo kamob Yetu Kkafina.
2 Baji : « Nwut kado nin uko
uloy ti ufettuy, ji bafiaary babi
basintar. »

Naat alon ajees Yetu ukéra
ujun ulil ptékeén ti bkow
(Maci26.6-13)

3 Yetu_awo du ubeeka wi
Betani du katoh ki Fimory) i

bajaary badu namaak bdoo.
Wi bawoor ti pde, fiaat aloy
ké asé bi na ukéra ujuy ulil
ptékén ti ptukar pmpoti pi
banugnuy itaka itum. Ukéra
mént ubomanaan bko bi ba-
jaay bado nardu abot atam
maakan. Afom pa asé jees
ukéra ti bkow bi Yetu.

4 Ké bafiaay balor basé wo
baanlilani, banur nuran aji :
« We ubaan) awo ptok ukéra
pi ba? 35 Woli bawaap lah
wa baka uko umpelur baluk
bi usubal®, kajej itaka mént

* 14:5 Uko umpeluy baluk bi gnuur

kawul bajuuk. » Badeebatér
faaf.

6 Ké Yetu asé ji na baka :
« Nawutana, we ukaan ké

naknoorana bha? Ado, uko
unuura pa nji. 7 Bajuuk,

nawo na baka nnuur bt
nahilan kado baka bnuura,
wal wi naknumiin, ké ngé
wo ménkwo na an nnuur bti.
8 Ado uko wi ahilanury pdo,
adobi tu tu ukéra ujurn ulil
ptékeén ti uleef naan pa umoy.
9 Na manjoonan, dtupan, dko
bti di baktupuy Utup Ulil
Unuura, batup kak uko wi
Naat i adoluy), kalegna'a.

Yuda Itkariyot atu na pwaap
Yetu
6) (Maci 26.14-16; Luk 22.3-

10 Yuda Itkariyot, alor ti
banjafian ifieen na batéb aya
du batepan baweek pwul
baka Yetu. 11 Wi batiinkuluy,
balilani agé hona itaka. K&
asé wo ti pla jibi akdoluy
kadoo kawul baka Yetu.

Batagar Yetu babomandér
ufettu wi mnjeeh

(Maci 26.17-25; Luk 22.7-
13; Yowan 13.21-30)

12 Ti unuur uteek wi
ufettu wi ipoom indat, wi
bafiaan) bajaan bafin nkaneel
ptenanaan ufettu wi mnjeeh,
batagar Yetu baji na a : «
Tuy di inaluy nya nbomandér
1deer1a kafiah ki ufettu. »

3 Ayil wal mént batasarul
bateb aji na baka : « Nayaan
du ubeeka, naya kayit na
fiiint alor) ankuyiiy) pdunk pi
meel : natasana. 14 Katoh ki
akneejuy, najakan na ajug
katoh mént: “Najukan aji

tun di meet di akdeenuy
pde pi ufettu na batasarul
dawoon?” 15 Ayuujan meet
dhaan du bko duut danwoor
na iko yi naknumiir bti, dul
di nakyaan kabomandérun
philna nde pde pi ufettu. »
16 Batasarul baya, aban du
ubeeka, aténk ké iko iwo
bti jibi ajakuy na baka ké
baboman pde pi ufettu.

Yetu atup ké alon ti batagarul
alun kawaapa

(Maci 26.20-25; Luk 22.14;
natenan ti Yowan 13.21-30)

17 Wi utaakal ubanun, Yetu
aban na batagarul ifieen na
batéb. 18 Wi batoon awo ti
pde, Yetu aji : « Dtupan, na
manjoonan, aloy ti an, ankn-
deern na nji aluy kawaapén. »
19 Bajootani, ké andoli agé wo
ti phepara aji: « Woon njiai?
» 20 Ké asé ji na baka : « Alog
ti an batagsar naan ifieen na
batéb, anktuun kafien na nji
ti praata. 21 Aa, *Abuk Niint
awo kaket jibi upiitaniin ti a ti
Ulibra wi Nagibati, ké ansaarn
awula asé wutan. Uhokan lah
awo aankbuka. »

Yetu atup aji Piyeer alun
kapok pme'a

(Maci 26.26-29; Luk 22.17-
20,31-34)

22 Wi bakdeern, Yetu ajej
kapoom, abeeb Nasibati,
akités ka, awul baka asé ji
: « Najejan, uleef naan wii
wi. » 23 Abot ajej pnkalame
Ppi poot, wi abeebur Nasibati
aba, asé wul baka badaan,
ké badaan bukal bti. 24 Aji
na baka : « Phiaak pi
naan pii pi, pankntuluy pa

pntuk pweek maakan, pi
Nagibati atenjanaanur) bhornar.
25 Dtupan, na manjoonan, nin
ménkak adaan poot te unuur
wi iko bti ikkakun ihalu du
Psih pi Nagibati. »

26 Bayeeh afiaamarén aba,
asé pén pya du *Pnkuyn pi
Mnoliwera. 27 Yetu aji na
baka : « An bti nadukén, jibi
upiituy) ti Ulibra wi Nagibati :
“Dkob nayafan kafin,

nkaneel nasé nawaysér”=

28 Ké wi nji kanatiin ti pket,
djot kadun kayoonkan du
Galilay. »

29 Piyeer aji na a : « Woli
bafiaany bti baya aduku, nji
ménkduku! » 30 Yetu ateema aji
: « Na manjoonan dtupu, na
utejan wi, ji uguk udo kahaan
uyaas utébantén, iwi, ipok
nyaas Nwajan{ kaji iimme'én.
» 31 Ké Piyeer asé taman
maakan aji : « Woli ddoo wo
i pket na iwi, nin, ménkpok
kaji mémme'u. » Ké bukal bti
bakak aji har.

Du Gettemaniya
46)(Maci 26.36-46; Luk 22.40-

32 Baban du dko di bajaarg
bado Gettemaniya ké Yetu agé
jil na batasarul : « Natoon ti,
dya pfiehan Nasgibati. » 33 Ajej
na a Piyeer, Yakob, na Yowan
aséjun phaajala na ptiink mn-
haj ti uhaas wi nul. 34 Aji
na baka : « Uhaas wi naan
ujootani, pjootan pdit maakan
ké ndo kita ; nadukiin tinawo
bten. »

35 Ké wi ajohariin) aya low
ntiigu, asé jot ti mbos afiehan

Nagibati, aji woli uhilan lah
kawo, mnhaj mankmbiir mi
manlowa. 36 Aji : « Abbaf,
Paap, iwi inhiniiny iko bti,
lowaan mnhaj mi ti nji ; usé
uwut kawo uko wi nyjaluy), wi
inalun ukdolaniir.

37 Yetu akak asé ténk
batasarul ké bakrnoyént, ké agé
jinaPiyeer: « Fimor, ioyént?
Iinhilan awo bten uwoori
uloolan tafi. 38 Nawoon bten
nado kafiehan nawutna kajot
ti kaguuru. Uhaas wi nan
unal pdo bnuura ké pleefan
nasé war uforta. »

39 Akak aya alow baka
afiehan Nagibati awo i
pkakalés utup wi atupuy ti
kateeku. 40 Awugsa akak,
aténk batasarul ké baknoyént,
kés ki baka kadit byoy,
baamme uko wi bakteemulur).

41 Yetu akak uyaas uwa-
jantén du batasarul aténk ké
bakpoyént asé ji na baka :
« Nargoyéntén, nanoorfénan.
Uko mént ubaa. Wal wi
*Abuk Niint awoor) i kawu-
lana ti ifien yi bado butaan
ubani. 42 Nanatiin rjya! Nate-
nan, ankwaapnuyi) afiogi, awii
wi. »

Bamob Yetu
53)(Macz 26.47-56; Luk 22.47-

43 Ti dko ménf, wi Yetu
ahumury katiini, ké Yudat,
anwoory aloy ti banjafian
ifleen na bhatéb, asé wuj na
pntuk pi bafiaay banwoor
na ikej na induk. Batenan
baweek na *bajukan Bgah
na bantohi bayiluy baka.

© 14:27 TFakariya13.7. T 14:36 Abba: Ti utup uaramayik dawoor) Paap.

44 Yuda, anwaapulur aji na
baka, hénk di di nakmeenuy
flaar) mént, aji : « I nji
kamookuy, ula namobana,

nawutan kado abuur. » Wi
abanaarg ban afiog Yetu agé ji

na a: « Najukan » agé mooka.
46 Bukundu ké bagsé dépa ti a
amoba. 47 Aloy ti banwoor
da apénan kej atib nalempar
nasih i batenan, abi fala fal
kabat.

48 Yetu ké agé tiini na baka
aji : « Dwo nado butaan
i, ké nado bi pmobén na
ikej na induk? 49 Nnuur bti
dji kawo na an du Katoh
Kaweek ki Nasibati kajukan,
ké naammobén. Ké uko wi
Ulibra wi Nagibati ujakuy
uwoor) kadolana. » 50 Ké
wal mént, batasarul bti bagé
ti aduka.

51 Natasa aloy anguradiiy
blaafi tafi aktasulur). Bamoba,
52 ké asé wutan blaafi ati
byisu.

Barioot Yetu du uruha wi
bayuday

(Maci 26.57-68; Luk 22.54-
55,63-71; natenan ti Yowan
18.13-15)

533 Bafioot Yetu du uko nasih
i batepan. Batenan baweek,
bantohi na *bajukan Bgah
bayit da bti. 54 Piyeer ké
asé low du kafet atasa te du
blay meet bi katoh kaweek
ki nasgih i batenan. Atfo na
balemp atéma. 35 Batenan
baweek na bawayés btup bti
bandukiiyy bala uko utapar
Yetu kahilna kado bafina asé
wo baanwini. 56 Batum baji

batapara ké ntup ni baka njagé
WO Jjaanji ayeenkiir. 57 Baloy
baji banata katapara Kkaji
: 58 « Ntiinka ké aji afom
Katoh Kaweek ki Nasibati,
ki ifien yi bafiaar) ibomanur,
kagé kaniw ti nnuur nwajant,
kalon ki ifien yi bafiaar) iwoor
iinkboman. » 59 Baando
tiinkar tiinkar i utup wun.

60 Nasih i batenan anata
wal mént anat ti ptoof pi
baka agé hepar Yetu aji : «
Iinkhepna ti uko wi bafiaay
biki baktupuy ti iwi i? » 61Ké
ul asé yompa yomp, aanji
nin uko uloy). Nagih i batenan
akak ahepara aji : « Nagibati
1 pjaarn) ndéman, iwi iwoor
Krittu Abukul i? » 62 Yetu
ateema aji : « Nji a. Ké nageé
luy) kawinén nji *Abuk Niint
nto ti kadeenu ki *Andémur
Maakan. Nalur kawina kak
ado kabi na inféluy) yi bati. »

63Kénasihibatenan agé tow
imisa yi nult aji : « Ndoona
we kak bamaar ba? 64 Natiink
bti ké akar Nagibati. We wi
nagaluy ti uko wi ba? » Ké
bukal bti basé ji aduknaanaa,
awo i pket. 65 Balory) bawo ti
ptéfjéra, awuna kaara akoba
asé ji na a : « Iwi, Natupar
Nasibati, tupan fiaar) ankobiir.
» Ké balemp bagé wo ti
pkoba.

Piyeer apok aji aamme

Yetu
(Maci 26.69-75; Luk 22.56-
62; natenan ti Yowan 18.15-

18,25-27)
66 Wi Piyeer awoorn ti
uteeh, du blay, ké fiaat aloy

i 14:63 Atow imisa yi nul pyuujna ké adeebat;i.

ti balemp biki nasih i batenan
asé ban. 67 Wi awinur) Piyeer
ké aktéma, asalana agé jina a
: « Iwi kak ibi wo na Yetu i
Nataret. » 68 Ké asé pok aji :
« Iji we? Méndo me me uko
wi inalur ptup. » Atool ppén
du blay bi bdig [ké uguk usé
haan].

69 Naat nalemp awina agé
wo kak ti pji na banwoor) da

« Awo ti baka. » 70 Ke
Piyeer akak apok. Uunjoni
ké banwoor) da bagé wo ti pji
na a : « Iwi, na manjoonan,
iwo aloy ti baka, idoo wo i
utaak wi Galilay. » 71 Ké
asé mehna aji na Nasibati
afépa woli aanktup manjoo-
nan, awo tipji: « Mémme fiiint
inajakur hénk. »

72 Ti dko mént ké uguk usé
haan uyaas utébantén. Ké
Piyeer asé les utup wi Yetu
abiin aji na a : « Ji uguk udo
kahaan uyaas utébantén ipok
nyaas Dwajant kaji iimme'én.
» Ati wal mént, apén bdig
awooni.

15

Barioot Yetu du kadun ki Pi-

at

(Luk 23.1-5,13-25; Maci
27.1-2,11-14; natenan i
Yowan 18.28-38)

1 Wi nfa mambanarny ban
ké batenan baweek basé to
ayit na bantohi, na *bajukan
Bgah na bafiaary bti biki
uruha wi bayuday. Bado ké
batan Yetu agé fioota aya wul
Pilat. 2 Ké Pilat asé hepar
Yetu aji : « Iwi, iwoor) nasih
ibayuday i? » Ké ateem aji : «
Iwi, ijakurn han. » 3 Batenan

baweek batapara iko itum.
4 Pilat ké akak hepara : «
Iinka uko ulor utup i? Ilinwin
iko yi baktapariin bti? » 3 Ké
Yetu aanteema teem nin uko
ulon, ké Pilat adoo fionar.

6 Ufettu undoli Pilat aji
wutan pa bafiaan biki asihurg
nakalabus i baheparurn. 7 Ké
fiint alory i bajaarn bado
Barabaat asé wo ukalabus,
ul na bafiaary baloy ban-
finuy fiaan) wi bakyewlanur
ubeeka.

8 Pntuk pabi asé wo fi
phepar Pilat uko wi ajonuy
kado baka. 9 Pilat aji na
baka : « Nagpal nwutanan
nasih i bayuday i? » 10 Ame
ké batenan baweek bakuj
Yetu, ukaarn ké batija'a. 11 Ké
batenan baweek basé wuuk
pntuk patép tép paji awutan
baka Barabaat, 12 Pilat akak
ajej btup asé ji : « We wi
nji kadooq keeri na i najaar
nado nasih i bayuday? » 13Ké
bakak ahuuran aji : « Payanal!
» 14 Pilat aji na baka : «
Butaan bhor bi bi adoor) ba?

» Ké babaa huurana huuran
maakan aji : « Panana! »

15 Jibi Pilat ayaluny pdo uko
unliluy pntuk, awutan baka
Barabaat, asé do ké bakob
Yetu na itintél, asé wul baka a
bapan.

Bangoli baben Yetu
(Maci 27.27-31; natenan ti
Yowan 19.2-3)

16 Bangoli bafioof Yetu
du blay bi katoh ki Pilat
nantuna, asé du batént baka
bti. 17 Bawoharéna bayeti
bjeenkal jud, abot asiir iyiw

ado ukél atu'a ti bkow™.
18 Bawo ti pnohnténa aji :
« Nwulu mbos, iwi nasih i
bayuday. » 19 Bakoba fti
bkow na pmul, atéfjéra abot
anup ti kadunul, kawo ji
badémana. 20 Wi babenulun
aba, bapénan bayeti bjeenkal
akakana imisa yi nul, asé pén
na a pya kaparp ti krut.

Bapan Yetu
(Maci 27.32-44; Luk 23.26-
43; Yowan 19.17-27)

21 Batu fiint aloy i katim
ki Fimor), i ubeeka wi Kiren
ampénnur) uteeh pkuya krut
ki Yetu, awo asin bi Alektandér
na Rufut. 22 Bafioot Yetu du
dko di bajaany bado Golgota
uwoor « Kaheem ki Bkow.
» 23 Bawula poot pi ba-
naakrénur na bko bi bajaay
bado miir ké apok pdaan.
24 Bapana afaasiir imisa yi
nul, wi badoluy kanur na
mnlaak, katenna uko wi an-
doli akyitanaanur.

25 Wi nwoori kafieen kalory
nabanuyy wi wi bapanulun.
26 Bapiit ti bkowul duut ti
krut uko untuur ké bapana,
uwo « Nagih i bayuday. »
27 Bapana na balat batéb,
alor ti kadeenu ki nul, aloy ti
kamayu. [ 28 Ké hénk di di uko
upiituy ti Ulibra wi Nagibati
udolaniiy, uji : « Banaakréna
na bado butaan. »]

29 Banktépur bakar karana
asé bét bétan ikow aji : «
Mbeeh, mént{ iwi ijakuy
aji iwat Katoh Kaweek ki
Nagibati kasé kaniw ka ti

MARKUT 15:39

Dnuur Hwajant i? 30 Heliin
ti krut, ibuuran uleefu. »
31 Batenan baweek kak na

*pbajukan Bgah banaakiir
abena aji : « Abuuran baloy
asé wo aanhil pbuuran
uleeful! 32 Aanwo Krittu

nagih i Itrayel i?  Aheliin
keeri hénkur ti krut nwin, ngé
pfiyaar. » Biki bapanun na a
bado kara kak.

Pket pi Yetu

(Maci 27.45-56; Luk 23.44-
49; natenan ti Yowan 19.28-

30)

33 Ti udiin unuur, unuur
umara mara awunana, Kké
bdém basé wala ti umundu
bti, ado nwoori ywajant. 34 Ti
nwoori Nwajant ni pnak, Yetu
ké asé do pdiim aji : « Eloy,
Eloy, lama tabaktani » uwoon:
« Nasibati 1 naan, Nagibati i
naan, we ukaan ké iwutén?*
» 35 Balon) banwoor da, wi
batiinkuluy), baji : « Natiinkan,
adu *Eli. » 36 Aloy atj,
atoop kalémént kantanuy ti
pmul ti poot ptaaktaan, awula
adaan, agé ji : « Nayoonkan,
nten me Eli abi kawalana.
» 37 Ké Yetu asé do pdiim
pweek asé jémsa. 38 Blaafi
bkém maakan banjaarn ba-
neenan bafiaan) pneej du dko
dyimanaan maakan di Katoh
Kaweek ki Nasgibati batowa
ti ptoof. 39 Naweek i ban-
goli ifieen-week alor) anat wal
mént ataar) na Yetu. Wi aw-
inuy jibi ajémsiin, agé huuran
aji : « Niint i awo na manjoo-
nan Abuk Nasibati. »

ES
15:17 Bado hénk anaaman na uko wi Fetar nasih najeenkal ajaarn atu ti bkow.

% 15:34 Kafiaam 22.2.



MARKUT 15:40

40 Uka kak baat balog
bannatury alow asé ten, bi
Mariya i utaak wi Magdala,
Falome, Mariya anin Yakob
nampoti na Yotet, bawo ti
bakarn méntan. 41 Baat méntan
bajaay babi katas Yetu kabot
katénka wi awoor) du Galilay.
Baat batum kak bampayiiy
na a du ubeeka wi Yerutalem
bawo da.

Umoy wi Yetu

(Maci 27.57-61; Luk 23.50-
56, natenan ti Yowan 19.38-

42)

42-43 Utaakal uket udo bi
ban, ké fiiint aloy i katim ka-
woor) Yotef, anwoor) i ubeeka
wi Arimati agé bi. Awo faay
antiinkaniir ti uruha wi bayu-
day, awo ti pyoonk ubi wi Pgih
pi Nasgibati. Aya na mntéy
ahepar Pilat puum pi Yetu
wal mént tiki unuur mént
uwo wi pbomandér pa unuur
wi pnoorfén. 44 Pilat afiopar
ké Yetu adobi ket, wi wi asaay
adu naweek i bangoli ifieen-
week, ahepara me ujoni, wi
aketnur. 45 Wi ateemulur), ké
asé dinan Yotef ajej puum.
46 Yotef anug blaafi bi ifaal,
awalan puum pi Yetu ti krut
asé bootan pa na ba, aya
békan pa ti bhér bi bajipuy ti
kabar ki plaak. Ado ké bakél
plaak pweek ti pléman pibhér.
47 Mariya i utaak wi Magdala
na Mariya anin Yotet baten
dko di babékanulury bnuura.

16

Baat baténk bhér ké bawo
bjint

(Maci28.1-10; Luk 24.1-10;
natenan ti Yowan 20.1-10)

MARKUT 16:11

1 Wi *unuur wi pnoorfén
wi bayuday utépun, Mariya
1 utaak wi Magdala, Talome
na Mariya anin Yakob banug
ukéra ujuy ulil ptékén katul
tulan ti puum pi Yetu. 2 Ti
unuur untasun unuur wi
pnoorfén, na nfa kub wi
unuur upénur, ké basé ya du
bhér bi Yetu. 3 Balatar aji : «
In abaay aya kakélun plaak
panwoor ti pléman pi bhér
ba? »

4 Ké wi basaan) akat kés
asé win plaak pandémuy
maakan ké pakélanaa.
5 Baneej du bhér asé win ti
kadeenu ki baka natasa aloy
anwohariiny kamisa kafaatal
ké atoo, ké basé 1énk maakan.

6 Aji na baka : « Naklénk,
nala Yetui Nataret, i bapanun:
anata ti pket, aanwo ti. Na-
tenan dko di bapiintanulun.
7 Nayaan naji na Piyeer na
batasarul bandukiirn: “ajotan

kadun du Galilay, dul di
nakwinnulury jibi abiiy
atupan.” »

8 Bapén du bhér asé ti, nleef
naki na baka, ké babot afionjar
maakan, palénk pi balénkuy
patu ké baantup nin fiaar) uko
uloy te ado ban katoh.

Yetu apén awinana wi
anatiin ti pket

[ 9 Yetu anata ti pket na nfa
mi unuur untaanur unuur
wi pnoorfén. Apén awinana
duna ti Mariya i utaak wi
Magdala, i abii apénan
Intaayi paaj na uloy. 10 Aya
atup uko mént bambiiny awo
na Yetu banwoorn wal mént
ti puum awooni. 11 Wi

batiinkur) ké anata ti pket, ké
ul abot awina, baanfiyaara.

12'Wi uko war utépur, Yetu
apén awinana awo ji faaf
nampati ti batasarul batéb
bankyaantuy aya du ufé
unwoorn du uteeh. 13 Bukuy
méntan bakak atup bandukiin
uko wi bawinury, ké baan-
fiyaar baka kak.

14 Yetu abaafisaan apén
awinana ti banjafian ifieen na
aloolan wi batooqy ti umeesa
pa pde, anoman na bhaka {i
uko wi bawoor) baanfiyaari
na ti pdéném pi nhaas ni baka
tiki wi anatiin ti pket asé pén
awinana, baanfiyaar ban-
winuluy. 15 Akak ajina baka:
«Nayaan ti umundu bti natup
Utup Ulil Unuura bafiaar) bti
biki umundu. 16 Ankfiyaarury
kabot kayeenk  batitmu
abuur, ké anwooy aankdi
pfiyaarén aduknaana. 17 Iko
yi ikyuujuy ké bafiyaari :
Balur kado kadook nntaayi ti
katim ki naan. Balury Kkatiini
ntup Nyaant. 18 Bajej nypula
ti ifien yi baka. Woli badoo
daan bnunk bankfinaruy, nin
uko ulony uunkdo baka. Bapaf

bamaakal ifien kajeban baka.
»

19 Wi Yetu Ajugun atiiniin
aba, asé deenana bati, ato ti
kafien kadeenu ki Nasgibati.
20 Ké batasarul basé ya du
dko bti atup Utup Ulil Unuura.
Ajugun alemp na baka abot
ayuuj ké uko wi baktupuy
uwo manjoonan na iko
ifionjarénaan yi bakdolur.]

Utup Ulil Unuura
wi Luk apiituy

Utup wjuni

Luk apiit plibra ntéb. Utup
Ulil Unuura wi Luk apiituy
na Ulemp wi Banjafian. Luk
ate ugrek bnuura. Awo naku-
raar. Wi Pawulu ayaary ptup
bafiaay banwoory baamme
Nasibati Utup Ulil Unuura,
bukal bagakandérun. Wal
mént Luk aandobi me
Nagibati. Abaa bi kak kak
narittor). Apiit ulibra wi bé
aanwin Yetu. Aya ala bafiaay
bammeer) Yetu ahepar baka
bnuura jibi iko itépari. Ajej
Utup Ulil Unuura wi Markut
apiituyy asé piit, jibi Maci
adoluy. Maci kak ajej ulibra
wi Markut. Ti ulibra wi
nul, Luk ajuk iko yi bayuday
akut ajuk iko yi banwooy
baanfiyaar Nasibati bawoor
baammee. Apiit pa bafaay
banteey ugrek banwoory
baanfét ti Palettina. Atiiniyaan
pntaali pi Yetu ajunna du

Adam kadiimanaan ké Yetu
awoor nabuuran bafiaan bti.

Woli fiaay) aleyiir ulibra wi
Luk aji win ural wi Nasibati
adiimanuryy  bafiaany  biki
umundu upokurn: bajuuk,
bamaakal. Luk atiiniyaan kak
Uhaas wi Nasibati na pfichan
Nasibati.

Hénk di ifah yi ulibra wi
iwoon:

1. Uko unkayi ké Luk apiit

ulibra wi (1.1-4)

LUK 1:5
2. Hum di di Yowan
Nabattaar na Yetu

babukiiy (1.5-2.52)
Yowan Nabattaar atup

uko unkluy kabi (3.1-20)

4. Batitmu bi Yetu na jibi
Fatana akdoor na pguura
ajuban (3.21-4.13)

5. Yetu aya ato du Galilay

(4.14-9.50) _
6. Yetu apénna Galilay

atool pya Yerutalem (9.51-

19.27)

Kaném kabaafisaani ki
Yetu ti mbos: pwayés pi
bawaysuluny na pketul
(19.28-23.56)

8. Yetu anata ti pket (24.1-

12)

9. Yetu apén awinana ti
kadun ki batasarul agé
deenana du bati duut
(24.13-53).

3.

7.

Ujuni

1 Bafiaan) batum, badoon-
aan na ppiit, katup iko
bti intépuy ti  ptoofun.
2 Bakakalésun ya, jibi bam-
maarur) abot awin na kés ki
baka du ujuni, batupur) baka
ya. Bukal biki batuun ptup
*Utup Ulil Unuura. 3 Ukaapg
ké nsé sal aji, wi nheparuny
bnuura, aten iko bti jibi
iyeenkiiri du ujuni, uyuk
maakan nji kak npiitu, ntupu
bnuura jibi iko itépari, iwi
Teofil i mmaganur maakan,
4 jhilna ime ké iko yi ba-
jukaniin iwo manjoonan.

Uwanjut utup Fakariya ké
Yowan Nabattaar alun kabuka
5 Wal wi *Herod awoor
nasih i utaak wi Yuda, natenan
i Nagibati alon awo da i

bajaan bado Fakariya. Awo
i pntuk pi batenan biki psini
pi Abiya. Aharul awo i psini
pi *Aaron natenan, katimul

kawo Elitabet. 6 Bawo bukal
batéb bti bafiaa) batool ti

kadun ki Nasibati, banjayi
batas utup na bgah bi Aju-
gun bti bnuura. 7 Ké bagé
wo baambuki, {iki Elitabet
aanhilan pbuk, Lké bakak
awo bukal batéb bti bafiaay
bandoor abi taf taf.

8 Unuur ulor, Takariya awo
ti pdo btepan ti kadun ki
Nasibati, tiki pntukul pakaan
na pdo ba. 9 Batenan baji
bado kambiilur katen fiaay
i Nasibati adatuy, Lké ul,
Fakariya adataniiy ti batenan
bti, pneej du *dko dyimanaan
di Katoh Kaweek ki Nagibati,
katér mnkulan®. 10 Pntuk pi
bafiaany batum ké pagé wo {i
pfiehan Nagibati du bdig, wal
wi aktérury mnkulan.

11 Ti dko mént ké asé win
*uwanjut ulony wi Ajugun,
ké unat ti umbar udeenu
wi umeesa utéri mnkulan.
12 Fakariya alénk adiwsa, wi
awinun wa, 13 ké uwanjut
usé jaka : « Fakariya, wutan
kalénk! Uko wi ifiehanur,
utiinkana du Nagibati : Elitabet
aharu, aluy kabukaru napot
fiiint, lupi itu'a katim ki
*Yowan. 14 Alun Kkatiju
mnlilan na mntar ; bafiaan
batum baluy kalilandér
kabuka ki nul. 15 Alun kawo
faar) naweeKk ti kadun ki Aju-
gun. Aanwo kalun kadaan

* 1:9 Mnkulan :

nin poot. *Uhaas wi Nagibati
ujunna pwo ti a du kayiy
ki anin. 16 Aluy kakakan
babuk *Itrayel du Ajugun,
Nagibati i baka. 17 Aluy kado
kapos ti kadun ki Nasibati,
na uhaas na mnhina mi
*Eli *Natupar Nasibati, bapot
bakakna batiinkar na basin
baka, banwoory baanktas
Nasibati, bakak bawo na ysal
Dnuura ji bafiaar) banwoor
batool. Alun kado pntuk pi
bafiaar), pabomandér bnuura
pa Ajugun. »

18 Ké Takariya asé ji na
Uwanjut: « Hum di di nji
kadoluy, kadoo kame ké
uko wan uwo manjoonan?
Dtafi, ké ahar naan akak awo
naweek. » 19 Uwanjut uteema
aji : « Nji dwoor) *Gabriyel!
Dji kanat ti kadun ki Nasibati,
kalempara. Ul ayilnug, mbi
ntiini na iwi, ntupu utup ulil
wi. 20Tinfiyaar uko wi ntupiin,
ké usé lun kadolana ti wal
wi Nagibati adatur, ikak keeri
namum, kabiis btup, te unuur
wi iko mént yuy ikluniin
kadolana. »

21'Wal mént, ké bafiaar basé
natayoonk Fakariya agé la uko
unkaar ké ajon maakan hénk
du *dko dyimanaan. 22 Ké
wi apénur), aankak ahil ptiini
na baka. Hénk di bafiaay
bameeny ké aya ka mnwin
du dko dyimanaan meet.
Fakariya atiiniyaan na baka na
ifien tafi, ké pdiim paankpén.

23 Wi abaay ulemp wi
awoor) i pdo du *Katoh

Manjaan) mantér du dko dyimanaan kadémanaan Nagibati.

Mnkulan, manwo piiaak pi bbeekar pankayur.

Kaweek ki Nasibati, asé kak
katohul. 24 Uunjoni, ké
Elitabet aharul agsé mobana
kayinn. Amen kayin) mént
te kli kafieen, agé ji ti usal
: 25 « Ké hénk di di Ajugun
alempuy na nji, ti wal wi
adatuy, abuuranaan mnkow
ti kés ki bafiaay! »

Uwanjut  utup
kabuka ki Yetu

26 Wi kayin ki Elitabet
kadoluy Kkli paaj, ké Nasibati
asé yil *Gabriyel *Uwanjut
du ubeeka wi *Nataret du
utaak wi *Galilay 27 du
neegani anwool aamme
fiiing, 1 fiint alor) anwooy
Yotef, i psini pi *Dayit nasih,
ajokurn. Katim ki neegani ay
kawo *Mariya. 28 Uwanjut
uneej du katohul asé ji na
a : « Dwulu mbos, iwi i
Nasgibati awuluyy bnuura bi
nul atuman. Ajugun awo
na iwi. » 29 Wi Mariya
atiinkury) utup war) agé fionar
maakan, awo ti psal, aji : «
Pwul mbos pi pawo phor ba?
» 30 Uwanjut ké usé ji na
a : « Mariya, wutan kalénk
; Nasibati awulu bnuura bi
nul. 3! Hénk, iluy kawo na
kayin, kabuk napot Aiint
; lupi itu'a katim ki Yetu.
32 Aluy kawo naweek. Baluy
kado kadu'a Abuk Nagsibati
*Andémur) Maakan. Nasibati
Ajugun, aluy) katoorana ti psih
pi *Dayit ateem. 33 Ul akluy
katijan psini pi *Yakob bti, te
mndani. Psih pinul paankluy
kaba. » 34 Ké Mariya asé ji
na uwanjut: « Hum di di uko

Mariya

T 1:36 Awo narékém.

mént wur ukhilanuy kaluy
kadolana, wi nwoor méndobi
me biint? » 35 Uwanjut
Uteema aji «*Uhaas wi
Nagibati uluy kahela ti iwi,
Nasgibati Andémury Maakan
asé guru na mnhina mnweek
minuljiblifi. Ukaar ké napot
nayimanaan ankluy kabuka
akdu'ana Abuk Nasibati!
36 Tenan, Elitabet, i nayitun,
andoor awo nataf awo kak
na kayin ki napot fiint. Ul
i bajakun aanhil pbukt awo
ti kli paaj, 37 tiki Nasibati
aambiisnabiisnanin ukoolan.
» 38 Ti dko mént, ké Mariya
asé teem aji : « Nji, dwo
nalempar Ajugun, uko mént
uwoon jibi ijakuy! » Wi wi
uwanjut wur uyaar), aduka.

Mariya aya pwin Elitabet
ayitul

39 Ti nnuur mént yuy, ké
*Mariya asé bomandér ataran
pya du ubeeka ulory unwoory
du inkun du Yuda. 40 Aya
aban, aneej du uko Takariya,
asé wul Elitabet mbos. 41 Ti
dko mént, wi Elitabet atiinkur
pwul mbos pi Mariya, ké
napot asé sintar du kayinul
meet, ké *Uhaas wi Nagibati
usé tum ti Elitabet, 42 wi wi
asaar) ado pdiim pweek, aji

« Nagibati awulu bnuura
apelan baat bti, abot awul
napot i iwoonaanuy ti kayin
bnuura bweek! 43 Nji dbaa
wo wo in ba, ké anin Ajugun
adoo pos aban du nji? 44 Wi
ntiinkaar) tiink pwul mbos
pi nu, ké napot asé lilan,
asgintar ti kayin naan meet.

45 Naar) anfiyaarur aji uko wi
Ajugun atupur uluy kadolana
anuurandéni! »

Mariya ayeeh mnlilan mi
nul
46 Ké *Mariya agé teema aji:
«Uhaas wi naan udéman Aju-
gun,

47 ké usal wi naan uwo
ti mnlilan wi Nagibati
abuuranaanuy,

48 tiki ato aten nji
nalemparul
dayanaan.
Hénkury) iwuur yi nwal bti ido
kadu'én fiaat nanuu-
randénaan,

49 tiki Nasibati anhiniiy
iko bti, ado pa nji iko
inuura iweek maakan

nan-

katim ki nul kayimani!
50 Mfiaga mi nul manwo ti
bafiaan biki iwuun bti
bankdémanulun.
51 Atar kafien adiiman mn-
hina minul
agar bandémanuy ikow
yi baka.
52 Awalan basih ti psih pi
baka,
asé deen banwalanuy
ikow yi baka.
53 Awul banwoor) ti kanuma
iko inuura, atuman
asé dook bayok, ké bakak
ifien ijint.
54-55 Aténk bafiaar) biki *Itrayel
balemparul,
ji kahoy ki abiiy ado
basinun,
ales ti mfiaga mi nul,
*Abraham na pntaali pi
nul, te mnto. »

56 Mariya ato na Elitabet

uko ji kli kwajant, abaa
wugsa, atiis katohul.

Kabuka ki Yowan
nabattaar

57 Wi unuur wi Elitabet
awoor) i kabuk ubanur, atij

napot fiiint. 58 Bakinful na
bayitul, batiink ké Nasgibati
ayuuja mnfiaga, asé wo {i
mnlilan na a. 59 Unuur uténk
bakrer, babi pwalan napot
*katémp, kagé katu'a katim ki
asin : Takariya. 60 Ké anin agé
pok, aji : « Natu'ana katim ki
*Yowan » 61 K& basé teema aji
: « Nin alog ti bayitu aanwo
wo katim ki Yowan. » 62Ké
basé du asin, ahepara na
ifien katim ki agaluy batu
abukul. 63 Fakariya ado ké
batemana iko ipiiti, agé piit
aji : « Awo katim ki Yowan.
»  Bafiaar) ké basé fonar
bti. 64 Ti dko mént mntum
manhaabsa na a, pndemént
ké paféngaa, ké agé jun ptiini,
abeeb Nagsibati. 65 Bakintul bti
balénk, abot afionjar. Ké iko
intépuy yurn imeetana, aniink
utaak unwoor du inkuy du
*Yuda bti. 66 Bafiaa) bti
bahank iko yi batiinkury du
phaas, asé ji : « we wi napot
i aklun kawo? » Mnhina
mi Ajugun manwo na a na
manjoonan.

Fakariya ayeeh mnlilan mi
nul
67 Ké *Uhaas wi Nasibati
usé bi, aneej atum i Fakariya
asin napot, ké awo ti ptup ji
*batupar Nagibati aji :
68 « Najoh ndéman Ajugun,
Nagibati i *Itrayel

tiki abi ti nja, pbuuran
bafiaar) biki nul.
69 Anatan pa un, ti biki psini pi

*Dayit nalemparul
Nabuuran i phina
pweek,

707ibi abiiy atup ti mntum mi
batuparul bayimanaan
bajon.

71 Aji ankmbiin), aluy kabuu-
ranun ti basooradun,

aluy kapénanun ti ifien yi
bampokury un bti.

72 Hénk, Nasibati adiiman
mnfiaga mi nul i
bateemun

asé les kahoy Kkayi-
manaan ki adolur.

73 Abi hoy *Abraham asinun
amehna,

74 aji, atehun, kapénan {i ifien
yi basooradun,

abot ado ké phil adémana
na mntén,

75 nhilna nwo bajint na batool
ti kés ki Nasibati,

nnuur bti ni ubida winun.

76 Ké, iwi, napot i naan,
iluy) kadu'ana natupar
*Andémury Maakan,
Nasibati

iluy kado kapos ti kadun
ki Ajugun, kabomana
bgah,

77 katupna pntaali pi nul, ké
aluy kabuuran baka,

wi akbiin kapénan baka ti
ipekadu yi baka.

78 Nagibati atum na mnifiaga,
ukaarn ké

akluny kado kafiitun na
bjeehi = banwoonuy
bati,

bannaamur na bi unuur
unkmayur,

79 kajeehanaan banwoor ti
bdém
na ti ulimént wi pket,
katijun ti bgah bi mnjeeh. »

80 Ké napot, ul, asé déma
dém na uleef na uhaas. Awo
du dko di *pndiis te unuur wi
alupiin anata, abi awinana ti
bafiaay) biki Itrayel.

2

Kabuka ki Yetu
1 Nasih najeenkal anwoor

*Fetar Aguttu ado wal méntan
aji  bapiitan bafiaary Dbti.
2 Ppiitan itim par, panwoor
pteek, padolana ti wal wi
Kiriniyut awoor nantuna i
utaak wi Firi,

3 Baflaan) bti baya ppiitan,
andoli du ubeeka wi bateem.
4 Ké *Yotef ul kak anatnaana
ubeeka wi *Nataret i utaak
wi *Galilay pya utaak wi
Yuda, du Betleyem, ubeeka
wi *Dayit, tiki awo i psini pi
nul. 5 Aya pa ppiitan da, ul
na *Mariya, poonu i ajokur,
anwoyi na kayir.

6 Wi bawoor ti Betleyem,
ké wal wi Mariya awoory i
kabuk, ké usé ban. 7 Ké
abuk napot fiiin{, bajeenul.
Abootana na ilaafi, apiintana
ti kambépyan, tiki baanténkbér
aka dko dpiint du meet di
bayaant.

Uwanjut upén awinana ti
kadun ki bayafan

(Maci2.1-15)

8 Ti utaak mént wup,
bayafan baloy baji bafér
du nteeh kayen itani vyi
baka. 9 *Uwanjut uloy wi
Ajugun upén awinana i
kadun ki baka, ké mndém

mi Nagibati mangé jeehan
baka, ké balénk maakan.
10 Ké uwanjut usé ji na baka
:  « Nawutan kalénk, dbi
Ptupan utup unkluy Kkatjj
mnlilan mweek ti bafiaay
bti : 11 *Nabuuran Bafiaay
abuka ti utejan wi nta wi
pa an, du ubeeka wi *Dayit
nasih : ul awoor *Krittu
Ajugun. 12 Ké hénk di di
nakyaarn kayikrénaan napot
mént: naténk babootana na
ilaaf, bapiintana ti kambénan.
»

13 Ti dko mént, ké pntuk
pweek pi ywanjut ni bati pagé
wuj, anaakiir na uteek, agé
beeb Nasibati aji :

14 « Nasibati adém du bati
duut,
mnjeeh mi nul manwala
ti mbos
pa bafiaar biki apaluy! »

Bayafan baya Betleyem

15 Wi nwanjut njakakur) batji,
aduk baka, ké bayafan bagé
télsér aji : « Nawulén nya te
Betleyem, nya nwin uko un-
woor, wi Ajugun adoluy ké
I]mee. »

16 Hénk di di bataranur aya,
baténk Mariya, na Yotef, na
napot aambaar abuka buka,
ké apiint ti kambépan. 17 Wi
bawinuluy, asé kakalés uko
wi *uwanjut utupur baka i
napot mént. 18 Bafiaan bti
bantiinkury bayafan, bafionar
ti uko wi batupun. 19 Ké
Mariya, anin Yetu, ahank
bnuura iko intépuyy bti
ti katébul, asé saln{én ya.
20 Bayafan bawugsa wal mént

© 2:23 Ppén13.2,12,15.

akak, agé déman Nasibati, abot
abeeba ti iko bti yi batiinkuy
akut awin. Iko mént yur itép
jibi uwanjut ujakur na baka.

Bawalan Yetu katémp
21 Ti unuur uténk bakrer,
wal wi pwala *katémp pi
napot ubani. Ké batu'a katim
ki Yetu, jibi *uwanjut utupury
Mariya, wi awooy aandobi
wo na kayin.

Batij Yetu aya adiiman du
Katoh Kaweek ki Nasibati

22 Nnuur 1nabani 1i *Yotef
na *Mariya bawoorn biki
kabaafiés bafiow jibi *Bgah
bi Moyit bajakur. Batij Yetu
du ubeeka wi Yerutalem, kaya
kadiimana Ajugun. 23 Bado
han tiki upiit ti ulibra wi
Bgah bi Ajugun, aji : « Bajeen
fiiint awo kafah ki Ajugun. »*
24 Bawo i kado kak bafinar
Ajugun prikate ptéb, ukas
na waat kéme pbalab ntéb
nanhoju, jibi Bgah bi Ajugun
bajakun®.

Fimeyon abeeb Nasibati wi
awinun Yetu

25 Keé fiiint alor) ase wo wal
mént du Yerutalem, anwoor)
katim ki Fimeyor. Awo
flaay) anwoor natool ti kés
ki Nagibati abot adémana
bnuura. « Awo wo ti pyoonk
wal wi Nagibati akwentur
mnkuul mi *Itrayel. » Keé
*Uhaas wiNagibatiusé wotia.
26 Uhaas wi Nasibati ubi tupa
ké aankket, bé aanwin Krittu,
i Ajugun ayiluy. 27 Uhaas wi
Nasibati utija te du *Katoh
Kaweek ki Nasibati. Ké wi

% 2:24 Bgah12.8.

bajug Yetu batijuluny da, pya
kado uko wi *Bgah bi Moyit
bajakun, 28 Fimeyor) ayeenka
tiifien, abeeb Nagibati, agé ji:
29 « Ajugun, kahoryy ki nu
kadolanaa,
hénkuy ihilan kawutan
nalemparu,
aya na mnjeeh,
30 tiki dwin na kés ki naan

mbuur manwoonur)
duiwi,

31 mi ibomanuy ti kés ki
umundu bti.

32 Dwin bjeehi bankdoliin

imeetana

ti banwoory baanwo
*bayuday

kabot kawo pdém pi
Itrayel pntaali pi nu. »

Timeyon atup uko unklun
kabi

33 Asin Yetu na anin
bafionari ~ jibi  batiinkuy
Fimeyor) ké aktiiniyaan uko
wi nul. 34 Ké Timeyory asé
fiehan Nagibati bnuura pa
baka, abaa ji na *Mariya
anin Yetu : « Tenan, Nasibati
adatun napot i, ul aktijuy pjot
na pnata pi bafiaayy batum
ti *Itrayel. Alurn kado kadi-
iman mnhina mi Nasibati,
bafiaar) baluy kado kalata.
35 Hénk, nsal pammeniiy ti
nhaas 1i bafiaay) batum, naluy
kameetana. Ké iwi Mariya,
pjootan paluy kalunanu katéb
ji kakej. »

Aana atup uko unkmbiin

36 Uka fiaat alon *Natupar
Nagibati i katim ki Aana, awo
abuk Fanuwel, i psini pi Ater.
Adobi wo wo faaf naweek,
aniima ysubal paaj na ulog

37agé duka nayot. Aana mént
aka nsubal ifieen bakren na
nbaakér. Aanji low *Katoh
Kaweek ki Nasibati, kagé bi
duka duka ti plempara, ti py-
iman na pfiechan. 38 Aban
da wal mént asé wo ti pbeeb
Nagibati abot atiiniyaan uko
wi napot, bafiaay bti banky-
oonkur mbuur mi Yerutalem.

Pkak Nataret du utaak wi
Galilay

39 Wi *Yotef na *Mariya
babaar pdo iko bti jibi Bgah
bi Ajugun bajakur, bawugsa
akak utaak wi *Galilay, du
Nataret, ubeeka wi baka.
40 Napot adém na uforta, na
usal untuna, ké bnuura bi
Nasibati babot awo na a.

Yetu ato na bajukan Bgah
du Katoh Kaweek ki Nagibati

41Na nsubal, bajug Yetu baji

baya *Ufettu wi Mnjeeh du

Yerutalem. 42 Ké wal wi Yetu
adolurn ysubal ifieen na ytéb,

ké basé tija, ji udolade wi
baka. 43 Wi ufettu utépun,
bawugsa akak, ké Yetu napot
asé duka Yerutalem, ké ba-
jugul baamme. 44 Banuur aji
Yetu awo ti pntuk pi bafiaay
bankyaantur) na baka, bapos
ado unuur upéb abaa nata
pla'a, ahepar na bayit baka,
na biki bameerun. 45 Wi
bawoory baanwina, asé
wugsa pla'‘a te Yerutalem. 46 Ti
unuur uwajantén, baténka du
*Katoh Kaweek ki Nasibati,
ké ato ti ptoof pi *bajukan
Bgah bi Moyit, atiink baka,
abot ahepar baka iko ilor.
47 Bafiaar) bti banktiinkuluy
bafiopar ti mntit mi nul,

na jibi akteemury bajukan
baweek. 48 Wi bajugul
bawinuluy, bakak afionar
maakan. Ké anin asé ji na a
: « Abuk naan, ibaa dolun do
we hénk ba? Tenan! Nji na
saas nhaajala maakan awo ti
pla'u. »

49 Ké Yetu asé teem aji : «
We ukaan ké nakla'én ba?
Naamme ké dwo i kawo ti ka-
toh ki Paapa i? »

50 Ké bajugul basé paam
utup mént.

Yetu atiink bajugul

51'Wi wi Yetu asaan) awugsa
akak *Nataret na bajugul, aji
tiink baka. Ké anin ahank ti
katéb ki nul iko bti yi atiinkur
abot awin. 52 Yetu ké agé
dém, na usal, na uleef. K&
Nagsibati na bafiaary bti babot
alilandéra.

3

Nagibati ayil  Yowan

Nabattaar

(Maci 3.1-6; Markut 1.2-6;
natenan ti Yowan 1.19-23)

1Uwo ti wal wi Tiber *Tetar
awoor) ti usubal uténk nsubal
ifieen na kafieen wi awoory
nasih najeenkal®, ké Pont-
*Pilat awo nantuna i utaak
wi Yuda, ké *Herod awo
nantuna i utaak wi *Galilay,
Filip naweek Herod ké awo
nantuna i ntaak pi Iture na
Trakonitid, ké Litaniyat awo
nantuna i utaak wi Abilen,
2 ti wal wi Anat na Kayif
bawooy *batenan baweek
biki Nagibati. Ti usubal méng

*Yowan abuk Fakariya awo du
*pndiis, ké Nagibati asé tiini
na a, awula utup wi nul. 3Wi
wi agaar) ajun pfiaay ti utaak
bti unfiogur) bdék bi Yordan,
aji na bafiaan): « Nawutan
pjuban, natélés nbida, nado
*batitmu, Nagibati agé pénanan
ipekadu. » 4Keé hénk di uko
wi *Ttayi *Natupar Nagibati
apiituy ti Ulibra wi Nagibati
udolaniin), apiit aji :
« Pdiim plon pahuuran du
pndiis aji :
“Nabomaan bgah bi Ajugun
aklun katépna,
nadolana ilél itool!
S Injiir ilun kafukana,
inkun iweek na impoti
ifom kalinran na igah.
Igah innotun ikak itool.
Igah ingékrétiin
idaan.
8 Hénk, bafiaan bti balun kawin
Jibi Nasibati abuuranun

ikak

un.” »«
Uko wi pdo, kawutna
pjuban

(Maci 3.7-10)

7 *Yowan aji ji na pntuk
pweek pi bafiaayy panjaay
pabi ti a pyeenk *batitmu
: « An, nawo pntuni pi
Infunan! In ahoopatanar
aji nati udeeb wi Nagibati
unkmbiin ba? 8 Nadolan
keeriiko inkyuujur ké nawut
pjuban abot atélés nbida ;
nawutan kasal kaji : “Nwo
biki psini pi Abraham!”
Dtupan Nagibati ahilan
kakakan mnlaak mi babuk
*Abraham. 9 Ptibi padobi

* 3:1 Nasih najeenkal awo nasih i Rom na i ntaak ni baromer batehun. Aji tu

nantuna ti utaak undoli wi batehun.

% 3:6 Itayi 40.3-5.

békan békan i mnko uteeh,
bko banwoory baankbuk
mnko mnuura bafal kafél du
bdoo. »

10 Pntuk pi bafiaan) pahep-
ara aji : « Ké npbaa do do
hum ba? » 11 Ké ateem
baka aji : « Ankaarn imisa
itéb, apénan Kkalon Kkaten
anwaarnur). Ankaar uko ude,
afaasiir na anwaanun ! »
12 *Bakobraar daasa balog
babi kak pdolan batitmu, asé
hepara aji : « Najukan, we
wi gwoory kado? » 13 Ké
aji na baka : « Nakhepar
kapelan wi batu'anar pyeenk.
» 14 Bangoli bahepara kak,
aji : « Ké un, we wi gwoor)
kado? » Ké ateem baka aji: «
Nawutan kateh nin fiaar) aloy
itaka na uyoh, kéme ti ntilan,
nalinan ti baluk bi nan. »

Yowan atiiniyaan flaan an-
klun kabi

(Maci 3.11-12; Maci 1.7-8;
natenan ti Yowan 1.24-28)

15 Jibi bafiaary bti baky-
oonkurn uko unwooy wi pbi
asé sal aji : « Wom *Yowan
awoor *Krittu? » 16 Ké Yowan
asé tiini na baka bti aji : «
Nji, dji kabattaaran na meel.
Ké, angaany alury kabi agé
dém apelén maakan, méndoo
floom fioom kanup pfénésa
isapaat. Ul akluy kabattaaran
na *Uhaas wi Nagibati na
bdoo. 17 Awo na kajet ti ifien,
aweey kapatés ptiij na pléfar.
Aya katoor ptiij ti pnkuti, kagé
kafél pléfar du bdoo banwoor
baankjémsa. » 18 Yowan akak
ajukan pntuk pi bafiaar iko
itum, ameetanaan baka *Utup
Ulil Unuura.

Bawat Yowan Nabattaar
ukalabus

19 *Herod nantuna ajej
Herodiyana faat i naweekul
akak ado iko iwutaan itum
iloyy kak, ukaan ké *Yowan
anoman na a. 20 Ké Herod,

abaa beeh beeh ado kak
butaan blon: Awat Yowan

ukalabus!

Batitmu bi Yetu
11)(Mac1 3.13-17; Markut 1.9-
21 Wi barfiaang bti bak-

dolanug *batitmu, Yetu kak
ado batitmu. Wi awooy ti
piiehan Nasibati, ké bati basé
haabésa. 22 Wi wi *Uhaas
wi Nasibati usaar) awala ti a,
awo wo ji ubalab ufaatal. Ké
pdiim ploy pasé pénna bati,
aji: « Iwi, iwoor Abuk naan,
dyalu maakan, dmaganu. »

Pgini pi Yetu
(Maci1.1-17)

23 Yetu aka uko ji psubal
ifleen Qwajant wi ajunuy
pjukan bafiaar). Ti ugal wi
bafiaan) bti, Yetu awo abuk
Yotef, 1 Heli, 24i Mattat, i Lewi,
i Melki, i Yanayi, i Yotef, 25 i
Matatiya, i Amot, i Nahum,
i Hetli, i Nagayi, 26 i Maat, i
Matatiya, i Temeyin, i Yotek,
i Yoda, 27 i Yowanan, i Reta,
1 Ferubabel, i Falatiyel, i Neri,
28 i Melki, i Adi, i Kotam, i
Elmadam, i Er, 29 i Yetu, i
Eliyeter, i Yorim, i Mattat, i
Lewi, 30 i Fimeyor, i Yuda, i
Yotef, i Yonam, i Eliyakim,
31i Meleya, i Mena, i Matata,
i Natan, i Dayit, 321 Yete, i
Yobed, i Boot, i Tala, i Naaton,
33 i Aminadab, i Admin, i
Arni, i Hetrom, i Peret, i Yuda,

34j Yakob, i Itaak, i Abraham,
i Terah, i Nahor, 351 Terug, i
Ragawu, i Falek, i Eber; i Fala,
361 Kayinam, i Arfaktad, i Tem,
i Nowe, i Lamek, 371 Metutela,
i Henok, i Yaret, i Malalalel,
i Kayinam, 38 i Enot, i Fet, i
Adam, i Nagibati.

4
Untaayi Uweek udo na
pguur Yetu du pndiis

(Maci4.1-11; Markut 1.12-
13)

1 Wi Yetu antumury na
*Uhaas wi Nasibati awoonur
bdék bi Yordan, ké Uhaas wi
Nagibati usé fioota du *pndiis.
2 Ti pnuur ifieen nbaakér ni
adolury da, Untaayi Uweek
udo na pguura ado butaan.
Nnuur mént bti aandee,
ukaany ké ubon ukde'a wi
natépur. 3 Ké Untaayi Uweek
usé jina a : « Woli iwo Abuk
Nasibati, kji na plaak pi pakak
kapoom. »

4 Ké Yetu asé teem wa aji :
« Upiitana aji : “Meént uko ude
taft umeébanun ubida wi flaan.”®
»

5 Untaayi ké ukak apayana
bko duut agé diimana byaas
bloolan ptaak bti i umundu,
6 agé jaka : « Dwulu psih
na pyok pi ntaak ni bti, tiki
bawulén warn méntan, ké nhi-
nan katen ya fiaan i nialun.
7 Woli inup ti kadun naan,
adémanaan, kka iko mént yi
bti. » 8 Ké Yetu akak ateema
aji : « Uplitana aji : “Aju-
gun, Nasgibati i nu tafi i i iwoon
T 4:4 Plesan8.3. ¥ 4:8 Plesan 6.13.
6.16.

% 4:11 Kafiaam 91.11-12.

kadéman, ké ul tafi i i iwoon
kado kalempar.”* »

9 Ké Untaayi Uweek ukak
afloota Yerutalem, apayana
ti btuk bi *Katoh Kaweek ki
Nagibati duut, asé ji na a :
« Woli iwo Abuk Nagibati,
klut kajot. 10 Ké hénk di di
upiituy ti Ulibra wi Nasibati
aji: “Alun kado nwanjut ni nul
nado kayenu.” 11 Ukak apiitana
aji : “Nalun kajeju jej, kati
thubta tiplaak plon.”® »

12 Ké Yetu asé teem wa aji
: « Upiitana aji : “Tinwo kado
katen me Ajugun, Nasibati i nu
ahinan pdo uko wiajakun.” »%

13 Wi Untaayi Uweek
udoluy iko bti pa pguur Yetu

ado butaan, ulowa, adun
awuta.

Yetu akak du utaak wi
Galilay

(Maci 4.12-17; Markut
1.14-15; natenan ti Yowan 4.1-

3,43-46)

14 Mnhina mi *Uhaas
wi Nasgibati mantory Yetu,
akakana *Galilay. Katim
ki nul kameetana ti utaak
bti. 15 Aji jukan ti *itoh
ifiehanaani yi baka, ké bafiaay
bti bamagana.

16 Yetu aya *Nataret di
akusnaaniiy, aya aneej
du *katoh  kafiehanaani
ki bayuday ti *unuur wi
pnoorfén, jibi ajonur kado.
Anata aya pleyiir Ulibra
wi Utup wi Nagibati, 17 ké
basé leyiir kafah ki *Itayi
*Natupar Nagibati apiitur). Wi
ahaabsun wa, asé win dko di
bapiituy aji :

2 4:12 Plesan

18 « Uhaas wi Ajugun uwo tinji
adatén aji ntup bajuuk

*Utup Ulil Unuura.
Ayilén nji na bakalabus balun
kawutan baka
nji na bakuul balun
kawin,
mbuuran bambiinkniin biki
baknooranun.
19 Ayilén kak ntup usubal wi
Ajugun  akdiimanun

bnuura binul.* »
20 Yetu adét ulibra wal
mént, awul wa nalemp

i Lkatoh Kkafiehanaani, asé
to. Bafiaary bti ti katoh
kafiehanaani ké bagé jabana
kés. 21 Ké agsé tiini na baka aji
: « Nta di, utup wi ukak man-
joonan ti an nanktiinknur. »

22 Banktiinkulur) bti bamata,
abot afionar ti ntup Hnuura ni
aktupuy baka. Wi wi bagaary
aji : « I méntan, aanwo abuk
*Yotefi? »

23 Ké Yetu agé teem aji : «
Dme bnuura ké nalesanaan
uhofi unjakuy aji: “Iwinaku-
raar, duni ijeban uleefu”
kakut kajakén : “Batupun
uko wi idoluy du ubeeka
wi Kapernawum. Kaki ido
hay ti ubeeka wi nu ! »
24 Yetu abot aji na baka :
« Dtupan na manjoonan :
Nin aloy ti batupar Nasibati
aambaar katiinkana bnuura
du mbos mi kabuka ki tul.
25 Manjoonan mii mi, dtupan
wa : Baat bayot batum babi
wo du *Itrayel ti wal wi
*Eli, wi ugubal udoory psubal
nwajant na kli paaj wi uwoor
uunsubi, ké ubon uweek ukak
awo ti utaak bti. 26 Ké Nagibati

© 4:19 Itayi 61.1-2.

asé wo aanyil Eli du fiaat alorg
ti baka, abaa tép tép ayila du
fiaat nayot aloy anfétury du
ubeeka wi Farepta du utaak
wi Fidon.* 27 Bamaak bdoo
bakak atum ti Itrayel ti wal
wi Elite Natupar Nagibati. Ké
asé wo aanjeban nin aloy) ti
baka. Naaman i utaak wi Firii
iatépurn tép ajeban.® »

28 Wi bafiaary banwoor ti
katoh kafiehanaani ki bayu-
day batiinkury uko wi atupury
asé deebaft bti. 29 Banata apul
pulan Yetu, apénan bdig bi
ubeeka, afioota te du pnkur
duut, pi baniwur ubeeka wi
baka, kahilna kawuuka du
uteeh. 30 Ké asé tép ti ptoof pi
baka, aya na bgahul.

Yetu ajeban fiiint i untaayi
uneejun

(Markut 1.21-28)

31 Yetu aya wal mént
Kapernawum, ubeeka uloy

wi utaak wi *Galilay, i
*unuur wi pnoorfén wi
bayuday, awo ti pjukan
bafiaan. 32 Banktiinkuluy

bafionar maakan ti pjukan pi
nul, tiki ntup pi nul yawo na
mnhina.

33 Ké fiiin{ aloy i untaayi
uneejurn, asé wo ti *katoh
kafiehanaani ki bayuday. Awo
ti phuuran aji : 34 « Ay, iwi
Yetu i *Nataret we wi pkaarur)
ba? Ibi bi ptokun i? Dme
Naay) i iwoor: Iwo fiaar) nayi-
manaan i Nagibati ayiluy. »

35 Ké Yetu asé lébar na wa,
aji : « Yompaan mntum,
Pénan ti fiaan)! » Ké untaayi ugé
wat fiint {i kadun ki bafiaay

9 4:27 2 Basih5.1-14.

bti, agé pén ti a, uundola nin
butaan bloy. 36 Wal mént
bafiaar) ké bagé fonar fut,
atupar aji : « Utup wi uwo
uhon? Aji tiini na nntaayi kado
pdiim na mnhina ji nasih, ké
N)aji apén! »

37 Ké uko wi Yetu usgé
meetana meetana pya ti pfét
nanfiogur) da bti.

Yetu ajeban bamaakal

b

atum

(Maci 8.14-17; Markut
1.29-34)

38 Wi Yetu apénur du *ka-
toh kafiehanaani ki bayuday,
aya aneej du uko Fimor. Anin
ahar Timor amaak wal mént,
ké uleefuyik na a maakan, ké
bagé fiehan Yetu ado uko uloy
pa a. 39 Ké asé jut ti fiaat uy,
alébar na pmaak, ké papén ti
a. Ti dko mént ké ayootan
Fimor) abi natanata ajun pwul
baka iko ide.

40 Wi wutaakal ubanun,
bafiaary bti bankaan ba-
maakal banwoor) na mmaak
mntum Kké batij baka du Yetu.
Aji paf kafien i andoli, abi jeb
jeb. 41 Nntaayi ké nakak apén
ti bafiaar) batum, agé huuran
aji: «Iwo Abuk Nasibati! » Ké
Yetu asé bég na, aandinan na
natup, tiki name ké ul awoory
*Krittu.

Yetu aya ptup Utup Ulil Un-

uura du utaak wi Yuda
39)(Maa 4.23; Markut 1.35-

42 Wi unuur ujintay jing,
ké Yetu asé pén, aya du dko
dangaagur. Bafiaar) batum ké
bagé wo ti praba. Wi baw-
inulug, banal pmébana, awut
kaya kaduk baka.

43Ké asé jina baka: « Dkak
awo ikatup *Utup Ulil Unuura
ti uko wi *Psih pi Nagibati du
pbeeka nundu, war ukaarn ké
Nagibati ayilén. »

44 Hénk di asaar aji tup Utup
Ulil Unuura ti *itoh ifiehanaani
ti utaak wi Yuda.

5
Batas Yetu bateek
(Maci 4.18-22; Markut
1.16-20; natenan ti Yowan

1.35-51;21.1-11)

1 Unuur ulop wi Yetu
anatuy ti kabay ki *bdék bi
Genetaret, ké bafaaryy bagé
fooya atum, ptiinkna Utup wi
Nagibati. 2 Wi wi agaar) awin
iteem itéb ti kaban ki bdék.
Batuh bawala ti ya, awo ti
pwent iridiya yi baka. 3 Bloy
{i iteem mént bawo bi fiint
alon i bajaan bado Fimon.
Yetu apaya ti ba, asé ji na a
atu kalow pkay, asé to ti bteem
ajun pjukan pntuk pi bafiaar).

4 Wi atiiniiny aba, asé ji na
Fimor): « Johariin du dko di
bdék badiilnuy, nasé nafél
iridiya natuh. »

5 Ké Timorn asé teema aji
: « Naweek, ntuh utejan bti,
némmob mob nin utéb, ké
wi isaan) ajakén ndo wa, dfél
iridiya. »

6 Bafél iridiya, amob ntéb
pDantumur) ptum pay, Kké
iridiya idoo kak i kamar. 7 Wi
wi baduuy batuh batént baka
banwoor) ti bteem btébantén
na ifien, babi pténk baka.
Bukuy babi aténk baka, ké
batuman iteem itéb ké ido
kak yi kajiir 8 Wi TFimop

andu'aniiny Piyeer awinuy
uko mént, ajot ti ihot yi Yetu
aji na a : « Ajugun, lowaan
tiki dwo fiaar) nado butaan. »

9 Atiini han tiki alénk
adiwsa ul na baténtul, ti btuh
bi batuhun bi. 10 *Yakob

na *Yowan babuk Tebede
banjaary balemp na Timoy

bakak alénk maakan kak. Ké
Yetu asé ji na Timoy): « Wutan

kalénk, hénkury bafiaan) biki
ikkakuy katuh. »

11Wi bakakanaaruy kakan
iteem du pkay, agé bi duk duk
iko mént bti, atas Yetu.

Yetu ajeban namaak bdoo
45)(Maci 8.1-4; Markut 1.40-

12 Unuur uloy wi Yetu
awoorn) ti ubeeka ulor, ké fiiint
alor) ammaakur) bdoo asé wo
da. Wi awinuy Yetu, asé jot
ti ihotul aféf kaara ti mbos
afiehana aji : « Ajugun, woli
inali, ihinan kakakanaan
njint™. »

13 Yetu atar kaflen abana,
asé ji: « Aa, dnali, kakan ijint.
»

Ti dko mént, ké pmaak pi
bdoo pabi pén pén ti a. 14Ke
asé ji na a awut katup nin
alon uko untépun. Asé jaka
aji : « Duni iya iwinana du
natenan Nagibati ibot ifinar
Ajugun uko wi *Moyit atuur
pdo pa bafiow bi nu kadi-
imanaan bafiaar) bti ké ijebi. »

15 Ké katim ki Yetu kagé
meetana meetana pya. Bafiaay
batum ké bakbi ptiinka kakut
kajeb ti mmaak mi baka.

16 Kéul, aséjiya dudko dgaag
kafiehan Nagibati.

Yetu ajeban fliint antakmun
12)(Maci 9.1-8; Markut 2.1-

17 Yetu awo unuur ulory ti
pjukan, ké *bafaritay balorg
na *bajukan Bgah basé wo
ti bankntiinkulun). Bawoona
nfét bti ni *Galilay na Yuda,
na Yerutalem. Ké mnhina
mi Ajugun mangé winana {i
pjeban pi akjebanuy bafiaar.
18 Wi wi biint balory bantiji
fiiint alor antakmur ti kajiifi
bawujun. Bado na pneejana
kabékan ti kadun ki Yetu,
19 asé wo baanhilani (tiki
bafiaan) batumi. Wi wi basaar
apaya du btuk bi katoh ado
bhér ti usan ahilna awalan
fiiint antakmun na kajiifi ti
ptoof pi bafiaar, ti kadun
ki Yetu, 20 Wi Yetu aw-
inuy pfiyaar pi biint bukuy
bafiyaaruli, asé ji : « Niintu,
ipekadu yinu ipéni. »

21 Ké Bajukan Bgah balon
na bafaritay basé sal aji :
« Niint ankkarur Nagibati i
awo ahoy ba? In ahilanuy
kapénan faary ipekadu bé
mént Nagibati a tafi? »

22 Ké Yetu ammeer) nsal ni
baka, asé ji na baka : « we
ukaarn ké nsal payn nawo ti
an ba? 23 We uyojnuy ba
> pji na faan: “Ipekadu yi
nu ipéni” kéme “Natiin ipog”?
24 Natenan, nabaar ame ké
*Abuk Niint aka mnhina mi
Ppénan ipekadu ti mbos. »

* 512 Ti bgah bi bayuday, namaak bdoo atop ti kadun ki Nagibati.

Wi wi asaan aji na fiing
natakmaan : « Djaku : Natiin,
ijej kajiifi ki nu, itiig katohu! »

25 Ti dko mént, ké fiing
anata ti kadun ki bafiaar, ajej
kajiifi ki apiintnur) atiis kato-
hul agé beeb Nasibati.

26 Bammaarury iko mént
bafionar fut. Bawo ti pbeeb
Nasibati akut awo na palénk
asé ji : « Nwin nta iko
ifionjarénaan. »

Yetu adu Lewi pa awo
natasarul
. 7)(Maci 9.9-13; Markut 2.13-

27 Wi uko war utépuy, ké
Yetu apén, asé win fiint alor
*nakobraar daasa. Katim ki
fiin{ mént kawo Lewi. Afto
du dko di aklempnuy, ké Yetu
aséjinaa: « Tasaan! » 28ké
fiiint anata aduk iko bti, atas
Yetu.

29 Wi wi agaary adu Yetu
pyoban du katohul agé do
ufettu uweek pa a. Bafaay
batum bawo ti pde na baka :
bakobraar daasa, na bafiaay
baloryy kak. 30 *Bafaritay na
*pajukan Bgah biki baka
ké basé noman uko méntan,
aji na batasar Yetu : «
Naji nade kabot kadaan na
bakobraar daasa na bado
butaan. We ukaan ba? »
31 Ké Yetu asé teem baka aji

« Mént bafiaan) banwooy
bajeb banumiiy nakuraar,
bamaakal banumi'uluy.
32 Mémbi bi pdu bafiaag
bansaluy) aji bawo batool, dbi
bi pdu bandinanury aji bawo

bado butaan, bahilna bawut
pjuban, batélés nbida. »

Yetu atiiniyaan pyiman
22)(Maci 9.14-17; Maci 2.18-

33 *Bafaritay ké basé ji
na Yetu : « Batasar *Yowan
Nabattaar bajibayiman kabot
kafiehan Nasibati, ké biki nun
bajibadohary. Biki nu ké basgé
ji bawo ti kande, na udaan!
» 34 Ké Yetu agé teem baka
aji : « Ti unuur wi bniim,
faar ahilan kado bayaant
bambiiny bniim bayiman wal
wi naniim ahumur da i?
35 Ké wal usé bi, wi naniim
akjejaniin. Balun kayiman ti
nnuur mént. »

36 Yetu akak ahofi na baka
aji : « Naary) aanji kib kamisa
kahalu kabamna kamisa
kataf, woli flaar) ado hay
kamisa kahalu kaji katoka,
ké dko dambamnuy daanji
daya na kataf!l 37 Nin fiaag
aloy aanji tu poot phalu ti
pbuuli ntaf. Poot phalu pury
pafom nbuuli, poot patula ti
mbos, pbuuli natoka. 3% Ké
Naar asé wo katu poot phalu ti
pbuuli nhalu. 39 Nin fiaar) alog
andaanur) poot ptaf aanji nal
phalu. Baji baji: “Ptaf paliluy
apel.”T »

6

Yetu na unuur wi pnoorfén
8)(Maci 12.1-8; Markut 2.23-

1 Ti unuur ulogy wi
pnoorfén wi bayuday, Yetu
awo ti pmuur nteeh yi ndeey,
ké batasarul basé wuur

T 5:39 Poot pi baktiiniyaanuy i paji woli patafi paba lil lil maakan.

na afofiél ti ifien, adoh.
2 *Bafaritay balory ké basé
ji na baka : « we ukaay
ké nakdo uko wi Bgah ba-
neenanur pdo ti *unuur wi
pnoorfén ba? » 3 Ké Yetu agé
teem baka aji : « Naanleyiir
uko wi *Dayit abiin ado
i, wi ubon ukde'uluy ul
na baténtul? 4 Aya aneej
du katoh ki Nagibati® ajej
ipoom yi badoluy pa btepan
bi Nagibati ade akut awul
baténtul ké badee. Ipoom yi
batenan tafi bakaan na pde.
» 5 Wi wi Yetu asaar aji na
baka : «*Abuk Niint awoor
Ajug unuur wi pnoorfén. »

6) (Maci 12.9-14; Markut 3.1-

6 Ti unuur uloy kak wi
pnoorfén wibayuday, ké Yetu
asé ya du *katoh kafiehanaani
ajukan. Ké fiint aloy asgé
wo da antakmi ti Kkafien
kadeenu. 7 *Bajukan Bgah
na *bafaritay baloy ké bagé
la uko utapar Yetu, asé tena
bnuura, kame me ajeban ti
*unuur wi pnoorfén. 8 Ké
Yetu agé me nsal i baka. Aji
na fiiint antakmui): « Natiin ibi
ti kadun ki bafiaar. » Ké fiiing
anata abi anat da.

9 Ké Yetu asé ji na baka : «
Dheparan, we wi Bgah badi-
nanur) fiaar) ado ti unuur wi
pnoorfén ba? Bnuura kéme
butaan? Pbuuran fiaar kéme
ptoka? » 10 Wi wi asaan
aten baka bti afooyan asé ji
na fiin{: « Taran kafien. »
Ké ado hary, ké kafien kabi

jeb jeb. 11 Ké basé deebat
maakan alatar katen uko wi
bahiini kado Yetu.

Yetu adat banjafian ifieen na

batéb
(Maci 5.1; 10.1-4; Markut
2.23-28)

12 Yetu aya ti nnuur méntan
pfichan Nasibati du pnkup,
afér ti pfiehan.

13 Wi unuur ujintun, ké
asé du batasarul. Adat i
baka bafiaar) ifieen na batéb,
atu katim ki *banjafian.
14 Bawoorn: Timon i atuun
katim ki Piyeer, Andre ata
Fimor), *Yakob, *Yowan, Filip,
Bartelemi, 15 Maci, Tooma,
Yakob abuk Alfe, Timon
andu'aniiy Nagutar utaak,
16 *yudat i Yakob, na Yudat
Itkariyot ambiiny adek Yetu
kafet.

Pntuk pi bafiaan pabi ti Yetu
; 1)(Maci 4.24-25; Markut 3.7-

17 Wi wi Yetu asaar) awala
na baka, asé nat ti dko dbad.
Batasarul batum, atu na pntuk
pi bafiaay banwoonur pfég
bti ni *Yuda, na Yerutalem,
na pbeeka 1yi Tir na Tidoy
nanwoor) ti kaban ki bdék.
18 Babi ptiinka kabot kajeb
mmaak mi baka. Biki nntaayi
pakyewlénuyy kak bajebi.
19 Ké bafiaay bti basé do
na pban Yetu, tiki mnhina
mlor) mampénna ti a, ajeban
bafiaay bti.

Bannuurandénun na ban-
wutanun
(Maci5.1-12)

* 6:4 Ti wal wi Dayif, kaloona kajaan kadiiman ké Nasibati awo da. Kul ki ki

bajaan bado katoh ki Nasibati.

20 Ké Yetu agé kat kés aten
batagarul agé ji:

« Nanuurandéni an nan-
waarnuy),
tiki *Psih pi Nasibati pawo
pinan.
21 Nanuurandéni an_nan-

woor na ubon hénkur,
naluy kade kayok.

Nanuurandéni, an nanwoorj
ti gwooni hénkur,

naluy kado kaji.

22 Nanuurandéni,
bafiaar) basooran,

adookan, akaran,

atok katim ki nan aji
nafépaa tiki nafiyaar
*Abuk Niint.

23 Nalilaan unuur mént,
nawo ti mntarn, baluk
bi nan balun kadém
du bati. Ké hénk
di di bateem baka
babiin) ado na *batupar
Nasibati.

24Ké an bayok nagé wutan,

nadobi yeenk baluk bi

nan!
25 Nawutani, an nanyokury

hénkur,
naluy kawo na ubon.
Nawutani, an  nankjiin
hénkun,
naluy kawo na puum

kabot kawooni.
26 Nawutani, woli bafiaar) bti
batup bnuura ti an!

Ké hénk di di bateem
baka babiip ado na
bataaki banjakuy aji
bawo batupar Nasibati.

woli

Ppal bagooradul

(Maci 5.39-47)

27 « Ké nsé tupan, an
nankntinknur: Nanalan

basooradan, nado kado

bampokanay bnuura.
28 Nafiehandéran bankfépanar
Nasibati awul baka bnuura,
nafiehaan Nasibati pa
banktupuyy butaan ti an.
29 Woli fiaan) akobu ti kajeem
kalor), kdek kak kundu. Woli
Naar atehu bayeti, wutana
ajej kak kamisa. 30 Woli fiaay
afiehanu, tenana, woli ajej uko
wi nu, wutan kahepara wa.
31 Uko wi nanyalury bafiaag
badolan, nadoon wa kak pa
baka.

32 « Woli nanal bannalanar
tafi, ubeeb uhoy wi wi
nakaay ba? Bado butaan
badoo ji banal banpaluy

baka. 33 Woli nado bnuura
bankdolanary bnuura taf,

ubeeb uhon wi wi nakaary
ba? Bado butaan badoo ji
bado hay. 34 Woli nateetan
banhilanur kalukan, ubeeb
uhony wi wi nakyoonkury
ba? Bado butaan badoo ji
bateetan kak batént baka,
kayoonk baluk banlinuy
na wi bateetanun. 35 Ké
nasé wo i katép tép kapyal
basooradan, nadoon kado
bnuura, kateetan, kawut ka-
hat balukan. Naluy kayeenk
baluk bweek, Lkasé kawo
babuk Nagibati *Andémur
Maakan. Ul, annuuriiny na
banwoor baanji babeeba, na
banpyotuy. »

Nadoon katen baténtan
(Maci7.1-5)
36 « Nadoon kafiaga

maakan, jibi Asinan ajaary
fiagi'an maakan. 37 Nawutan
katen butaan bi baténtan,
basé baluny bawut pten bi

nan. Nawutan kaji aténtan
aduknaanaa, basé bawo
baankluy kaji naduknaanaa.
Namiiran baténtan, bagé
balun) bamiiran. 38 Natenan,
bagé baluy batenan. Baluy
kawulan untumur adoo apel
umbootu wi nan, rydeey naluy
katum kadoo katula, baluy
kaniiban na kaniibi ki najaar
naniibnal! »

39 Yetu akak ahofi na baka
aji : « Hum di di nakuul ahi-

nanuy kator) nakuul aténtul
ba? A-a, baya kajot bukal
batéb bti ti bhér. 40 Nin najuk
aloryaanhinan kapel najukan
inul, ké najuk anjukuy ame,
asé luy kawo jinajukan i nul.

41 « Iba ya we ppénan
katémal kanwoor ti pkeés
pi aténtu, asé duk pmul
panwoor ti pi nu? We ukaar
ba? 42 Hum di di ihinanury
kajina aténtu, “ayit naan, biin
mpénanu katémal ti pkés,” asé
wo iinwin pmul panwoor
ti pi nu? Iwi nataaki, duni
ipénan pmul panwoor ti pkés
pi nu! Woli ipénan pa kbaa
hil kawin bnuura, kapénan
katémal kanwooy) ti pkés pi
aténtu! »

Bko na mbuk miba
(Maci7.16-20)

43 « Bko bjeb baanhil kabuk
mnko mnwutaan, ké bko
bmaakal baanhil pbuk mnko
mnuura. %4 Baji bayikrénaan
bko ti mnko mi ba. Naapg
aanhinan kamar pjaak ti
byuw, ké faary aanhil kak
kamar mbut ti btémpél. »
45 Naar) anwoor nanuura,
aji jejna bnuura mént du

katébul, kantumi na iko
inuura, anwutuy aji jejna
butaan bi nul du Kkatébul,
kantumi na iko iwutaan. Aa,
uko untumur ti katéb ki fiaay,
ujaarn upénna tur) mntumul.

Itoh itéb
(Maci 7.24-27)

46 « Naji nadu'én kaji “Aju-
gun, Ajugun,” kasé wo naanji
nado uko wi njakuyn. We
ukaan ba? 47 Woli flaan) abi
ti nji, atiink utup wi naan,
atas wa, ddiimanan jibi anaa-
mur): 48 Anaam ji fiaar) anni-
wur katoh. Ajip adiilén, agé
paf katoh ti mnlaak. Woli
usubal uweek ubii, ké meel
mampaari, maanji mahilan
ka psint, tiki, katoh kaniw
bnuura aliint. 49 Ké angaan
atiink utup wi naan asé wo
aandi pdo uko wi njakup,
anaam na fiaar) anniwur ka-
toh ti mbos asé wo aanjip
adiilan. Woli meel mam-
paari, katoh kajot ti dko mént,
katoka bti. »

7

Pfiyaar pinaweek ibangoli

ifleen week
(Maci 8.5-13; natenan ti

Yowan 4.46-54)

1Wi Yetu atiiniiry na bafiaay
banktiinkulury aba, asé neej
ti ubeeka wi Kapernawum.
2 Naweek aloy i bangoli
ifieen-week awo da, aka
nalemparul aloy, i agyalug
maakan ké amaaki adoo
fiogan pket. 3 Wi atiinkuy
ké baktiiniyaan uko wi Yetu,
ké agé yil bantohi *bayuday
baloy du a, bakoota abi
ajeban nalemparul. 4 Wi

babiiny ti Yetu, asé koota
bnuura ajina a : « Niinti awo
1 iténka, S tiki anal pntaali pi
nun. Ul aniwur un *katoh
kafiehanaani. »

6 Ké Yetu agakandér na
baka, wi bakyaar) pfiog katoh
ké naweek i bangoli asé yil
banohul baloy baya baji na
a : « Ajugun, kto kanooran
uleefu, dpot ibi ineej ti katoh
naan. 7 Uko war ukaar ké
méfifioom abi te du iwi ; igale
tup utup uloolan tafi nalem-
par naan abi jeb jeb. 8 Nji kak
dka angihnur abot awo na
bangoli biki ngihur, woli dji
na aloy ti baka : “Yaani,” aya,
undu “Biini,” abi, nalempar
naan “Dolan uko wi,” Ado
wa. » 9 Wi Yetu atiinkuy
utup warn asé mat naweek
i bangoli maakan, awugsa
wal mént aten bafiaar) batum
banktasulury asé ji na baka

« Dtupan, ti *Itrayel bti,
mémbaary kawina pfiyaar
panlini na pi. »

10 Wi bayili bakakurn ka-
toh, baténk nalempar nangoli
naweek ké ajebi.

Yetu anatan nduba alon ti
pket du ubeeka wi Nayin
11 Wi uko warn utépuy,
ké Yetu asé tool pya ubeeka
ulony wi bajaan bado Nayin,
batagarul na bafiaar) batum ké
bakyaant na a. 12 Wi Yetu
akneejanuy ubeeka, ayit na
umoy wi nduba alor) i faat
nayot aloy akahar tafi. Pntuk
pweek pi bafiaar) pafiootana.
13 Wi Yetu Ajugun awinur
flaat ur asé fiagi'a aji na a :
« Yompan. » 14 Aya aban

kajiin ki bapafuy puum,
bamébanury ka ké banati ;
ké asé ji : « Ndub, iwi i
nji katiiniyaanur, natiin! »
15 Nduba anketun ké ahet ato
asé jun ptup na bafiaar. Ké
Yetu akakana anin. 16 Bafiaar
bti balénk adiwsa, abot
adéman Nagibati aji: «*Natupar
Nagibati naweek apén ti
ptoofun ké Nagibati abot awuli
pntaali pi nul. » 17 Uko wi
Yetu war umeetana ti *Yuda
bti na ptaak nanfooyur) wa.
Yetu ateem bayili biki
Yowan Nabattaar
(Maci11.2-19)

18 Batasar *Yowan Nabattaar
baya akakalésa iko mént bti,
ké asé du batasarul batéb
19 ayil baka du Ajugun baya
bahepara : « Iwoor anwoor) i
pbi, kéme nwo biki kayoonk
alon kak? » 20 Wi biint
méntan babanurg ti Yetu asé
jina a: « Yowan Nabattaar
ayilun ti iwi, pheparu me
iwoory anwoor) i pbi, kéme
nwo biki kayoonk alon kak?
»

21 Wal mént Yetu ajeban
bafiaayy batum bammaakur,
apénan bafiaan) batum nntaayi
abot ado bakuul ké bakwin.
22 Ké Yetu agé teem bayili aji :
« Nayaan nakakalés Yowan
uko wi nakwinuy akut
atiink hénk : bakuul bakak
awin, bantakmuy bapos,
bammaakury bdoo bajebi
ké bandénémuy baktiink,
banketury banata ti pket,
*Utup Ulil Unuura utiinkana ti
bawaar. 23 Anwoor aampok
pfiyaarén anuurandéni. »

24 Wi bafiaany biki Yowan
ayiluy bayaar, ké Yetu agé
wo ti ptiiniyaan uko wi Yowan
na bafiaary batum bukuy aji
: « we wi wi nayaar pten
du *pndiis ba? Bmaaj hi
uyook uksintuyy ba i? A-a.
25 Ké we wi wi nasaan aya
pten ba? Niin{ anfiégiiny a
i? Bankaar iko inuura abot
ade umundu bawo_du itoh
yi basih. 26 Ké we wi nayaar
pten ba? *Natupar Nagibati a
i? Nafapi, ké ngé tupan, nawin
ampeluny Natupar Nagibati.
270111 upiitun aji:

“Nasibati aji : Tenan, dyil
nalempar naan i
kadunu,

abomanu bgah.” »%

28 « Dtupan : Ti bafiaayg
bambukiin i kayin ki baat,
nin alor) aampel pel Yowan
; ké faay) anwoonuy nam-
poti du *Psih pi Nasibati
asé pela. » 29 Bafiaang
bti adoo tu na *bakobraar
daagsa banktiinkulur) badinan
ké Nasibati awo natool wi
badoluy *batitmu bi Yowan.
30 *Bafaritay na *bajukan
Bgah ké basé pok uko wi
Nasibati analuny pa baka,
bapok Yowan *abattaar baka.

31 Yetu akak aji na baka : «
We wi wi mbaar) anaamntén
na bafiaar biki kawuur ki nta
ki? Banaam nawe? 32Bawoji
bapot bantoory du ufeeru, agé
télsér aji :

“Nteeni,

ké naankii!

Nyeeh iyeeh yi pjootan

ké naanwoonii!”

33 « Aa, Yowan Nabattaar
abi, aankde pde, aankdaan
poot, ké naji : “Awo na
untaayil” 34 *Abuk Niint ké
abii, ade abot adaan poot,
ké naji : “Awo nafeer, nakuj,
awo nanoh bakobraar daasa
na bado butaan!” 35 Keé
banktasuyy utup untuna wi
Nagibati basé yikrén ké uwo
utool. »

Yetu apénan ipekadu yi fiaat
nado butaan

(Maci 26.6-13; Markut
14.3-9; natenan ti Yowan 12.1-

8)

36 Unuur uloy, *nafaritay
alog adu Yetu pyoban ; ké
aya aneej du katoh ki nul
ato ti umeesa. 37 Naat alox
ké asé wo ti ubeeka mént,
anwoory nado butaan. Wi
ameer) ké Yetu abi pyoban
du uko nafaritay asé tij ukéra
ujuy) ulil ptékén ti ptukar pm-
poti pi babomanur na ufuus
ufaatal. 38 Abi ato ti kafet
ki Yetu, ti ihotul®, awooni,
afiowana ihot na mnkuul abot
awent ya na uwel wi nul,
aboot ihot yi Yetu asé kér
ukéra ujuy ulil ptékén ti ya.
39 Wi nafaritay anduuy Yetu
pyoban awinuy uko war agé
ji ti usal : « Wolli fiiint i awo
lah *Natupar Nasibati na man-
joonan, ame in awoor faaf
ankbanuluy hénk, na uko wi
awoor: natuunk! » 40Ké Yetu
asé tiini wal mént na nafaritay
aji na a : « Fimoy, dka uko
ulony wi nnalur) katupu » ké
ateema aji na a : « Naweek
fupan. »

% 7:27 Malaki3.1. © 7:38 Bayuday baji bapiint woli bade.

41 Ké Yetu agé ji : « Biing
batéb balony babi teet itaka
du najula, aloy ké ateet baluk
bi pnuur ifieen week pyaas
kafieen, undu ké ayeenk bi
pnuur ifieen-kafieen 42 Jibi
bawoory baanhilan pluk, ké
najula awutar baka bukal
batéb bti itaka yi bateetun.
In akpalnuluny maakan i
batéb bukur ba? » 43 Ke
Fimor ateem aji : « Dsal aji i
awutaruy) itaka itum a. » Ké
Yetu ajaka : « Ifani. »

44 Wiwiagaar) awugsa ataar)
na faat asé ji na Fimor: «
Iwin fiaat i? Dneej ti katohu,
ké iinfiowén ihot ; ul ké agé
flowén ihot na mnkuul mi nul
abot awent ya na uwel wi
nul. 45 limmookén wi mbiin,
ké ul agé bi kabootén boot
ihot wi mbiinur. 46 Iintu'én
ukératibkow ; ul, ké asé kérén
ihot na ukéra ujur ulil ptékéf.
47 Ukaarn ké njaku, ipekadu
yi nul intumur) ipén ti a, tiki
adiiman uyal uweek. Ké fiaay
i bamiiruy uko umpoti aji ka
unal umpoti pa ammiiruluy.
» 48 Wi wi Yetu asaar) aji na
Naat: « Ipekadu yi nu ipéni. »
49 Ké banwoor na a ti umeesa
basé sal aji: « Niin{iawo ahor
ba, adoo aji pénan ipekadu?
» S0 KE Yetu asé ji na fiaat un:
« Pfiyaar pi nu pabuuranu ;
yaan bnuura. »

8

Baat bangakandérun na
Yetu

1 Wi uko warn utépuy,
ké Yetu agé wo (i pfiaay na

o 8:10 Itayi 6.9.

nbeeka na nntanka, ajukan
abot atup *Utup Ulil Unuura
wi *Psih pi Nagibati. Batasarul
ifieen na batéb ké bawo na
a, % atu na baat baloy biki
bapénanur) nntaayi na mmaak
*Mariya i bajaarn badu
Mariya i ubeeka wi Magdala,
i bapénanury nntaayi paaj na
ulon, 3 Yowana ahar Huta
namali i *Herod, TFutana,
na balon batum kak. Baat
mént bajaan baténk Yetu na
batasarul na bka bi baka.

Uhorft wi nagur ndeey
) (Maci 13.1-9; Markut 4.1-

4Tibi pntuk pi bafiaan pay-
itun, ké bafiaary bakwoona
nbeeka bti abi ti Yetu, ké agé
hofi na baka aji : 5 « Najaar
apén pgur ndeey. Wi akgu-
rur), deey nlor ké naya ajotdu
bgah; aposana, ké npkatnadena
bti. ¢ Nlon ké pajot ti mnlaak,
wi nanatiir), awaar meel akay.
7 Nloy) ké najot ti ptoof pi iyiw,
ké wi nanatiin) na iyiw, ké ifi-
iklén na. 8 Nlon) ké naya ajot
ti mbos mnuura, anata, awul
ndeey ntum maakan. » Wi
ajakuy hay asé huuran aji : «
Ankaar ibat itiinki, atiinkan! »

Uko unkayi ké Yetu aji hofi

(Maci 13.10-17; Markut
4.10-12)

9Batasar Yetu bahepara uko
wi uhofi wary ujaki. 10 Ké
ateem baka aji: « An, batenan
ké name iko injoonanur yi
*Psih pi Nasibati, inwoor) iim-
meetanaa, ké bandukiiy, ti
uhofi wi wi nji katupuy na
baka, hénk :

“woli badoo ten baankwin
WOZX;; badoo tiink baankte.”
»

11 « Uko wi uhofi ujakury
wii wi : Ndeey nawoor) Utup
wi Nagibati. 12 Bafiaar) balorg
bawo ji bgah, bi Utup ujotuy,
wi bantiinkur) wa, ké Untaayi
Uweek usé bi, apénan wa {i
nhaas ni baka ati bafiyaar
bakut babuur. 13 Baloy bawo
ji dko di mnlaak di Utup
ujotuy, baji bayeenk wa na
mnlilan woli batiink wa ;
ké basé wo baanka intaaf,
baji bafiyaar btiisu, woli
ujeenki baji bawutan. 14 Ké
balory bawo ji dko di iyiw,
bawoor bantiinkury Utup agé
ya, ké mantaaf, pyok panjaar
pafooyan bkow na kalilare

ki umundu ké ifiiklén baka
ké baandémi. 15 Ké banwoor
mbos mnuura bajaar batiink
Utup wi Nagibati na uhaas
unuura utool kaméban wa
kabot kabuk ndeey ti kamiir
ki baka.

Uhoft wi unkaniya
(Markut 4.21-25)

16 « Nin alon aanji tehan
unkaniya kasé fét wa na
kakana, kéme katu wa
du Kkalisa uteeh, aji tu wa
du bko duut, bankmbiiy
bahilna bawin bjeehi bi
wa. 17 Uko ummeniiny nta
ulup kameetana, ké uko
unhankaniin uluy kapén ti
bdig. 18 Nataafaraan keeri ti
utiink wi nan, ankaar) baluy
kawula kak kapelan ; ké
anwaanui, badoo yeenk
yeenk uko wi asaluy) aji akaa.
»

Bayit Yetu biki mnfatan
(Maci 12.46-50; Markut
3.31-35)

19 Anin Yetu na bata'ul babi
du dko di awoorn asé wo
baanhinan afioga tiki bafiaay
batumi. 20 Ké basé do ké
batupa aji : « Naan na bata'u
buk bukur du bdig, bapal
pwinu. » 21 Ké Yetu agé
teem aji : « Banktiinkur) Utup
wi Nagibati akut ado uko wi
uheparuy bawoor ni na bata
nhaan. »

Yetu atafian ukék
(Maci 8.23-27;
4.35-41)

22 Yetu apaya unuur ulon
ti bteem na batasarul agé
ji na baka : « Nawulén
nya bdék umban wundu.
» Ké baya alow. 23 Wi
bakmuurury, ké Yetu agé
noyént. Ké ukék usé mara
mara anata ti bdék. Meel
manneej ti bteem k& badoo
kak i pjiir. 24 Wi wi batasar
Yetu bagaar) afioga, ahuma,
ahuuran aji : « Naweek,
Naweek, nketi, wi nun ubaa.
» Yetu aten wal mént agé
Joman na uyook na meel
manksintarur). Ké itafiani, dko
ké dayompandéri. 25 Wi wi
asaarn aji na baka : « Pfiyaar
pinan pawo tur ba? » Balénk
akut afionar asé tupar aji :
« Naarg i, awo ahor andoor
asook uyook na meel ké rjado
jipatiinka? »

Yetu ajeban fiint i untaayi
uneejun
20)(Maci 8.28-34; Markut 5.1-

Markut

26 Baya afiog utaak wi
Bagenaterery untaanjur na wi

*Galilay. 27 Wi Yetu atapary
tap kahot ti mbos, ké fiiint
alor i ubeeka mént i nntaayi
naneejur) asé bi ayit na a.
Ujon wi awoor) aankak awoh
imiga, ké aankak afér i itoh,
aji bi wo wo du pnguran.
28 Wi awinur Yetu asé fut
idiim ajot ti ihot yi nul
ahuuran maakan aji : «
Inumiyaan we ba Yetu, Abuk
Nasibati *Andémur) Maakan?
Dkootu koot, khajanaan!
» 29 Yetu alébar wal mént
na untaayi upén ti fiiint uny.
Nyaas ntum, untaayi uji uneej
ti a, baji batana tan na
mnkorentu kéme bakiina
kiin, ké agé ji marana maran
iko yi batannuluy, untaayi
usé ya na a du *pndiis. 30 Ké
Yetu asé hepara aji : « Katimu
kawo hum? » Ké aji: « Pntuni
» tiki nntaayi tum naneej i a.
31 Ké pasé koota awut kawat
na duinfernu.

32 Ké batani bweek bi
nnkuma basé wo ti psufi du
pnkuy duut. Wi wi nntaayi
nakootury Yetu adinan pa
Naneej ti nnkuma. Ké adinani.
33 Ké pntaayi papén ti fliint,
aneej ti ynkuma, batani buy
ké bawura wura ajot du bdék
ayoora.

34 Wi bayafan bajug batani
bawinuy uko untépur agé
jin na pti, wi bayaarn agé
kakalés uko mént ti ubeeka
na nféf. 35 Wi wi bafiaayg
basaar) abi pten uko untépup,
abi afiog ti Yetu asé win fiiint
1 nntaayi napénuy) ti uleef ké
ato ti ihot yi Yetu. Awohara
hénkurn) akak fiaan), ké bafiaarn
bagé lénk. 36 Banwinurg

uko untépun bti bakakalés
bandukiiy jibi fiiint aneejiin
Dntaayi ajebi. 37 Bafiaar bti du
utaak wi Bagenaterery balénk
adiwsa wal mént, ukaarn ké
baji na Yetu « Yaani, lowun! »
ké Yetu agé paya ti bteem kaya
na bgahul.

38 Wi wi fiiin{ i 1nntaayi
nadukur) asaan aji na a : «
Dkootu koot wutaan mbi na
iwi. » Ké Yetu asé dooka aji
na a :_ 39 « Kakan katohu!
Iya ikakalés uko wi Nasibati
adoluy bti pa iwi. » Ké fiiint
ayaa, asé tup ti ubeeka bti uko
wi Yetu adoluy pa a.

Yetu ajeban flaat alon akut
anatan poonu abuk Jayirut ti
pket

(Maci
5.21-43)

40 Pntuk pi bafiaan) pawo ti
pyoonk Yetu du bdék umbary
wuy. Wi abanuy, ké bagé
bi bti pkita. 41 Ké fiiin{ aloy
anwoor) katim ki Jayirut asé
bi da. Awo naweek i *katoh
kafiehanaani ki bayuday. Abi
ajot ti ihot yi Yetu asé koota
aji abi du katohul. 42 Abukul
faat aloolan tafi i akaarn i
nsubal ifieen na ntéb amaak
afiogan pket.

Wi Yetu akyaan ti bgah,
bafiaayy batum adoo wuuk
wuukana. 43 Ké fiaat aloy
asé wo da, awo na pmaak pi
ptula pfiaak psubal ifieen na
ntéb hénkury [atok bka bi nul
bti ti pflaay na bapiintan] ké
nin flaay) aanhinan ajebana.
44 Naat mént abi afog ti kafet
ki Yetu asé ban kambiint ki
kamisa ki nul, ti dko mént ké

9.18-26; Markut

pfiaak pabi tafian tafian ptula.
45 Ké Yetu agé ji : « Naar aloy
abanén, in ula? » Wi bafiaay
bti bapokur) ké Fimor) Piyeer
aséjinaa: « Naweek, bafiaay
bafooyu, awuuk wuukanu di.
» 46 Ké Yetu agéjinaa: « Naay
alon abanén, dtiink mnhina
mlor ké mampén ti nji. »

47 Wi flaat awinun ké
amobanaa asé biajottiihot yi
Yetu, alénk akat kat. Akakalés
Yetu ti kadun ki bafiaany bti
uko unkayi ké abana, abot
atup jibi ajebi ti dko mént.
48 Ké Yetu agé jaka : « Naaty,
pfiyaar pi nu pajebanu. Yaan
na bnuura. »

49 Ahum katiini, ké aloq
asé woona uko naweek i
katoh kafiehanaani aji na a

« Kto kanooran Najukan,
abuku aneem hénkur. » 50Ké
Yetu atiinka, agé teem aji : «
Klénk nin, fiyaarén tafi, anata.
» 51 Wi babanuy du uko
naweek i katoh kafiehanaani,
aandinan nin aloy aneej
na a bé mént Fimory Piyeer,
*Yowan na *Yakob, atu na
asin na anin poonu. 52 Bafiaar)
bti bawooni abot atéga. Ké
Yetu asé ji : « Nayompan,
aanketi afnoyént noyént. »
53 Ké bafiaay) basé nuubana,
tiki bame ké aketi. 5% Ké Yetu
asé méban poonu ti kafien aji
na a : « Poon, natiin » 35 ké
uhaas usé kak ti napot, ké
anata ti dko mént. Wi wi Yetu
asaar aji na baka bawula pde
ade. 56 Bajug poonu bafionar
bnuura, ké agé ji na baka
bawut katup nin aloyn uko

9 9:8 Malaki 3.23.

untépur).

9

Yetu ayil banjafian ifieen na
batéb
(Maci
Markut 6.7-13)
1Yetu adu *banjafian ifieen
na batéb asé wul baka

uforta na mnhina mi bahilni
kadook npntaayi bti, kabot

kajeban mmaak. 2 Wi wi
asaan ayil baka baya batup
uko wi *Psih pi Nasibati na
pjeban bamaakal. 3 Aji na
baka : « Naktij nin ukoolan
pa bayaas, nin panduk, nin
umafi, nin uko ude, nin
untaam, nabot nawut kaya
na imisa itéb. 4 Katoh kaji
kayeenkanle, naneej da,
kato, te wi naklun kapén
da kaya. S5 Dko di bayaapg
awo baanyeenkan, nadan
danaan pdépalén ti ihot yi
nan woli napén ti ubeeka
mént, nayuujna baka ké bado
butaan. » ¢ Wi wi banjafian
basaan aya na nfét atup *Utup
Ulil Unuura abot ajeban
bamaakal na dko bti.

Herod Antipa anal kame
flaan anwoorn Yetu
16)(Maci 14.1-2; Markut 6.14-

10.1-9,11-14;

7 Wi *Herod nantuna i
*Galilay atiinkuy uko un-
ktépun asé tu kapaam ; baloy
baji baji « *Yowan anatiin
ti pket » 8 balony kaji « *Eli
akaar abi* » baloy kak kaji
« Aloy ti *batupar Nasibati
bajon anatiiy ti pket. »

9Keé Herod asé ji wal mént:
«Yowan, nji ti uleef naan ddo



LUK9:10

ké bafala bkow. Ké in agaar
awo fiin{ i ntiinkur) ké baji
ado iko yan? » Ké wi wi
Herod agaar) aduka wal mént
ala pwin Yetu.

Yetu awul pntuk pi bafiaan
pde

(Maci 14.13-21; Markut
8.27-31)

10 *Banjafian bawoona
bayaas wal mént agé kakalés
Yetu iko yi badoluy bti
Yetu ké asé duk pntuk pi
bafiaar) aya agaag na baka
du umbay wi ubeeka wi
bajaan bado Bettayida. 11 Ké
wi bafiaay) bamehay me hay
asé tasa. Yetu ayeenk baka
bnuura, atiini na baka uko wi
*Psih pi Nasibati abot ajeban
bannumiiy pjeb.

12 Unuur ujun pyob ké
banjafian ifieen na batéb bagé
floga ajaka : « Jakan na
bafiaar) baya du nntanka na
nfét nanfioguy) ti bahilna baka
uko ude, na dko dpiint, dko di
nwoor) di daanféti. »

13 Ké Yetu asé ji na baka : «

nawulan baka bade bdidi'an!
»

Ké bagé teema aji : « Nkaha
ipoom Kkafieen na ytéb ntéb.
Kéme pywo i kaya kanugar
bafiaar biki bti uko ude. »

14 Biint banwoor da bawo
uko ji ifieen week 1)yaag ifieen
kafieen (5000).

Yetu ké agé ji na batagarul :
« Nadolan baka bado katoona
uko ji bafiaay ifieen kafieen
(50). »

15 Ké bado har, bafiaar) bti
ké bato bnuura. 16 Wi wi
Yetu asaar) ajej ipoom kafieen
yun na ntéb ntéb nuy, akat

kés aten bati, abeeb Nasibati ti
iko ide yup, akités ya asé wul
batasarul aji bafah pntuk pi
bafiaar). 17 Bafiaar) bti ké bade
ayok, ké batonkrén iko ide in-
dukiin ké itum kkaar ifieen na
ktéb.

Fimon Piyeer atup aji Yetu
awoon Krittu

18 Yetu agaag unuur uloy
na batagarul awo i pfiehan
Nagibati asé hepar baka aji
: « Bafiaan) basal aji dwo in
ba? » 19 Ké basé teema aji

« Baloy baji iwo *Yowan
Nabattaar, ké balory baji iwo
*Eli, ké balon kak baji iwo
aloy ti *batupar Nasibati bajon
annatiiy ti pket. »

20 Ké Yetu asé hepar baka
aji: « Ké ti an, nji dwo in ba?
»

Timon) Piyeer ayeenk wal
mént btup agé jina a: « Iwo
*Krittu i Nasibati ayilur. »

21 Wi wi Yetu asaar) asook
baka aji bawut katup wa nin
Taar).

22 Akak aji na baka : «*Abuk
Niinf awo kahaj maakan,
kapokana ti bantohi, {i
*batenan baweek na ti *ba-
jukan Bgah. Baluy kado
bafina, unuur uwajantén asé
nata ti pket. »

Hum di di fiaan awoon
katas Yetu

(Maci 16.24-28; Markut
8.34—9.1)

23 Yetu atiini wal mént na
bafiaan bti, aji na baka : «
Woli fiaay) anal katagén, awo
i katilma uleeful kakuna krut
ki nul, kadinan phaj ji nji
unuur unjinti, kabot katasén



LUK 9:24

udole wo ti pket. 24 Naapg
anksaluy) pbuuran ubida wi
nul aluy kawaan wa ; ké
ankluy kawaary ubida wi
nul pa nji alury kabuuran
wa. 25 Naap) ahilanle aka
umundu bti, adolna wa we
ba woli aneemandén ubida
wi tul? 26 Woli fiaan) alog
akowari'aan, nji na ntup
npi naan, nji *Abuk Niint,
dlur) kakowari'a woli dbi na
mndém mweek mi Paapa
na mi nwanjut Ijyimanaan,
27 Dtupan na manjoonan,
baloy ti banwoon nta fti
baankluyy kaket bé baanwin
*Psih pi Nasgibati. »

Ubi wi Psih pi Nasibati
) (Maci 17.1-8; Markut 9.2-

28 Nnuur bakrern naya ptép
wi Yetu atupnur) uko war, ké
asé jej bi Timor Piyeer na
*Yowan na *Yakob aya na
baka du pnkuy pweek pa
baya bafiehan Nasibati.

29 Wi Yetu awoorn ti pfiechan
Nasibati, ké basé win kaara di
nul ké datélsaa, imisa yi nul
ké ikak afaat feh. 30 Biing
batéb ké banat atiini na a :
*Moyit na *Eli 31 banknuurur
maakan. Bawo ti ptiiniyaan
jibi Yetu akbaafiési ulempul,
wi aklur) kaket du Yerutalem.

32 Fimor) Piyeer na baténtul
batéb bukur banoyént aront,
ké wal wi batenur), asé win
mndém mi Yetu abot awin
bafiaan) batéb banwoor na a.

33Ké wi biint bakan méntan
bakyaan pduk Yetu, Fimopy
Piyeer ké asé ji na a : «
Najukan, unuura ywo ti dko

di! Ntaniloonaiwajant, kalorg
kawo ki nu, kalor ki Moyit,
kandukiiny kawo ki *Eli. »
Aankak ame uko wi aktupur).

34 Ahum katiini, ké kanféluy
kalon) kasé mara mara abi,
awun baka, batagar Yetu ké
balénk maakan wi kanféluy
kawunuy baka. 35 Ké pdiim
plon pasé pénna ti ka aji :
« I, awoory Abuk naan, i nji
ndatur). Nadoon katiinka. »

36 Wi pdiim par patiinkaniiz
ké basé wina Yetu tafl. Tupg
Dnuur Mméntan batasar Yetu
bayompi, baantup nin fiaag
uko wi bawinuyr.

Yetu ajeban napot i untaayi
ukyewlénun

(Maci 17.14-18; Markut
9.14-27)

37Wiunuur ujintur ké Yetu
na batasarul bakwala pnkur,
ké pntuk pweek pi bafiaay
pasé bipyit na Yetu. 38 Ké fiiint
alor asé huuranaan du pntuk
meet aji : « Naweek, dkoofu
koot ; tenan abuk naan! Ul
aloolan tafi i i nji nkaar.
39Untaayi ujiuneejtia, kadola
amara mara kanajar, kalétar,
kabot kayiih. Ukak aji ujon
uwutana, kaduka anoor

maakan wal wi ubi'i wutana.
40 Dkoot batasaru badook wa,
ké baanhinani. »

Wi wi Yetu asaan
ateema aji : « Nawo bafiaay
bawutaan, banwoory baan-
fiyaari! Dwo kato na an te
lum ba? Dwo kado kamiiran
te lum ba? » Wi atiiniiy) hag
aba asé ji na fiin{: « Tijan
abuku! »

42 Wi napot akfiogun Yetu
ké untaayi usé wata ti mbos

adola ké aklétar. Ké Yetu
asé bégwa, ajebana, akakana

asin. 43 Bafiaar) bti ké bagé
fionar ti mndém mi Nagibati.

Yetu atup pket pi nul uyaas
utébantén

(Maci 17.22-23; Markut
9.30-32)

Bafiaay) bti bahum fonar
iko bti yi Yetu akdolup, ké asé
jina batagarul :

44 « Namébaan uko wi nji
katupanary hénkury bnuura :
*Abuk Niint abi kawulana du
bafiaarg. »

45 Ké batasar Yetu basé wo
baante utup mént. Uhofi mént
upel kame ki baka, bahilna

bawo baankte wa. Ké bakak
ati phepar Yetu apiban baka
wa.

In adémnun ti an?
37)(Maci 18.1-5; Markut 9.33-

46 Wi wi blatar basaar) apén
ti batagar Yetu, ké banal kame
andémnur) ti baka. 47 Ké Yetu
ammeer) nsal ni baka, asé tij
napot aloy, adola ké ato afioga
48 agé ji na baka : « Naapg
anyeenkur napot i ti katim
ki naan, ayeenkén nji ti uleef
naan, ké faayy anyeenknur,
akak ayeenk anyilnuy. An-
woonur nampoti ti an, ug
méntan adémnur. »

Anwoon aampokan, awo

aan
(Markut 9.38-40)

49 *Yowan ajej btup wal
mént aji : « Naweek, nwin
flaay) alony anjaarn adook
Nntaayi ti katim ki nu, ké
Nneenana, {iki aanji gakandér
na un katasu. »

n

50 Yetu ké agé teem aji : «
Nakneenana : anwoor aam-
pokan, awo na an. »

Yetu atool pya Yerutalem

51 Wi wal wi Yetu awoor
i pdeepana bati ufiogun, ké
asé bi tu tu ti pya Yerutalem.
52 Adun ayil bafiaar balorn ké
bajota kadun. Wibakyaarn na
bgah, asé neej du ufét uloy
du *famariya kabomana dko
dfér. 53 Bafiaan) biki ufét mént
ké bagé pok pyeenk Yetu tiki
atool tool pya Yerutalem. 54 Wi
*Yowan na *Yakob bawinur
uko war) agé ji: « Ajugun, inal
ndo bdoo bawoona bati babi
batér bafiaar) biki, bakakan
baka ufob i? »

55 Ké Yetu asé kok angoman
na baka [aji : « Naamme
uhaas unwoor kator ubida
wi nan. *Abuk Niint aambi
bi ptok nbida ni bafaary, abi
bi pbuuran baka. »] 56 Ké
bagé tool wal mént aya un-
tanka umpati.

Natagar Yetu awo kawul
uleeful bti
(Maci8.19-22)

57 Wi bakyaar na bgah ké
Naar aloy asé ji na Yetu : «
Dko di ikyahar, dtasu da. »
58 Ké Yetu asé jina a : « Nnfés
naka ihér, ké ykat ni bati naka
intan), *Abuk Niint ul, aanka
dko dpafni bkow. »

59 Akak aji na alon): « Tasaan.
» Ké ar méntan ateema aji

« Naweek, duni tenén te
umoyén Paapa. » 60 Ké Yetu
ajina a: « Wutan baket baya
bamoy banketur) biki baka ;

iwi yaan ido katiiniyaan *Psih
piNasibati. »

61 Alony akak ajinaa: « Aju-
gun, dluy katasu, ma duni iy-
oonkén dya katup bayit naan.
» 62Ké Yetu agé teema aji : «
Naan anjunur kajaar asé kok
kafet aanhil plemp du Psih pi
Nagibati. »

10

Yetu ayil batagarul ifieen-
pagj-na-alon na batéb (72)

(Maci 9.37-38)

1 Wi uko way utépuy, ké
Yetu Ajugun asé dat bafiaar
ifieen paaj na alon na batéb™
(72) kak ti batasarul, ayil baka
ké bakyaana batéb batéb,
ajota kadun ti pbeeka bti na
dko bti di aklur katépna. 2 Aji
na baka : « Kakit kadémi,
ké balemp basgé tiinkét ;
nakootan Ajug kakit ado
balemp babi kakit ki nul.
3 Nayaani, dyilan ji pkaneel
nmpoti du ptoof pi piiiy.
4 Naktijj nin umbootu, nin
umafi, nin kasgapaat, naknat
pwul nin faar alor) mbos ti
bgah.

5 « Woli naneej ti ka-
toh kalon, naduniin naji :
“Bnuura bawo ti katoh ki.”
6 Woli fiaar) i bnuura awoor
ti katoh mént, bnuura bi
nafiehanury bury baduka ti
a ; bé woli aanwo faayg i
bnuura, aankyeenk bnuura
bi nafiehanur). 7 Ti katoh ki
bakyeenkanar, natoon da,

nadaan nabot nade uko wi
bakwulanar, tiki nalemp aka

* 10:1 Npiit nlon ni unjon naji : bafiaar) ifieen paaj na aloxy.

19.24-28.

LUK 10:16

na ptuumara. Nakdo kafiaay
na itoh.

8 « Woli naneej ti ubeeka
ulory ké bayeenkan, nadeen
uko wi bakwulanar.
9 Najebaan bamaakal biki
ubeeka mént nabot naji
na banfétun) da : “*Psih pi
Nasibati pafiogan.” 10 Bé woli
naneej ti ubeeka ulor ké
baanyeenkan, napén du igah
kaji : 11 “Ndoo dan danan
pdépalén pi ubeeka wi nan
pankaburn ti ihot yi nun
kadukaran pa. Ké nasé wo
kame kaksa uko wi : Psih pi
Nagsibati pafiogan.” 12 Dtupan,
ti unuur wi pwayés, uko wi
Nasibati aklury kado ubeeka
mént utam kapel wi badolury
Fodom®.

13 « Nawutani, an biki
ubeeka wi Koratim, nawutani
an biki ubeeka wi Bettayida,
woli mlagre mandolaniiy
du an mandolanii lah
du pbeeka pyi Tir na Tidoy,
banfétuny da badobi wohara
undiimaan ysaaku kabot kato
ti ufob kadiimanaan ké barnal
ptélés nbida i baka. 14 Ukaay
ké ti unuur wi pwayés uko
wi Nagibati akdolanay uluy
katam kapel wi biki Tir
na Fidon. 15 Ké an biki
Kapernawum, nanurn aji
naluy kadeenana te du bati
i? Nabaa tép tép kawalana te
du infernu. »

16 Yetu akak aji na batasarul
. « Naan antiinkanar), atiinkén
; ampokanar apokén, ké am-
poknuy apok anyilnuy. »

% 10:12 Ujuni

Batagar Yetu bakak na

mnlilandu a
(Maci 13.16-17)

17 Batagsar Yetu ifieen paaj
na aloy na batéb bakak na
mnlilan agéjinaa: « Ajugun,
nntaayi nadoo ji nado uko wi
pjakuy) ti katim ki nu. » 18Ké
Yetu agé teem baka aji: « Dwin
*Fatana ké awoona bati ajot ji

kaliik liik. 19 Natenan! Dwu-
lan mnhina mi ppos ypula na

ntifar na pi ppos phina bti pi
nasooradun, bé nin uko uloy
uunkdolan do. 20 Ké nasé
wo kalilan ti uko wi itiman
ipiitaniir) du bati kapel uko wi
Nntaayi jaktiinkanary. »

Nasibati ayuuj bampoti
Utup Ulil Unuura
(Maci11.25-27)

21 Wal mént, *Uhaas wi
Nasibati utu mnlilan mnweek
ti Yetu ké agé ji : « Dbeebu
Paap, Ajug bati na mbos, wi
imenury iko yi bantohi na
bammeern, asé diiman ya
bapot bampoti. Yoow Paap,
tiki war) uwoor uko wi inalun.

22 « Paapa awulnur iko bti.
Nin fiaarj aamme nji Abukul
uko wi nwoor) bé mént Paapa
a, ké nin fiaay) aamme uko
wi Paapa awoor) bé mént nji
Abukul a, na biki ndatur) adi-
iman baka a. »

23'Wi wi Yetu asaan awugsa
ti batasarul asé ji na baka

« Kés kankwinuy uko wi
nakwinuy  kanuurandéni.
24 Dtupan, *batupar Nasibati
batum, na basih batum babi
nal pwin uko winakwinur bé
baanwin wa, abot anjal katiink

% 10:27 Plesan 6.5; Bgah 19.18.

wi naktiinkury bé baantiink
wa. »

Uhofi wi fiiint najoob bkow
i utaak wi Famariya

(Maci 22.34-40; Markut
12.28-31)

25 Ké *najukan Bgah alon
anpali ptaawan Yetu agé nata
aji na a : « Najukan, we wi
nhinanurn kado, kayeenkna
ubida wimnto? »

26 Yetu ké asé teema aji : «
We wi bapiituy) ti ulibra wi
Bgah ba? We wi iwinur) ba?
»

27 Ké najukan Bgah ateem
aji : «“Nalan Ajugun Nasibati
i nu na katébu bti, na uhaasu
bti na uforta wi nu bti, na
ugalu bti, ibot inal aténtu jibi
inalun uleefu.” »* 28 Wi wi
Yetu asaan aji na a : « Iteem
bnuura. Dolan hay ilur kay-
eenk ubida. »

29 Ké najukan Bgah agsé
nalaara pdiiman ké awo ti
kafan asé jina a : « Ké in
abaary awo atént naan ba?
» 30 Yetu ké asé ji na a :
« Niint alory abi walnaana
Yerutalem atool pya ubeeka
wi Yeriko agé yit na bakit
bgah ké bawohésa bti abot
akoba bnuura, asé duka tun
ké afiogan pket, ké batool aya
na bgah bi baka. 31 Natenan
alon amara mara atépnabgah
mént, awina, afawsa'a. 32 Ké
fiiint alon) anklempnuy du
*Katoh Kaweek ki Nasibatif
akak atépna bgah mént,
awina, akak anawsa'a. 33 Ké
fiiint alor) i utaak wi *Famariya
ankyaar bayaas asé bi afiog,

T 10:32 Niint alo) anklempnur du Katoh
Kaweek ki Nagibati : awo i psini pi Lewi.

awina, agé fiagi'a. 34 Afioga,
akuraara ijén, na ukéra na
poot, asé tan ya. Wi wi asgaar
apayana ti ubuuru wi nul
atija du katoh ki bayaant,
atena. 35 Wi unuur ujintuy,
fiiinf 1 utaak wi Famariya
apénan itakal awul ajug
katoh ki bayaant, abot aji na
a : “Doon katena bnuura,
woli iduk apénan itaka ilop,
ké nwoona bayaas, kakakanu
ya.” » 36 Yetu ahepar najukan
Bgah aji: « Ti usalu, ti bafiaay
bawajant bukur) in awoonury
atént fiin{ anjotuy ti ptoof pi
bakit bgah? »

37 Ké ateem aji :  «
Affiagi'uluy a. »

Ké Yetu agé jina a: « Yaan
ido kado hang. »

Maarta na Mariya

38 Wi Yetu na batasarul
bakyaarn na bgah, ké agé
neej ti ufét uloy, ké fiaat aloy
anwoory katim ki Maarta
adu'a pyoban du katohul.
39Maarta mént aka ata'ul aloy
anwoory katim ki Mariya,
ambiin ato ti ihot yi Ajugun
atiink utup wi nul. 40 Ké
Maarta ul agé lanta na ulemp
wi katoh. Wi wi asaar abi
ti Yetu agé ji : « Ajugun,
uundolu ukoolan i, wi ata
naan awutnur nji aloolan na
ulemp? Jakana abi aténkén. »
41 Ajugun ké asé teema ajinaa
: « Maarta, Maarta, iba yewla
we anooran bkowu, ala iko
itum ba? 42 Uko uwo umpoot,
udoowowo uloolan, *Mariya

i 10:35 Itaka yi awuluy iwo baluk bi nnuur téb bi nalemp.

aluy kakowa woli aanwula.

122 LUK 11:9

adatuy kafah kannuur-
naaniir, baanklur kateha ka.

11

Yetu ajukan
pfiechan Nasgibati
(Maci 6.9-13)

1 Yetu awo unuur uloy ti
piiechan Nagibati du dko dlony,
wi abaar ké aloy ti batasarul
aséjinaa: «Ajugun,jukanun
piichan Nasibati jibi *Yowan
ajukanur batasarul. » 2 Ké
Yetu asé ji na baka : « Woli
nafiehan Nasibati najaan naji :
Paap, katimu kayiman, psihu

pabi.
3 Tenun unuur unwoor) uko
ude wi nnumiix,
4miirun ipekadu yi nun,
jibi un nkmiirury bafiaarn
bti banjubanur un,
isé iwut kawutun pjot ti kagu-
uru. »
5 Yetu akak aji na baka : «

Woli aloy ti an aka nanoh,
aya du a na utejan mnjel,
ajaka “Nanoh, tetanaan
ipoom iwajant tuy. 8 Nanoh
naan aloy abaary aban ban
awoona bayaas, bé ménka
uko uwula ade.” 7 Nasal aji
undu ateemna du meet kaji
: “Kdo kanooranan, ddét
bgah abot apiint na bapot,
ménhinan pnata kawulu
ipoom.” 8 Dtupan, woli aando
nata awula ipoom tiki awo
nanohul, abi nati'aara nata
kawula uko wi anumiin tiki

batasarul

ayewléna™.
9 « Djakan : Nafiehaan,
naluy kayeenk, nalaan,

* 11:8 Kéme Tiki

naluy kawin, nakob kobaan,
baluy kahaabésan. 10 Hénk
di uwoorn, faany afifiehanuy
aka, anklaar) awin ; ké ankob
kobanur), bahaabésa.

11 « Ahorg ti an i i abukul
akfiehanury utéb asé wula
upula ba? 12 Kéme kak
afichana pneem, asé wula
utifar? 13 Woli an nandoor
awo bado butaan name
pwul babukan iko inuura,
nasalanur) nyaas hum pyi pni
Asinan i bati ahilanury katen
bankfiehanulur) Uhaas winul?
»

Yetu na Beltebul
14 Unuur ulon, Yetu adook

untaayi unneejur ti fiiint aloy
ambiisury btup. Wi untaayi
upénur) ké fiiint mént agé kak
atiini, pntuk pi bafiaar) ké pagé
flonar maakan. 15 Baloy fti
baka ké basé ji : «*Beltebul,
uweek wi nntaayi, uwululuy
mnhina mi pdook yntaayi. »
16 Baloy) ké banal pten Yetu, aji
na a ado mlagre adiimanaan
ké awoona du Nasibati.

17 Ké Yetu, ammeern nsal
ni baka asé ji na baka :
« Woli bafiaan) biki utaak
uloolan bagut, batok utaak
di, itoh ido kajotna kaloolan

kaloolan. = 18 Woli *Fatana
agut na uleeful hum di di

psihul paknatuy ba? Naji dji
kadookna nntaayi ti katim
ki nul. 19 Woli dji kadook
nntaayi ti katim ki Beltebul,
banktaganar) badook na pa
ti katim ki in? Ukaarn ké
bukal ti pleef i baka bakluy
kadiiman ké naanfani. 20 Bé

woli pkofi pi Nasibati, pi pi nji
kadooknuy pntaayi, *Psih pi
Nasibati paban ti an keeri.

21 « Woli fiaan) ankaarg
uforta abot awo na inaanan
anat ayer katohul, bka bhi
nul baankbanana. 22 Agé
wo woli alory ampelanuluy
uforta abii, awata, ayeenk
inaanan bti yi ahatur), ajej bka
bti bi ayeenkur ti a kafaas
bafiaay).

23 « Anwoor aanwo na nji
asoorén. Anwoorn aanténkén
pyitrén batani agar ba. »

Untaayi ukak du katoh ki

wa
(Maci 12.43-45)

24 Yetu akak aji : « Untaayi
upénle ti flaany i ubiin awo.
Uji ufiaay du *pndiis, kala
dko dfét, kaya kabi. Wi
uyaarn awo uunwini, uji uji

“Dkak du katoh ki naan,
ki mpénnun.” 25 Wi ukakun,
uji uténk ka kawetana ajint,
aboman bnuura. 26 Wal mént,
uji uyaar nntaayi paaj na ulor
nanwutur) apel wa, nabi kafét
da. Naar) mént kasé kak wal

mént kawutén kapel kateeku.
»

27 Wi atiiniip har), ké fiaat
alor asé huuranaan du pntuk
meet aji : « Naa{ ambukiin,
abootan, anuurandéni. »
28 Ké Yetu asé teema aji : «
Iwo kaji, banktiinkury Utup
wi Nagibati abot atas wa
banuurandéni! »

Baji na Yetu adiiman ké
awoona du Nasibati
(Maci12.38-42)

T 1115 Beltebul dawo Katim kalon ki Fatana, uweek wi ntaayi.

29 Bafiaan) batuma tum abi,
ké Yetu agé ji na baka : «
kawuuy ki kawo kawutaan,
kawo ti phepar mlagre
mankdiimanuy ké dwoona
du Nagibati. Baankwin nin
uko uloy umpati na wi Yonat
*Natupar Nasibati adiimanuy).
30 Jibi Yonat* adiimanurg
biki ubeeka wi Niniwe ké
awoona du Nasibati, hénk di
*Abuk Niin{ akluy kadiiman
biki kawuuy ki ké awoona
du Nagibati. 31 Ti unuur
wi pwayés Nasih faat 1
utaak wi TFaba aluy kanata
na bafiaayy biki kawuurg ki,
kayuuj ké baduknaanaa, tiki
awoona du kabarg ki umundu
pbi katiink utup untuna wi
*Falomory nasih®, ké aloy
asé wo ti ampelun Falomor
nasih. 32 Ti unuur wi pwayeés,
bafiaany biki Niniwe baluy
kanata na biki kawuuy ki
kayuuj ké baduknaana, tiki
bukal biki Niniwe, babi wut
pjuban wi batiinki utup wi
Yonat, alory ké asé wo ti,
ampeli Yonat. »

Uhoft wi unkaniya

33 Nin flaary aanji tehan
unkaniya kasé tu wa du
biiot, kéme kafét wa na
kakana, baji batu wa du
bko duut bankmbiin) bahilna
bawin bjeehi. 34 Kés kawoor
unkaniya wi uleef wi nu.
Woli kés ki nu kawo Kjeb,
uleefu bti kak uwo ti bjeehi
; bé woli kamaaki, uleefu bti
kak uwo ti bdém. 35 Taafaraan
bjeehi banwooy ti iwi bawo

% 11:30 Yonat 3.3-5.
ifieen, kalor kaji kawo ki Nasibat;i.

bdém! 36 Woli_ uleefu bti
uwo ti bjeehi, bé nin bdém
baanwo ti wa, ujeeh wul bti ji
woli unkaniya ujeehan fiaar.

Yetu asook bafaritay na ba-
jukan Bgah
(Maci 23.4-36)

37 Wi Yetu aktiiniiy har, ké
*nafaritay alorn asé du'a py-
oban dukatohul, ké aya aneej
ato pde. 38 Wi nafaritay aw-
inung ké Yetu aafifiow duna
ifien abajun pdejiudolade wi
*bayuday, agé fionar.

39 Ké Ajugun asé ji na a :
« An buk bukur an bafaritay,
naji nawent ikoopa na iraata
yi nan bnuura ti bdig, kagé
wut uleefan meet utum na
usal wi kakiij na mnot. 40 An
bawaary psal biki! Mént an-
dolun bdig adolan meet i?
41 Natépan tép naten bajuuk
uko unwoor) du iraata yi nan
meet, wal mént iko bti isé iwo
ijint ti an.

42 « Nawutani, an bafaritay,
nanjaay nawul kafah ki
Nasibatif ti iko bti yi nak-
jaaruy, kado wul bduugés
na bnkaafu, na iko impoti
yi natepiiy), kagé tilma pwo
batool na pnal Nasibati. Uko
warn wiwinawoorilahkado,
kagé kawut katilma undukiin.

43 « An bafaritay Nawutani,
an nannaluy pto kadun du
*jtoh ifiechanaani Nasibati, abot
aji nanal banohnténan ti dko
di bafiaar). 44 Nawutani, an
nanwoory) ji ihér yi pnguran
inwooy) iinka umarkaani, yi

T 11:42 Kakit kaji kado ifah

flaan) ajaan apos bé aanji meS.
»

45 Wal mént ké *najukan
Bgah alon agé jaka : «
Najukan, wali iktiiniiry hany,
ikarun kak di! » 46 Ké Yetu
asé teema aji : « An bajukan
Bgah kak, Nawutani, an
nanjaan natu bafiaar) pkupa
bdaaj bdit kasé wo naando
ji nadeer) pkofi ploolan pban
ba! 47 Nawutani, naji naniw
ihér yi *batupar Nagibati te
basinan bafinur baka. 4 Hénk
nadiiman ké nawo ti udolade
uloolan na baginan. Bukal
bafinury ké nasé niw ihér!
49 Ukaan ké usal untuna wi
Nagsibati utup aji : “Dluy kayil
batupar naan na *banjafian
du baka ; baluy kafiny baloy
ti baka, kahajan baloy.”
50 Kawuur ki keeri katop na
piiaak pi batupar Nasibati bti
pi batuluny du wi umundu
uwoonuyi). 51 Balurn) kahepna
ti pket pi Abel te kaban du
pket pi Fakariya i bafinuy
ti dko danwoory ti ptoof pi
umeesa wi btenan na *dko
dyimanaan di Katoh Kaweek
ki Nagibati®  Aa, dtupan,
kawuury ki kalur) kahepna ti
uko war.

52 « Nawutani an bajukan
Bgah namébanur kaniigsaani
ki ume, awo naanneej an
ti pleefan, abot aneenan
bannalur) pneej baneej. »

53 Wi Yetu apénun da, ké
bajukan Bgah na bafaritay
bagé deebatéra maakan awo
ti phepara iko itum, 54 ado

na ptaawana kahilna katapara
btup.

12

Yetu agook bafiaan ti kala-
gare

1 Wal méntan, bafiaay
batum maakan adoo posar. Ké
Yetu agé ji na batagsarul duna:
« Nalipariin uko utaajanaan
pson wi *bafaritay : kalagare.
2 Nin uko uloy unhankury
uunkluy kawo uunkpén
kawinana, ké nin uko uloy
ummeniiny uunkluy kawo
uunkmeetana.

3 « Ukaanp ké uko wi
natupuy du bdém uluy
katiinkana na pnak, uko
wi nahoopatury du meet
dandétun uluy kahuurana du
itoh duut. »

Iniifiaan awoon kado kati?
(Maci 10.28-31)

4 Yetu akak aji : « Dtupan,
an banoh naan : nakdo
kati banhilanuy pfig uleef
asé wo baanhilan pdo uko
umpeluy war. 3 Ddiimanan
i nawoor biki kado Kkati :
nadoon kati Nasibati ankaar
mnhina mi pfélan du infernu,
wi naketur). Aa, dtupan, ulii
nawoor) kado kati.

6 « Baanji bawaapar ptiiru
kafieen nndus pntéb i? Ké
Nagibati asé wo aanji tilma
nin uloolan ti na. 7 Uwel

wi bkow bi nan bti udoo
fénana. Naklénk keeri nin
ukoolan, tiki nadém apel pn-
tuni pi gtiiru. »

§ 11:44 Ti bayuday, woli fiaar) apos bhér bi pnguran itopi, iinji khil pneej katoh

kafiehanaani Nagibati bé iindo bafiow ajint.

24.20-22.

% 11:51 Ujuni 4.8; 2 Nnuur nuur

Pdinan kéme ppok Krittu
(Maci 10.32-33; 12.32;
10.19-20)

8 Yetu akak atiini na baka
aji: « Dtupan na manjoonan,
flaar) ankdinanuy ti kadun
ki bafiaar) ké awo natasaraan,
*Abuk Niint alur) kadinan ti
kadun ki nwanjut ni Nasibati
kaji awo natasarul 9 Ké fiaan
ankpoknury ti kadun ki
bafiaar), dlur kapoka ti kadun
Ki nwanjut 1)i Nagibati. 10 Naar
anktupur) butaan ti Abuk Niint
bahilan kaluyy kamiira wa,
ké woli fiaary akar *Uhaas wi
Nasibati baankluryy kamiira
wa. 11 Woli bafiootan pya
kawayés du itoh ifiehanaani,
kéme ti kadun ki bagih kéme
bantuna, nawutan kahaajala
pme jibi nakyaan kayenan
)leefan kéme uko wi nakyaar
katup, 12tiki Uhaas wi Nasibati
ujukanan wal mént{ uko wi
naktupu). »

Uhofi  wi
nawaarn ugal

13 Ké fiiint alon anwoor
ti pntuk asé ji na Yetu : «
Najukan, jakan na abuk
paapa abinfaasiir iko yi aginun
adukarun un. » 14 Ké Yetu
asé teema aji : « Niinfu, in
abaarn atu'én pwo nawayés
kéme nafaas bka bi nan ba?
» 15 Wi wi Yetu asaar) aji na
bafiaan) bti banwoor da : «
Nataafaraan kagyal bka, ubida
wi flaary) uunwoona ti bka,
ahille adoo yok maakan. »

16 Wal mént, ké asé hofi na
baka aji : « Niint alor) nayok
abi ka nteeh, ké nawul ndeey
ntum, 17 ké asé wo ti phepar

fliint  nayok

ti usalul aji : “Dbaa do do
hum ba? Ménka dko dhankni

ndeey i naan bti.”

18 « Wi wi agaar) aji : “Hénk
di di nji kadolur: dfom inkuti
yi naan, kasiir indémur) apel
yi, kahank da ndeey i naan
bti na bka bi naan. 19 Wal
mént kagé ji na bkow naan
: ‘Ase wo, ihank iko itum pa
nsubal ntum ; noorfénan, ide,
idaan, ido kanoha.” ”

20 « K& Nagibati asé ji na a
: “Iwi nanaaf, itaflan phefént
na utejan wi nta wi. Hénkup,
in akjejury uko wi ihankarury
bkowu ba?”

21 « Hénk di uwoorn ti flaan
anjaan ahanka hank iko pa

bkowul, anwoorn aanji la
pyok pi Nasibati. »
Nahatan Nasibati
(Maci 6.25-34)
22 Wi wi Yetu asaay aji

na batasarul : « Uko way
ukaarny ké njakan, nawut
kataaf uko ude wi nanumiin
pa ubida, kéme iko iwohara
yi nanumiiy pa uleef wi
nan. 23 Ubida upel pde, ké
uleef upel imisa. 24 Natenan
Nntomaali ; Daanji Datepi,
Naanji nakit, naanka nin inkuti
ihankni ndeey, ké Nasibati
asé ji wul pa uko ude. An
napel gkat di! 25 Ahopy ti an
ahilanur ti mantaaf kahotalés
unuur uloolan tafi t{i ubida

wi nul? 26 Woli naandoo
hilan pdo uko wi, unwoonur

umpoti, we uwoor ptaaf iko
indukiin?

27 « Natenan iteefi inuura
yi ugof wi uteeh jibi ijaag
idém, iinji ilemp, iinji isiir.
Ké ngé jakan, *Falomor) nasih



LUK 12:28

ti pdém pi nul bti, aambaary
kafiégi'aara ji kalopy ti ya.
28 Ujaagal uwo nta du uteeh,
faan balury bafél wa du bdoo,
ké Nasibati asé ji woharana
woharan wa iko inuura. An
nanwoor naanfiyaar akésan,
nameen na manjoonan ké
Nagibati aluy kawoharénan
kak.

29 « An kak, nakdo kala uko
ude kéme uko udaan, nawu-
tan kahaajala. 30Tko yan yi yi
banwoor baanfiyaar Nasibati
bajaan babi wo wo ti pla, ké
an, Asinan ame ké nanuma
iko mént. 31 Nawo i katép tép
kala Psih pinul, nagé nayeenk
kak iko mént,. »

Nalaan pyok pi bati

(Maci6.19-21)

32 Yetu akak aji na baka :
« An nanwooy batani bm-
poti, naklénk, ulil Aginan ké
awulan Psihul. 33 Nawaapan
bka bi nan nabot naten
itaka bajuuk. Nawoon
na nmbootu Inanwool) Ijaanji
natowa. Natuun bka bi nan
du Nagibati. Baankya katoka
da. Bakiij baanhilan kaban
ba, kéme nbob natok ba. 34 Na
manjoonan, dko di bka bi
nan bawoor dul di katéb ki
nan kakwoor. »

Balemp banwoon bten ay-
oonk ubi Abuk Niint

35 « Nabomandéran, na-
wohara iko yi ulemp, nawu-
tan nkaniya 1i nan nado
kayik. 36 Nawoon ji balemp
bankyoonkury ajug baka
awoona bniim, bahaabésa
pléman wal wi akbihay bi
kakob ti pa. 37 Balemp biki

akténkury bawo bten wal
wi akbanun banuurandéni!
Dtupan na manjoonan, ajug
baka awohara iko yi ulemp,
kado baka bato kasé kayis
baka. 33Woli ajug baka abina
mnjel, kéme atép mnjel, woli
aténk balemparul ké bawo
bten, banuurandén keeri!

39 « Nameen bnuura uko wi

woli ajug katoh ame lah
wal wi nakiij awoor i kabi,
aankwuta aneej du katohul.
40 An kak nabomandéran, tiki
*Abuk Niint alur kabi ti wal
winawoor naanhati. »

Batasar Yetu bawo kado
bnuura ulemp wi atuun baka
pdo

(Maci 24.45-51)

41 Ké Timor) Piyeer asé
ji na Yetu : « Ajugun, un
batagsaru nkaary ké ikhof
hay, kéme bafiaany) bti baka?
» 42 Ké Ajugun asé teem
aji : « In awoon nalemp
natool natit i ajug katoh
aktuun ti kadun ki bafiaay
biki nul, ado kawul baka
kafah kindeey ki baka uwoori
ubanle. 43 Nalemp i ajug
katoh akténkun ti ulemp wi
atu'u lun) wal wi akkakuy, ug
mént anuurandéni. 44 Dtupan
na manjoonan, ajug katoh
ahankana bka binul bti, 45Bé
woli nalemp aji ti usalul ké
ajugul ajon ubi, agé nata akob
balemp biint na baat, ade
adaan akuj, 46 ajug nalemp
mént alun kabi, ti unuur
wi awoorn aankyoonka, na
wal wi awoor aammee,
kagé kahajana bnuura kabot
kadola jibi bajaary bado na

bafiaar) banwoor) baanfiyaar
Nasibati.

47 « Nalemp ammeery uko
wi ajug katoh agaluy, asé
wo aamboman nin ukoolan
kéme ado wi agalur ul ti ulee-
ful, aluny kakoba maakan.
48 K€ angaar) ado uko unkeésur
bakoba bé aamme, akoba
btiisu. Naar) i bawulur uko
utum, balur kahepara uko
utum, ké i bahankanury iko
utum, balur kahepara kak iko
intumur) apel. »

Yetu aambi bi ptij mnjeeh,
bpatsér bi bi atijun

49 Yetu akak aji : « Dbi
ti umundu ptij bdoo, asé yal
bado bi bateh teh! 30 Dwo i ka-
neej ti mnhaj” jibi fiaan ajaang
aneej ti meel woli ayeenk
*batitmu, ké usal wi naan ugé
téla téla maakan ji mbi ndo
kaneej i ma.

(Maci10.34-36)

51 « Nasal aji dbi bi ptijan
btiinkar i? A-a, dtupan, dbi bi
ptij bwaysér. 52 Kajunna nta,
woli bafiaan) bawo kafieen ti
katoh, baanktiinkar, bawa-
jant banatara batéb, batéb
banatara bawajant. 33 Ajug
katoh alun kanatara abukul
fiiint, abuk katoh fiint{ akut
anatara asin. Naa§ anatara
abukul fiaat, abuk katoh fiaat,
anatara anin, flaat nayotan
anatara ahar abukul, ababul
akut anatara anin ayinul. »

Pten kame iko inktépun

(Maci16.2-3)

54 Ké Yetu asé ji na pntuk
: « Woli nawin infélury ké

ijén du kayoba, ti dko mént
naji naji usubal ubi, ké uji
ubiha. 55 Ké woli uyook
ufuutna btammanu, naji
naji dko dayik nta, ké daji
dayika. 56 An balagare,
nahil pme uko wi iko yi
bati na yi mbos ijakur, agé
wo naanhil pyikrén uko wi
Nasibati akdolun nta di. »
(Maci 5.25-26)

57 « Ké we ukaar ké naanji
nayikrén an ti pleefan uko
unwooy unuura ti kés ki
Nagibati? 58 Woli iya na
fiaay) aloy i nakaarn btup du
*uruha, doon kala pba pyom
na a ti bgah, kati afiootu du
kadun ki nawayés, ury) méntan
awulu nalemparul awatu
ukalabus. 59 Dtupu, iinkpén
du ukalabus bé iinluka te
pataka pbaafisaani. »

13

Nawutan pjuban natélés
nbida

1 Ti nywal mént, ké bafiaan
baloy bagé bi, akakalés Yetu
uko wi bagalilay, biki *Pilat
adoorq ké bafini ké pfiaak pi
baka panaakiir na pi nntaam
pi batijuy afinar Nagibati.
2 Ké agé teem baka aji : «
Nasal aji bagalilay mént
bawo bajuban apel bagalilay
bandukiin bti ukaarn ké bahaj
hay i? 3 Dtupan mént hénk
da, nawutan pjuban, natélés
nbida kéme naket an bti ji
baka.

4 « Ké bafiaan) ifieen na
bakreny biki pmbos pweek
pi uniw wi Filowe pajotnuy

*
12:50 Bapiit ti ugrek aji : Dwo i kayeenk batitmu.

afiy, napguur ké bajuban
apel bafiaan) biki Yerutalem
bandukiiny bti i? 5 Dtupan,
mént hénk da, woli naanwut
pjuban, atélés nbida naket an
bti ji baka. »

Uhofi wi bko banwoon
baanji babuk

6 Ké Yetu asé kakalés
bafiaar) uhofi wi : « Niint alor
abi tepi blemani® du uteeh
wi nul. Abi pmar mnlemani
asé wo aanténk nin ploolan
ti ba. 7 Wi wi asaay aji na
nalemparul : “Ddo nsubal
nwajant i njaki kabi pmar
mnlemani bé ménji katénk
ba babuk. Tiban ba. Babaa
wo i kado kanooran mbos
we ba?” 8 Ké undu asé
teema aji : “Ajugun, wutan
ba kak piikal, nwufiés mbos
ti pteef pi ba, mméfian ba.
9 Ulome baluy babuk. Woli
baambuki, kbaa tib ba.” »

Yetu ajeban ti unuur wi
pnoorfén wi bayuday faat
antakmun

10 Yetu awo ti pjukan

du *katoh Kkafiehanaani Kki
bayuday kalorn ti *unuur wi

pnoorfén. 11 Ké fiaat alor asé
wo da i untaayi udolun ké
atakém ado nsubal ifieen na
bakrer ; aguuk aankak ahil
nin phetan uleef. 12 Wi Yetu
awinulur) agé du'a ajina a :
« Naatu, pmaak papén ti iwi.
» 13'Wi wi asaar) apafa ifien,
ti dko mént ké aheti, agé jun
pbeeb Nagibat;i.

14 Ké naweek i katoh
kafiehanaani agé deebat uko

wi Yetu ajebanur ti unuur wi
pnoorfén. Atiini wal mént na
pntuk pibafiaar ajinabaka: «
Naka npnuur paaj i fiaar) ajaay
awo kalemp. Nawo i kabi tuy
pnuur mént pdo bajebanan,
mént ti unuur wi pnoorfén
wa. » 15 Ajugun ké agé teema
aji: « An balagare! Ti unuur
wi pnoorfén, jém andoli ti an
aji fénés uwit wi nul kéme
ubuuru wi nul du kampen
kafioot wa uya udaan i? 16 Ké
fiaat i, anwoor) i pntaali pi
*Abraham, i *Tatana atanur
nsubal ifieen na bakrer,
aanwo i kafénésa ti unuur wi
pnoorfén i? » 17 Wi ajakuy
har, ké banklatulury) bti bagé
kowa fut, bafiaary ké bagé
lilan ti iko inuura iweek bti
yi akdolun.

Uhofi wi pbuk pmpoti pan-
jaan pabuk bko

(Maci 13.31-32; Markut
4.30-32)

18 Wal méntan ké asé ji :
« Na we wi *Pgih pi Nagibati
panaamur ba? Ké na we
wi nhilanur pnaamntén pa
ba? 19 Pawo ji pbuk pmpoti pi
faarn ajejun atepi du uteehul.
Ké panataa, akak bgof, ké nkat
nadoo bi ado intay ti inah yi
ba. »

Uhoft wi uko utaajanaan

pson
(Maci13.33)

20Yetu akak aji: « Na we wi
nhilanuy kanaamntén *Psih
pi Nasibati ba? 21 Panaam ji
bko btiisu bi fiaat ajaay atu ti
pson ptum te pado taaj bti. »

£
13:6 Bapiit aji bko mént bawo Figuier ti umbaabu.

Pléman pamminun

22'Wi Yetu akyaantur) pban
Yerutalem, atépna ti nbeeka
na nféf ajukan agé ya. 23 Ké
aloy asé ji na a : « Ajugun,
bafiaary bantiinku bakluy
kabuur i? » Ké agé ji
na baka : 24 « Natamaan
naneejna pléman pamminur,
tiki dtupan, batum balur kado
na pneej bé baankhilan.
25 Woli ajug katoh anata
adoo tuh pléman, ké nagé
hoj du bdig, nakob pléman
kabot kakoot bahaabésan kaji
“Ajugun, haabésun pléman.”
Agé teeman kaji : “Mémme di
nawoonur.” 26 An nagé ji
na a : “Nde akut adaan na
iwi, ké ikut ajukan ti igah yi
nun.” 27 Ul kasé teem kaji :
“Mémme di nawoonur), an bti
bado butaan, nalowaan.”

28 « Nalur) kawooni, kadee-
bat, katibrén ifiin wal wi
nakluny kawin *Abraham
na *Itaak na *Yakob na
*batupar Nagibati bti du Psih
pi Nasibati, an ti leefan bagé
bafélan bdig. 29 Wal mént,
bafiaar) basé bapénna umayar
unuur, kayoba, btamganka na
btammanu kabi pmaar ufettu
uweek du Pgih pi Nagibati.
30 Ké hénk di di balor ti bam-
baafisaanuryy bakluy kawo
bateek, ké baloy ti bateek
baluy kawo babaafisaani. »

Yetu atégara Yerutalem

(Maci23.37-39)

31 Ti wal méntan ké *ba-
faritay balor) basé bi ti Yetu
aji na a : « Pénan ti dko
di iya dmpati, *Herod apal
kafinu. » 32 Ké agé teem aji

na baka : « Nayaan naji na
unfés warn: “dpénan nntaayi
ti baflaany kabot kajeban
bafiaayy nta na faan, unuur
uwajantén, ngé mba ulemp
wi naan.” 33 Ké ngé wo i
kaya na bgah naan nta na
faan na kankotan. Hénk di
uwooI1), ha manjoonan nin
*Natupar Nagibati alor) aanhil
kaketna du dko dlor dampati

na Yerutalem.
34 « Yerutalem, Yerutalem,

iwi injaan kfinp batupar
Nasibati, katap biki ayiliiy
mnlaak, nyaas ntum ddo na
ptonkrén babuku jibi uguk
ujaan uboof npbuk wa, ké
ipoki. 35 Enhén, Nagibati alur
kadukaran katohan. Ké ngé
tupan, naankak awinén te
wal wi nakluy kado Kkaji
:  “Bnuura bi Nagibati ti
ankmbiiy ti katim ki Ajugun
1” %

14

Yetu ajeban fiiinf anwoon
nanntén

1 Ti *unuur wi pnoorfén
uloy) Yetu aya pyoban du
uko naweek alor) i *bafaritay,
ké bafiaan) basé wo ti ptena
bnuura. 2 Ké iin{ alopy
anwoo1r na Inntény asé wo
ti kadunul. 3 Wi wi Yetu
asaar) ahepar *bajukan Bgah
na bafaritay aji : « Bgah bi
nun badinan fiaary ajeban
namaakal ti Ffunuur wi
pnoorfén kéme baandinani?
» 4Ké basé yomp. Yetu ké asé
ban namaakal ajebana agé
dola ké ayaa. 5 Wi wi asaarg
aji na baka : « Ahoy ti an
awoor aankpénan ti dko mént

abukul kéme uwitul unjoti ti
pliik ti unuur wi pnoorfén
ba? » 6Ké baanhinan ateema.

Pdat dko dto

7 Yetu awin ké bambiiy
pyoban baji badat dko dto
di kadun, ukaar ké ahofi na
baka, aji : 8 « Woli badu'u
ufettu wi bniim, wutan kaya
kato du kadun. Iwo kati
nayoban ampeliiny abi aban,
9 andu'anar) pyoban iwi na
a asé bi, aji na iwi iten fiiint
mént ato. Wal mént inata
kawo na mnkow kaya kato
du kafet. 10 Ké woli badu'u
ufettu, yaan ito du kafet,
andu'iiy pyoban abile, asé ji
na iwi : “Nanoh fiogan mor
kadun.” Wal mént, idém ti
kadun ki bafiaan) bti bantoor
na iwi ti umeesa. 11 Hénk
di uwoor), fiaar) ankdémanur
bkowul, balury kawalana, ké
ankwalanur bkowul, baluy
kadémana. »

Naduun bajuuk pyoban

12 Yetu akak aji na
andu'ulun pyoban : « Woli
idu bafiaan) pyoban kéme pde
kafiah, wutan kadu banohu,
babuk saas, bayitu kéme
bakintu bayok, tiki bukal
baluy kaduu kak pyoban
kéme pde kafiah, uwo baluk bi
nu. 13Ké woliido ufettu, {épan
tép idu bajuuk, bantakmup,
bankjiinkury, na bakuul, 14igé
inuurandén, tiki baankhilan
pluku. Na manjoonan, iluy
kaluka ti wal wi bafiaay
batool baknatiin ti pket. »

Bampokun pbi pyoban
(Maci22.1-10)

15 Wi aloy ti biki baduuy
pyoban atiinkur) uko wary agé
ji na Yetu : « Anklun kato
kade du *Psih pi Nasibati
anuurandén! » 16 Ké Yetu
asé ji na a : « Niint alory abi
wo 1 pdo ufettu uweek asé
du bafiaar) batum. 17 Wi wal
wi pde kafiah ubanur) ké agé
yil nalemparul aya aji na
biki aduuy: “Nabiini, kafiah
kabaa.”

18 « Ké basé junna aloolan
aloolan bukal bti pji amiir
baka. Nateek aji na a :
“Dba nug nug uteeh, dwo i
kaya pten wa, dkootu koot
miiraan.” 19 Ké alogy aji
na a : “Dba nug nug nngit
ifieen pjaari dya hénk pten
jibi paklempi, dkootu koot
miiraan.” 20 Alon ké aji na
a : “Dba niim niim hénkur,
ukaar ké ménhilan pbi.”

21 « Ké nalemparul aya
akakalés ajugul uko wi
bateemulur). Ajug katoh
adeebat wal mént asé ji na
nalemparul : “Faraan iya
du iyiti na igah yi ubeeka
itijén ti, bajuuk, bantakmup,
bakuul na bankjiinkuy.”
22 Ké nalemparul aya akak
aji na a : “Naweek, ddo uko
wi ijakun ké dko daantuma
tum.” 23 Ké ajug katoh asé ji
na a wal mént: “Yaan na igah
yinteeh ido katas ibiig, idabér
bafiaar, katoh naan kahilna
katum.” 24 Dtupan, nin alor ti
bateek biki nduun aankfiem
kafiah naan. »

Pduk iko bti katas Yetu
(Maci10.37-38)

25 Bafiaay) batum bawo i
ppos na Yetu ; ké asgé kok aji
na baka : 26 « Woli fiaar) abi
ti nji bé aannalén maakan
apelan asin, anin, aharul,
babukul, bata'ul na baweekul
na uleeful kak, aanhil pwo
natagaraan. 27 Anwoor
aankuna krut ki nul kadinan
phaj ji nji udole wo ti pket,
kapos ti kafet ki naan, aanhil
pwo natasaraan. »

28 « Ahog ti an ajaan anal
pniw katoh kaweek bé aanji
dun kato kasal bnuura katen
itaka yi anumiin, kame
me ahilan pniw ka kaba?
29Woli aando har, ajun pniw
bé aambi hilan pbaafiés,
bankwinuy ka baberna 30 kaji
: “Naan i ajunurn pniw bé
aanhilan pbaafés!”

31 « Ké nasih ahon ajaan
wonti aya pgut na nasih alog
aanji dun kasal katen me
ahilan na bangoli ifieen-week
nyaas ifieen week (10.000)
pgut na anwoor) na bangoli
ifieen-week Inyaas ifieen-week
ntéb ba (20.000)? 32 Woli
aanhilani, ayil du nasih
undu wi ahumuy nlowi,
kakoota batiinkar. 33 K& hénk
di uwooy, woli aloy ti an

aanduk bka bi nul bti aanhil
pwo natasaraan. »

Pnam panyasun

(Maci 5.13; Markut 9.50)

34 Yetu akak aji na baka :
« Pnam pawo uko unuura,
pasale kak ayas, bakakanaan
kataabare ki pa na we ba?
35 Nin paankak anuura pa

mbos, kéme pa uméfian ; paji
pafél.

« Ankaarg
atiinkan. »

itiinkni,

ibat

15

Uhoft wi unkaneel umpoti
unneemun akut awinana
(Maci18.12-14)

1 *Bakobraar daasa na
bado butaan bti baji bafiog
Yetu, katiinka. 2 *Bafaritay
na *bajukan Bgah bagé
kahoopatér Kkaji : « Niint i aji
naakiir na bado butaan, kabot

kade na baka. »
3 Ké Yetu asé hofi na baka

aji: 4« Ahoy ti an ajaayn aka
nte nkaneel ifieen-week asgé
neemandén uloolan, aanji
duk ngundu du psaar, kaya pla
unneemus, te wi awinay
wa? 3 Wal wi awinun wa,
aji lilan maakan, kalap wa,
6 kaya katoh, kadu banohul
na bakintul, kaji na baka :
“Nalilaan na nji, dwin un-
kaneel wi naan unneemur).”
7Ké hénk di uwohar, mnlilan
mnweek manwo du bati pa
nado butaan aloolan antélsur
ubida kapel bafiaary batum™
banwoor batool, banwoory
baannuma ptélés nbida. »

Uhorfi wi baluk banneemun
akut awinana

8 « Ké fiaat ahoy ajaag
wonti aka baluk bi pnuur
ifieen, agé neemandén baluk
bi unuur uloolan, aanji tehan
unkaniya, kawet dko bnuura,
te wi awinurn baluk mént
i? 9 Wal wi awinuy ba,

* 157 Bapiit i ulibra aji bafiaar) ifieen kafieen kalor) na kafieen kalor) (99).

aji du banohul na bakintul
kaji na baka : “Nalilaan na
nji, dwin baluk bi mbiiy
aneemandén.” 10 Hénk di
mnlilan manjaay manwo
ti pwanjut 1yi Nagibati pa
nado butaan aloolan antélsury
ubida. »

Uhofi wi napot anneemun
akut awinana

11 Yetu akak aji na baka : «
Niint alor) abi ka bapot batéb.
12 Anwoor nabaasa ké asé ji
na asin: “Paap, wulaan kafah
ki naan ti bka bi nu” K&
asin afaas baka bka bi nul.
13 Wi nabaasa adolur ynuur
nntiiu agé tonkrén bka bi nul
bti, atool aya du utaak uloy
unlowur) atok tokan bka binul
ti unoh.

14 « Wi atokuny bka bi nul
bti, ké ubon wi katér ilémént
usé mara mara ajot ti utaak
mént, ké ajun pwo ti kanuma.
15 Wi wi ayaar aneej ulemp
du fiint alor) i utaak mént, ké
uy mént atu'a pyern nnkuma.
16 Ado ji nal pde iléfa yi
Dnkuma Kkatumanaan Kkayiy
bé nin aloy aanji tena ya.
17Wal mént ké agé salntén aji
: “Balemp hum bawoor du
uko paapa, aji bade kayok
kado duksén, ké nji ngé wo ti
aket ubon! 18 Dkak du paapa
kaji na a : ‘Paap djuban {i
kadun ki Bati abot ajuban ti
kadunu ; 19 ménkak ataar) na
pdu'ana abuku, jejaan ji aloy
ti balemp biki nu.” 20 Ké hénk
di atoolur) pkak du asin.

« Ahum nlowi, ké agin agé
wina, abot afiagi'a ; atiira,
ajotna, amooka bnuura. 21 Ké

abukul asé ji na a : “Paap,
djuban ti kadun ki Bati abot
ajuban ti kadun ki nu, ménkak
ataar) na pdu'ana abuku.”
22 Ké asin asé ji na balemp
biki nul : “Nataraan, natijan
kamisa kannuurnaaniir,
nawoharéna, natu'ana paneel
ti pkofi, nabot natu'a isapaat
ti ihot. 23 Nayaaran uwit
ummagnur ti batani nafiy,
nde, nynoha, 24 abuk naan
annatur) i abi ket asé kak
ti umundu, abi neem, agé
winana!” Ké basé wo ti unoh.

25 « Bajeen fiiint awo wal
méntan du uteeh. Wi ak-
biiy, afiog katoh agé tiink ké
bakkob abot aki. 26 Adu wal
méntnalempiasginalon ahep-
ara uko umba'i duk awo wo.
27 Ké un ateema aji : “Ata'u
abiin, ké saas afiny uwit um-
magnury tiki akak najoob.”
28 Ké bajeen asé deebat, apok
pneej katoh. K€ asin agé pén
akoota. 29 Ké agé teema aji

“Ddo nsubal ntum, alem-
paru, mémbaary kapoka nin
pdo uko wi ijakuy, ké iim-
baay katenarén upi umpoti
nnohnaana na batént naan ;
30 ké abuku i asaany akak, ul
anyaar ade bka bi nu na baat
bawutaan aba, ké isé do ké
bafin uwit ummagnuyg!”

31 « Ké asin asé ji na a :
“Abuk naan, iwi, iji kwo na
nji na ynuur nuur, uko wi
nkaar bti uwo wi tu. 32 Ké
nsé wo i kanoha kabot kawo
ti mnlilan, tiki ata'u i abi ket,
asé kak ti umundu ; abi neem
asé winana !” »

Namalinatit

1Yetu abot aji na batagarul
.« Niint alon nayok abi ka
namali, ké basé keegaara du
a aji atoka bka. 2 Ké ado ké
badu namali agé jinaa: “We
wi mbaar) atiink ké baktup ti
iwi ba? Yuujaan jibi idoluy
na bka bi naan, hénkuy
ménkak apal iwo namali i
naan.” 3 Ké namali asé sal
aji : “Dbaa do we, wi ajug
katoh apénanaanuy) ti ulemp?
Pya kajaar? Meénhinan ka.

Bfiehan? Dkowa ba. 4 Yoow!
Dme uko wi nji kadolury wi

bakpénanaanuy) ti ulemp, pa
bafiaany bahilna bayeenkén
du itoh yi baka.”

5 « Ké hénk di di adoon ké
badu banteetur) ajug katoh ké
bakbiina aloolan aloolan, aji
na nateek : “Hum di di iteetuy
ajug katoh ba?” 6 Ké fiiint
ajaka : “Iniibi* ifieen-week
yi ukéra” ké aji na a : “Nje
kakaarta ki nu, toon itaran
ipiit iniibi ifieen-kafieen.”
7 Akak aji na alon: “Ké iwi,
hum di di iteetury ajug katoh
ba?” K€ ateema aji : “Iniibi
iweek ifieen-week yi maaj” ké
aji na a : “Nje kakaarta ki
nu, ipiit iniibi iweek ifieen
bakren.” 8 Ké ajug katoh
asé mat namali naguuru uy
jibi adoluy mntit hénk. Hénk
di uwoor, bafiaar) bannaluy
umundu wi batit {i mnwo mi
baka na batént baka apel biki
bjeehi bi Nagibati. »

Ptijan itaka bnuura

9 Yetu akak aji : « Dtupan
:_ nalaan banoh na itaka
yi umundu wi butaan wi,
nahilna unuur wi iko vyi
umundu wi ikbaay, bay-
eenkan duitoh yibatiinwoor
yi mnto. 10 Anwoor natool
ti uko umpoti wi bawululury
aji wo natool ti utum, ké
anwoor) aanwo natool i
umpoti aanji wo natool {ti
utum._ 11 Woli naanwo batool
ti pyok pi umundu wi butaan
wi, in akluy kawulan pyok
pi manjoonan? 12 Ké woli
naanwo batool na bka bi fiaay
nampati, nasal aji Nasibati
aluy kawulan banwoor bi
nan i?

13 « Nin fiaar) aanhil kalem-
par basih batéb : apok aloy
kanal undu, kéme améban
alorg, kasé beeh undu. Naan-
hilan kalempar Nasgibati
kabot kalempar itaka. »

Ntup nlon kak ni Yetu
(Maci 11.12-13; 5.31-32;
Markut 10.11-12)
14*Bafaritay banjaar) banal
itaka batiink iko mént bti asé
bern Yetu. 15 Ké asé ji na baka
: « An nawo bafiaar) banjaarg
badaar kawo batool ti kadun
ki bafiaan) ké Nasibati asé me
psal ni nan. Uko wi bafiaay
badémanury uji uwo unwutury
maakan ti kadun ki Nasibati.
16 « Ji *Yowan Nabattaar abi
ado kabi, *Bgah bi Moyit na
*batupar Nagibati bawooy ;
du wal wi abiinun ké basé
tupan *Utup Ulil Unuura wi
Psih pi Nasibati, ké bafiaan
bti bataman ado na pneej ti

* 16:6 Kaniibi kandoli kawo plitru ifieen wajant na paaj na ulon.

pa. 17 Bati na mbos manyo-
jnun ptok apel uko uloolan
umpotétaanury ti *Bgah bi
Moyit.

18 « Naar) andookur) aharul
akut aniim alory ajuban
pjuban pi piint, ké anniimury
flaat i ayinul adookuy ajuban
pjuban pi piing. »

Niint nayok na Lataar na-
juuk

19 Yetu akak aji : « Ubi ka
fiiint alor) nayok, anjaki fiéga
kabot kade bnuura, kawo ti
unoh na gnuur. 20 Ké bageé fél
ti pléman pi katohul fiiint aloy
najuuk i bajaan bado Lataarf
iuleef unniinkury gpjad. 21 Ado
ji nal nal pjejént ituk injotnuy
ti umeesa wi nayok. Nbus
nadoor) aji nalaj njad pi nul.
22 Ké najuuk un abi ket, ké
nwanjut Naya na a ké ato akab
du *Abraham. Ké nayok abi
ket kak, ké bamoya.

23 « Wi nayok awoor
du mnket, ahaj maakan,
asé kat kés awin Abraham
du kalowan, ké Lataar afto
afioga. 24 Wi wi ahuuranuy
adu'a aji : “Abraham Paapa,
flagi'aan, 1iyil Lataar atoop
pkofi ti meel abi fiowanaan
pndemént, dhaj maakan {i

bdoo bi” 25 Ké Abraham
asé teema aji : “Abuk naan,

lesan ké iwin bnuura wal wi
iwooyy du mbos, ké Lataar
ul, asé wo ti mnhaj. Hénkuny
awo ti atuumara, iwi ké igé
haj. 26 Tenan kak : bwal
bweek bakak apatésun na an,
bannalur) ptép bahilna bawo

T 16:20 Lataar dawoor) Nasibati aji {énk.

banfiyaarur, bukal bakakur ji bapot.

baanktép, fiaary aanhil pmuur
bwal bi kabi du un.”

27« Ké nayok agé jina a wal
mént: “Keeri Paap, dkootu
koot, yilan Lataar du katoh ki
paapa, 28 dka babuk paapa
kafieen ; aya atup baka uko wi
awinur, bawutna kabi kak
ti dko di mnhaj di.” 29 Ké
Abraham asé ji na a : “Bawo
na nlibra i *Moyit na ni
*batupar Nasibati, batiinkan
uko wi batupun ti na.” 30 Ké
fiiinf nayok uy aji na a :
“Uunkkeésa kés baka, bé woli
flaar) anwoonury du mnket
aya tup baka, bawut pjuban,
katélésnbida.” 31 Ké Abraham
asé ji na a : “Wi bawoory
baanji batiink *Moyit na
batupar Nasibati, woli fiaay
adoo nata ti pket abi atup
baka, baankteha te.” »

17

Pjuban na pmiirad

1 Ké Yetu asé ji na batasarul
« iko inhinanuy kado
bafiaar) bado butaan iinhinan
kawaarnana, ké fiaar) angaar tij
ya asé wutan! 2 Uhokan pa a
batana plaak pweek bawata
dubdék, ké di pwuta ado aloy
ti bapot biki* Nasibati ajot ti

pjuban. 3 Natafaraan!

« Woli aténtu ajubanu,
tiiniin na a, woli awut pjuban,
kmiira. 4 Ké woli ajubanu
nyaas paaj na uloy ti unuur,
akut abi nyaas paaj na uloy
aji na iwi: “Miiraan” kmiira.

* 17:2 Bapot biki : Yetu atiiniyaan ti

Pfiyaar pi  nalempar
Nasibati
(Maci17.19-20)

5 *Banjafian baji na Ajugun

« Hotalésan pfiyaar pan-

woorn ti un. » 6 Ké aji na baka

: « Woli naka lah pfiyaar pan-

linun na pbuk pi maaj, najile

na pnteen pi: “Détadiiran iya
ijab du bdék,” patiinkan! »

Plempar Nasibati na by-
ompan
7 « Ahog ti an ajaay aji
na nalemparul najaar kéme
nayafan woli awoona uteeh
“Faraan, biin ito ide”?
8 Aambaa tép tép kaji na a :
“Junaan kafah, ibot itélés iko
ibi iyisén, te ndo nde mbot
ndaan, ibale kbaa de kabot
kadaan.” 9 Aanka na pwula
nin uko uloy, tiki ado uko
wi ajakulun. 10 Ké hénk di
uwoor pa an : wal wi nadoli
uko bti wi Nagibati ajakanar
nado, najakan : “Nwo balemp
tafi, ndo uko wi nwoor) biki
kado.” »

Biint ifieen bamaak bdoo

11 Wi Yetu atoolun pya
Yerutalem, agé tépna nmbar
ni ntaak ni *Famariya na
*Galilay. 12 Wi akneejurg
ti untanka ulon, ké biing
ifleen bammaakur hdoo
basé bi pyit na a, asé nat
alow, 13 ahuuran aji : « Yetuy,
najukan, fiagi'un. »

14 Wi Yetu awinun baka
asé ji : « Nayaan nawinana
du batenan biki Nasibati. »
Wi bakyaary na bgah, agé
mara mara ajeb. 15 Ké alog
ti baka, wi awinur ké ajebi,
asé wugsa, awo ti phuuran,

LUK 17:27

adéman Nagibati. 16 Abi, ajot
ti thot yi Yetu asé beeba.
Niin{ mént, awo i utaak wi
Famariya. 17 Ké Yetu asé hepar
aji: « Biint ifieen bti baanjebi
i?  Ké biki kafieen kaloy
bandukiin bawo tuy ba?
18 Aloy) ti baka aankak ado bi
kabi kadéman Nagibati, fiiint
1 anwoor aanwo *nayuday
akakuny tafi abi adémana! »
19 Wi wi Yetu asaan aji na a
: « Natiin iya, pfiyaar pi nu
pabuuranu. »

Ubi wi Psih pi Nagibati
(Maci 24.23-28,36-41)

20 *Bafaritay bahepar un-
uur ulon Yetu lum di *Psih
pi Nasibati pakbiin, ké ateem
baka aji : « Ubi wi Pgih pi
Nasibati uunkwinana, 21 ké
flaar) aankdo kaji : “Tenan
: pawo ti! Kéme : pawo
mor.” Psih pi Nasibati pawo
ti ptoofan. » 22 Yetu akak aji
na batasarul : « Nnuur yloy
pabi, yi nakluy kayal pwin
*Abuk Niint unuur uloolan
tafi, bé naankwina. 23 Baluy
kajakan : “Awi morn!” “Awii
wil” Nakya da, naktiir da.
24 Jibi kaliik liik kajaan ka-
woona kabar kalory ki batj,
kajeehan bati bti, hénk di di
Abuk Niint aklur kawo ti un-
uur wi nul. 25 Ké asé wo i
kahaj maakan duna, kawuur
ki kabot kapoka.

26 « Uko umbiir) awo ti wal
wi Nowe ukaar) awo ti nwal i
Abuk Niint. 27 Bafiaary bawo
wal mént ti kande na udaan,
aniim, awul babuk baka
iniim, te unuur wi Nowe
aneejun ti upuur wi meel

uweek, ké usubal uweek ugé
jot, atuman idék, ké bayoora
bukal bti.®

28 « Ké hénk di uwohar ti
wal wi Lot : bafiaary) bawo
ti kande na udaan, anug,
awaap, atepi, aniw ; 29 Ké
unuur wi Lot apénurn i
Fodom, Nasgibati ké asé do
usubal wi bdoo, na pdépalén
panktéradur) ké papénna batji,
afin baka bukal bti* 30 Ké
hénk di di uklun kawo, ti
unuur wi Abuk Niint aklur
kawinana.

31 « Ti unuur mént, faag
anwoorn ti usaala, awutan
kaneejar iko yi nul. Ké hénk
di ukwohar pa fiaary anyaar
uteeh, awutan kawugsa ptiis.
32 Nalesan uko undolur ahar
Lot#! 33 Ankdoor na pbuuran
ubida wi nul aluy kawaay
wa, ké anwaanun ubida
wi nul aluy kabuuran wa.
34 Dtupan : na utejan mént,
bafiaar) batéb bapiint ti kalisa
kaloolan : aloy ajejana, aloy
aduka. 35 Baat batéb bawo
ti pson : aloy ajejana, aloy
aduka. [ 36 Biint batéb bawo
du uteeh : alorg ajejana, aloy
aduka.] » 37 Ké batas Yetu
bagé hepara aji : « Ajugun,
tup di di iko mént ikluy
katépna? » Ké ateem baka aji :
« DKo di untaam uketnur, dul
di di njugude nakluy kayitiir. »

18
Uhoft wi nawayés na flaat
nayot
1 Yetu akak ahofi, na
batagsarul adiimanaan baka

& 17:27 Ujuni 6.9; 7.24.

% 17:29 Ujuni 18.20; 19.25.

ké bawo biki kado kafiehan
Nasgibati nwal bti, kawut
kawutandér. 2 Aji na baka

« Ubi ka ti ubeeka ulog,
nawayés btup afifioomur
Nasibati abot awo aanji tiink
nin fiaan. 3 Ti ubeeka mént
kak, fiaat nayot alor) awo da
antaali pbi du a bawayésa.
Aji ji na a : “Wayésaan na
nagoorad naan.”

4 « Nawayés ajon kapok
asé bi ban tuy aji : “Na man-
joonan, ménji kati Nasibati
abot awo ménji Kkatiink
nin fiaay ; 5 ké jibi fiaat i
aknooranaanuy, dwayésa.
Woli abi'a bi ti, abi baafisaan
pdo kayewlénén.” » 6 Ajugun
ké asé kak aji na baka : «
Natiinkan uko wi nawayés
nawutaan i ajakup! 7 Ké
Nasibati, aankbi katénk hiki
nul, kawayés baka i, wi
bakhuuranuluy afiehan ywal
bti?  Ajon uténk baka i?
8 Dtupan na manjoonan,
awayés baka kataran taran.
Ké *Abuk Niint, alugle bi,
aténkaara ti umundu bafiaar
banfiyaaruy i? »

Uhofi wi Nafaritay na
nakobraar daasa

9Yetu akak ahofi pa bafiaag
bansgalurn) aji bawo batool
asé beeh bandukiin, aji

10 « Biint batéb babi ya
pfiehan Nasgibati du Katohul
Kaweek ; alor) awo *nafaritay
ké alon awo *nakobraar
daasa. 11 Nafaritay anat asé
Niehan Nasibati ti usalul aji

“Iwi Nasibati, dbeebu ti

% 17:32 Ujuni 19.26.

uko wi mpatun na bafiaay
bandukiiy, Dbakiij, bado
butaan, bajuban pjuban pi
piint ; dbeebu kak wi nwoor
ménnaam na nakobraar daasa
i. 12 Dji kayiman nnuur ntéb
ti kaném kabot kafaas uko
wi nyeenkurn bti kado ifah
ifieen, kajej kalon kawulu.”
13 Nakobraar daasa ul ké agé
nat alow, aandoo fioom pkat
kés katen bati, asé kuna ifien™,
aji: “Iwi Nagibati, fiagi'aan, nji
nwoorq) nado butaan.” »

14 Yetu aji na baka : «
Dtupan : Uy méntan wi atiigur),
Nagsibati adinan ké awo natool
ti kadun ki nul, ké usé wo
uunwo han pa nafaritay.
Hénk di uwoor), ankdémanur)
bkowul, balury kawalana, ké
anwalanuy bkowul, baluy
kadeerna. »

Yetu awul bapot bampoti
bnuura bi Nagibati

(MaCl 19.13-15; Markut
10.13-16)

15 Bafiaar) balor batij Yetu
bapot bampoti pa aban baka,
ké batagarul bawin uko mént
asé noman na baka. 16 Ké Yetu
asé do ké bafiogan bapot agé ji
: « Nawutan bapot babi ti nji!
Nakneenan baka, tiki *Psih pi
Nasibati pawo pi banwoor ji
baka. 17 Dtupan na manjoo-
nan : annaluny pneej ti Psih
pi Nagibati awo kanaam na
napot. »

Niint nayok
(Maci 19.16-30; Markut
10.17-31)

18 Keé fiiint alon) antiinkaniin
asé hepar Yetu aji : «
Najukan nanuura, we wi
nwoor) kado kayeenkna
ubida wi mnto ba? » 19 Yetu
ké asé ji na a : « Imeha
ké Nagibati tafi anuuriiy,
ukaan ké ikdu'én nanuura
i? 20 Ime uko wi *Bgah bi
Moyit bajakun: “Iinkpiint na
ahar fiaan) kéme ayin faar,
iinkfiy fiaan, iinkkiij, wutan
katapar fiaar) uko wi awoor
aandoo, mébaan $aag na naan
bnuura.” » 21Ke fiiin{ ateema
aji : « ddo iko mént bti wi
nwoor napot te hénkur). »

22Wi Yetu atiinkur) uko wan
aséjinaa: « Iduka uko uloy
kak : waapan iko yi ikaarg
bti, ijej itaka iten bajuuk, woli
ido har ksé ka pyok du bati.
Wal mént, ksé bi, katasén. »
23 Wi fliin{ atiinkuy uko wap,
asé jootan, tiki ayok maakan.
24 Yetu awin ké ajootanii asé
ji: « Utam maakan pa nayok
aneej du *Psih pi Nasgibati!
25 Aa, uyoj apel pa untaam
uweek wi pnkunkaali uneej
ti bhér bi kaguja ké di nayok
aneej du Psih pi Nagibati. »

26 Banktiinkulur) ké bagé ji

« Ké in ahilanuy keeri

kabuur? » 27 Yetu ké ateem
baka aji : « Bafiaa) bajén

baanhilan pbuuran pleef ni
baka, ké Nagibati agé hil pbu-
uran baka. » 28 Fimor) Piyeer
ké asé ji na a wal mént: «
Tenan, nduk iko yi nkaarn bti
pa ptasu. » 29 Yetu ké asé ji
na baka : « Dtupan, manjoo-
nan ma : faarn) ankdukur ka-

* 18:13 Tiugrek bapiit aji : Akob ifien ti bjént, hénk di bayuday bajaar) bado woli

bawo ti pwutan.

tohul, aharul, babuk asin, na
bajugul na babukul pa Psih
pi Nasibati, 30 ayeenk kapelan
maakan {i umundu wi uko wi
abiin aka, kabot kayeenk ti

umundu unkmbiin ubida wi
mnto. »

Yetu akak atup ké alup
kaket kabot kanata ti pa

(Maa 20.17-19; Markut
10.32-34)

31Yetu adu *banjafian ifieen
na batéb mpat agé ji na baka
: « Hénkuy, ytool ppaya du
Yerutalem. Iko bti yi *batupar
Nasibati bapiitury ti *Abuk
Niint idolana. 32 Abuk Niint
aluy kawulana du banwoor
baanwo *bayuday, baluy
kabena, kakara, Kkatéfjéra
; 33 kakoba na itintél kagsé
kafina, unuur uwajantén agé
nata ti pket. » 34 Ké banjafian
ifieen na batéb basé tiink asé
wo baante uko wi ajakun.
Utup méntan utép baka ké
baamme uko wi Yetu analuy
pjina baka.

Yetu ajeban nakuul alon du
nmban ni Yeriko

(Maci 20.29-34;, Markut
10.46-52)

35 Ké wi Yetu akfiogun
ubeeka wi Yeriko, nakuul
alony ato biiehan ti kabay ki
bgah. 36 Wi atiinkur) bafiaayg
batum ké baktép, ké agé hepar
uko unwoor, 37 ké batupa aji

« Yetu i *Nataret aktépur.
» 38 Wi wi asaar) ahuuran
aji : « Yetu *Abuk Dayit,
flagi'aan! » 39 Banwooy ti
kadun banoman na a ayomp,

ké abaa huuranaara huuran
maakan aji : « Abuk Dayit,

fiagi'aan! » 40 Ké Yetu asé nat
ado ké batija a. Wi nakuul
afiogur) ké asé hepara : 41 «
we wi inalur) ndolu ba? » Ké
ateem aji : « Ajugun, dolaan
ndo kawin kak! » 42 Yetu
ké aji na a : « Doon kawin,
pfiyaar pi nu pajebanu. »
43 Ti dko mént ké akak awin
abot atas Yetu, asé déman
Nasibati. Ké bafiaan bti bakak
ayeeh mndém mi Nagibati wi
bawinuy uko untépun.

19
Fake

1 Yetu aneej ti Yeriko awo
ti pmuur ubeeka, 2 ké fiiint
aloy anwoor katim ki Fake
asé wo da, awo naweek i
*bakobraar daasa abot ayok
maakan. 3 Ado na pwin
flaay) anwoor Yetu asé wo
aanhinani tiki bafiaar) batumi,
ké abot awo faar) natamfiaan.
4 Ati wal mént ajot kadun
asé paya ti bko bloy kahilna
kawin Yetu, anktépnur) da.

5 Wi Yetu abanuy du dko
di apayiin agé kat kés aji na
a : « Take, taraan iwala, dwo
i kawala du katohu nta. »
6 Ké ataran awala ayeenka na
mnlilan. 7Wi bafiaar) bti baw-
inurn uko war, asé nur nuran
aji: « Aya awala du uko fiiing
nado butaan! » 8 K& Take
asé nata anat, aji na Ajugun
: « Ajugun, tenan, dfaas bka
bi naan ti ptoof katen bajuuk,
akak awo woli dguur fiaarg
bka bi nul kakakana pyaas
pbaakér uko wi nyeenkulun.
» 9 Yetu ké agé ji na a : «
Nasibati abuuran nta bafiaar
biki katoh ki, iwi kak iwo

abuk *Abraham. 10 Hénk di
uwoor), *Abuk Niint abi bi pla
kabot kabuuran banneemuy.
»

Uhoni wiitaka
(Maci 25.14-30)

11 Wi bafiaan) bawooy ti
ptiink Yetu, ké agé hofi na
baka tiki afiog Yerutalem, ké
bagé sal aji *Psih pi Nasibati
pawinana wal mént. 12 Aji na
baka : « Niint alor i kabuka
kaweek abi ya du utaak
unlowur pya kayeenk psih pi
utaak wi nul, kasé kawugsa.
13 Adu balemparul ifieen,
awul baka andoli baluk bi
kli kwajant asé ji na baka
: “Nalempan na itaka yi te
ubi'én.”

14 « Bafiaar) biki utaakul ké
basé soora, ayil bafiaar) baloy
ké baya du nasih najeenkal
aji na a : “Nénnal faay i
asihun.”

15 « Wi bayaar atoorana
du psih, ké agé wugsa. Wi
abanury, asé do ké badu
balemparul biki abiin awul
itaka, katen jibi andoli ti
baka aduki alemp. 16 Nateek
abi ajaka : “Nasih, itaka yi
iwulnuy yii yi, dduk aka
uko wi iwulnuy nyaas ifieen.”
17 Ké aji na a : “Ido bnuura,
iwo nalemp nanuura ; jibi
iwoor nanuura ti uko umpoti
wi nwuliin, iwo nantuna i
nbeeka ifieen.”

18 « Natébantén ké abii, aji
na a : “Nasih, itaka yi iwul-
nuy yii yi, dduk aka uko wi
iwulnurn nyaas kafieen.” 19 Ké

akak aji na ury) méntan : “Iwo
nantuna i pbeeka kafieen.”

20 « Undu kak ké abii aji :
“Nasih, itaka yi nu yii yi, dtan
ya ti blaafi ahank. 21 Dti'y,
iwi inwoor) fiiint najoot, an-
jaan ayeenk uko wi awoor
aanhankani, kabot kakit uko
wi awoor) aantepi.” 22 Ké
nasih un asé ji na a : “Iwi
nalemp nawutaan, dwayésu
na ntup 1i itupur) iwi i uleefu.
Ime aji dwo fiaar) najoot an-
jaan ayeenk uko wi awoory
aanhankani, kabot kakit wi
awoor aantepi. 23 Ké we
ukaar) keeri keé iinjej itaka yi
nwuliiy) ahankan du nateetan
ba? Isaay kabuk uko uloy,
woli dyaarad ya.”

24 « Wi wi asaan aji na
bafiaan) bantoor) da : “Nay-
eenkana itaka yi nul, nabot
nawul ya andukiir) aka nyaas
ifleen uko wi nwululuy.”
25 Ké bateema aji : “Adobi ka
ka itaka itum!” 26 Ké akak
aji na baka : “Dtupan, fiaar
ankaar, baluy katena kak,
bé anwoorny aankaa, bado
yeenka wi akaan. 27 Ké
basoorad naan, banwooy
baambi pnal ngih baka, natijan
baka ti, nafaal ti kadun
naan.” »

Yetu aneej ti Yerutalem ji
nasih
(Maci 21.1-9; Markut 11.1-
10; natenan ti Yowan 12.12-
16)
28 Wi Yetu atiinii) hay aba,
aseé tool pya Yerutalem, apos ti
kadun ki pntuk. 29 Wi afiogun

*
19:29 Pnkuy pi Mnoliwera : Dawoor katim ki pnkury pi bajaan bado na
umbaabu “Mont des Oliviers, Monti di Olivera, Mount of Olives.”

nfét ni Betfage na Betani,
kafiog pnkur pi bajaar bado
« Pnkuy pi Mnoliwera™ »
asé vyil batasarul batéb aji
na baka : 30 « Nayaan du
uféf unwooy ti kadunan
wuy), woli naneej da, naténk
ubuuru umpoti untanur, wi
nin flaary awoor aambaay
kadapi'aara ; nafénésan wa
natij. 3! Woli alony ahepar
uko unkaar ké nakfénés wa,
najaka Ajugun anumiin wa.
»

32 Wi bayili bayaan, baya
ténk ké uko uwo jibi Yetu
ajakury na baka. 33 Wi
bawoory ti pfénés ubuuru
umpoti wur, bajug wa ké
bagé ji : « we ukaan ké
nakfénés ubuuru ba? » 34 Ké
basé teem aji : « Ajugun
anuma wa. »

35 Wi wi bajejun wa atjj
Yetu, agé pénan iyeti yi baka
agur wa, asé dola ké apayaa.
36 Wi akyaar), ké bafiaar) bagé
Pénan iyeti yi baka aseef {i
bgah. 37 Wi Yetu abanur
du bgah bankwalnaaniiy
Pnkuy pi Mnoliwera atool
pya Yerutalem, ké pntuk
pi batasarul bti pasé lilan
maakan, ahuuran maakan
awo ti pdéman Nasibati pa
mlagre mi bawinuy bti
38 Baji : « Bnuura nuura ti
nasih ankmbiin ti katimul!®
Mnjeeh du bati na mndém
du bati duut ! » 39 *Bafaritay
baloy banwooy ti pntuk ké
basé aji na Yetu : « Najukan,
Nomaan na batasaru batafian.
» 40 Ké agé teem baka aji

% 19:38 Kafiaam 118.26.

« Dtupan, woli bayompi,
mnlaak mi manhuuran. »

Yetu akak atégara Yerutalem

41 Wi Yetu afiogur, awin
ubeeka wi Yerutalem, asé
tégara wa, 42 aji : « Dpyal lah
iwi kak iyikrén iko inktijiin
nta di mnjeeh, ké iko mént
isé mena, kés ki nu kaanhilan
pwin ya. 43 Nnuur nlor nabi
ni basooradu bakdolun uniw
wi mbos kakoolnténu, kagut
na iwi. 44 Baluy katoku, iwina
babuku. Baankwut nin katoh
kaloy kanat, tiki iinyikrén wal
wi Nasibati abiiy pbuuranu. »

Yetu adook bawaap du Ka-
toh Kaweek ki Nagibati

(Maci 21.12-17; Markut
11.15-19; natenan ti Yowan

2.13-22)

45 Yetu aneej wal mént du
*Katoh Kaweek ki Nagibati
asé jun pdook bawaap, 46 aji
na baka : « Nasibati atup ti Uli-
brawiUtupwinul aji: “Katoh
naan kawo_kafiehangani.”® Ké
an nasé kakan ka dko dmen-
naani di bakiij®! »

Yetu ajukan du Katoh
Kaweek ki Nagibati
47 Unuur unjinti, Yetu aji
jukan du *Katoh Kaweek ki
Nasibati. K€ *batenan baweek
na *bajukan Bgah na baweek
biki *bayuday basé la pfina,
48 as€é wo baamme jibi bak-
dolj, tiki bafiaar) bti bawat ibat
atiinka bnuura.

© 19:46 Yeremiya 7.11.

20

Bayuday bahepar Yetu
flaan antu'ulun pdo iko yi
akdolun

(Maci 21.23-27;, Markut
11.27-33)

1 Yetu awo unuur uloy ti
pjukan du *Katoh Kaweek ki
Nasgibati abot atup *Utup Ulil
Unuura, ké *baterjan baweek
na *bajukan Bgah basé wuj
na bantohi 2 ahepara aji :
« Tupun, mnhina mnhon mi
mi ikdolnury iko yi ba? In
ajakiin ké ihilan kado ya? »
3 Ké agé teem baka aji : «
Nji kak dnal kaheparan uko
ulon. Natupaan, 4 in ayiluy
*Yowan pbattaar ba? Nasibati
a kéme bafiaan) baka? » 5 Ké
basé wo ti platar ti ptoof pi
baka aji : « Woli gteem aji
Nagibati ayilulur, aheparun
kaji, we ukaan ké nénfiyaara?
6 Ké woli nji bafiaan bayilu-
luy, bafiaar bti batapun mn-
laak, tiki bafiyaar aji awo
*Natupar Nagibati. »

7 Bateem aji baamme any-
ilulun. 8 Yetu ké asé ji na baka
: « Nji kak, ménktupan na mn-
hina mnhor mi nji kadolnuy
iko yi. »

Uhofi wi
Uwoorta

(Maci 21.33-46; Markut
12.1-12)

balemp biki

9 Wi wi Yetu asaar ahoii
na bafiaan aji : « Niint alor
abi tepi uwoorta wi mnko
manjaany mandolna ubifiy,
asé wul wa bafiaan) baloy
pa badoki bapoofile bawula
kafah ki nul, asé ya bayaas

% 20:17 Kafiaam 118.22.

bi awo i kaya kajon. 10 Wal
wi umar ubanuy, ké agé yil
nalemparul aloy du baka pa
bawula kafah ki nul ; ké bagsé
koba, adook ké akak ifien
jjint. 11 Ké fiint ajug uteeh
akak ayil nalemparul aloy
; ké bakak akob ur méntan,
akowandéna, asé dooka ké
akak ifien ijint. 12 Ké akak
ayil nawajantén ; ké bakoba
afiaakan aféla bdig.

13 « Ké ajug uteeh asé ji
wal mént: “Dbaa do do hum
ba? Dyil da abuk naan i
nnalury maakan, ulome ul,
baya kakali'a.” 14 Wi bafiaay
biki awulur uwoorta baw-
inuy abuk fiint un asé sal
aji : “I akdukiin na iko yi
asin ; nawulan nfina, nyeenkna
phiij.” 15 Ké hénk di bamob-
uluy apul pulan apénan du
uwoorta asé fina. We wi ajug
uteeh akeeri bi kado bafiaan
mént? 16 Alupg kabi kafin
baka kawul uwoorta bafiaay
balorg). »

Wi bafiaary batiinkury uko
war) asé ji: « Nasibati aankdi-
nan nin uko warn uwo! » 17Wi
wi Yetu agaar) ajaban baka kés
asé ji na baka : « Natenan
uko wi bapiituy ti Ulibra wi
Nasibati :

“Pnduba pi baniw bapokun,
pakakun améban katoh.”
We wi uko umpiitur) wi ukdi-
imanun: 18 fiaan) ankjotun ti
pnduba mént akita, ké fiaar) i
pakjotnuy, panantéla. »

19 *Bajukan Bgah na
*batenan baweek bayikrén
wal mént, na manjoonan ké

bukal bakaarny ké ahofi harp.
Bala wal mént pmoba, asé ti
bafiaar.

Pluk Fetar daasa
(MaCl 22.15-22; Markut
12.13-17)

20 *Bajukan Bgah na
*batenan baweek bamena
wal mént asé yil bafiaar) baloy
bandaaruy aji bawo batool
bado katen me Yetu ajub ti
utup uloy, kahilna kamoba,
kafioot du psih pi nantuna
naromer). 21 Wi wi basaar aji
na a : « Najukan, nme ké iji
ktup kabot kajukan bnuura,
abot awo iinji kpatsér, na
man]oonan bgah bi Na§1ba§1
bi bi ijaag k]ukan 22 Nwo i
kaluk Fetar™ nasih najeenkal
daasa, kéme nénwo kaluka da?
» 23 Ké Yetu ammeern) nsal ni
kalagare 1i baka asé ji : 24 «
Nadiimanaan pataka. Kaara
di in na katim ki in iwooy ti
pa? » Ké bateem aji : «*Tetar
a. » 25 Ke asé ji na baka wal
mént: « Nakeerin nakakan
Fetar uko unwoorn wi Fetar,
nasé nakakan Nasibati uko
unwoor wi Nagibati. »

26 Ké baanhinan amob Yetu
ti ntup pi atupuy ti kadun ki
bafiaarn), bafionar jibi ateemur),
asé yomp.

Pnata ti pket

(Maci 22.23-33; Markut
12.18-27)

27 *Bataduk balory babi
afiog ti Yetu, bukal bajaay
baji pnata ti pket paanwoo,
bahepara aji : 28 « Najukan,
*Moyit apiit pa un aji :
“Woli fiaar) aka abuk asin

* 20:22 Tetar awoorn) nasih najeenkal.

anniimur asé ket bé aanduk
napot, ayeenkan ahar abuk
agsin mént ahilna abukara
bapot.” 29 Ubi ka biint paaj
na alor) bantaaruny. Nateek
aniim flaat asé waana bé
aambuki. 30 Natébantén ké
ayeenk faaf aket kak bé
aambuki, 31 nawajantén kak
ké ayeenk fiaat akak aket bé
aambuki. Ké biint paaj na
aloy bukuy btibado hary, aket
bé baanduk napot. 32 Ké fiaat
akak abaafisaan aneem. 33 Ké
hénkury woli bafiaayy baluy
anata ti pket, in akwoor ayin
Naat mént, wi bukal paaj na
aloq bti baniimuluy? »

34 Ké Yetu asé ji na baka :
« Biint na baat biki umundu
wi baji baniimar ; 35 ké biki
Nasibati aklur kaji ké bataar
na pnata ti pket kabot kawo
ti ubida unkmbiin, baankak
aluyp kado kaniimar wal
mént. 36 Hénk di di bawoor
kak baankak aket, banaam
na nwanjut abot awo babuk
Nagibati, wi banatiin ti pket.
37 Ké Moyit atup bnuura aji
bafiaan baluy kanata ti pket.
Ti dko di Ulibra wi Nasibati
danktiiniyaanury uko wi bgof
bankyikur, adu Ajugun aji,
“Nagibati i *Abraham, i *Itaak,
na i Yakob.” » 38 Yetu akak aji
« Nagibati awo i bafiaar) bajeb,
aanwo i banketun, tiki biint
bawajant bukuy bti bawo
bajeb pa ul. »

39*Bajukan Bgah baloy ba-
jej btupwal méntagéjinaa: «
Najukan, itiini bnuura. » 40Ké
baankak afioom phepara uko

Krittuawo Abuk Dayit abot
awo Ajug Dayit

(Maci 22.41-46; Markut
12.35-37)

41 Yetu aji kak na baka :
« Hum di di fiaayy ahilanuy
kaji *Krittu awo *Abuk Dayit?
42 Dayit ti uleeful atup ti
uko wi Krittu ti Ulibra wi
pfiaamarén aji :
“Nasibati Ajugun aji na Ajugun

Tobn ti
kadeenu
43 te ndoo ndo basooradu,

ido kapafna baka ihot.”®
44 Dayit aji du'a kaji “Ajugun”
hum di di Krittu ahinanur
keeri kawo abuk Dayit? »

kafien naan

Nalipariin bajukan Bgah

(Maci 23.1,5-7,14; Markut
12.37-40)

45 Jibi bafiaary bawoory ti
ptiinka, ké Yetu asé ji na
batasarul : 46 « Nalipariin
*bajukan Bgah banjaay
bapal pfiaay na imisa iyul,
kanal banohntén baka i
dko di bafiaan, kanal pto
kadun ti itoh ifiehanaani,
na ti itij inuura ti pfettu.
47 Baji bade bka bti bi baat
bayot, kadaar kajon ti pfiechan
Nasibati pa pwinana. Nasibati
alunp kakob baka kakob
kandémnur) maakan! »

21

Uten wi flaat nayot najuuk
(Markut 12.41-44)
1 Yetu akat kés asé win
bayok ké bakwat itaka du
dko di bajaar bawatna itaka

9 20:43 Kafiaam 110.1.

ti *Katoh Kaweek ki Nasibati.
2 Abot awin fiaat nayot alorg
najuuk ké atu da ktaka ktéb
tafl. 3 Ké asé ji : « Na
manjoonan, dtupan, Hfaat
nayot najuuk i awul apelan
bafiaany) bti. 4 Banwulug
bukun bti bawul itaka vyi
bawoorn baannuma, ké ul ti
bwaarg bi nul asé wul itaka
bti yi anumiir) pa pde. »

Iko inkyuujun ké uba
umundu uflogi
) (Maci 24.1-2; Markut 13.1-

57Jibi bafiaar) balor) bawoor
ti pmat *Katoh Kaweek ki
Nagsibati aji kanuura, kul na
induba inuura inniwnuy ka,
na iko inuura yi bajaar baten
pa pfiégnaka, ké asé ji: 6 « Iko
yinaktenur yur, nnuur yaluy
kabi, ké nin plaak paankduka
kapafti ptént pa: iko mént bti
jjot. » 7Ké basé hepara aji :
« Najukan, lum di di uko war)
ukwoor), ké we ukyuujuy un
ké uko wary uban ti pbi? »

8 Yetu ké ateem baka aji : «
Nawutan kadinan baguuran,
bafiaar) batum balur kabi na
katim ki naan, kaji bawoory
*Krittu kabot kaji unuur wi
nul ufiogi!l Nawutan katas
baka. 9 Woli naluy atiink
pgut na pgarandér, nawutan
kalénk. Iko mént iwo yi kawo
ji umundu ubi udo kaba. Ké
umundu ugé wo uunwo kaba
wal mént. »

10 Aji na baka wal mént:
« Utaak unata ugut na utaak
ulon, psih pagut na ploy.
11 Mbos mansintar maakan,

mmaak mwutaan na ubon
nawo ti ymbay yloy, iko iy-
ibanaan iwo, iko inkwoonury
bati iwinana.

12 « Ké ji iko yan bti ibi
ido kadolana, bamoban
kahajanan, kafiootan *uruha
du itoh ifiehanaani, kawatan
ukalabus, kafiootan uruha du
kadun ki basih na bantupa
tiki nafiyaarén. 13 Iko yay
bti ikdoluy natup baka uko
wi nameer ti nji. 14 Nameen
ké naannuma pla uko wi
nakyaarn katup kayenanaan
pleefan : 15 dlupg kawulan
utup untuna wi basooradan
bakwooryy baankhil ppok
kéme kalat. 16 Baginan na
baninan, babuk baginan,
bayitan na banohan, badoo
lun) kakeesaaran, bafin) batum
ti an. 17 Bafiaan bti basooran
tiki nafiyaarén. 18 Ke
bkow nin baanklun kade'u.
19 Natamaan maakan, hénk
di nakluy kakaana ubida wi
manjoonan.

Utoka Yerutalem
(Maci 24.15-22; Markut
13.14-20)

20 « Woli naluny awin ké
bangoli bafooy Yerutalem,
nameen ké daban ti ptokana.
21 Banwoon) ti utaak wi *Yuda
wal mént batiin bamena du
inkuy iweek, banwoor ti
Yerutalem meet batiin bapén,
banwoor du nteeh wal mént
bawutan kaneej ubeeka,
22 tiki nnuur mén{ Yawo 1)i
Nasgibati akkobury bafiaay
biki nul banjubanuluy,
Dnuur 1)i iko impiitaniin bti
ikdolaniin. 23 Nnuur mént,

baat bankwoory na iyip,
na bankbootanuy bawutan!
Pjuuk pweek pawo ti utaak
wi, udeeb wi Nagibati ubot
uwala ti bafiaan). 24 Bafip
baka na ikej, kamob baka
kaya katuh du ptaak bt
banwoor baamme Nasibati
balur kapos Yerutalem katok
tokan da te wi nwal 1i baka
njakbaar).

Yetu atup jibi Abuk Niint ak-
lun kabi ti umundu

(Maci 24.29-31;
13.24-27)

25 «Iko inkyuujuy ké *Abuk
Niin{ abi iwinana ti unuur,
ti pli, na ti njah. Ké ti mbos,
bafiaayy balury kahaajala,
kayewla phomp pi bdék na
pi nmaarorn). 26 Bafiaan) baluy
kaket palénk, wi baksalur) iko
inkluny kajotna umundu wi
bafiaan bafétun, iko yi bati
ilun kasintar. 27 Wal meént
wi wi bakwinur Abuk Niint
awuj na mnhina na mndém
mnweek ti kanfélur). 28 Woli
iko mént ijun pwinana, nahet
kakat kés, tiki mbuur mi nan
mannogi. »

Markut

Uhorni wi bjaak
(Maci 24.32-35; Markut
13.28-32)

.29 Yetu akak ahofi na baka
aji : « Natenan bjaak na

mnko bti. 30 Woli manjuna
jun pteefi, naji wonti naten
ma nabi me me ké pti pafiogi.
31 Ké hénk woli naluy awin
iko yan ké ibani, nameen
ké *Psih pi Nagibati paban i
pbi. 32Na manjoonan, dtupan,
kawuuy ki kaanktép bé iko
mént bti iinwinanaa. 33 Bati

na mbos naba, ké ntup ninaan
njagé wo rjaankba. »

Nawoon bten

(Maci 24.36-51; Markut
13.33-37)

34 Yetu akak aji : « Nali-

pariin, nakwut phaas i nan
naduka ti unoh uweek, na
ukuj, na mantaaf mi umundu,
nado kati unuur mént ukur
kur ujotni'an 35ji bridiya, tiki
unuur mént uban ti bafaany

bti biki umundu._ 36 Nawoon
bten keeri, nado kaiiehan

Nagibati wal undoli, nahilna
nabuur ti iko inwoor yi pbi
bti, nabot nahilna nanat ti
kadun ki *Abuk Niint. »

Nnuur nbaafisaani ni Yetu

37 Na pnak, Yetu aji wo du
*Katoh Kaweek ki Nasibati
kajukan, na utejan asé ya
kafér du pnkun pi bajaay
bado « Pnkury pi Mnoliwera.
» 38 Wal wi nfa mambanar
ban, bafiaany bti kasé bi du
Katoh Kaweek ki Nasibati pa
ptiinka.

22

Batenan baweek na ba-
jukan Bgah batiinkar pa pfin

Yetu

(Maci 26.1-5,14-16;
Markut 14.1-2,10-11)

1 Ufettu wi ipoom indat
wi Dbajaay bado *Ufettu
wi Mbuur ufiog wal mént.
2 *Batenan baweek na *ba-
jukan Bgah banal pfin Yetu,
asé ti uko wi bafaar) bakbiiy
kado, ukaary ké bakla jibi
bakdoli kadoo kafina.

3 Ké usal wi *Tatana usé
neej ti Yudat, i bajaan bado

Itkariyot, anwoor) alon i
*banjafian ifieen na batéb.
4 Aya du batenan baweek na
baweek biki bangoli bayer
*Katoh Kaweek ki Nasibati,
atiinkar na baka jibi akwuli
baka Yetu. S5 Balilan fuf asé
dinan pwula itaka. 6 Ké
ul, asé la wal wi akwuluy
baka'a, bé pntuk pi bafiaay
paankmaar.

. _Yetu abomandér na ban-
jafian pa ufettu wi Mnjeeh

(Maci 26.17-25; Markut
14.12-21; natenan ti Yowan
13.21-30)

7Tiwal wi *ufettu wiipoom
indat, unuur wi bajaary bafig
nkaneel ptenanaan *ufettu wi
mnjeeh ubani. 8 K€ Yetu asé
yil Fimory Piyeer na *Yowan
aji na baka : « Nayaan najur
un kafiah ki ufettu. »

9Keé basé hepar a aji: « Tuny
di di inaluy njunnu ka? »

10 Ké asé teem baka aji :
« Natenan, woli naneej ti
ubeeka, nayit na fiiint aloy
ankupiipy pdunk pi meel.
Natasana, du katoh ki akyaar)
kaneej, 11 naji na ajug katoh
: “Najukan aji : Tup di
meet di akdeenury pde pi
ufettu na batagarul dawoor?”
12 Ayuujan du bko duut, meet
dhaan danwoory na iko yi
naknumiiny bti. Dul di di
nakyaar kabomanun philna
nde pde pi ufettu. »

13 Ké bayaa, aya awin iko
bti jibi Yetu ajakuy na baka,
asé juy pde.

Kafiah kabaarfisaani
(Maci 26.20,26-29; Markut
égl)] 7,22-25; 1 Korint 11.23-

14 Wi wal wi pde ubanuy,
ké Yetu asé to ti umeesa
na *banjafianul. 15 Wi wi
asaan) aji na baka : « Dpal
maakan kade pde pi ufettu™
wi na an ji ndo kaneej ti
mnhaj. 16 Dtupan, ménkak
ade pa te wal wi uko wi pde
pi paktepanuy ukdolaniiy
du *Psih pi Nagibati. »
17 Ajej pnkalame plor), abeeb
Nasibati asé ji : « Nayeenkan
pa, nafaasiir ; 18 dtupan,
ménkak adaan poot te wal wi
*Psih pi Nasibati pakbiir). »

19 Wi abaay, asé jej
kapoom, abeeb Nasibati,
akités ka awul baka asgé ji :
« Uleef naan wii wi, unwu-
laniin pa an. Naluyiin) nado
kado hénk, uwo mnlesan mi
naan. » 20 Wi babaar pde,
akak ado han na pnkalame
aji : « Poot pi pawoor piiaak
pi naan pantuluy pa an, pi
Nasibati aterjanaanur bhornar
bhalu. »

Yetu atup aji alon ti ban-
jafianul akwaapulun

(Maci 26.21-25; Markut
14.18-21)

21 « Natenan, fiaar) anwoor)
i kawaapén ato na nji ti
umeesa wi. 22Na manjoonan,
*Abuk Niint awo kaket jibi
Nasibati ajakun, ké faay
ansgaar) awaapa asé wutan!
» 23 Wal mént, ké *banjafian
bagé wo ti pla fiaay ahorg ti
baka akdolur uko war.

In awoonun naweek?

(Maci 20.24-28; 19.28;
Markut 10.41-45)

24 Blatar bapén ti *banjafian
ké banal kame i bahilanuy

kaji awoonuryy naweek i
baka. 25 K& Yetu asé ji na
baka : « Basih biki ptaak

baji banotna biki basihur), ké
bangihury bado ké baji badu
baka “bado bnuura” 26 Ké
usé pat pa an, anwoonur
naweek ti an awo katép tép
kawo ji anwoonur nampoti,
ké ankwulun uworda awo
katép tép kawo ji ankdoluy
uko wi uworda ujakun.
27 In adémnur) ba? Antoor
ti umeesa kéme ankyisuluy
pde? Meént antoor) {i umeesa
a i? Nji ké ngé wo ti ptoofan, ji
anklemparun bafiaan! »

Uko wi Yetu ahonun ban-
jafian
(Maci19.28)

28 « An nawo na nji wal wi
nwoor ti mnhaj bti, 29 ké jibi
Paapa awulnur psih, hénk di
di nkaan awulan pa. 30 Nalur
kade kabot kadaan na nji du
psih pi naan, kabot Kkato ti itjj
yipsih, kawayés kntaali ifieen
na ktéb ki *Itrayel. »

Yetu atup aji Fimon Piyeer
alun kapok pme'a
(Maci 26.31-35; Markut
14.27-31; natenan ti Yowan
13.36-38)
31Keé Yetu akak aji : « Fimop,
Fimor), *Tatana afiehan pa phil
kasint sintanan jirjdeey ti kajet.
32 Ké nji, ngé fiehan Nasibati
pa iwi, ihilna inat iliint ti

* 22:15 Pde mént paji palesan wal wi Nasibati abuuranuy bayuday pjuuk du

Ejiptu.

pfiyaar. Woli iluy akak ti nji,
ktéptén baténtu. » 33 Ké Fimor)
Piyeer agé ji na a : « Ajugun,
woli uwo pya ukalabus kéme
woli udoo wo pket na iwi,
nji wi. » 34 Keé Yetu aji na
a : « Fimoy Piyeer, dtupu, ji
uguk udo kahaan nta di, ipok
pme'én 1)yaas nwajant. »

Umbootu, uman na kej
35 Ké Yetu asé hepar *ban-
jafian aji : « Wi mbiiy ayilan
bé naantij nin umbootu, nin
umaf, nin isapaat, nawaar
uko uloy i? » Ké bateem aji
« Nin ukoolan. » 36 Wi
wi agaar) aji na baka : « Ké
hénkuny, ankaarny umbootu
awo kajej wa, na ankaay
umaf, ké anwooy aanka kej,
awo kawaap umanta wi nul,
kanug ka. 37 Dtupan, uko wi
Ulibra wi Nasibati utupur) uwo
kadolana ti nji : “Batu'a na
bado butaan.” » 38 Batasarul
bajaka wal mént: « Ajugun,
ikej itéb yii yi. » Ké ateem
baka aji : « Ukési. »
Yetu afiechan Nasibati du

pnkun pi mnoliwera

(Maci 26.36-46; Markut
14.32-42)

39 Yetu apén aya du Pnkury
pi Mnoliwera jibi ajonuy
kado. Batasarul ké baya na
a. 40Wi abanuy du dko mént
asé ji na baka : « Nadoon
kafiehan Nagibati nawutna
kajot ti kaguuru. » 41 Wi wi
asaar) aduk baka btiisu agé
nup afiehan Nasibati 42 aji : «
Paap, woli inali, klowanaan
mnhaj mi. K& mént unal wi
naan usaan) awo kadolana,
wi nu wa. » 43 [Wal mént,

ké *uwanjut wi Nagibati
ulory ugé pén ti kadunul pa
Pténténa. 44 Yetu ahaajala
maakan, agé fiehan Nasibati
maakan. Uyikaj wi nul udoo
kak ji pfiaak ajat.]

45 Wi Yetu afiehanuy
Nasibati aba, asé nata, akak
du batasarul, aténk baka ké
baknoyént, banoor maakan
tiki bajootani. 46 Ké asé ji
na baka : « we ukaayn ké
naknoyént ba? Nanatiin
nafiehan Nagibati, nawutna
kajot ti kaguuru. »

Bamob Yetu
(Maci 26.47-56; Markut
14.43-49; natenan ti Yowan

18.3-11)

47 Yetu ahum katiini, ké
pntuk pi bafaar pasé wuj.
Yudat, aloy) ti *banjafian ifieen
na batéb ké awo ti kadun
ki baka. Abi afiog Yetu pa
pmooka. 48 Ké Yetu asé jina a
: « Yudat, imook mook *Abuk
Niin{ kawulna'a!l » 49 Wi
banwoor na Yetu bawinuy
uko unkbomandérur asé ji
na a : « Ajugun, ntib baka
na ikej? » 30 Ké alog ti baka
apénan kej atib afal kabat
kadeenu kinalempar *nasih i
batenan. 51Keé Yetu asé tiini na
baka aji: « Natafiaan. » Wiwi
asaan) aban kabat ki fiiint uy
ajeban ka.

52 Yetu atiini wal mént na
*batenan baweek, na baweek
biki bayery *Katoh Kaweek
ki Nagibati na bantohi bam-
biin) pmoba aji : « Dwo nado
butaan i, ké nado bi pmobén
na ikej na induk? 53 Dji

kawo na an nnuur bti du Ka-
toh ki Nagibati, ké naando na
pmobén. Ké wal wi usé wo
wi nan, wi bafiaar) biki utejan
bajaar banata. »

Fimon Piyeer apok aji

aamme Yetu

(Maci 26.57-58,69-75;
Markut 14.53-54,66-72; nate-
nan ti Yowan 18.12-18,25-27)

54 Bamob Yetu wal mént
asé fioota aneejan du katoh ki
*nasih i batepan. Fimor Piy-
eer ké asé low du kafet atasa.
55 Batehan bdoo ti ptoof pi
blay ké bafiaan bato afooy ba
atéma, ké Timor) Piyeer akak
ato da. 56 Naat nalemp alog
awina ké ato afiog bdoo ; ké
asé tena bnuura agé ji: « Niint
ikakawonaa! »

57 Ké Timorn) Piyeer asé lata
aji: « Naatu, mémme'a » 58 Bato
btiisu, ké fiiint alor) akak aw-
ina, aji : « Iwi kak iwo alog) ti
baka! »

Ké Timor) Piyeer ateema aji
: « A-a, ménwo na baka. »
59 Bato uko ji uwoori, ké aloy
akak atup aji : « Natenan,
manjoonan ma, fiiintiawona
a, adoo wo i *Galilay. »

60 Ké Fimor) Piyeer ateem aji

« Iwi, mémme uko wi ik-
jakun. » Ti dko mént, wi
aktiiniin, k& uguk usé haan.
61 Ké Ajugun asé kok aten
Fimon) Piyeer. Wi wi asaay
ales utup wi Ajugun abiiy
atupa : « Fimory) Piyeer, dtupu,
ji uguk udo kahaan nta di,
ipok pme'én nyaas nwajant. »
62 Wi wi Timor) Piyeer asaar
apén bdig, awooni maakan.

149 LUK 23:2

Bakob Yetu abot akara
(Maci 26.67-68;, Markut
14.65)

63 Bankyenun Yetu bawo ti
pbena, abot akoba. 64 Baji
bawuna kés kagé hepara kaji
: « In akobiin? Iwi *Natupar
Nasibati, tupan fiaar) ankobiiy!
» 65 Bakak akara, ikar itum
iloy kak.

Barfioot Yetu uruha wibayu-
day

66 Wi unuur ujintuy, ban-
tohi *bayuday, *batenan
baweek na *bajukan Bgah ké
basé yitiir. Bado ké batij Yetu
ti kadun ki baka, 67 asé jina a
: « Woli iwo Krittu, ktupun. »

Ké ateem baka aji : « Woli
dtupan, naankfiyaar, 68 ké
woli dheparan uko ulon,
naankteemén. 69 Ké hénkun
*Abuk Niint agé to du kafien
kadeenu ki Nagibati anhiniin
iko bti! »

70 Wal mént, ké bukal
bti basé ji : « Iwooy Abuk
Nasibati keeri? »

Ké ateem baka aji: « Natupi,
dwo a. »

71Ké basé ji: « Nkak anuma
alony atupun i? Un ti ibatun
ptiinkna wa ti mntumul! »

23
Bafioot Yetu du Pilat
(Maci 27.1-2,11-14;
Markut 15.1-5; natenan ti
Yowan 18.28-38)

1'Wi wi bafiaar) bti bantoor
*uruha wi *bayuday basaar
anata, afioot Yetu du kadun ki
*Pilat. 2 Bajun ptapara aji : «
Nténk fiiintiké awo ti pyewlén
bafiaar biki utaak ; aji ji na
baka bawut pluk *Tetar nasih

najeenkal daasa, abot aji ul ti
uleeful awoor *Krittu, nasih.
» 3Ké Pilat agé hepar Yetu aji:
« Iwi, iwoor nasih i bayuday
i? » Keé Yetu ateema aji : «
Iwi, Jjakuy harn. » 4Keé Pilat
asé jina *batenan baweek, na
pntuk pi bafaan: « Ménwin
uko uloy unkkaarn nji fiing i
aduknaanaa. »

5 Ké basé taman maakan
aji na a : Awuuk bafiaay
bapatata na pjukan pi nul,
ajunna du *Galilay, atépna
Yuda, asé bi hénkur te ti. 8 Wi
Pilat atiinkuyy uko war agé
hepar aji : « Niint i awo i
Galilay i? » 7 Ké wi ameen
ké awo 1 utaak wi *Herod
asihur), ké asé do ké bafioota
Herod anwoor ti Yerutalem
tun ynuur méntan Hui).

Bafioot Yetu du kadun ki
Herod

8 Wi *Herod awinuy Yetu
asé lilan maakan, anal undi-
imaan pwin Yetu, tiki atiink
ké baktiiniyaan iko yi adoluy,
abot anal kawina ado mlagre
mlor. 9 Herod awo ti phepar
Yetu iko itum, ké apok pteema.
10 Wal mént ké *batenan
baweek na *bajukan Bgah
basé huuran iko yi bakta-
paruluy. 11 Wi wi Herod
na bangoli biki nul bajunuy
pben Yetu akowandéna, agé
woharéna kamisa ki nasih.

Bakakana du Pilat. 12 Herod
na *Pilat bambiir agoorad, ké

bakak unuur mént banoh.

Bafiaan baji na Pilat awu-
tan Barabaat

13 *pijlat ado ké badu
*batenan baweek, baweek

biki *bayuday na bafiaar) bti,
14 asé ji na baka : « Natijén
fiint i, aji awo ti pyewlén
utaak, ké nhepara ti kadunan,
awo ménwin nin uko ulory ti
iko yi nataparulur. 15*Herod
kak aanwin nin uko uloy
wi adooy, wi akakanurg nja
a. Nawini, fiint i aando
do nin uko ulon unkésuy
aket. 16 Ddo bakoba bagé

bawutana. » 17 [Ufettu undoli
*Pilat ajiwoipwutan pabaka

nakalabus alon).]

18 Ké basé huuran bukal
bti aji afin Yetu asé wutan
Barabaat! 19 Barabaat awo
wal mént wukalabus tiki
ayewlén ubeeka abot afig
Naarl).

20 Ké Pilat annalur) pwutan
Yetu akak atiini na baka.
21 Ké bakhuuranaara huuran
aji : « Paypanal Pananal »
22 Ké akak atiini na baka
uyaas uwajantén aji : « we
wi fiiint 1 adoluny uwutaan
ba? Ménwin nin uko uloy
unkésuy bafina, ddo bakoba
kasé kawutana. » 23 Ké bukal
basé huuranaara huuran
maakan ahepar baparna, ké
pnaat pakdéma dém 24 te ké
Pilat adoo dinan baka uko wi
baheparun. 25 Awutan fiint
i bakheparulug, i bawatuy
ukalabus tiki ayewlén utaak
abot afiy) flaar). Wi wi asaary
awutar baka Yetu badola uko
wi banalur.

Yetu awo ti bgah bi mnhaj
26 Wi bakyaan na Yetuy,
bamob fiint alor) i katim ki
Fimory), 1 ubeeka wi Kuren
anwooni uteeh, atu'a pkuna
krut ti kafet ki Yetu. 27 Pntuk

pweek patasa, na baat balor
bankupiin ifien abot atéga.
28 Ké Yetu asé kok aji na baka

« An baat hiki Yerutalem,
nawutan kawooni pa njil
Nadoon kawooni pa pleefan
na babukan! 29 Nnuur pabi
ni baklur kado kaji : “Banu-
urandéni, baat banwoory
baanhil pbuk, na iyin inwoor
iimbuki, na mnwil manwoor
maambootani!” 30 Wal méng
bafiaary bado kaji na inkun
iweek ijotna baka, kaji na
inkun impoti imoy bakal!*
31Woli bado bmul biiow hénk,
hum di di bakluy kado na
bkay™? » 32 Batij kak bado
butaan batéb pa pya kafin na
Yetu.

Yetu apananaa

33 Wi babanury du dko di
bajaayy bado « Kaheem ki
bkow » asé parn Yetu da, ul
na bado butaan batéb bukur,
aloy ti kafienul kadeenu, alorg
ti kamayu. 34 [Ké Yetu agé
jl © « Paap, miirén baka :
baamme uko wi bakdolury). »
Bangoli bafaasiir imisa yi nul
wibadolun kanun na mnlaak
katenna uko wi andoli akyi-
tanaanui.]

Baben Yetu abot akara wi
awoon ti krut

35 Bafiaan) babi anat bten.
Ké baweek biki baka, bagé
bepa aji : « Abuuran balog,
abuuraan uleeful, woli awo
*Krittu 1 Nagibati adatup!
» 36 Bangoli kak babena

baji bafioga kawula poot
ptaaktaan, 37 kasé ji na a : «

© 23:30 Hotey 10.8.
pjuban bawoor) bmul bkay.

Woli iwo nasih i *bayuday,
buuraan uleefu! » 38 Bapiit ti
bkowul duut ti krut aji : «1,
AWOON NASIH I BAYUDAY. »

39 Aloy ti bado butaan i ba-
panuy ti krut awo ti pkar Yetu
aji na a : « linwo Krittu i?
Buuraan uleefu ikut ibuura-
nun. » 40 Ké natébantén asé
Noman na aténtul uny ajina a:
«Iindo ji kti Nasibati, te bawo
ti pdolu uko unnaamur na wi
bakdolulun! 41 Uliy liy) pa un,
gwo ti pluk butaan bi ndolur ;
ké ul asé wo aando nin butaan
blon. » 42 Wi wi asaarn aji : «
Yetu, luni ilesén, woli ilur abi
na psih pi nu. » 43 Ké Yetu agé
teema aji : « Na manjoonan,
dtupu, nta di, iwo na nji du
bati. »

Pket pi Yetu

(Maci 27.45-56; Markut
15.33-41; natenan ti Yowan

19.28-30)

4445 Tji udiiny unuur, un-
uur umara mara awunana,
ké bdém bawala ti umundu
bti, ado nwoori nwajant. Wi
wi blaafi bkém maakan ban-
jaarn baneenan bafiaan) pneej
du *dko dyimanaan maakan
di Katoh Kaweek ki Nasibati
batowiin ti ptoof. 46 Ké Yetu
asé do pdiim pweek aji : «
Paap, dkakan uhaas wi naan
i ifien yi nu. » Wi ajakupy
han, asé jémsa. 47 Nasih i
bangoli ifieen-week baromer
awin uko untépurn asé déman
Nasibati aji : « Na manjoonan,
fiiin{ i awo natool! » 48 Wi
Bafiaary) batum bambiin pten
bawinur uko untépur, batiis,

%k
23:31 Bagsal aji Yetu awoorn) bmul bfiow, ké banwoor ti

asé kuna ifien. 49 Banoh Yetu
bti na baat bangakandéranur
na a du *Galilay banat alow
aten.

Umoy wi Yetu

(Maci 27.57-61; Markut
15.42-47; natenan ti Yowan

19.38-42)

50-51 Niint aloy i katim
kawooy *Yotef, anwoor i
ubeeka wi *bayuday wi
bajaay bado Arimati, awo
da wal mént, awo faarg
najoob bkow, natool. Awo
ti pyoonk ubi wi Psih pi
Nasibati. Awo ti bafiaa) ban-
jaay bato kawayés du *uruha
wi bayuday asé wo aandinan
ti uko wi bawayés bandukiin
badinanur abot ado. 52 Yotef
aya du Pilat, ahepara puum
pi Yetu. 53 Awalan puum ti
krut, abootan pa na blaafi bi
ifaal asé neejan pa ti bhér
bloy bi bajipuy ti kabapy
ki plaak, bhér bi bawoory
baambaar kamoya nin fiaan.
54 Unuur wi pbomandér wa,
tiki *unuur wi pnoorfén wi
bayuday ufiogi. 55 Ké baat
banwoonur *Galilay na Yetu
bagé tas Yotef, baya, aten bhér,
awin jibi babékani puum.
56 Wi wi bakakun ubeeka
pboman ukéra na ukéra
ujuy ulil ptékéf wi bayuday
bajaan bakér ti puum. Ti
*unuur wi pnoorfén wi
bayuday, ké banoorféni, tiki
hénk di bgah bajakuy.

24
Yetu anata ti pket
(Maci 28.1-10;, Markut
16.1-8; natenan ti Yowan 20.1-
10)

1 Na nfa kub, ti unuur
untasurn *unuur wi pnoorfén,
baat baya du bhér, atij ukéra
wibabomanur na ukéra ujury
ulil ptékén. 2 Baténk ké plaak
pweek maakan pandétnury
pléman pi bhér ké pakélanaa,
awo ti kaban. 3 Baneej,
asé wo baanténk puum pi
Yetu Ajugun da. ¢4 Bafionar,
baamme uko wi bakdoluy,
ké biint batéb banwohariin
imisa inknuurun basé pén
awinana ti kadun ki baka.
5 Balénk maakan, agé jut, ké
biint bukur basé ji na baka
: « Nabaa la we fiaan) najeb
ti banketury ba? ¢ [Aanwo
ti, Nasibati anatana ti pket.]
Nalesan uko wi abiir) ajakan
wi ahumuy du *Galilay.
7 Atiini na an aji *Abuk Niint
awo i kawulana du bado
butaan, kapanana i krut,
kasé kanata ti pke{ unuur
uwajantén. » 8 Ké basé leg
ntup ni Yetu.

Banjafian bapok pfiyaar
uko wi baat batupun baka

9 Wi baat bawoonuy
bhér, bakakalés iko mént bti
*banjafian ifieen na aloy na
bandukiin) bti. 10 Baat mént
bawooryy *Mariya i ubeeka

wi Magdala, Yowana, na
Mariya anin Yakob. Baat
bangakandéruny na baka

bakak atup wa banjafan
; 11 ké bukal bagé nuy ké
babura tupa tup, baanfiyaar
baka.

12 [Ké Timor) Piyeer agé nata
wal mént ati te du bhér. Ajiy
aten, asé winaara ilaafi tafy,

wi wi akakur) katohul afionar
ti uko untépur.]

Batasar Yetu batéb
bankyaan untanka wi Emayut
(Markut 16.12-13)

13 Ti unuur méntan, batasar
Yetubatéb batool pya untanka
wi Emayut unlowiiruy na
Yerutalem uko ji nwoori 1téb
ni pos. 14 Bawo i ptiiniyaan
iko intépun. 15 Wi baktiiniiy,
alatar, ké Yetu ti uleeful agé
flog baka agakandér na baka,
16 ké uko uloy usé neenan
baka pyikréna. 17 Yetu ké agé
ji na baka : « we wi nabaar
atiiniyaan hénk wi nakposuy
ba? »

Ké banat, ajootan. 18 Alor ti
baka anwoor katim ki Kley-
ofat ké asé tiinina a aji: « Un-
aam iwoha aloolan, anwoor
ti Yerutalem anwoor) aamme
uko untépuy ti gnuur nil »
19 Ké ateem baka aji : « We
ula ba? » K& baji na a :
« Uko wi Yetu i ubeeka wi
*Nataret! Abi wo *Natupar
Nasibati anhiniir, ti udo na
utup ti kadun ki Nasibati na
ki bafiaary bti. 20 *Batenan
baweek biki nun, na baweek
biki nun bawula ké batu'a
pket, apana ti krut. 21 Nbi
hat aji ul awooy i kabuuran
*Itrayel, ké iko yar bti igé do
hénkun nnuur nwajant ni itépi.
22Baat balon banwoor na un,
ké bagé fionarénun maakan
na manjoonan. Baya na nfa
kub du bhér, 23ké wi bawoor
baanwin puum pi nul, agé
wugsa. Bajakun aji nwanjut
nado pén awinana ti kadun ki
baka aji awo najeb. 24 Balory

ti un baya du bhér, aténk ké
bawo jibi baat batupur) baka ;
ké ul, basé wo baanwina! »

25 Wal mént ké Yetu asé
ji na baka : « An bawaay
psal, naji nanoom ti pfiyaar
iko bti yi batupar Nasibati ba-
jakupy! 26 *Krittu aanwo i lah
kahaj hénk i, ji abi ado ka-
neej du mndém? » 27 Wi
wi asaary ajunna ti uko wi
*Moyit apiitur), atiiniyaan uko
wi Batupar Nasgibati bti, atépna
ti Ulibra wi Nagibati apiban
baka uko wi batupun ti a.

28 Wi bafiogur) ufét wi ba-
wooy) i pya, ké Yetu asé awo
jil flaary ankyaan na bgahul.
29 Ké basé dabéra aji na a

« Toon na un, unuur uy-
obi, utejan udobi ban ban.
» Ké aneej ato na baka.
30 Wi wi asaar ato ti umeesa
na baka, ajej kapoom, abeeb
Nagibati, asé kités ka awul
baka. 31 Wal mént ké kés kasé
haabsa na baka ké bayikréna,
wi wi asaar) ayon ti kadun ki
baka. 32 Ké bagé tiini bukal
bukal aji : « Néntiink lah
mnlilan ti itébun i, wi aktiiniin
naundubgah abot apibanun
Ulibra wi Nagibati? »

33 Banata ti dko mént akak
Yerutalem. Baya ténk da
*banjafian ifieen na alog
banwoyi da na batént baka,
34 ké baktiini aji : « Ajugun
anata ti pket na manjoonan,
apén awinana ti kadun ki
Timon)! » 35 Ké bukal bagé
kakalés uko untépuy ti bgah
na jibi bayikrénuy Yetu wal
wi akitésur) kapoom.



LUK 24:36
Yetu apén awinana ti
kadun ki banjafian

(Maci 28.16-20; Markut
16.14-18; natenan ti Yowan

20.19-23; Ulemp wi Banjafian
1.6-8)

36 Bahum Kkatiini, ké Yetu ti
uleeful agé péntiptoof pibaka
aji : « Bnuura bawo na an.
» 37 Balénk maakan, tiki basal
aji bawin ujurte. 38 Ké Yetu
asé ji na baka : « we ukaay
ké nayewlaa ba? We ukaay
ké nawo na ysal ntéb ti itéb yi
nan ba? 39 Natenan ifien na
ihot yi naan : Nji a na man-
joonan! Nabanaan, naten,
ujurte uunji uka uleef utént
wi, upatna nji, jibi nahilanur
kawin. » 40 [Atiini har agé
diiman baka ifien na ihot yi
nul.] 4! Ké jibi bawooy fti
mnlilan abot afionar, ukaar
ké baanhilan afiyaar, ké agé
hepar baka aji : « Nawo na
uko ude ti i? » 42 Ké bawula
utéb wi batoowurn). 43 Ajej wa,
ade ti kadun ki baka.

44 Wi wi asaan aji na baka
: « Wi nhumur) na an, ptup
ni, ni i ntupanar): Uko wi Uli-
bra wi Nasibati ujakun ti nji
ti dko di *Moyit apiitur), na di
*batupar Nasibati bapiitun, na
ti Iyeeh yi pfiaamarén Nasibati,
iko mént bti iwo yi kadolana.
»

45 Wal mént ké asé haabés
baka nsal bahilna bayikrén
utup wi Ulibra wi Nasibati.
46 Aji na baka : « Uko wi
bapiituny wii wi : *Krittu
awo i kahaj, kabot kanata
ti pket unuur uwajantén.
47Bafiaan bawo katup ti katim
ki nul ti bafiaan biki ntaak

bti, kajunna ti Yerutalem,
kaji na baka bawut pjuban,
batélés nbida, Nagibati ahilna
amiir baka ipekadu. 4 Nawo
bamaar biki iko mént bti.
49 Ké nji ti uleef naan, ngé
luy kawulan uko wi Paapa
ahonuy. An, nadukiin ti
ubeeka te wal wi naktumur
na phina panwoonur bati. »

Yetu apaya bati

(Markut16.19-20; natenan
ti Ulemp wi Banjafian 1.9-11)

50 Wi wi Yetu asaar) aya na
batagarul te ufét wi Betani,
asé tar ifien, afiehan Nasibati
awul baka bnuura bi nul.
51 Wi akdolun hay, asé duk
baka, adeepana du bati.
52 Bukal, ké basé démana,
asé kak Yerutalem, atum na
mnlilan. 33 Baji babi duka
duka kadéman Nasgibati du
katoh kaweek ki nul.

Utup Ulil Unuura
wi Yowan apiitury

Utup wjuni

Ulibra wi uwo Utup Ulil
Unuura wi Yowan apiitur.
Atup ti ulibra wi uko wi Yetu
adolun ti mbos na uko wi
ajukanuy bafiaan), na pketul
na pnata ti pket pi nul. Yetu
atup bafiaagy na mnhina,
ajeban bamaakal, adook
Ontaayi akut ado iko itum
maakan ifiorjarénaan ti kadun
ki bafiaay). Ulibra wi Yowan
apiituny uunaam maakan na
ni bi Maci, Markut na Luk.
Yowan agal ké bafiaan biki
apiitun) ulibra wi bame glibra
mént na iko yi Yetu atupuny
da na iko yi adoluy. Uko
mént ukaan ké aampiit iko
yi bi Maci, Markut na Luk
bapiitur.

Yowan atup ti ujuni wi
ulibra wi nul flaary i Yetu
awoorn. Atup aji Utup wi
Nagibati ubiinp ti umundu
wi akak fiaany najén. Yetu
ado iko ifionarénaan itum
bafiaan bahilna bayikrén ké
ul awoon Nagih i Nagibati
atarur) adat aji ul akbuu-
ranuy bafiaar). Uko unkaary
ké Utup Ulil Unuura wi Yowan
upat na yi bandukiin wii wi
: « Yowan akakalés iko ilory
yi Yetu atupuy inkdiimanur
ké awo i Nasibati : Yetu
atup aji ul awoorn bjeehi
bi umundu, pde panjaay

pawul ubida, meel manjaar
manwul ubida, pléman pi
nkaneel 1mpoti naktépnu,
nayafan nanuura, bko bdolni
ubifiu. Ajikak ul awoor bgah,
manjoonan na ubida, ké aji
natan bafiaan ti pket kawul
baka ubida.

Hénk di ifah yi ulibra wi
iwoon:

1. Pdéman Utup (1.1-18)

2. Yowan Nabattaar atup

uko unkluy kabi (1.19-

34)
3. Yetuadat batasarul bateek

(1.35-51)

4.  Yetu ado nyaas paaj
na uloy) iko ififionjarénur
bafiaar (2.1-12.50)

5. Kaném kabaafisaani ki
Yetu ti mbos: pwayés pi
bawayésuluny na pketul
(12.1-19.42)

6. Yetu anata ti pket (20.1-
10

7. )Yetu apén awinana
ti kadun ki batasarul
(20.11-21.25)

1 Du ujuni anwoorn Utup
ado bi wo'a wo, awo du
Nasibati abot awo Nagibati.
2 Anwoory Utup awo na
Nasibati du ujuni.

3 Nagsibati atépna ti a atak
iko bti ; ti iko bti intakaniir
nin kaloy kaantakana bé
kaantépna ti a. 4 Ti ul di
di ubida upénnurg, ké ubida
mént uwo bjeehi pa bafiaan.
5 Bjeehi bajeehan du bdém,
ké bdém baanwun™ ba.

6 Ubi ka fiiint alor) i Nasibati
ayilun ; katimul kawo

* 1:5 Ké bdém baanwun ba : Balor basal aji ké dko di daji : ké bdém baandi ba,

kéme ké bdém baanyikrén ba.

T 1:6 Yowan : Batiiniyaan t{i Yowan Nabattaar.



YOWAN 1:7 156

Yowanf. 7 Abi katup uko wi
ameerq) bti ti bjeehi, bafiaay
bti batépna ti a bafiyaar.
8 Mént Yowan ti uleeful
awooy bjeehi ; abi bi tafi
katup uko wi ameer ti bjeehi.
9 Bjeehi mént bawoor na
manjoonan bjeehi bambiiy
ti mbos kajeehan bafiaarn bti.

10 Anwoor Utup adobi wo'a
wo ti mbos, ké Nagibati abot
atépna ti a atak ma, ké bafiaay
biki mbos basé wo'a wo
baamme'a. 11 Abi ti katoh ki
nul, ké bafiaan biki nul bagé
wo baandi'a. 12 Ké bafiaar) bti
bansaar) adi'a, afiyaara, aten
baka ké bahinan pwo babuk
Nasibati. 13 Mént ti pfiaak kéme
ti fiiint na flaat kéme ti uko wi
fiiint analuy wi wi bawoonury
b